
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 20, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. ᑕᐃᒪ 

ᐊᐱᕆᒍᒪᔭᕋ ᒥᔅᑕ ᐃᐊᓕᐊᑦ ᑐᒃᓯᐊᖁᓗᒍ. 

ᖁᔭᓐᓇᒦᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᔅᓴᑦ ᐅᓪᓗᒥᒧᑦ ᓇᒻᒪ 2, ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ 

ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 071 - 3(3): ᓄᓇᕗᒻᒥ 

ᑭᓪᓕᓯᓂᐊᕈᑏᑦ ᐅᒥᐊᕐᔪᐊᑉ ᓯᕗᓪᓕᖅᐹᖓᓂ 

ᑲᔪᓯᑦᑎᐊᕐᓂᖓ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐊᑦᓴᒃ (ᑐᓵᔨᑎᒍᑦ): 

ᐅᓐᓄᓴᒃᑯᑦ. ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ 

ᑐᓴᖅᑎᑦᓯᒍᓐᓇᕋᒪ ᑲᑎᒪᔨᐅᖃᑎᓐᓂᒃ ᑖᓐᓇ 

ᓯᕗᓪᓕᖅᐹᒥ ᐊᕙᑎᒥᐅᑕᓕᕆᔨᒃᑯᑦ 

ᐃᖃᓗᓕᕆᓂᕐᒧᑦ ᑖᓐᓇ MV ᓄᓕᐊᔪᒃ 

ᖃᐅᔨᓴᓚᐅᕐᓂᖓᓄᑦ. 

 

ᓄᓕᐊᔪᒃ ᐱᒋᐊᓚᐅᖅᐳᖅ ᐊᐅᔭᐅᓚᐅᖅᑐᒥ 

ᖃᐅᔨᓴᖅᖢᑎᒃ ᑕᕝᕙᓂ ᓯᔾᔭᒥ ᑕᕆᐅᒻᒥᓗ 

ᕿᑭᖅᑖᓗᒻᒥ. ᐃᖃᓗᓐᓂᓚᐅᖅᑐᑎᒃ ᔪᓚᐃ 

ᕿᑎᐊᓂ. ᓄᓕᐊᔪᖅ ᖃᐅᔨᓴᓚᐅᖅᐳᖅ 

ᐱᓇᓱᐊᕈᓯᕐᓂᒃ ᐊᒥᓱᓂᒃ Cumberland Sound-ᒥ. 

ᑕᒪᓐᓇ ᖃᐅᔨᓴᕈᑕᐅᔪᖅ ᐅᑯᐊᖑᓚᐅᖅᐳᖅ 

ᖃᐅᔨᓴᖅᑕᐅᓪᓗᑎᒃ ᑖᒃᑯᐊ ᖃᓕᕋᓖᑦ ᐊᒻᒪᓗᒃᑕᐅᖅ 

ᖁᒻᒧᐊᑦᑎᑕᐅᓯᒪᔪᒃᑯᑦ ᑕᒪᒃᑯᓂᖓ 

ᓇᓗᓇᐃᒃᑯᑎᖅᑖᖅᑎᑕᐅᓪᓗᑎᒃ. ᐊᒻᒪᓗ ᑕᒪᒃᑯᐊ 

ᐋᕐᓗᐃᑦ ᑕᐃᑲᓂ ᐊᑯᑭᑦᑐᒥ ᐊᒻᒪᓗ ᐃᖃᓗᐃᑦ, 

ᑖᒃᑯᓇᓂ CGS Amundsen ᐊᒻᒪᓗᒃᑕᐅᖅ 

ᐅᒥᐊᕐᔪᐊᖅ ᐊᑐᖅᑕᐅᓚᐅᖅᖢᓂ ᕿᑭᖅᑕᕐᔪᐊᕐᒥ 

ᐊᒻᒪᓗᒃᑕᐅᖅ ᑲᒋᖅᖣᒑᐱᒻᒥ ᓯᑎᐱᕆᒥ. ᑕᒪᕐᒥᒃ 

ᑕᒪᒃᑯᐊ ᓄᓗᐊᑦ ᐊᒻᒪᓗ ᐊᓯᖏᑦ ᐊᑐᖅᑕᐅᓚᐅᕐᒪᑕ 

ᖃᓕᕋᓕᓐᓂᒃ ᖃᐅᔨᓴᖅᖢᑎᒃ. 

 

ᐅᖃᖅᑏ, ᑖᒃᑯᐊ ᐱᐊᓂᒃᑕᐅᓯᒪᓕᖅᑎᓪᓗᒋᑦ 

ᖁᕕᐊᓱᑉᐳᖓ ᑖᒃᑯᐊ ᓄᓕᐊᔪᒃ ᐃᒪᓐᓇ 100 ᐳᓴᓐ 

ᑖᒃᑯᓂᖓ ᖃᐅᔨᓴᓚᐅᕐᒪᑕ 2011-ᖑᓚᐅᖅᑐᒥ. 

ᐊᒻᒪᓗ ᑕᒪᓐᓇ ᐱᓕᕆᐊᕐᕆᔭᐅᒃᑲᓂᕐᓂᐊᑎᓪᓗᒍ 

ᑲᔪᓯᑦᓯᐊᖅᓯᒪᓂᐊᖅᐳᑦ ᑐᖏᓕᖓᓂ ᑖᒃᑯᐊ 

ᐃᓚᒋᔭᐅᔪᓪᓗ ᑕᒪᒃᑯᐊ ᐃᓚᐅᑎᑕᐅᓂᐊᖅᖢᑎᒃ 

ᐅᑭᐅᖅ. ᐊᒻᒪᓗ ᐅᒥᐊᕐᔪᐊᖅ ᑖᒃᑯᐊ 

ᓄᑖᓐᖑᖅᑎᑕᐅᓂᐊᖅᐳᑦ ᐅᑭᐅᖑᓂᖏᓐᓂ 

ᐊᒻᒪᓗᒃᑕᐅᖅ ᖃᐅᔨᓴᒃᑲᓂᕐᓂᐊᕐᒪᑕ ᑖᒃᑯᓂᖓ 

ᑕᒪᒃᑯᓂᖓᓗ ᐅᒥᐊᕐᔪᐊᕐᒥ ᖃᐅᔨᓴᒃᑲᓂᕐᓗᑎᒃ. 

 

ᐊᕙᑎᓕᕆᔨᒃᑯᑦ ᖁᕕᐊᓱᒻᒪᕆᑉᐳᑦ ᑕᒪᒃᑯᐊ 

ᐱᓕᕆᐊᖑᓚᐅᖅᑐᓂᑦ ᐅᒥᐊᕐᔪᐊᕐᒧᑦ ᐅᓪᓗᒥᒧᑦ. 

ᑕᐃᒪᓐᓇ ᖃᐅᔨᓴᕈᓐᓇᓚᐅᖅᖢᑎᒃ ᐊᒻᒪᓗ 

ᑭᐅᑦᓯᐊᕈᓐᓇᓚᐅᖅᖢᑎᒃ ᓄᓇᕗᒻᒥᐅᑕᐅᔪᑦ. ᑕᐃᒪ 

ᓂᕆᐅᑉᐳᒍᑦ  ᑕᐃᒪ ᐊᐅᔭᐅᓂᐊᖅᑐᒥ 

ᑲᔪᓯᑦᑎᐊᑲᓐᓂᓂᐊᕐᒪᑕ. ᐊᒻᒪᓗᒃᑕᐅᖅ  

ᐱᓕᕆᖃᑎᒋᔪᒪᕙᕗᑦ ᑕᒪᒃᑯᐊ ᐃᓄᐃᓪᓗ 

ᐃᓚᒋᔭᐅᓗᑎᒃ ᑕᒪᒃᑯᐊ ᐃᖃᓗᓕᕆᓂᖅ ᑕ ᒫᓂ 

ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᑦᓴᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 072 - 3(3): ᑐᓴᒐᒃᓴᖅ 

ᓄᓇᕗᒻᒥ ᐅᒃᑯᓯᒃᓴᖃᕐᕕᒻᒥ ᕿᓂᕐᓂᕐᒧᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ, 

ᓄᓇᕗᑦᒥᐅᓪᓗ. ᐅᓪᓗᒥ ᐅᖃᐅᓯᖃᕈᒪᔪᖓ 

ᓄᓇᕗᑦᒥ ᓴᓇᓐᖑᐊᒐᒃᓴᐃᑦ ᐱᔾᔪᑎᒋᓪᓗᒋᑦ 

ᖃᐅᔨᓴᖅᑕᐅᖃᑦᑕᕐᓂᖏᑦ ᐊᒻᒪᓗ ᓯᕗᓪᓕᖅᐹᒥ 

ᒪᕐᕉᒃ ᐊᕐᕌᒍᓂ ᑎᓴᒪᐅᓂᐊᖅᑐᓂ 

ᐱᓕᕆᐊᕆᔭᐅᓂᐊᖅᑐᓂ ᖃᓄᐃᓕᐅᕐᓂᖏᓐᓄᑦ. 

 

ᓄᓇᕗᑦᒥ ᓴᓇᓐᖑᐊᖅᑏᑦ ᐱᓕᕆᖃᑎᖃᕐᓂᐊᖅᐳᖅ 

ᐅᔭᕋᓕᕆᔨᒃᑯᓐᓂᒃ ᑕᒪᒃᑯᓂᖓ ᓴᓇᓐᖑᐊᒐᒃᓴᓂᒃ 

ᓇᓃᒻᒪᖔᑕᓗ ᑖᒃᑯᐊ ᐅᒃᑯᓯᒃᓴᐃᑦ. ᑕᒪᒃᑯᐊ 

ᐅᒃᑯᓯᒃᓴᑖᖅᕕᐅᖃᑦᑕᖅᑐᑦ ᖃᐅᔨᓴᖅᑕᐅᖃᑦᑕᕐᒪᑕ 

ᓴᓇᓐᖑᐊᖅᑕᐅᒍᓐᓇᕋᔭᕐᒪᖔᑕ ᐅᒃᑯᓯᒃᓴᐃᑦ ᐊᒻᒪᓗ 

ᓇᑭᑦ ᐱᔭᐅᒍᓐᓇᖃᑦᑕᕐᒪᖔᑕ. ᑲᑎᓪᓗᒋᑦ 42 

ᑖᒃᑯᐊ 11-ᓂᒃ ᓄᓇᓕᓐᓂ ᑕᒪᒃᑯᐊ 

ᑕᑯᔭᖅᑐᖅᑕᐅᓚᐅᕐᒪᑕ 2010-2011-ᒥᓗ. 

 

ᑕᒪᒃᑯᐊ ᐅᒃᑯᓯᒃᓴᐃᑦ ᐊᑐᖅᑕᐅᒍᒪᓗᐊᖅᑐᑦ 

ᓴᓇᓐᖑᐊᖅᑎᓄᑦ ᕿᕐᓂᖅᑕᐃᑦ ᐊᒻᒪᓗ ᐊᕿᑦᑐᐃᑦ 

ᐅᓪᓗᒥᒧᑦ ᑕᒪᒃᑯᐊ ᓴᓇᓐᖑᐊᒐᒃᓴᐃᑦ 

ᓇᓗᓇᐃᖅᑕᐅᓯᒪᒻᒪᑕ ᑕᒪᒃᑯᐊ ᐅᒃᑯᓯᒃᓴᖃᕐᓂᖓᓂ 

ᓇᐅᔮᑦ ᓴᓂᐊᓂ, ᓴᓂᕋᔭᐅᑉ, ᐃᒡᓗᓕᐅᑉ, 

ᐸᓐᓂᖅᑑᑉ, ᑭᒻᒥᕈᑦ, ᑭᓐᖓᐃᑦ ᐊᒻᒪᓗ ᓴᓪᓕᐅᑉ. 

ᑕᒪᓐᓇ ᐱᓕᕆᐊᕆᔭᐅᔪᖅ ᓄᓇᓕᓐᓂ 

ᐱᓕᕆᖃᑎᖃᕐᓗᑎᑦ ᐊᒻᒪᓗ ᖁᓛᒎᓕᓐᓂᒃ  

ᖃᐅᔨᓴᖃᑎᖃᕐᓗᑎᑦ ᑕᒪᒃᑯᐊ ᐅᒃᑯᓯᒃᓴᐃᑦ 

ᓇᒦᓐᓂᖏᓐᓄᑦ ᖃᐅᔨᓴᖅᑕᐅᓂᐊᖅᐳᑦ ᓄᓇᕗᒻᒥ 

2012-2013-ᒥᓗ. 

 

ᐅᖃᖅᑏ, ᑖᒃᑯᐊ ᐅᒃᑯᓯᒃᓴᐃᑦ ᐃᓕᖅᑯᓯᒃᑎᓐᓄᑦ 

ᑮᓇᐅᔭᓕᐅᕈᑎᑦᑎᓐᓄᓪᓗ ᐱᒻᒪᕆᐅᕗᖅ ᓄᓇᓕᓐᓂ 

ᓄᓇᕗᒥ ᑕᒪᒃᑯᓄᖓ ᐊᒻᒪᓗᑦᑕᐅᖅ 

ᓄᓇᕗᒥᐅᑕᐅᔪᑦ ᐱᑕᖃᖅᑎᑕᐅᑦᑎᐊᕆᐊᖃᕐᒪᑕ 

ᐅᒃᑯᓯᒃᓴᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 073 - 3(3): 

ᓯᕗᓕᒃᑎᒃᓴᒥᒃ ᐃᓱᓕᒃᓯᔪᐃᑦ ᐊᒻᒪ 

ᐱᓕᒻᒪᖅᓴᐃᓂᕐᒧᑦ ᑮᓇᐅᔭᖃᕐᕕᒃ (ᓯᐊᓪ) 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᐊᖃᕈᒪᒐᑦᑕ 

ᑕᐃᒪᓐᓇᐃᑦᑎᐊᖅᑐᓂᑦ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᐅᔪᓂᑦᑕ ᐅᖃᓕᒫᕐᕕᒃ 23 

ᐱᔾᔪᑎᒋᓪᓗᒋᑦ ᐃᓕᓐᓂᐊᑎᑦᑎᓂᕐᒧᑦ. 

 

ᓯᕗᓂᒃᓴᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓂ 

ᐱᖃᑎᖃᓚᐅᖅᐳᖅ ᐃᖅᑲᓇᐃᔭᖅᑎᕗᑦ 

ᑮᓇᐅᔾᔭᔅᓴᐅᑎᖏᓐᓂ ᐃᓂᒃᓴᖏᓐᓂᓪᓗ 

ᐱᑕᖃᖅᑎᑦᑎᓚᐅᖅᐳᑦ ᑎᒥᐅᔪᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᒋᐊᖃᓐᓂᖏᓐᓄᑦ. 

ᖁᔭᓐᓇᒦᖅᐸᒃᑲ ᑕᒪᒃᑯᐊ ᐃᖅᑲᓇᐃᔭᕐᕕᐅᔪᑦ 

ᐊᒻᒪᓗᑦᑕᐅᖅ ᑎᒥᐅᔪᑦ ᑕᐃᒪᓐᓇᒃ 

ᑲᔪᓯᖏᓐᓂᐅᖁᓐᓇᖁᓪᓗᒋᑦ ᓄᓇᕗᑖᖃᑕᐅᓯᒪᔪᓂᑦ 

ᓯᕗᓪᓕᖅᐸᐅᑎᑕᐅᔪᓐᓇᖁᓪᓗᒋᑦ ᐊᐅᓚᑦᑎᔨᐅᓂᕐᒧᑦ. 

2011-ᒥ ᑎᓴᒪᓂᒃ ᐃᓕᓐᓂᐊᕌᓂᓚᐅᖅᐳᑦ ᒪᕐᕉᒃ  



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᑭᖅᑖᓗᒻᒥᒃ, ᐊᑕᐅᓯᖅ ᕿᑎᕐᒥᐅᓂᒃ ᐊᒻᒪᓗ 

ᑎᓴᒪᑦ ᑭᕙᓪᓕᕐᒥᒃ. 

 

ᑕᒪᓐᓇ ᐃᓕᓐᓂᐊᖅᑎᑕᐅᓂᖏᑦ ᑲᔪᓯᑦᑎᐊᖅᐳᖅ, 

ᑖᒃᑯᐊ ᑮᓇᐅᔭᓕᕆᔨᒃᑯᑦ $2 ᒥᓕᐊᓂᑦ 

ᐊᑐᓚᐅᖅᐳᑦ ᐃᓕᓐᓂᐊᕈᑎᒃᓴᐅᒐᔭᖅᑐᓂᑦ. 

ᑲᑎᒪᔨᕋᓛᕆᔭᐅᔪᑦ ᐊᑐᓕᖁᔨᓚᐅᖅᑐᑎᑦ 

ᑕᒪᒃᑯᓂᖓ ᐃᓕᓐᓂᐊᖅᑎᑕᐅᔪᓂᑦ 

ᐱᕙᓪᓕᐊᓂᖃᑦᑎᐊᕈᓐᓇᖁᓪᓗᒋᑦ 

ᐃᑲᔪᓐᓂᖃᖁᓪᓗᒋᓪᓗ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖅᑐᒃᓴᓂᑦ ᐃᖅᑲᓇᐃᔭᕐᕕᑎᓐᓂ 

ᑎᒥᐅᔪᓂᓗ. ᑕᒪᒃᑯᐊ ᐸᕐᓇᐅᑎᑦ ᐱᔾᔪᑎᒋᓪᓗᒋᑦ 

ᑕᐃᒪᓐᓇᒃ ᐃᑲᔪᕈᑎᖃᖅᐳᒍᑦ 

ᖃᓄᐃᓘᕈᑎᒃᓴᐅᒐᔭᖅᑐᓂᑦ ᐃᓕᓐᓂᐊᑎᑦᑎᓂᕐᒧᑦ. 

 

ᑕᕝᕙᓂ ᐊᕐᕌᒍᒧᑦ ᑎᑭᓪᓗᒍ 9 ᐃᖅᑲᓇᐃᔭᕐᕖᑦ 

ᐃᓕᓐᓂᐊᖅᑎᑦᑎᖃᑕᐅᓂᐊᖅᐳᑦ 25-ᓗ 

ᐃᓕᓐᓂᐊᕈᑎᒃᓴᐃᑦ ᐊᖏᕈᑎᒃᓴᐃᑦ 

ᐊᑎᓕᐅᖅᑕᐅᓯᒪᓕᖅᑐᑎᑦ. ᐱᒋᐊᖅᑎᑕᐅᔪᑦ 

ᐅᑯᐊᖑᖃᓯᐅᑎᕗᑦ: 

 

 ᐱᓕᒻᒪᖅᓴᐃᓂᖅ ᐊᕙᑎᓕᕆᓂᕐᒧᑦ, 

ᓄᓇᓕᕆᓂᕐᒧᑦ ᑭᒡᒐᕕᒃ ᓄᖑᔪᐃᑦᑐᓂᑦ 

ᐅᔭᕋᓐᓂᐊᕐᕕᑦ ᐊᕙᑎᓕᕆᔨᒃᑯᑎᒍᑦ 

 ᐊᕐᕌᒍᖓ ᐱᖓᔪᒋᔭᖓ ᐃᖅᑲᓇᐃᔮᓂᑦ 

ᐱᕙᓪᓕᐊᔭᐃᔨᐅᓂᕐᒥᒃ ᐃᓕᓐᓂᐊᕈᑎᒃ 

ᐃᓕᓐᓂᐊᖅᑐᓕᕆᔨᒃᑯᑎᒍᑦ 

 ᓄᑖᖅ ᑐᓴᐅᒪᑎᑦᑎᓂᕐᒧᑦ ᐃᓕᓐᓂᐊᕈᑎᒃ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ 

ᐅᑯᐊᒃᑲᓐᓃᓪᓗ 

o ᑎᓴᒪᐃᑦ ᐃᖅᑲᓇᐃᔮᓄᑦ 

ᐱᓕᒻᒪᖅᓴᕈᑏᑦ ᐊᕕᑦᑐᖅᓯᒪᔪᓂ 

ᒪᕐᕉᓐᓂᒃ, ᑕᓪᓕᒪᒋᔭᐅᔪᖅ 

ᕿᑎᕐᒥᐅᓄᑦ ᐸᕐᓇᑕᐅᓪᓗᓂ ᐊᒻᒪᓗ 

o ᐊᒻᒪᓗ 14-ᓂᑦ 

ᐃᓕᓐᓂᐊᖅᑎᑦᑎᓪᓗᑕ ᐱᖓᓱᓂᑦ 

ᐊᕕᑦᑐᖅᓯᒪᔪᓂ ᐅᓪᓗᒥᒧᑦ. 

 

ᑕᐃᒪᓐᓇᒃ ᐃᑲᔪᕈᒪᑦᑎᐊᖅᐳᒍᑦ 

ᐱᔨᑦᑎᕋᑦᑎᐊᕐᓗᑕᓗ ᓯᕗᓕᖅᑎᐅᑦᑎᐊᕐᓗᑕ  

ᑕᒪᒃᑯᓇᓂ ᐃᖅᑲᓇᐃᔭᖅᑐᓂᑦ ᒐᕙᒪᒃᑯᓐᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕐᓇᐃᑦ 

ᑲᑎᒪᔨᖏᓐᓄᑦ, ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 074 - 3(3): 

ᐃᕕᐊᓐᖏᒃᑯᑦ ᑳᓐᓱᖃᓐᓂᕐᒧᑦ ᐅᔾᔨᕈᓱᓐᓇᐅᑉ 

ᑕᖅᑭᖓ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᒃᑯᑦ. 

ᐅᖃᖅᑎᑦᑎᔩ, ᐊᓕᐊᓇᐃᒍᓱᒃᐳᖓ ᑐᓴᖅᑎᑦᑎᔪᓐᓇᕋᒪ 

ᐅᑐᐱᕆ ᑕᖅᑭᕆᔭᐅᒻᒪᑦ ᐃᕕᐊᓐᖏᒃᑯᑦ 

ᐋᓐᓂᐊᖅᑖᕆᔭᐅᕙᒃᑐᓂᑦ ᐅᔾᔨᕈᓱᒃᑲᓐᓂᓕᖁᓪᓗᒋᑦ. 

ᒪᓕᒐᓕᐅᖅᑎᐅᖃᑎᒃᑲᓗ ᐊᑐᓂ ᐊᑐᖃᑦᑕᖅᐳᑦ 

ᑐᓐᓂᕆᔭᐅᓚᐅᖅᐳᑦ ᐊᐅᐸᔪᒃᑐᒥᒃ ᕿᓯᓐᓂᒃ 

ᕿᓚᒃᓯᒪᔪᑯᓗᒻᒥᒃ ᐅᔾᔨᕈᓱᒃᑲᓐᓂᕐᓂᕐᒧᑦ ᑖᔅᓱᒥᖓ 

ᐱᕐᔪᐊᒻᒪᕆᐊᓗᒻᒥᒃ ᐃᓱᒪᒋᔭᒃᓴᒥᒃ ᐱᓪᓗᒍ. 

 

ᓄᓇᕗᑦ ᒐᕙᒪᖓ ᓴᖅᑭᑎᑦᑎᔪᒪᓪᓚᑦᑖᖅᓯᒪᕗᖅ 

ᓄᓇᓕᓐᓂ ᖃᓄᐃᓐᖏᓐᓂᖅᓴᓂᑦ 

ᐃᑲᔪᖅᑐᐃᔾᔪᑎᒃᓴᓂᓪᓗ ᐅᔾᔨᕈᓱᓕᒃᑲᓐᓂᖁᓪᓗᒋᑦᑕᐅᖅ, 

ᐱᓗᐊᖅᑐᒥᒃ ᐋᓐᓂᐊᕆᔭᐅᓕᖅᐸᒃᑐᒥᒃ. ᒥᓂᔅᑕᐅᓪᓗᖓ 

ᐱᓕᕆᐊᒃᓴᖃᖅᖢᖓ ᐊᕐᓇᐃᑦ ᑲᑎᒪᔨᖏᓐᓄᑦ 

ᐅᑉᐱᕈᓱᒃᐳᖓ ᐅᓪᓗᒥ ᓇᖏᖅᓯᔪᓐᓇᕋᒪ 

ᐃᓕᓴᖅᓯᔪᒪᓪᓗᖓ ᐅᑐᐱᕆ ᐃᕕᐊᓐᖏᒃᑯᑦ 

ᐋᓐᓂᐊᖅᑖᕆᔭᐅᕙᒃᑐᓂᑦ ᐅᔾᔨᕈᓱᓕᒃᑲᓐᓂᕐᓂᕐᒧᑦ 

ᑕᖅᑭᕆᔭᐅᓂᖓᓂᒃ. 

 

ᐅᖃᖅᑎᑦᑎᔩ, ᓄᓇᕗᒻᒥ ᐃᕕᐊᓐᖏᒃᑯᑦ 

ᐋᓐᓂᐊᖅᑖᖅᐸᒃᑐᑦ ᐅᓄᓗᐊᓐᖏᒃᑲᓗᐊᖅᑎᓪᓗᒋᑦ 

ᐊᓯᐊᓂ ᑲᓇᑕᒦᑦᑐᑎᑐᑦ ᑕᐅᑐᒃᖢᒋᑦ. ᑕᒪᑐᒪᓂ ᑕᖅᑭᒥ 

ᐱᕕᔅᓴᖃᕈᓐᓇᖅᓯᕗᒍᑦ ᑭᒃᑯᑐᐃᓐᓇᕐᓂᑦ 

ᐅᔾᔨᖅᓱᓕᖅᑎᑦᑎᒃᑲᓐᓂᕈᒪᓪᓗᑕ ᑖᔅᓱᒥᖓ ᐋᓐᓂᐊᒥᑦ 

ᑕᐃᒃᑯᐊᓗ ᐃᕕᐊᖏᒃᑯᑦ ᐋᓐᓂᐊᖅᑖᖅᓯᒪᔪᑦ 

ᐊᑦᑐᖅᑕᐅᓯᒪᔪᓪᓗ ᐃᑲᔪᕈᒪᓪᓗᒋᑦ. ᐅᓄᖅᑐᑦ 

ᐋᓐᓂᐊᕆᔭᐅᕙᑦᑐᑦ ᐱᔾᔪᑕᐅᓪᓗᑎᒃ 

ᐃᓕᓐᓂᐊᖅᑎᑦᑎᓂᖅ ᐅᔾᔨᕆᔭᐅᑎᑦᑎᓂᕐᓗ 

ᐊᑐᕐᓂᖃᓪᓚᕆᑉᐳᖅ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑖᒃᑯᐊ 

ᖃᐅᔨᓴᖅᐸᓪᓕᐊᖏᓐᓇᖃᑦᑕᖅᐳᑦ ᐃᕕᐊᖏᒃᑯᑦ 

ᐋᓐᓂᐊᖅᑖᖅᐸᑦᑐᑦ ᖃᑦᑎᐅᓂᖏᓐᓂᑦ 

ᑳᓐᓱᑖᖅᐸᑦᑐᓂᑦ. ᓇᓗᓇᐃᔭᕐᕕᖏᑎᒍᑦ ᐊᕐᓇᓂᓪᓗ 

ᖃᓄᐃᓐᖏᑦᑐᓂᑦ ᖃᐅᔨᓴᖅᑕᐅᖃᑦᑕᖁᔨᓪᓗᑎᒃ 

ᐋᓐᓂᐊᕕᓕᒫᓂᑦ ᓄᓇᕗᒻᒥ; ᐃᕕᐊᖏᒃᑯᑦ  

ᖃᐅᔨᓴᖅᑕᐅᕙᓪᓗᑎᒃ ᐱᔪᓐᓇᐅᑎᓕᒻᒧᑦ 

ᐋᓐᓂᐊᖅᑐᓕᕆᔨᒧᑦ. 

 

ᐅᖃᖅᑎᑦᑎᔩ, ᑕᐃᒃᑯᐊᑦᑕᐅᖅ ᓂᓪᓕᐊᓂᓐᖏᑦᑐᓂᑦ 

ᐃᓄᓐᓂᑦ ᑲᓇᑕᓕᒫᒥ ᐱᓕᕆᐊᔅᓴᓂᒃ 

ᐱᓕᕆᓂᐊᖅᐳᖓ ᐃᑲᔪᕈᒪᓪᓗᖓ ᐃᕕᐊᖏᒃᑯᑦ 

ᐋᓐᓂᐊᖅᑖᕆᔭᐅᕙᑦᑐᑦ ᐅᔾᔨᕆᔭᐅᓕᒃᑲᓐᓂᖁᓪᓗᒋᑦ 

ᐊᐅᐸᔪᑦᑐᒥᑦ ᕿᓯᒻᒥᑦ ᕿᓚᔅᓯᒪᔪᑯᓗᒻᒥᑦ ᐊᑐᖅᑐᖓ 

ᐅᑎᐱᕆᐅᑉ ᑕᖅᑭᖓ ᐊᑐᖅᑐᒍ.  

 

ᐅᖃᖅᑎᑦᑎᔩ, ᐃᕕᐊᖏᒃᑯᑦ ᐋᓐᓂᐊᖃᖅᑐᑦ 

ᐃᑉᐱᒋᔪᒪᓪᓗᒋᑦ, ᐋᓐᓂᐊᖃᓚᐅᖅᓯᒪᔪᑦ ᐃᓚᖏᓪᓗ 

ᑕᐃᒃᑯᐊᓗ ᐃᕕᐊᖏᒃᑯᑦ ᐋᓐᓂᐊᖃᖅᖢᑎᒃ 

ᐃᓅᔪᓐᓃᖅᓯᒪᔪᑦ ᐃᖅᑲᐅᒪᔪᒪᓪᓗᒋᑦ. 

ᓄᓇᕗᒻᒥᐅᑕᓕᒫᑦᑎᐊᑦ ᐊᐅᐸᔪᑦᑐᑯᓗᒻᒥᑦ 

ᐊᔪᓐᖏᒃᑯᑎᒃ ᖃᑭᖅᑯᐊᒥᑦ ᐊᑐᖁᕙᒃᑲ 

ᐃᑲᔪᖅᑐᐃᓂᕐᒥᑦ ᑕᑯᔅᓴᐅᑎᑦᑎᓗᑎᒃ. 

ᑕᐃᒪᐃᓕᐅᕈᑦᑕ ᐅᔾᔨᕈᓱᓕᖅᑎᑎᒃᑲᓂᕐᓂᐊᖅᐳᒍᑦ 

ᓴᖅᑭᔮᖅᑎᑎᒃᑲᓐᓂᕐᓗᑕᓗ ᑭᒃᑯᑐᐃᓐᓇᐃᑦ 

ᐃᓕᓐᓂᐊᕆᐊᖃᕐᓂᖏᓐᓂᑦ ᑕᒪᑐᒥᖓ 

ᐱᒻᒪᕆᕐᔪᐊᖑᔪᒥᑦ ᐋᓐᓂᐊᖅᑖᕆᔭᐅᕙᑦᑐᒥᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐳᐳᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᑦ. 

ᑲᑎᒪᔾᔪᑎᔅᓴᓄᑦ ᓈᓴᐅᑎᓕᒃ 3. ᑲᑎᒪᔨᑐᐃᓐᓇᐃᑦ 

ᐅᖃᐅᓯᖏᑦ. ᐊᒥᑦᑐᕐᒥᐅᑕᖅ ᒥᔅᑕ ᑕᐹᕐᔪᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖏᑦ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᐃᑦ ᐃᒡᓗᓕᒻᒥ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᓂᕈᐊᖅᑕᐅᖃᑎᒋᓯᒪᔭᒃᑲ, ᓂᕈᐊᖅᑎᒋᓯᒪᔭᒃᑲᓗ 

ᐃᓪᓗᓕᒻᒥ, ᓴᓂᕋᔭᒻᒥᓗ. ᓇᖏᖅᓯᔾᔪᑎᒋᔭᕋ 

ᐅᓐᓄᓴᐅᔪᖅ, ᐅᖃᖅᑎᑦᑎᔩ, ᐅᐱᒍᓱᒍᒪᒻᒪᕆᒃᑲᒪ 

ᒪᒃᑯᑦᑐᖁᑎᑦᑎᓐᓂᑦ ᑕᒫᓂ ᐃᓪᓗᓕᒻᒥ ᐊᒃᓱᕈᖅᓱᑎᒃ 

ᐃᓕᓐᓂᐊᖃᑦᑕᕐᒪᑕ ᓯᕗᓂᒃᓴᒥᓂᒃ 

ᐋᖅᑭᒃᓱᐃᕙᓪᓕᐊᓇᓱᑦᑐᑦ ᐊᒻᒪᓗ ᐃᑲᔪᕈᓐᓇᕌᖓᑕ 

ᐃᑲᔪᕋᓱᓲᖑᒐᑦᑕ ᓄᓇᖃᖅᑎᐅᔪᑎᒍᑦ ᑕᒪᒃᑯᓂᖓ 

ᐃᓕᓐᓂᐊᖅᑎᒋᔭᑦᑎᓐᓂᑦ. 

ᐅᓪᓗᑐᐃᓐᓇᐅᓚᐅᖅᑐᒥᑦ ᐅᑑᐸ 14, 2011 

ᑕᕝᕙᖓᑦ ᐃᓪᓗᓕᐅᒃ ᖁᑦᑎᓐᓂᖅᓴᐃᑦ 

ᐃᓕᓐᓂᐊᕐᕕᖓᓂ ᖁᓕᓂᒃ ᐊᓂᒍᐃᔪᖃᓚᐅᕐᒪᑦ 

ᒍᕋᐃᑦ 12-ᒥᒃ. ᐅᑯᐊ ᐅᐱᒋᔪᒪᓪᓗᒋᑦ ᑕᐃᔪᒪᒐᒃᑭᑦ, 

ᐅᖃᖅᑎᑦᑎᔩ: 

 

ᔨᓅᕙ ᐊᖑᑎᒻᒪᕆᒃ, ᔫ ᐊᕐᓇᑦᑎᐊᖅ, ᐃᒥᓕ 

ᖃᑦᑕᓕᒃ. ᑖᓐᓇ ᔫᓂᐅᑎᓪᓗᒍ ᐃᖅᑲᐅᒪᖅᑰᕋᔅᓴᐅᒃ 

ᑕᕝᕙᓂ ᐱᔨᑦᑎᕋᖅᑎᐅᖃᑕᐅᓚᐅᕐᒪᑦ ᑖᓐᓇ 

ᐅᐱᒋᒻᒪᕆᑦᑕᕋ. ᔭᐃᒥᓯ ᑯᑉᓗ, ᑕᐃᐱ ᖃᐅᓐᓇᖅ, 

ᑰᑕᔅ ᑕᖃᐅᒐᖅ, ᐄᕋᓐ ᑐᓗᒑᕐᔪᒃ, ᐹᓪ ᓴᐃᓚᔅ ᐅᔭᕋᒃ 

ᐊᒻᒪᓗ ᔫᓐᓂᒥ ᑕᕝᕙᓃᖃᑕᐅᓚᐅᕐᒥᔪᖅ 

ᐱᔨᑦᑎᕋᖅᖢᓂ ᑖᓐᓇᑦᑕᐅᖅ 

ᐊᓂᒍᐃᔪᓐᓇᑦᑎᐊᕐᒥᒻᒪᑦ ᑖᒃᑯᐊ ᓯᕗᓂᒃᓴᒥᓄᑦ 

ᐃᑲᔪᕈᒪᒻᒪᕆᑦᑕᕗᑦ. ᐊᒻᒪᓗ ᓇᐃᑕᓐ ᖁᐊᓴ, ᐃᒥᓕ 

ᐃᓯᒐᐃᑦᑐᖅ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ 

ᐅᐱᒍᓱᖃᑎᒋᔪᒪᕙᒃᑲ ᒪᒃᑯᑦᑐᖁᑎᕗᑦ 

ᓯᕗᒧᐊᖅᐸᓪᓕᐊᑎᓪᓗᒋᑦ ᐃᑲᔪᕆᐊᖃᕋᑦᑎᒍ 

ᓇᐅᒃᑯᓕᒫᖅ ᑖᒃᑯᐊ ᐅᐱᒋᒻᒪᕆᒻᒪᑕ ᐊᒻᒪᓗ 

ᑭᖑᓂᐊᒍᑦ ᐅᓄᒃᑲᓐᓂᖅᑐᓂᑦ ᐃᓕᓐᓂᐊᕐᕕᔾᔪᐊᕐᓂᑦ 

ᑕᒫᓂ ᐊᓂᒍᐃᖁᔨᒐᓗᐊᕆᕗᒍᑦ ᐊᒻᒪᓗ 

ᐊᔪᓐᖏᓂᑦᑎᓐᓂᑦ ᐃᑲᔪᕐᓂᐊᖅᐳᒍᑦ. ᖁᔭᓐᓇᒦᒃ, 

ᐅᖃᖅᑎᖅᑎᔩ. 

 

ᐳᐳᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 

ᓈᓴᐅᑎᓕᒃ 3. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. 

ᑲᑎᒪᔨᐅᔪᖅ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ.  

ᑮᓇᐅᔭᑎᒍᑦ ᐃᑲᔪᖅᑕᐅᓂᖏᑦ ᐃᓐᓇᐃᑦ 

ᓄᓇᕘᒻ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 

ᑖᒃᑯᓂᖓ ᖃᐅᔨᓴᒃᑲᓐᓂᕆᐊᖃᕐᓂᑎᓐᓄᑦ ᖃᓄᑎᒋ 

ᐃᑲᔪᖅᑕᐅᒋᐊᖃᕐᒪᖔᑕ ᑖᒃᑯᐊ ᐃᓐᓇᑐᖃᐃᑦ 

ᓄᓇᕗᒻᒥ. 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᒃᑯᐊ ᐅᖃᐅᓯᕆᑐᐃᓐᓇᖏᑦᑕᒃᑲ 

ᐊᔪᖅᓴᖃᑦᑕᖅᑐᑦ, ᑖᒃᑯᐊ ᐃᓐᓇᑐᖃᕗᑦ 

ᐊᔪᖅᓴᖃᑦᑕᕐᒥᒻᒪᑕᑦᑕᐅᖅ ᑕᒪᒃᑯᐊ 

ᐱᑕᖃᓗᐊᖅᑎᑕᐅᖃᑦᑕᖏᒻᒪᑕ ᒪᑯᐊ 

ᒐᕙᒪᑐᖃᒃᑯᓐᓂᑦ ᐃᓐᓇᖅᓯᐅᑎᑖᕆᔭᐅᕙᑦᑐᑦ.  

 

ᐅᖃᖅᑏ, ᑕᐃᒪ ᐃᓐᓇᑐᖃᐃ ᑖᒃᑯᐊ ᐅᖃᖃᑦᑕᕐᒪᑕ 

ᐅᕙᓐᓄᑦ ᐊᒃᓱᕈᓐᓇᖅᓯᕙᓪᓕᐊᑐᐃᓐᓇᕐᒪᒡᒎᖅ 

ᓂᕿᑖᕋᓱᖃᑦᑕᕐᓗᓂ ᑭᓱᑖᕋᓱᖃᑦᑕᕐᓗᓂ 

ᑮᓇᐅᔭᖅᑖᑯᓗᒋᖃᑦᑕᖅᑕᖏᓐᓂᑦ. ᓂᖀᓪᓗ 

ᐅᖁᖅᓴᐅᑎᓪᓗ ᐊᓯᖏᓪᓗ 

ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ. 

 

ᐅᖃᖅᑏ, ᐃᓕᑕᖅᓯᓯᒪᔪᖓ ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖃᑦᑕᕐᒪᑕ ᑕᒪᒃᑯᓂᖓ ᐃᓐᓇᕐᓂᑦ 

ᐃᓐᓇᑐᖃᓂᓪᓗ ᑕᒪᒃᑯᐊ ᐃᑲᔪᖅᑕᐅᒍᑎᒃᓴᖓᓂᑦ 

ᐊᒻᒪᓗᑦᑕᐅᖅ ᐊᔪᖅᓴᖅᑐᓕᕆᔨᒃᑯᓃᖔᖅᑐᓂᑦ 

ᐅᖅᑯᖅᓴᐅᑎᖏᓐᓄᑦ ᓲᕐᓗ ᓂᐅᕕᕈᑎᒃᓴᐃᑦ 

ᐊᓯᖏᓪᓗ ᐊᒻᒪᓗ ᐋᓐᓂᐊᖅᑐᓕᕆᔨᔭᐅᓂᖏᓐᓄᑦ. 

 

ᐅᖃᖅᑏ, ᑕᐃᒪᓐ ᓄᓇᕗᑦ ᒐᕙᒪᒃᑯᖏᑦ 

ᕿᒥᕐᕈᑦᑎᐊᖁᔭᒃᑲ ᑖᒃᑯᐊ ᐃᑲᔪᕈᑎᒋᖃᑦᑕᖅᑕᖏᑦ 

ᑮᓇᐅᔭᑎᒍᑦ ᐃᓐᓇᕐᓅᖃᑦᑕᖅᑐᑦ ᑕᐃᒪᓐᓇ 

ᐊᔾᔨᒌᖃᑦᑕᖏᑎᓪᓗᒋᑦ ᓄᓇᓕᓐᓂᑦ ᐊᔾᔨᒌᖏᑦᑐᓂᑦ 

ᐊᑭᒋᔭᐅᔪᑦ ᑕᐃᒪᓐᓇ ᐃᑲᔪᖅᑕᐅᔪᓐᓇᖁᓪᓗᒋᑦ. 

ᑖᒃᑯᐊ ᐃᓐᓇᐅᔪᑦ ᐃᓱᕐᕆᔮᖅᑎᑕᐅᔾᔫᒥᔪᓐᓇᖁᓪᓗᒋᑦ 

ᐊᑕᐅᓯᑐᐃᓐᓇᐅᖏᑦᑐᓂ ᐊᔾᔨᒌᑐᐃᓐᓇᐅᖏᑦᑐᓂᑦ 

ᑐᓂᔭᐅᕙᓪᓗᑎᒃ. 

 

ᐅᖃᖅᑏ, ᒐᕙᒪᕗᑦ ᖃᐅᔨᒪᕗᑦ ᑕᐃᒪᓐᓇ 

ᐊᔾᔨᒌᖏᑦᑐᓂᑦ ᓄᓇᓕᓐᓂᑦ ᐊᑭᖏᑦ ᓱᓇᑐᐃᓐᓇᐃᑦ 

ᐊᔾᔨᒌᖃᑦᑕᖏᒻᒪᑕ ᐅᑭᐅᑕᖅᑐᒥᐅᑕᐅᓂᕐᒧᓪᓗ  

ᑕᒪᒃᑯᐊ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᓲᕐᓗ 

ᐊᔾᔨᒌᒋᐊᖃᖏᒻᒪᑕ ᐊᑭᓕᐅᑕᐅᔪᓪᓗ ᐃᓐᓇᑐᖃᕐᓄᑦ. 

 

ᐅᖃᖅᑏ, ᑎᓕᐅᖅᐸᒃᑲ ᓄᓇᕗᑦ ᒐᕙᒪᒃᑯᖏᑦ 

ᒐᕙᒪᑐᖃᒃᑯᓐᓄᑦ ᐅᖃᖃᑦᑕᖁᓪᓗᒋᑦ ᑕᒪᒃᑯᐊ 

ᒐᕙᒪᑐᖃᒃᑯᑦ ᐃᑲᔫᑎᒋᖃᑦᑕᖅᑕᖏᑦ 

ᐊᑭᑦᑐᕆᐊᖅᑕᐅᒋᐊᖃᕐᒪᑕ ᑖᒃᑯᓄᖓ ᐃᓐᓇᕐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐊᕐᕕᐊᕐᒥᐅᑕᖅ, ᒥᔅᑕ 

ᓯᐅᑦᓴᒃ. 

ᓇᓂᓯᓂᖅ ᐱᓕᕆᐊᖅ ᐊᕐᕕᐊᓂ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑰᕈᒪᔭᒃᑲ ᑖᒃᑯᐊ 

ᐊᕐᕕᐊᕐᒥᐅᑦ. 

 

ᐅᑭᐅᓂᑦ ᐊᒥᓲᓯᒪᓕᖅᑐᓂ ᐃᓱᒫᓗᒍᑎᒃᓴᖃᕐᒪᑕ 

ᐃᓐᓇᐃᑦ ᑕᒪᒃᑯᐊ ᐃᓕᖅᑯᓯᑐᖃᒥᓐᓂ. ᓇᓂᓯᓂᖅ 

ᐊᕐᕕᐊᓂᑦ ᑖᓐᓇ ᐱᓕᕆᐊᕆᔭᐅᔪᖅ ᑖᓐᓇ 

ᓄᓇᓕᒻᒥ ᐱᓕᕆᐊᕆᔭᐅᒻᒪᑦ ᐃᓄᐃᑦ ᒪᒃᑯᑦᑐᑦ 

ᐃᓐᓇᑐᖃᐃᓪᓗ ᐊᕐᕕᐊᓂᑦ ᐃᓚᒋᔭᐅᓪᓗᑎ ᐊᕐᕌᓂ 

ᑖᓐᓇ ᐱᒋᐊᓚᖅᓱᓂ ᓯᓚᑦᑐᓴᕐᕕᓕᕆᔨᒃᑯᑦ 

ᐃᓕᓐᓂᐊᕌᓂᒃᓯᒪᔪᒧᑦ ᑯᓂᖕᒧᑦ 

ᐱᒋᐊᖅᑕᐅᓯᒪᓪᓗᑎᑦ ᐊᒻᒪᓗ 

ᓯᓚᑦᑐᓴᕐᕕᓕᕆᔨᐅᔪᒥᑦ. ᐅᑭᐅᓂᑦ ᖃᑦᓯᓂᒃᑭᐊᖅ 

ᑕᐃᒪᓐᓇ ᑮᓇᐅᔭᖃᖅᑎᑕᐅᓪᓗᑎᑦ. 

 

ᐅᖃᖅᑏ, ᑕᒪᓐᓇ ᓇᓂᓯᓂᖅ ᑖᓐᓇ 

ᓂᕈᐊᖅᑕᐅᓚᐅᖅᓯᒪᔪᖅ ᑕᒪᓐᓇ ᓲᕐᓗ 

ᖃᐅᔨᕙᓪᓕᐊᓂᖏᓐᓄᑦ ᑖᒃᑯᐊ ᐃᓄᐃᑦ 

ᑲᑎᑎᑕᐅᖃᑦᑕᕐᖢᑎᒃ ᐃᓐᓇᑐᖃᐃᑦ ᒪᒃᑯᑦᑐᓪᓗ  

ᖃᓄᐃᓘᖅᐸᓚᐅᖅᓯᒪᓂᖏᑦ ᑕᒪᒃᑯᐊ ᐃᓄᐃᑦ 

ᒪᓕᒃᖢᒋᑦ ᐅᖃᐅᓯᖏᑦ. 

 

ᐊᒻᒪᓗᑦᑕᐅᖅ ᖃᐅᔨᓴᖅᑎᑕᐅᖃᑦᑕᕐᖢᑎᒃ ᑕᒪᒃᑯᐊ 

ᑕᕐᕆᔭᖃᑎᒌᖃᑦᑕᕐᖢᑎᑦ ᐅᖃᓪᓚᖃᑎᒌᖃᑦᑕᕐᒪᑕ, 

ᑕᕐᕆᔭᓕᐅᖅᑐᑎᓪᓗ ᑕᐃᒪᓐᓇ ᐃᓄᑦᑎᑐᑦ 

ᖃᓪᓗᓈᑎᑐᓪᓗ ᐅᖃᓪᓚᖃᑦᑕᕐᖢᑎᒃ ᑖᒃᑯᐊ 

ᒪᒃᑯᑦᑐᑦ. 

 

ᑕᖅᑭᐅᓂᐊᖅᑐᒥᑦ ᓯᑕᒪᑦ ᑖᒃᑯᐊ ᓇᓂᓯᓂᕐᒥᑦ: 

ᔪᐊᑕᓐ ᑯᓂᒃ, ᑰᑕᔅ ᑰᓂᖅ ᐊᒻᒪᓗ ᖁᕕᖓᔮᖅ 

ᐊᒻᒪᓗ ᑕᓐᕖᔪᑦ, ᑖᒃᑯᐊ ᑲᓇᑕᒥ 

ᐃᓚᒋᔭᐅᓂᐊᖃᖅᐳᑦ ᑕᕆᐅᑉ ᐊᑭᐊᓄᑦ ᓯᓚ 

ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᐊᖃᕐᓂᐊᕐᖢᑎᒃ 

ᑕᐅᕙᓂ ᕿᕐᓂᖅᑖᓗᔾᔪᐊᑦ ᓄᓇᖓᓂ. ᑮᓇᐅᔭᓂᑦ 

ᑲᑎᖅᓱᐃᔪᓐᓇᖁᓪᓗᒋᑦ ᑖᒃᑯᐊ ᐱᓕᕆᐊᖃᓚᐅᖅᐳᑦ 

ᐊᕐᕕᐊᓂᑦ ᑕᕐᕆᔭᕋᒃᓴᖃᖅᑎᑦᑎᓪᓗᑎᑦ ᐊᒻᒪᓗ 

ᐱᓐᖑᐊᕐᕕᒻᒥ ᐅᖃᓪᓚᑎᖃᕐᖢᑎᑦ ᑭᒃᑯᑐᐃᓐᓇᕐᓂᑦ. 

 

ᐅᖃᖅᑏ, 60-ᓗᐊᑦ ᐊᕐᕕᐊᓂ ᐃᓅᓱᒃᑐᑦ 

ᐃᓐᓇᐃᓪᓗ ᐅᖃᐅᓯᖃᖃᑦᑕᓚᐅᖅᐳᑦ 

ᖃᓄᐃᓘᖅᐸᓕᐊᒻᒪᖔᑦ ᓯᓚ ᐊᓯᔾᔨᖅᐸᓪᓕᐊᓂᖓ, 

ᐃᓄᐃᑦ ᖃᐅᔨᒪᔭᑐᖃᖏᑦ ᐱᖃᑎᒋᓗᒋᑦ 

ᑭᓪᓕᓯᓂᐊᖅᑏᑦ ᐃᓕᓐᓂᐊᖅᑏᓪᓗ ᓯᓚᕐᔪᐊᕐᒥ. 

 

ᑕᒪᓐᓇ ᑲᔪᓯᑦᑎᐊᖅᑐᖅ ᐊᔪᕋᔭᓚᐅᖅᐳᖅ 

ᐃᑲᔪᖅᑕᐅᖏᑉᐸᑕ ᑖᒃᑯᐊ ᑎᒥᐅᔪᑦ ᐃᓄᐃᓪᓗ 

ᑲᓇᑕᒥ ᐅᖓᑖᓂᓗ. ᑕᐃᒪ ᑖᒃᑯᐊ ᖁᔭᓐᓇᒦᕈᒪᔭᒃᑲ 

ᑕᒪᕐᒥᒃ: 

 

 ᕗᕌᓐᒃ ᑕᓯᐅᕐ, ᐃᐳᕈ ᑕᓐᐱᐅᓗ 

ᕚᓐᑰᕗᒥᐅᑕᐅᔪᕐᓗ. 

 ᑲᓇᑕᒥ ᖃᐅᔨᓴᖃᑦᑕᕐᒥᑎᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐄᐊᓐ ᒪᐅᕈ New  

Brunswick-ᒥᑦ ᐊᒻᒪᓗ ᔮᑯᕋᐃᔭᔅ ᑯᓄᒃ 

ᐃᒡᓗᓕᒻᒥᐅᑕᖅ. 

 ᐊᓂᑦ ᑐᐳᕆᐅᓪ, ᑦᓴᓐ ᓈᒻ ᓛ, ᐋᓐᑐᔅ 

ᓵᓐᐴᔅ ᐊᒻᒪᓗ ᐅᕋᐃᑦᓱᓪ ᕼᐆᔅ York 

University-ᑯᓐᓂᑦ ᐃᒪᓐᓇ 

ᖃᐅᔨᓴᕈᑎᖃᖃᑦᑕᕐᖢᑎᒃ Toronto-

ᒥᐅᑕᐃᑦ. 

 

ᐅᖃᖅᑏ, ᑕᐃᒪ ᒫᓐᓇ ᐊᖏᖅᑕᐅᔪᒪᒐᓗᐊᖅᑐᖓ 

ᐱᐊᓂᒍᒪᓪᓗᒋᑦ ᑖᒃᑯᐊ ᐅᖃᐅᓯᒃᑲ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑖᓐᓇ ᑲᑎᒪᔨᐅᔪᖅ ᐊᖏᖅᑕᐅᔪᒪᖕᒪᑦ 

ᐱᐊᓂᒍᒪᓪᓗᓂ ᐅᖃᐅᓯᒥᓂᒃ ᐋᒡᒑᖅᑕᐅᕚ? 

ᐋᒡᒑᑕᐅᖏᓐᓇᕕᑦ ᑲᔪᓯᒋᐊᕆᑦ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

 

ᒥᐅᕆᐊᑦ ᕗᐃᓗ, ᑖᓐᓇᐅᓪᓗ ᐊᒻᒪᓗᑦᑕᐅᖅ 

ᓯᓚᕐᔪᐊᒥᑦ ᐅᑭᐅᑕᖅᑐᒥᑦ ᑖᒃᑯᐊ ᓯᓚᑦᑐᓴᕐᕕᒻᒥ 

New Zealand-ᒥᐅᑕᐃᑦ; 

York University-ᒥᓗ ᑕᐃᑲᓂ; 

ᓄᓇᕗᒻᒥ ᓯᓚᑦᑐᓴᕐᕕᓕᕆᔨᒃᑯᓐᓂᓗ, 

ᖃᐅᔨᓴᕐᕕᒻᒥᓗ ᓄᓇᕗᒥ ᐊᒻᒪᓗ ᐊᕐᕕᐊᓂᑦ 

ᖃᐅᔨᓴᖅᑎᓂᑦ; 

ᕼᐋᒻᓚᒃᑯᓪᓗ ᐊᕐᕕᐊᓂ ᐊᒻᒪᓗ ᐃᓐᓇᑐᖃᐃᑦ 

ᓴᓴᐃᔭᑎᖓᑦ; 

ᐊᕐᕕᐊᓂ ᐃᓐᓇᕆᔮᒃ ᒫᑕ ᐅᖂᑕᒃ ᐊᒻᒪᓗ ᓴᐃᓚᓯ 

ᐃᓗᖏᐊᔪᖅ ᑖᒃᑯᐊ ᖃᐅᔨᒪᑎᒋᔭᐅᒻᒪᑎᒃ 

ᖃᐅᔨᒪᓂᖏᑦ ᐃᓄᐃᑦ ᐱᖅᑯᓯᖏᓐᓂ; 

ᐃᓅᓱᒃᑐᐃᑦ ᓂᑯᓚᔅ ᐊᕐᓇᓗᒃᔪᐊᖅ, ᑮᑦ ᐅᑐᒃ 

ᐊᓕᑯᑦ ᐊᒻᒪᓗ ᐄᐳᕋᕼᐋᒻ ᐄᑕᒃ; ᐊᒻᒪᓗ 

ᔮᓐ ᐊᕐᓇᓗᒃᔪᐊᕐᒥ ᐃᓕᔭᐃᔨ ᔪᐊᔾ ᐳᓛᑦ ᐊᒻᒪ 

ᐊᖓᔪᖅᑳᖓ ᔭᐃ ᑖᒪᔅ. 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1158  

ᖁᔭᓐᓇᒦᕈᒪᔭᕋ ᓴᑯᕋᐃᔭᔅ ᑯᓄᒃ, ᐃᐊᓐ ᒧᕉ-ᓗ, 

ᐃᓄᐃᑦ ᖃᐅᔨᒪᔭᖏᑦ ᑕᒪᒃᑯᐊ ᓯᓚᐅᑉ 

ᐊᓯᔾᔨᐸᓪᓕᐊᓂᖓ ᐱᔾᔪᑎᒋᓪᓗᒍ ᑕᐃᒪᓐᓇ 

ᐃᑲᔪᖅᓯᒪᔪᑦ ᐃᓄᐃᑦ. ᐃᓄᑦᑎᑑᖅᑐᓂᓪᓗ 

ᑕᕐᕆᔭᐅᑎᓂᑦ ᐱᔾᔪᑎᒋᓪᓗᒍ.  

 

ᐅᖃᖅᑏ, ᑲᑐᔾᔨᖃᑎᒌᓕᕌᖓᑦᑕ ᑭᒃᑯᑐᐃᓐᓇᐃᑦ 

ᓄᓇᓕᓐᓂᒥᐅᑦ ᑲᔪᓯᕙᓪᓕᐊᔪᒻᒪᕆᐋᓘᖃᑦᑕᕐᒪᑕ 

ᓱᓇᑐᐃᓐᓇᕐᓂᑦ ᖃᐅᔨᓴᕈᑎᓂᑦ ᐊᒻᒪᓗ 

ᐱᖅᑯᓯᖏᓐᓂ ᐃᓕᓐᓂᐊᑎᑦᑎᖃᑦᑕᒃᖢᑎᑦ 

ᒪᒃᑯᑦᑐᓂᓪᓗ ᐃᓚᐅᑎᑦᑎᖃᑦᑕᒃᖢᑎᑦ ᑕᒪᒃᑯᓂᖓ 

ᓱᓇᑐᐃᓐᓇᕐᓂᑦ.  

 

ᑖᒃᑯᓂᖓ ᑭᒡᒐᖅᑐᐃᓪᓗᖓ ᐊᕐᕕᐊᕐᒥᐅᑕᓂᑦ ᑖᒃᑯᐊ 

ᖁᔭᓐᓇᒦᕈᒪᔭᒃᑲ ᑖᒃᑯᐊ ᖃᐅᔨᓴᕈᑎᖃᓚᐅᖅᑐᑦ 

ᒪᒃᑯᑦᑐᑦ ᐅᐱᒋᑦᑎᐊᒃᖢᒋᓪᓗ ᔪᐊᑕᓐ, ᐊᐃᒥ, ᑰᑎᔅ, 

ᑖᒃᑯᐊ South Africa-ᒨᑦᑎᐊᖁᕙᒃᑲ 

ᖃᐅᔨᓴᕆᐊᖅᑐᕐᓗᑎᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 3. 

ᒦᑦᑐᒍ ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕᒃᑲᓐᓂᖅ. 

ᑲᑎᒪᔾᔪᑎᔅᓴᖅ 4. ᑭᐅᓯᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑭᐅᓯᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᑕᕆᔭᐅᔪᑦ 

ᐳᓛᕆᐊᖅᓯᒪᔪᑦ ᒪᓕᒐᓕᐅᖅᕕᒻᒧᑦ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᖃᖅᑎ (ᑐᓵᔨᑎᒍᑦ): ᐅᕙᖓ ᓇᒻᒥᓂᖅᑕᐅᖅ 

ᐃᓕᑕᖅᓯᒍᒪᒻᒥᒐᒪ 

ᒪᓕᒐᓕᐅᖅᑎᐅᖃᑎᒋᓚᐅᖅᓯᒪᔭᕗᑦ 

ᐅᖃᖅᑎᐅᓚᐅᖅᓯᒪᔪᖅ ᒥᓂᔅᑕᐅᓚᐅᖅᓯᒪᔪᕐᓗ 

ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐅᓚᐅᖅᓯᒪᔪᖅ ᐊᒻᒪᓗ 

ᐃᓚᓐᓈᕆᔭᕋ ᑐᓐᖓᓱᖁᔭᕋ, ᒥᔅᑕ ᐲᑕ  ᕿᓚᕝᕙᖅ 

ᑕᒪᐅᖓ ᖃᐃᓯᒪᒻᒪᑦ.  

 

>>ᐸᑦᑕᑐᖅᑐᑦ 

 

ᐃᓕᑕᕆᔭᐅᔪᑦ ᐳᓛᕆᐊᖅᓯᒪᔪᓄᑦ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᒃᐳᖓ ᐃᓕᓴᖅᓯᔪᓐᓇᕋᒪ 

ᐅᑯᓂᖓ, ᓄᓇᕕᒃ ᒪᒃᑯᑦᑐᓂᑦ ᓄᓇᕕᒻᒦᖔᖅᑐᓂᑦ, 

ᑕᕝᕗᖓ ᑎᑭᓯᒪᔪᑦ ᐃᖃᓗᓐᓄᑦ ᑕᒪᓐᓇ 

ᒐᕙᒪᓕᕆᓂᕐᒧᑦ ᖃᓄᖅ ᐊᐅᓚᓲᖑᒻᒪᖔᑦ 

ᐊᒻᒪᓗᑦᑕᐅᖅ ᒪᓕᒐᓕᐅᕐᕕᒻᒥ ᐃᓗᐊᓂ 

ᐊᐅᓚᓲᖑᒻᒪᖔᑕ ᐃᓕᓐᓂᐊᕆᐊᖅᓯᒪᓪᓗᑎᑦ. ᑖᒃᑯᐊ 

ᓂᕈᐊᖅᑕᐅᓚᐅᖅᑐᑦ ᒪᒃᑯᑦᑐᑦ ᓴᓪᓗᐃᑦ ᓄᓇᖓᓐᓂᑦ 

Chisasapi-ᒥᑦ, ᑯᔾᔪᐊᕐᒥᓪᓗ ᐊᒻᒪᓗᑦᑕᐅᖅ ᑖᒃᑯᐊ 

ᒪᑭᕕᒃᑯᓐᓂ ᑕᒪᐅᓐᖓᖅᑎᑕᐅᓯᒪᒋᓪᓗᑎᑦ, ᓄᓇᕕᒃ 

ᒐᕙᒪᒃᑯᖏᓐᓂ.  

 

ᑖᒃᑯᐊ ᐃᓕᓴᕆᓂᐊᕋᒃᑭᑦ ᑕᒫᓃᑦᑐᑦ, 

ᑐᓐᖓᓱᑎᓪᓗᒋᑦ ᓛᓱᕋᔅ ᐃᐳ 

ᓇᖏᖅᓯᓚᐅᑲᒍᓐᓇᕈᕕᑦ ᐊᒻᒪ ᓯᐊᔭᓯ ᐳᐃᑦ 

ᐊᒻᒪᑦᑕᐅᖅ ᐃᓚᐃᓴ ᐊᓚᑯ ᐊᒻᒪ ᔮᓇᑕᓐ ᐃᐳ, 

ᐊᒻᒪᑦᑕᐅᖅ ᑖᓐᓇ ᐃᓕᓴᐃᔨᕐᔪᐊᖓ Professor 

Sherie Rodeaum, ᐊᒻᒪᑦᑕᐅᖅ ᑖᓐᓇ 

ᓄᓇᑦᑎᓃᓐᖔᖅᑐᑦ ᐃᑲᔪᖃᑕᐅᔪᖅᑕᐅᖅ ᑖᒃᑯᓂᖓ 

ᐊᐅᓚᑦᑐᓂᒋᑦ ᐊᖑᑎ ᔮᓐᓯᑕᓐ, ᒪᒥᐊᓇᖅ. ᑖᒃᑯᐊ 

ᑕᕝᕙ ᑕᒪᐅᖓ ᐃᓕᓐᓂᐊᕆᐊᒃᑲᓐᓂᖅᓯᒪᒻᒪᑕ.  

 

ᐅᖃᖅᑎᑦᑎᔩ, ᓯᕗᓂᔅᓴᑎᓐᓂ ᓯᕗᓂᔅᓴᖃᕋᑦᑕ 

ᒪᒃᑯᑦᑐᓂᑦ ᑕᐃᒪᓐᓇᑦᑕᐅᖅ. ᑕᐃᒪᓐᓇ 

ᐃᓕᓐᓂᐊᕆᐊᕌᖓᑕ ᖁᕕᐊᓇᖃᑦᑕᕐᒪᑦ 

ᐃᓕᓐᓂᐊᕐᕕᒃ ᐃᓗᐊᓂ 

ᐃᓕᑕᐅᔪᓐᓇᓚᑦᑖᕋᔭᓐᖏᑦᑐᓂᑦ 

ᐅᐸᒍᑎᓪᓚᑦᑖᒃᖢᑎᑦ ᐃᓕᓐᓂᐊᖃᑦᑐᖅ 

ᐊᑲᐅᓂᖅᓴᐅᓲᖑᒻᒪᑕ ᐃᓛᓐᓂ ᑕᑯᓪᓚᑦᑖᒃᖢᒋᑦ.  

 

ᐅᖃᖅᑎᑦᑎᔩ, ᑖᒃᑯᐊ ᑭᖑᓪᓕᕐᒥ ᑕᐃᒪ ᑕᐅᕗᖓ 

ᐊᑯᑭᑦᑐᑦ ᓄᓈᓐᓄᑦ ᑕᐅᕗᓐᖓᐅᓛᕐᒥᔪᑦ ᐅᓪᓗᓂᒃ 

ᐱᖓᓲᔪᖅᑐᓂᑦ ᑕᐃᑲᓂ ᓅᒃ-ᒥ ᐃᓕᓐᓂᐊᕐᓗᑎᑦ  

ᐊᑯᑭᑦᑑᑉ ᓄᓈᓐᓂ ᑕᐅᕗᓐᖓᐅᓕᕈᑎᓪᓗ 

ᖃᓄᐃᓐᖏᑎᐊᕐᓗᑎᑦ ᑕᐅᕗᓐᖔᖃᑕᐅᖁᕙᒃᑲ. 

ᑖᒃᑯᐊᓗᑦᑕᐅᖅ ᐅᑎᕈᑎᒃ ᓄᓇᒥᓐᓄᑦ 

ᐅᓂᒃᑳᑦᑎᐊᓛᕐᒥᔪᑦ ᐃᓕᑕᒥᓐᓂᒃ.  

 

ᑕᐃᒪ ᑕᐃᓯᖅᑲᐅᖏᒃᑯᒪ ᒪᒥᐊᓇᖅ ᑕᒪᕐᒥᒃ 

ᑐᓐᖓᓱᒋᑦᑎ ᑕᕝᕗᖓ ᐃᖃᓗᓐᓄᑦ 

ᐃᓕᓐᓂᐊᕆᐊᖅᓯᒪᒐᔅᓯ. ᑕᐅᕙᓂ ᐊᑯᑭᑦᑑᑉ 

ᓄᓇᖓᓐᓅᕈᔅᓯ ᑕᐃᒫᑦᑕᐅᖅ 

ᐃᓕᓐᓂᐊᑦᑎᐊᓛᕐᒥᒐᔅᓯ ᓇᓗᓇᓐᖏᑦᑐᖅ. ᑕᕝᕗᖓ 

ᑐᓐᖓᓱᑦᑎᐊᕆᔅᓯ ᒪᓕᒐᓕᐅᖅᕕᒻᒧᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ. 

ᐃᓕᓴᖅᓯᓂᖅ ᐳᓛᖅᑎᓂᑦ ᒪᓕᒐᓕᐅᕐᕕᒻᒧᑦ. ᒥᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓕᓴᖅᓯᔪᒪᔪᖓ ᑎᓴᒪᓂᒃ 

ᐳᓛᕆᐊᖅᓯᒪᔪᓂᑦ ᑮᓇᐅᔭᓕᕆᓂᕐᒧᑦ ᐃᓕᓴᖅᑐᓂᑦ. 

ᓯᕗᓪᓕᖅᐹᖅ ᓇᔭᑦᑕ ᑎᒪᕖᕙ, 

ᐅᖃᑦᑎᐊᕋᓗᐊᖅᐸᕋᖃᐃ, ᓇᖏᖅᓯᓗᑎᑦ. ᕿᑦᓱᐊᖅ 

ᓄᐊ, ᑲᓵᓐᑐᕋ ᒥᓗ ᐊᒻᒪ ᒥᐅᕆᓕᓐ ᓲᕗ. 

ᑐᓐᖓᓱᖁᕙᒃᓯ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 

ᐸᓐᓂᖅᑑᒧᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᐸᓐᓂᖅᑑᒥ 

ᓄᓇᖅᑲᑎᓐᓂᒃ, ᓄᖅᑲᕈᓐᓇᖏᑦᑐᒥᒃ ᐅᕙᓂ  

ᐃᔅᓯᕚᖃᑦᑕᓚᐅᖅᑐᓂ ᐊᖏᕐᕋᕋᓗᐊᕐᒥᒐᒥ ᐅᒥᐊᒃᑯᑦ 

ᐱᔨᑦᑎᕋᐃᓐᓇᓕᕆᓪᓗᓂ. ᑖᓐᓇ ᐃᓕᓴᕆᒍᒪᕙᕋ 

ᐅᖃᖅᑎᐅᓚᐅᖅᓯᒪᔪᖅ ᒥᓂᔅᑑᖃᑦᑕᖅᑐᓂᓗ, ᐲᑕ 

ᕿᓚᕝᕙᖅ ᓄᓇᑦᑎᓐᓂᒥᐅᖅ. 

 

>>ᐸᑦᑕᑐᖅᑐᑦ 

 

ᐊᒻᒪᓗ, ᐅᖃᖅᑎᑦᑎᔩ, ᐊᐃᑉᐹᓂᒃ 

ᐃᓕᓴᖅᓯᔪᒪᒋᕗᖓ ᓄᓇᖅᑲᑎᒋᓚᐅᕐᒥᔭᕗᑦᑕᐅᖅ 

ᑭᓯᐊᓂ ᒫᓐᓇ ᐊᐅᓪᓛᖅᓯᒪᓕᕐᒥᔪᖅ ᒪᐅᖓ 

ᐃᖃᓗᓐᓄᑦ ᐃᖅᑲᓇᐃᔮᒥᓂ ᐱᔾᔪᑎᖃᖅᑐᓂ, ᔫᓇ 

ᕿᓚᕝᕙᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᔪᒪᒐᒪ, ᑕᒻᒪᖏᒃᑯᒪ, 

ᒧᐊᕋ ᕼᐋᓐᓄᕋᕼᐋᓐ. ᑖᓐᓇ ᐃᓕᓐᓂᐊᕕᔾᔪᐊᒥ 

ᐃᓕᓴᐃᔨᒻᒪᕆᐅᖃᑕᐅᔪᖅ ᒥᒧᐊᕆᐊᓪ 

ᐃᓕᓐᓂᐊᕐᕕᔾᔪᐊᒥ ᐊᒻᒪ ᐱᓕᕆᖃᑎᖃᖅᐸᒃᑐᓂ 

ᐃᒪᕐᒥᐅᑕᓕᕆᓂᕐᒧᑦ ᐃᓕᓴᕆᐊᕐᕕᒻᒥ ᓴᐃᓐ ᔮᓐ 

ᓂᐅᕙᓐᓛᒥ ᐃᓕᓴᐃᖃᑕᐅᕙᒃᑐᓂᑦ 

ᐃᖃᓗᒐᓱᒃᑎᖁᑎᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᐅᑦᓴᒃ, 

ᑐᓐᖓᓱᒋᑦᑎ ᐳᓛᕐᕕᒻᒧᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. 

ᐅᓄᖅᑐᐃᖅᓱᓗᐊᕈᓐᓇᖅᑰᓐᖏᓐᓇᑦᑕ 

ᑖᔅᓱᒥᖓᑦᑕᐃᓐᓇᖅ ᐃᓕᓴᖅᓯᒐᓗᐊᕐᓗᑕ. 

ᐃᓕᑕᕆᔪᒪᔭᕋ ᐱᖃᓐᓇᕆᔭᕋ ᐊᕿᒐ ᓴᑭᐊᕋ, ᐲᑕ 

ᕿᓚᕝᕙᖅ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. ᐲᑕ 

ᐃᖅᑲᐃᑎᑕᐅᒃᑲᓂᖅᑐᒃᓴᐅᕗᖅ 

ᐊᐱᖅᓱᓐᓇᐅᖃᑦᑕᖅᑐᒧᑦ. 

 

>>ᐃᓪᓚᖅᑐᑦ 

 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 

ᑲᔪᓯᓗᑕ. 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᐱᓇᓐᓇᖓᓄᑦ, ᒪᑖᒻ ᐃᐊᓪ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 161 - 3(3): ᐊᖏᕐᕋᖃᓐᖏᓐᓂᖅ 

ᓄᓇᕘᒥ (ᐃᐊᓪ) 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐊᐱᖅᑯᑎᒋᓚᖓᔭᕋ ᑖᓐᓇ ᒥᓂᔅᑐᒋᔭᐅᔪᒧᑦ 

ᓄᓇᕗᒻᒥ ᐃᓪᓗᓕᕆᔨᒃᑯᓐᓄᑦ. 

 

ᑕᐃᑦᓱᒪᓂ ᓯᕗᓪᓕᕐᒥ ᓂᓪᓕᕆᐊᓐᖓᖅᑎᓪᓗᖓ 

ᐅᖃᐅᓯᖃᓗᐊᓚᐅᕋᒪ ᒪᑯᓂᖓ 

ᐊᖏᕐᕋᖃᑦᓯᐊᖃᑦᑕᖏᑦᑐᓂᑦ ᓄᓇᕗᒻᒥ. (ᑐᓵᔨᑎᒍᑦ) 

ᑕᐃᒃᑯᐊ ᖃᐅᔨᓴᕈᑕᐅᓚᐅᖅᑐᑦ ᓄᓇᕗᒻᒥ 

ᐃᒡᓗᓕᕆᓂᕐᒧᑦ 1,000-ᖏᓐᓃᑦᑐᑦ ᐃᓄᐃᑦ 

ᐊᖏᕐᕋᖃᓐᖏᒻᒪᑕ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 

ᐸᕐᓇᐅᑎᒋᓯᒪᔭᖏᑦ ᐊᖏᕐᕋᖃᓐᖏᑦᑐᓄᑦ ᓄᓇᕗᒥ 

ᐱᐊᓂᒃᑕᐅᓂᐊᖅᑐᑦ ᐅᑭᐊᒃᓵᕆᔭᑦᑎᓐᓂ. ᑕᐃᒪᖃᐃ 

ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ ᖃᖓᓕ ᑖᓐᓇ 

ᐸᕐᓇᐅᔾᔪᑕᐅᓯᒪᔪᖅ ᐱᐊᓂᒃᑕᐅᓂᐊᕐᒪᖔᖅ ᐊᒻᒪᓗ 

ᓴᖅᑭᖅᑎᑕᐅᓂᐊᕐᒪᖔᖅ ᒪᓕᒐᓕᐅᕐᕕᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᑦᑎᐊᕙᒃ, ᐱᓗᐊᖅᑐᒥᒃ  

ᐃᒡᓗᖃᓐᖏᑦᑐᐃᑦ ᐃᓂᖃᓐᖏᑦᑐᑦ 

ᐊᒥᓱᓪᓚᕆᐅᓕᖃᑦᑕᕐᒪᑕ ᐊᓈᓇᑦᑎᐊᕐᒥᓂ 

ᐃᑦᑐᕐᒥᓐᓂ ᐃᓚᖏᑦ ᑐᔪᕐᒥᓇᓱᒃᑐᑦ ᓇᓂᓕᒫᑦᑎᐊᖅ 

ᑕᑖᓗᐊᖅᑐᓪᓗ ᑕᐃᒃᑯᐊ 

ᐅᓂᒃᑳᖅᑕᐅᓯᒪᑦᑎᐊᖅᑐᑎᒃ ᑕᐃᑲᓂ ᑖᓐᓇ quote-

ᖃᑖᖅᑕᖓᓂ ᐅᖃᓕᒫᖅᑕᖓᑕ ᑖᔅᓱᒪ 

ᑲᑎᒪᔨᐅᖃᑎᒪ. 

 

ᐆᒥᖓ ᐅᖃᕈᓐᓇᖅᖢᖓ ᑕᐃᒃᑯᐊ ᒥᓂᔅᑕᐃᑦ 

ᑐᓪᓕᖏᑦ ᑲᑎᒪᔨᕋᓛᖃᕐᒪᑕ ᐊᒥᓱᓂᓪᓗ 

ᐱᓕᕆᐊᖃᖅᖢᑎᒃ. ᑕᐃᒃᑯᐊᓗ 

ᐊᑦᑕᕐᓇᖅᑐᒦᓗᐊᖅᑐᑦ ᑳᒃᑐᓪᓗ ᒥᔅᓵᓄᑦ ᑳᓯᐅᑉ 

ᒥᒃᓵᓄᑦ ᐱᓪᓗᑎᒃ ᐊᒻᒪ ᐃᒡᓗᓕᕆᔨᕐᔪᐊᒃᑯᑦ ᒥᒃᓵᓄᑦ 

ᐃᑲᔪᖅᑎᒋᒐᑦᑕᐅᖅ ᑲᑎᒪᔨᕋᓛᑦ ᑐᖏᓕᒐᓛᓐᓂᒃ 

ᑕᒪᒃᑯᐊ ᐊᖏᕐᕋᖃᓐᖏᓗᐊᖅᑐᑦ ᖃᓄᖅ 

ᐋᖅᑭᐹᓪᓕᕈᓐᓇᕐᒪᖔᑕ ᑕᐃᒃᑯᐊ. ᑕᐅᑰᓇ 

ᐱᓕᕆᐊᖑᖃᑕᐅᓪᓗᓂᐅᒻᒪᑦ ᐱᐅᓂᑦᑕᐅᓐᓂᖅᐸᑦᑕ 

ᑕᐃᒃᑯᐊ ᓴᖅᑭᑲᓐᓂᕈᒪᔭᕗᑦ. 

 

ᑭᓯᐊᓂ ᖄᖓᒍᑦ Cabinet ᑖᓐᓇ ᐊᖏᖅᓯᒪᔪᖅ, 

ᐋᖅᑮᓯᒪᔪᒍᑦ ᐃᑲᔫᑎᑕᖃᖅᖢᓂ ᑐᐊᕕᕐᓇᖅᑐᓂ 

ᐃᒡᓗᖃᓐᖏᓗᐊᖅᑐᖃᓕᖅᐸᑦ ᐃᒡᓗᓕᕆᔩᑦ 

ᐱᔪᓐᓇᖅᑎᓕᖅᑕᕗᑦ ᐃᒡᓗᒥᒃ ᐊᑕᐅᓯᕐᒥᐅᒐᓗᐊᖅ 

ᐊᑐᐃᓐᓇᕈᖅᑎᑦᑎᓗᑎᑦ ᐊᖏᕐᕋᖃᓐᖏᑦᑐᓄᑦ 

ᐃᓂᒋᔭᐅᑲᐃᓐᓇᕈᓐᓇᒃᖢᓂ ᑭᓯᐊᓂ ᑕᖃᖅᑐ 

ᑕᐃᓐᓇ ᑐᓐᖓᓱᒋᑦ ᐊᑎᖃᒃᖢᒋᑦ, ᑐᓐᖓᓱᕝᕕᒻᒥ 

ᐊᑎᖃᖅᑎᑕᕗᑦ. ᑖᓐᓇ ᐊᐅᔭᖅ 

ᐊᖏᖅᑕᐅᕋᑖᓚᐅᖅᑐᖅ Cabinet-ᒧᑦ, ᑖᓐᓇ 

ᒪᓕᒃᖢᒍ ᐃᒡᓗ ᐊᑐᐃᓐᓇᕈᖅᑕᐅᓂᖅᐸᑦ 

ᐃᒡᓗᓕᕆᔨᓂᒃ ᑖᒃᑯᐊ ᑭᓯᐊᓂ ᑎᒥᑖᕆᐊᖃᕋᔭᕐᒪᑕ 

ᓄᓇᓕᓐᓂ. ᑎᒥᑖᖅᐸᑕ charity, ᑮᓇᐅᔭᓂᓪᓗ 

ᓇᑭᑐᐃᓐᓇᖅ ᑐᒃᓯᕋᒃᑲᓂᕐᓗᑎᑦ ᐃᑲᔪᖅᑐᖅᑕᐅᒍᑎᑦ 

ᑖᓐᓇ ᐊᑐᐃᓐᓇᕈᕈᓐᓇᒃᖢᑎᒍ. 

 

ᑕᒪᒃᑯᓄᖓ ᐸᕐᓇᐸᓪᓕᐊᔪᒍᑦ 

ᐃᑲᔪᖅᐹᓕᕐᓂᐊᖅᑰᑐᓂᓗ ᑕᐃᒫᒃ ᐃᖏᕐᕋᑎᓪᓗᑕ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓪ.  

 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓪᓗᓕᕆᔨᕐᔪᐊᒃᑯᑦ ᐆᒥᖓ ᐸᕐᓇᒍᑎᖃᖅᓯᒪᒻᒪᑕ 

2011-2014-ᓚᔪᒥᒃ. ᐃᓚᖓᓐᓂ ᑕᕝᕙᓂ 

ᐅᖃᖅᓯᒪᒻᒥᒻᒪᑦ 

ᓯᕗᓪᓕᐸᐅᔾᔨᕙᓪᓕᐊᓂᐊᕐᓂᕋᖅᓱᑎᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᖃᓄᖅᑑᖃᑎᖃᕈᒪᓪᓗᑎᑦ 

ᑮᓇᐅᔭᓂᑦ ᓱᓇᓕᕆᔾᔪᑎᔅᓴᓂᑦ 

ᐊᖏᕐᕋᖃᑦᑎᐊᖏᓐᓂᖅ ᓄᓇᕗᒻᒥ 

ᐱᓕᕆᐊᖑᒍᒪᓪᓗᓂ. ᒥᓂᔅᑕᒋᔭᐅᔪᖃᐃ 

ᑐᓴᖅᑎᑦᑎᒋᐊᒃᑲᓐᓂᕈᓐᓇᖅᑲ ᑕᕝᕙᓂ 

ᒪᓕᒐᓕᐅᖅᕕᒻᒥ ᐅᓪᓗᒥᒧᓄᑦ ᑭᓱᓂᑦ 

ᓴᖅᑮᓯᒪᔪᖃᓕᕐᒪᖔᑦ ᑐᔅᓯᕋᐅᑎᓂᑦ ᑲᓇᑕᐅᑉ 

ᒐᕙᒪᒃᑯᖏᓐᓂ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᒫᒃ ᐅᖃᕈᓐᓇᖅᑐᖓ ᑕᐃᒃᑯᐊ Provinces-ᓕᒫᑦ 

ᑕᒪᑐᒥᖓ ᐊᔅᓱᕉᑎᖃᓪᓚᕆᒻᒪᑕ 

ᐊᖏᕐᕋᖃᓐᖏᓐᓂᐅᑉ ᒥᔅᓵᓄᑦ ᐊᒻᒪᓗ 

ᐊᖏᖃᑎᒌᔅᓯᒪᓪᓗᑕ ᒥᓂᔅᑕᓕᒫᑦ ᐃᒡᓗᓕᕆᔨᕐᔪᐊᒧᑦ 

ᑲᓇᑕᒥ ᒐᕙᒪᑐᖃᒃᑯᓐᓄᑦ 

ᐊᑐᐃᓐᓇᕈᐃᒃᑲᓐᓂᖁᓪᓗᑎᒍ ᐊᖏᕐᕋᖃᖃᑦᑕᖏᑦᑐᑦ 

ᒥᔅᓵᓄᑦ.  

 

ᐅᓇ ᑭᓯᐊᓂ ᑐᓗᖅᑕᕈᑎᓪᓚᕆᐋᓘᒻᒪᑦ ᒫᓐᓇ 

ᒐᕙᒪᑐᖃᒃᑯᓐᓄᑦ ᐊᑏᑦᑐᖃᕐᓂᖓᓄᑦ 

ᐊᖑᒻᒪᑎᓐᖏᓗᐊᕐᓂᖓᓄᑦ $50 ᐱᓕᐊᓐ 

ᑲᓴᐅᖏᓐᓇᓚᐅᕐᒪᑦ ᐊᕐᕌᓂᓂ ᐱᒋᐊᖅᑐᒍ. ᑕᐃᓐᓇ 

ᐱᔾᔪᑎᒋᓪᓗᒍ ᓯᕗᓪᓕᐅᔾᔭᐅᓚᖓᒻᒪᒡᒎᖅ ᑖᓐᓇ 

ᑲᓇᑕ Deficit-ᖓ ᑖᓐᓇ ᐱᔾᔪᑎᒋᓪᓗᒍ 

ᑐᓕᖅᓯᒪᒐᑦᑕ ᐃᒡᓗᓕᕆᔨᕐᔪᐊᓕᒫᑦ ᑲᓇᑕᒥ. 

 

ᑭᓯᐊᓂ ᐅᖃᐅᑎᓯᒪᔭᕋᓗᐊᕗᑦ ᑕᒪᓐᓇ ᑲᓇᑕ 

ᑐᐊᕕᕆᒋᐊᖃᖅᑕᕋᓗᐊᖓ ᐊᖏᕐᕋᖃᓐᖏᑦᑐᑦ 

ᒥᔅᓵᓄᑦ. ᑕᐃᒪ ᐅᖃᖅᑲᐅᒐᒪ ᑭᓯᐊᓂ 

ᐅᕙᒍᑑᓐᖏᑎᐊᖅᑐᖅ ᐃᒃᑮᓇᖅᑐᕐᒥᐅᑕᑎᒍᑦ ᔫᑳᓐ, 

ᓄᓇᑦᓯᐊᖅ ᐊᒻᒪ ᓄᓇᕗᑦ ᐊᒻᒪ Provinces-

ᓕᒫᑎᒍᑦ ᑐᓗᖅᓯᒪᒐᓚᒃᑲᑦᑕ 

ᐅᖃᐅᑎᒋᓯᒪᓪᓚᕆᑦᑕᕋᓗᐊᕗᑦ ᐊᒻᒪᓗ 

ᓄᖅᑲᐅᑎᔾᔮᖏᒃᖢᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ ᑰᓕ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓪ.  

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᖃᐅᔨᒪᑦᑎᐊᒥᒻᒪᑦ ᑕᒫᓂ ᐊᖑᑎᓄᑦ 

ᐊᖏᕐᕋᖃᓐᖏᑦᑐᒃᑯᕕᑦᑕᖃᕐᒪᑦ ᐃᖃᓗᓐᓂ. ᑖᓐᓇ 

ᐃᓅᔾᔪᑎᐅᓪᓚᕆᖃᑦᑕᕐᖓᑦ 

ᐊᖏᕐᕋᕆᔭᐅᓕᑲᐃᓐᓇᖃᑦᑕᖅᓱᓂ. ᑭᖑᓂᑦᑎᓐᓂ 

ᐊᕐᕌᒍ ᑕᒪᒃᑯᐊ ᒐᕙᒪᒃᑯᑦ ᑮᓇᐅᔭᓂᑦ 

ᑐᓂᓯᖃᑦᑕᖅᓯᒪᓂᑰᒻᒪᑕ ᑕᕝᕗᖓ 

ᐊᖏᕐᕋᖃᓐᖏᑐᒃᑯᕕᒻᒧᑦ ᐃᖏᕐᕋᔾᔪᑎᔅᓴᖏᓐᓄᑦ. 

ᒥᓂᔅᑕᖃᐃ ᑐᓴᖅᑎᑦᑎᒋᐊᒃᑲᓐᓂᕈᓐᓇᖅᐹ ᐅᕙᓐᓂᒃ 

ᐅᓪᓗᒥ ᑮᓇᐅᔭᓂᑦ ᓱᓕ ᑐᓂᔭᐅᓯᒪᒃᑲᓂᕐᒪᖔᖅ 

ᑖᓐᓇ ᐃᖏᕐᕋᔪᑎᒋᓂᐊᖅᑕᖏᓐᓂ 

ᐊᖏᕐᕋᖃᓐᖏᑐᒃᑯᕕᒃ ᐃᒡᓗᓕᕆᔨᕐᔪᐊᒃᑯᓐᓄᑦ? 

ᖃᓄᐃᓕᖓᒻᒪᖔᕐᓘᓐᓃᑦ ᑐᓴᖅᑎᑕᐅᓚᖓ. ᓇᑯᕐᒦᒃ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᔅ ᐃᐊᓪ. 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᑦᑎᐊᕙᒃ. ᑖᓐᓇ ᓄᓇᕗᒻᒥ ᑖᓐᓇ 

ᐃᑲᔪᖅᑕᑐᐊᕆᒐᑦᑎᒍ ᐃᖃᓗᓐᓂ 

ᐊᖏᕐᕋᖃᓐᖏᑦᑐᓄᑦ ᐊᑐᖅᑕᐅᔪᑦ ᑖᒃᑯᐊ ᒪᕐᕉᒻᒪᑎᒃ 

ᐱᖃᑖ Sivumut House ᐊᒻᒪ ᐱᖃᑖ Oquta 

Shelter-ᖑᓪᓗᓂ. ᑕᐃᒃᑯᐊ ᑮᓇᐅᔭᑦ ᒪᕐᕉᒃ 

ᑖᒃᑯᓄᖓ programs-ᖑᔪᓄᑦ 

ᐊᖏᕐᕋᖃᖏᓗᐊᖅᑐᓄᑦ 

ᓂᕆᑎᑕᐅᖃᑦᑕᕆᐊᖃᑦᑐᑎᓪᓘᖃᑦᑕᒻᒪᑕ ᑕᐃᒃᑯᐊ 

ᑕᕝᕙᓂ. ᑖᒃᑯᐊ ᑮᓇᐅᔭᑦ ᑲᑎᑦᖢᒋᑦ ᒪᕐᕉᓕᖓᔪᓄᑦ, 

$792,000-ᖑᔪᑦ. 

 

ᐊᖏᕐᕋᖃᖏᑦᑑᓯᕝᕕᒃ ᑖᓐᓇ ᐃᖃᓗᓐᓂ ᓄᓇᕗᑦᒥ 

ᑖᓐᓇᑑᓂᖓᓄᑦ. ᑕᐃᒃᑯᐊ ᑮᓇᐅᔭᑦ 

ᑖᒃᑯᓄᖓᐃᓐᓇᖅ ᐃᖃᓗᓐᓃᑦᑐᓄᑦ ᒫᓐᓇ 

ᐊᑐᖅᑕᐅᖃᑦᑕᖅᑐᖅ. ᓇᒧᓗᒃᑖᖅ 

ᐅᒃᑯᐃᖓᒋᐊᓕᐅᒐᓗᐊᖅ ᑭᓯᐊᓂ 

ᑐᒃᓯᕋᖅᓯᒪᔪᖅᑕᖃᓪᓚᑦᑖᖏᒻᒪᑦ ᓱᓕ ᐊᓯᖏᓐᓂᒃ. 

ᑕᐃᒪ $792,385 ᑖᒃᑯᓄᖓ ᐃᖃᓗᓐᓄᑦ ᒫᓐᓇ 

ᐊᑐᖅᑕᐅᓂᖓ. ᐊᕐᕋᒍᑕᒫᑦ ᑖᓐᓇ ᑮᓇᐅᔭᖅ 

ᑕᐃᒪᐃᓕᖓᔪᖅ, cabinet-ᒧᑦ ᐊᖏᖅᑕᐅᓲᖅ 

ᑮᓇᐅᔭᑦ ᕿᓄᔾᔪᑎᒋᓕᕌᖓᑦᑎᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ. 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐳᓚᕋᖃᑦᑕᖅᑐᖓ 

ᑕᒫᓐᖓᑦ ᓂᕈᐊᖅᑎᒋᓯᒪᔭᓐᓂᒃ ᑕᐃᒪ ᐱᖁᔭᖏᓐᓂᒃ 

ᑖᒃᓱᒪ ᐊᖏᕐᕋᖃᖏᑐᒃᑯᕕᐅᑉ ᐃᓚᖏᓐᓂᒃ 

ᐃᓱᒫᓗᒍᑕᐅᓚᐅᕐᒪᑦ. ᐆᑦᑑᑎᒋᓗᒍ ᐅᐱᓐᓇᕋᓂ 

ᐃᒥᖅᓯᒪᓗᐊᖅᑐᐃᑦ ᑕᑲᓄᓐᖓᕈᓐᓇᓲᖑᖏᒻᒪᑕ 

ᐊᖏᕐᕋᖃᖏᑐᒃᑯᕕᒻᒧᑦ. ᑭᓯᐊᓂ ᐃᓱᒫᓗᓐᓇᒥᒻᒪᑕ 

ᐅᑭᐅᒃᑯᑦ ᓇᒧᓐᖓᕋᔭᕐᒪᖔᑕ ᐸᓖᓯᒃᑯᓐᓄᑦ ᑭᓯᐊᓂ 

ᑎᒍᔭᐅᓗᑎᐅᔫᔮᖃᑦᑕᕐᒪᑕ ᐃᓛᓐᓂᒃᑯᑦ. ᑖᓐᓇᓕᖃᐃ 

ᒥᓂᔅᑐᒋᔭᕗᑦ ᐃᓪᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖃᑎᖃᖅᓯᒪᕙᑦ ᑕᑲᓇᓂ 

ᐊᖏᕐᕋᖃᖏᑐᒃᑯᕕᒻᒥᐅᓂᒃ ᖃᓄᖅ 

ᐊᑦᑕᓇᓗᐊᖅᑐᓂᒃ ᓯᕗᓂᒃᓴᑎᓐᓂ 

ᐱᓕᕆᐊᖃᕆᐊᒃᑲᓐᓂᕈᓐᓇᕐᒪᖔᑕ 

ᖃᓄᖅᑑᕈᑕᐅᒍᓐᓇᕐᒪᖔᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᐄ, ᑕᒪᒃᑯᐊ 

ᒫᓐᓇ ᑭᐅᓂᖅ ᐊᔪᖅᖢᒍ. ᑕᒪᒃᑯᐊ 

ᐱᕋᔭᓐᓂᑯᒐᓚᓐᓂᒃ ᑕᐃᔭᐅᓯᒪᒻᒪᑎᒃ 

ᐃᒥᐊᓗᒃᓯᒪᓗᐊᖅᑐᑦ. ᑕᒪᒃᑯᐊᓕ ᐊᓯᑦᑎᓐᓄᑦ 

ᐳᑭᑦᑕᓕᓐᓄᑦ, ᐸᓖᓯᒃᑯᓐᓄᓗ ᐱᓕᕆᐊᖑᓲᖑᒻᒪᑕ. 

 

ᑕᐃᒃᑯᐊ ᐊᖏᕐᕋᐃᑦ ᐃᖃᓗᓐᓂ ᐅᕙᓂ 

ᐃᒪᐃᓕᖓᒻᒪᑕ. ᐅᑉᓗᒃᑯᑦ ᑕᐃᒃᑯᐊ 

ᓇᔪᖅᑕᐅᖏᓐᓇᖃᑦᑕᖏᑦᑐᑦ ᐱᖃᑖ ᐊᖑᑎᓄᑦ 

ᑕᐃᓐᓇ ᑐᕌᖅᑐᖅ. ᑕᐃᑯᖓ ᓂᕆᒋᐊᖃᕈᑎᓪᓗ 

ᑕᐃᑲᓂ ᓂᕆᑎᑕᐅᒐᓛᒃᖢᑎᒃ ᐊᒻᒪᓗ 

ᓯᓂᓐᓇᖅᓯᒑᖓᑦ ᑕᐃᑯᖓ 

ᓯᓂᒋᐊᖅᑐᖅᑐᑎᐅᓲᖑᒻᒪᑕ. 

 

ᑕᐃᒃᑯᐊᓗ ᐱᕋᔭᓐᓂᑯᕕᓃᑦ ᒥᒃᓵᓄᑦ ᑭᐅᓂᖅ 

ᐊᔪᖅᑕᕋ. ᐸᓖᓯᒃᑯᓪᓕ ᑕᒪᓐᓇ ᐱᓕᕆᐊᕆᒻᒪᔾᔪᒃ 

ᑭᓯᐊᓂ ᐊᑦᑕᓇᖅᑐᒦᑦᑕᐃᓕᒋᐊᖃᓪᓚᕆᒻᒪᑕ 

ᑕᐃᒃᑯᐊ. ᑖᓐᓇ ᐱᔾᔪᑎᒋᓪᓗᒍ 

ᐱᓂᐊᖅᓯᒪᖃᑦᑕᕆᐊᖃᑦᑐᑎᓪᓗ ᑕᐃᒃᑯᐊ 

ᐃᓯᖅᓯᒪᔪᐃᓐᓇᐅᓕᕌᖓᑕ ᒪᑐᔭᐅᕙᒃᑐᖅ. 

 

ᑖᓐᓇ ᑕᐃᒫᒃ ᑕᕝᕗᖓᐃᓐᓇᖅ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒥᐅᑦ, ᒥᔅ ᐅᒡᔪᒃ. 

 

ᐊᐱᖅᑯᑦ 162 - 3(3): 

ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ ᕿᑎᕐᒥᐅᓂ 

ᖃᖓᑕᓲᒃᑯᑦ ᑐᐊᕕᕐᓇᖅᑐᓕᕆᓂᕐᒧᑦ 

(ᐅᒡᔪᒃ) 

ᐅᒡᔪᒃ: ᑕᓗᕐᔪᐊᕐᒥᐅᑕᔾᔪᐃᓪᓗ, ᐅᖅᕼᐅᖅᑑᕐᒥᐅᑕᓪᓗ 

ᐅᑉᓗᒃᑰᑉᐸᒃᑯ. ᖃᐅᔨᒪᖁᓪᓗᒋᓪᓗ ᑲᑎᒪᔨᐅᖃᑎᒃᑲ 

ᐃᕼᐅᒫᓗᒻᒪᑕ ᑖᒃᑯᐊ ᕼᐅᒃᑲᔪᒃᑰᕈᑎᐅᑉ ᒥᒃᓵᓄᑦ. 

ᑭᐅᔭᐅᑦᑎᐊᕐᕆᐊᖃᑦᑐᑎᓪᓗ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᕋ, 

ᓄᓇᓕᓐᓂ ᐊᒻᒪᓗ ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᑐᑭᓯᐅᒪᑦᑎᐊᕋᓗᐊᖅᑐᖓ NNI-ᑯᑦ 

ᑳᑦᑐᓛᒃᑎᑦᑐᓄᑦ ᐊᑭᓪᓕᒋᐊᕈᑕᐅᖃᑦᑕᖅᑐ. 

ᕿᑎᕐᒥᐅᑦ Air Ambulance-ᑯᓐᓄᑦ 

ᑳᑦᑐᕌᒃᑎᑦᑎᓚᐅᕐᒪᑕ. ᑲᑎᒪᔨᖏᑦ 

ᐊᐱᖅᓱᓐᖏᑕᕋᓗᐊᒃᑲ. 

 

ᑭᓯᐊᓂᓕ ᐊᐱᕆᔪᒪᔭᕋ ᒥᓂᔅᑕᕆᔭᐅᔪᑦ ᑖᓐᓇ 

ᓄᓇᓕᓐᓂ ᐊᒻᒪᓗ ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᑦ 

ᐅᓂᒃᑳᑦᑎᐊᖁᓪᓗᒍ. ᖃᓄᖅ ᐊᑐᓐᓂᖃᒻᒪᖔᑕ 

ᒐᕙᒪᑎᒃᑯᑦ ᑳᑦᑐᕌᒃᑎᑖᖅᑎᑕᐅᖃᑦᑕᖅᑐᓄᑦ 

ᕿᑎᕐᒥᐅᓂ ᖃᖓᑕᓲᒃᑯᑦ ᓱᒃᑲᓕᔪᒥᒃ ᐸᔅᓴᐃᔨᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᓄᓇᓕᓐᓂ ᐊᒻᒪᓗ ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᒃᓱᒥᖓ 

ᐊᐱᕆᔾᔪᑎᖃᕋᕕᓐ.  



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᒥᓂᔅᑑᕝᕕᒋᔭᕐᒪ ᐃᓗᐊᓂ 

ᐱᓕᕆᖃᑎᖃᕆᐊᖃᓲᖑᒐᑉᑕ ᑖᒃᑯᐊ 

ᐆᑦᑐᖅᑐᖃᕌᖓᑦ ᐃᑦᖠᑦᓵᕈᑎᑦ ᓴᖅᑭᑦᑕᕌᖓᑕ. 

ᑖᒃᑯᐊ CGS-ᑯᑦ ᐱᓕᕆᔨᕗᑦ ᑖᒃᑯᓂᖓ 

ᐃᒃᖠᑦᓵᕈᑎᓂᒃ ᐅᖃᕋᔭᕈᒪ RFP-ᓂᓪᓘᓐᓃᑦ 

tender-ᓂᒃ ᑳᓐᑐᕌᔅᓴᓂᒃ ᓴᖅᑭᑦᑎᔪᖃᕐᓂᐊᓕᕌᖓᑦ 

ᑕᕝᕙᓂ ᐱᓕᕆᔨᒋᔭᕗᑦ. 

 

ᓇᐃᓈᕐᓗᒍ ᐅᖃᕐᓂᐊᖅᐸᕋ, ᐃᑲᔪᖃᑦᑕᖅᑐᖅ 

ᑖᒃᑯᓄᖓ ᑎᒥᐅᔪᓄᑦ ᒐᕙᒪᐅᑉ ᐃᓗᐊᓄᑦ 

ᐃᑦᑎᒃᓵᕈᒻᒥᑦ ᓴᖅᑭᑦᑎᔪᒪᔪᓄᑦ ᑕᐃᒃᑯᐊ 

ᐃᑲᔪᖅᑕᐅᖃᑦᑕᖅᑐᑦ ᑖᒃᑯᐊ ᒪᓕᒐᖏᑦ 

ᐃᑦᑎᒃᓵᕈᑕᐅᕙᑦᑐᑦ (tender) ᑳᓐᑐᕌᔅᓴᓄᑦ 

ᒪᓕᒐᖏᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ. 

ᐱᒋᐊᕐᓂᖓᓂ ᐃᓱᐊᓄᑦ ᐃᑲᔪᖃᑦᑕᖅᑐᑦ, 

ᑕᐃᒪᓐᓇᖃᐃ ᐅᖃᕈᒪ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 

ᓯᕗᓪᓕᖅᐹᒥᑦ ᐃᓚᒋᐊᕈᑏᑦ, ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᐅᒪᔭᒃᑯᑦ ᕿᑎᕐᒥᐅᑦ ᖃᖓᑕᓲᒃᑯᖏᑦ 

ᑳᓐᑐᕌᑦᑕᐅᓯᒪᒻᒪᑕ ᒥᓕᐊᓂᓐᖐᑦᑐᓂᒃ 

ᐱᑎᑕᐅᖃᑦᑕᕐᒪᑕ. ᓇᓗᓇᐃᔭᐃᒃᑲᓐᓂᕈᓐᓇᖅᐹ 

ᑭᒃᑯᑦ ᑕᐃᒪ ᐊᖏᕈᑎᖃᕈᓐᓇᖅᑐᑑᕙᑦ 

ᑳᓐᑐᕌᑦᑕᐅᖃᑦᑕᖅᑐᓂᒃ ᑕᒪᒃᑯᓂᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᓄᓇᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᑳᓐᑐᕌ ᐊᑎᓕᐅᖅᑕᐅᓲᖑᒻᒪᑕ ᑖᒃᑯᓄᖓ  

ᑎᒥᐅᔪᓄᑦ ᑳᓐᑐᕌᓂᑦ ᓴᖅᑭᑦᑎᓚᐅᖅᑐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐃᓚᒋᐊᒃᑲᓐᓂᕈᒪᕕᐅᒃ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑏ. 

ᑕᐃᓯᒻᒪᕆᓐᖏᒃᑲᓗᐊᖅᑎᓪᓗᒍ ᑐᑭᓯᖅᑰᖅᑕᕋ. 

(ᑐᓵᔨᑎᒍᑦ) ᓄᓇᓕᓕᕆᔨᒃᑯᑦ ᑖᒃᑯᐊ 

ᐊᐅᓚᑦᑎᔨᐅᖃᑦᑕᕐᒪᑕ ᐋᕿᒃᓱᐃᔨᐅᖃᑕᐅᓪᓗᑎᑦ 

ᑳᓐᑐᕌᑦᑎᔾᔪᑎᒃᓴᖏᓐᓂᑦ ᐊᒻᒪᓗ ᑭᒡᓕᔅᓱᐊᕈᑎᓂᒃ 

ᐋᖅᑭᔅᓱᐃᖃᑦᑕᖅᑐᓂ.  

 

ᖃᓄᕐᓕ ᑕᐃᒪ ᐊᑐᐊᒐᖃᕐᒪᖔᑕ ᖃᐅᔨᓴᕈᑎᒃᓴᓂᒃ 

ᐊᒻᒪᓗ ᐃᓱᒪᓕᐅᕈᑎᔅᓴᓂᒃ ᑭᒃᑯᓐᓄᑦ 

ᑳᓐᑐᕌᑦᑕᐅᓂᐊᕐᒪᖔᑕ ᖃᖓᑕᓲᒃᑯᑦ ᐅᐸᓗᖓᐃᔪᒥᑦ 

ᐸᖅᓴᐃᔨᐅᖃᑦᑕᖅᑐᓄᑦ ᐊᒻᒪᓗ ᓱᒃᑲᓕᔪᒥᑦ ᖃᐅᑉᐸᑦ 

ᑕᐃᒪᖃᐃ ᑭᐅᔪᓐᓇᕐᓂᐊᖅᐹᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕᒋᔭᐅᔪᖅ ᓄᓇᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᖅᑕᐅᔪᖅ 

ᖃᓄᐃᑦᑐᓂᒃ ᐊᑐᐊᒐᖃᕐᒪᖔᔅᓯ. ᐊᑐᐊᒐᕆᔭᐅᔪᑦ 

ᑖᒃᑯᓄᖓ ᐋᖅᑭᑦᑕᐅᓯᒪᔪᓂᑦ, ᑖᒃᑯᓇᓐᖓᑦ 

ᓇᒻᒥᓂᖅ ᐋᖅᑭᒃᓱᐃᖃᑦᑕᖅᑐᑦ 

ᐊᑐᐊᒐᕆᒋᐊᖃᖅᑕᒥᓐᓂᒃ ᐊᒻᒪᓗ ᑕᒪᕐᒥᓕᒫᑦᑎᐊᖅ 

ᒪᓕᒐᕋᓛᖏᑦ ᐋᖅᑭᓱᖅᑕᐅᖃᑦᑕᖅᑐᑎᒃ ᒪᓕᒐᕐᓄᑦ 

ᑳᓐᑐᕌᑦᑕᐅᓂᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑭᖑᓪᓕᖅᐹᒥᑦ ᑖᓐᓇ ᐊᐱᖅᑯᑏᑦ, ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᐅᒪᑎᑕᐅᒐᒪ ᑖᓐᓇ ᐊᑕᐅᓯᖅ ᑲᒻᐸᓂ  



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓂᔭᐅᓯᒪᔪᖅ ᑳᓐᑐᕌᑖᖅᑎᑕᐅᓪᓗᓂ ᖃᖓᑕᓲᒃᑯᑦ 

ᑐᐊᕕᖅᑐᒥᑦ ᐸᖅᓴᐃᔪᑦ. ᐊᒻᒪᓗ ᒪᓕᒐᑎᒍᑦ 

ᑎᒃᑯᐊᖅᓯᓯᒪᓕᖅᑐᑎᒃ ᑳᓐᑐᕌᑎᑕᐅᓂᐊᖅᑐᓂᒃ 

ᑭᕙᓪᓕᕐᒥᐅᓂᑦ ᐸᖅᓴᐃᔨᓄᑦ. ᐊᒻᒪᓗ 

ᑐᓴᖅᑎᑕᐅᓯᒪᓪᓗᖓ ᐊᖓᔪᖅᑳᕆᔭᐅᔪᑦ 

ᒐᕙᒪᒃᑯᓐᓂᑦ ᑕᐃᔭᐅᓯᒪᓪᓗᓂ ᑕᕝᕙᓂ 

ᑐᓴᒐᒃᓴᕆᔭᐅᓯᒪᓕᕐᖓᑦ ᕿᑎᕐᒥᐅᓂᑦ 

ᑳᓐᑐᕌᑦᑎᑕᐅᖃᑦᑕᖅᑐᓄᑦ. 

 

ᖃᓄᖅ ᑕᕝᕙᖃᐃ ᐊᖏᕈᓐᓇᖅᐹ ᑖᒃᑯᐊ 

ᓱᓕᒻᒪᖔᑕ? ᐊᒻᒪᓗ ᐅᓂᒃᑳᕈᓐᓇᖅᐹ ᖃᓄᐃᑦᑐᓂᒃ 

ᐊᑐᐊᒐᖃᕐᒪᖔᑕ ᐊᒻᒪᓗ ᖃᓄᐃᑦᑐᓂᒃ 

ᐊᖅᑯᑎᖃᖃᑦᑕᕐᒪᖔᑕ, ᓇᒻᒥᓂᖅ ᐱᓇᓱᐊᒐᕐᒥᑎᒍᑦ 

ᐱᓂᕐᓗᓚᐅᓐᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕᒋᔭᐅᔪᖅ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔭᒃᑯᑦ, ᑖᓐᓇ ᓱᓕᔪᖅ 

ᑐᑭᓯᐅᒪᔭᖓ. ᓄᓇᓕᓕᕆᔨᒃᑯᑦ ᒐᕙᒪᒃᑯᓪᓗ 

ᐅᔾᔨᖅᓱᑦᑎᐊᖃᑦᑕᕐᒪᑕ ᓇᐅᒃᑯᑐᐃᓐᓇᖅ 

ᐱᓂᕐᓗᑦᑐᖃᖅᑕᐃᓕᑎᑦᑎᓇᓱᐊᖅᑐᑎᒃ 

ᑕᒪᐃᒍᓕᒫᖅ. ᐅᕝᕙᓘᓐᓃᑦ ᑕᑯᒃᐅᓂᒥᒍᑦ 

ᐱᓂᕐᓗᑦᑐᖃᖅᑑᔮᕆᐊᖃᓐᖏᑎᐊᖅᑐᑎᒃ ᑕᒫᓂ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᖅᑐᑦ, 

ᐅᔾᔨᖅᓱᖅᑕᐅᖃᑦᑕᖅᑐᑦ ᓇᐅᒃᑯᑐᐃᓐᓇᖅ 

ᐱᓂᕐᓗᑦᑐᖃᖅᑕᐃᓕᖁᓪᓗᒍ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᓄᑦ ᐅᓂᒃᑳᓕᐅᕐᓂᐊᓕᕌᖓᑦᑕ 

ᐅᓂᒃᑳᓕᐅᕐᓂᐊᓕᕌᖓᒥ ᒐᕙᒪᒃᑯᓐᓄᑦ 

ᑳᓐᑐᕌᑦᑎᑕᐅᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

6-ᒦᑦᑐᒍᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒥᐅᖅ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 163 - 3(3): ᓄᓇᕗᑦ ᒐᕙᒪᒃᑯᑦ 

ᑭᐅᔾᔪᑎᖓ ᓴᖅᑭᑕᐅᓯᒪᔪᖅ ᑎᑎᖅᑲᒃ 92 – 

3(3) ᒥᒃᓵᓄᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᕆᔪᒪᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒥᓂᔅᑕᖑᓵᓚᐅᖅᑐᖅ. ᓇᓗᓇᓐᖏᑎᐊᖅᑐᖅ 

ᐊᐱᕆᔭᐅᓐᖏᑯᑖᓗᐊᓕᕐᒪᑦ 

ᐊᐱᕆᔭᐅᖅᓯᑐᐃᓐᓇᕈᓂ ᖃᓄᐃᔅᓴᖅᑰᓐᖏᒻᒪᑦ.  

 

ᑕᕝᕙ ᐊᒃᑐᕝᕙ 18-ᖑᑎᓪᓗᒍ, ᑖᓐᓇ 

ᓴᖅᑭᓚᐅᖅᑕᖓ 92-3(3) ᐃᓗᐊᓂ ᑕᐃᓐᓇ 

ᐊᐱᕆᔪᒪᔾᔪᑎᒋᓪᓗᒍ. ᑖᒃᑯᐊ ᒐᕙᒪᒃᑯᑦ 

ᑭᐅᔾᔪᑎᕕᓂᖏᓐᓂ ᑖᒃᑯᐊ ᑲᑎᒪᔨᕋᓛᑦ 

ᕿᒥᕐᕈᔨᐅᓚᐅᖅᑐᑦ Auditor General 

ᐅᓂᒃᑳᖏᓐᓂ. ᑕᐃᒪ ᑐᑭᓯᔪᒪᓚᐅᕐᒪᑕ ᐱᓗᐊᖅᑐᒥ 

ᑕᕝᕙᓂ ᑎᓕᐅᕈᑕᐅᓯᒪᔪᖅ 4, ᒐᕙᒪᒃᑯᑦ ᑭᐅᒻᒪᑕ 

ᑕᕝᕙᓂ ᓴᖅᑭᓚᐅᖅᑕᒥᓐᓂᒃ ᑕᒪᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑏᑦ ᐅᓂᒃᑳᖅᑕᐅᓯᒪᓕᓲᑦ ᒪᑦᓯ 2011-

ᒥ ᐱᐊᓂᒃᓯᒪᓕᖅᑑᒐᓗᐊᑦ ᐊᒻᒪᓗ ᑖᒃᓄᖓ 

ᒐᕙᒪᒃᑯᑦ ᒥᓂᔅᑕᖏᓐᓂ ᑐᓂᔭᐅᓯᒪᓪᓗᓂ ᐊᒻᒪ, ᔫᓐ 

2011, ᐃᓄᐃᑦ ᐃᖅᑲᓇᐃᔭᖅᑎᐅᔪᑦ ᖃᑦᓯᐅᒻᒪᖔᑕ 

ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂ 

ᓇᓗᓇᐃᖅᑕᐅᓯᒪᔪᔅᓴᐅᑕᐅᓪᓗᑎᑦ ᑕᒪᑐᒪᓂ 

ᐅᑭᐊᔅᓵᖅ ᑕᒪᑐᒪᓂ ᑲᑎᒪᓂᕆᔭᑦᑎᓐᓂ. 

 

ᐅᖃᖅᑎᑦᑎᔩ, ᒥᓂᔅᑕᐅᖅᑲᐃ ᐅᖃᐅᑎᔪᓐᓇᖅᐹᖓ 

ᖃᖓ ᑖᓐᓇ ᓂᕆᐅᒋᓂᐊᕐᒪᖔᑦᑎᒍ 

ᑲᑎᒫᓂᓚᐅᖅᑎᓐᓇᑕ ᓴᖅᑮᓂᐊᖅᐸ? ᖃᓄᕐᓕ 

ᐱᔭᕆᐊᑐᑎᒋᒻᒪᖔᑦ ᑖᓐᓇ ᐅᓂᒃᑳᖅ 

ᑐᓴᐅᒪᔭᕆᐊᖃᖅᑕᕗᑦ ᑭᐅᔾᔪᑎᒋᓚᐅᖅᑕᖏᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐱᓯᒪᓐᖏᓇᒃᑯ 

ᑎᒍᑐᐃᓐᓇᓂᐊᖅᑲᕋ ᐊᐱᖅᑯᑎᖓ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ ᓯᐊᓪ. ᑖᓐᓇ 

ᑎᒍᓂᐊᖅᑕᖓ ᐊᐱᖅᑯᑎᖓ.  



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒥᐅᑕᖅ, ᒥᔅᑕ 

ᐊᐅᐸᓗᒃᑐᖅ. 

 

ᐊᐱᖅᑯᑦ 164 - 3(3): ᕿᓂᖅᑏᑦ ᓄᓇᕗᒻᒥ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓲᑎᔅᓴᖃᖅᑐᖓ ᓄᓇᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᒥᔅᑕ ᓗᐊᓐ ᑯᓱᒐᖅ. 

 

ᑖᒃᑯᐊ ᐅᖃᐅᓯᐅᖃᑦᑕᖅᓯᒪᒻᒪᑕ ᖃᒪᓂᑦᑐᐊᕐᒥᐅᓄᑦ 

ᑲᒪᒋᔭᐅᓕᐊᓖᑦ ᑎᒥᖁᑎᒋᔭᐅᔪᓄᑦ ᐸᖅᓴᐃᔨᓄᑦ. 

ᐳᑭᖅᑕᓕᒃᑯᑦ ᓄᓇᓕᒻᒥᓗ ᑕᐃᒃᑯᐊ ᓇᒻᒥᓂᖅ 

ᐊᑭᓕᖅᓱᖅᑕᐅᓇᑎᑦ ᐸᖅᓴᐃᔨᐅᖃᑕᐅᔪᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ. 

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᖃᓄᐃᑦᑐᓂᑦ 

ᐊᖏᕈᑎᖃᖃᑦᑕᕐᒪᖔᑕ ᓄᓇᓕᓕᕆᔨᒃᑯᑦ 

ᐳᑭᖅᑕᓕᒃᑯᓪᓗ ᐸᖅᓴᐃᔨᐅᓪᓗᑎᑦ ᓄᓇᓕᒻᒥ ᐊᒻᒪ 

ᓇᓂᓯᒑᖓᒥ ᐋᖅᑭᓱᐃᔨᐅᖃᑦᑕᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᓄᓇᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗᑦᑕᐅᖅ 

ᖁᔭᓐᓇᒦᕈᒪᒻᒥᔭᕋ ᐊᐱᖅᓲᑎᖓ ᓈᒻᒪᒻᒪᑦ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᐊ ᑎᒦᑦ 

ᕿᓂᕐᓂᐅᑉ ᒥᔅᓵᓄᑦ ᐃᒪᓐᓇᐃᑦᑑᒻᒪᑕ ᑕᒪᓐᓇ 

ᕿᓂᕐᓂᕐᒧᑦ ᕿᓂᕆᐊᖃᓕᖅᑐᒍᑦ ᑕᒻᒪᐅᖅᑲᔪᓂᑦ  

ᐊᓯᐅᓯᒪᔪᒥᓪᓘᓐᓃᒃ ᑖᒻᓇ ᑕᐃᔭᐅᓂᐊ 

ᐳᑭᖅᑕᓕᓐᓄᑦ ᐊᐅᓚᑕᐅᓲᖑᒻᒪᑦ. 

 

ᐅᕙᒍᓪᓕ ᑐᐊᕕᕐᓇᖅᑐᓕᕆᔨᒃᑯᑦ 

ᐊᐅᓚᑦᑎᓂᕆᖃᑦᑕᖅᑕᖓ CGS-ᑯᑦ  

ᑮᓇᐅᔭᒥᒃ ᐊᑐᐃᓐᓇᕈᖅᑎᑦᑎᖃᑦᑕᕋᑦᑕ 

ᕿᓂᕐᓂᐅᓂᐊᖅᑐᓄᑦ. ᑖᓐᓇ ᕿᓂᕐᓂᐅᑉ ᐃᓗᐊᓂ 

ᐊᑭᖃᓲᖑᒻᒪᑦ ᐃᓛᓐᓂ ᕿᓂᕈᑎᓄᑦ 

ᐱᑖᕆᐊᖃᖅᐸᖅᖢᑎᒃ 

ᐃᓕᓐᓂᐊᖅᑕᖃᕆᐊᖃᖅᖢᓂᓗ ᑖᒃᑯᓄᖓ 

ᕿᓂᖅᑎᐅᔪᑦ ᐊᒻᒪ ᑕᒪᑉᑯᓄᖓ 

ᕿᓂᖅᑕᐅᔭᕇᒃᑯᑎᓄᓪᓗ ᕿᓂᕐᓂᒧᓪᓗ 

ᐊᑲᐅᓂᖅᓴᐅᔪᓂᑦ ᐱᐅᓂᖅᓴᐅᔪᓂᑦ 

ᓂᐅᕕᖃᑦᑕᕐᓂᖅ ᓲᕐᓗ GPS-ᓂᑦ ᒪᒃᑯᓂᖓ 

ᐊᓯᖏᓂᓪᓗ ᐅᖃᓘᑎᓂᓪᓗ. ᑕᐃᒪᓐᓇᓕ 

ᐃᑲᔪᓲᖑᔪᒍᑦ.  

 

ᑭᓯᐊᓂ ᑖᓐᓇ ᑕᐃᖅᓯᕐᓂᖅ ᕿᓂᕆᐊᖃᓕᖅᐳᒍᑦ 

ᐊᒻᒪ ᕿᓂᕆᐊᖃᕈᓐᓃᖅᑐᒎᕐᓂᖅ ᑖᓐᓇ 

ᐳᑭᖅᑕᓕᕐᓄᑦ ᐊᐅᓚᑕᐅᖃᑦᑕᖅᑐᖅ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ ᑐᑭᓯᓇᖅᑐᔅᓴᐅᕗᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᑐᓴᑦᑎᐊᕋᒃᑯ ᖁᔭᓐᓇᒦᒃ ᑭᒃᑯᓐᓄᑦ 

ᑲᒪᒋᔭᐅᒻᒪᖔᑕ ᐸᖅᓴᐃᔩᑦ ᐊᒻᒪᓗ ᐸᖅᓴᐃᔭᐅᔪᓂᑦ 

ᓇᓂᔭᐅᔪᖃᕌᖓᑦ ᑲᒪᔨᐅᖃᑦᑕᖅᑐᑦ.  

 

ᐊᐱᖅᓱᑲᓐᓂᕐᓚᖔ, ᓇᓗᓇᐃᔭᐃᒃᑲᓐᓂᕈᓐᓇᖅᐹ 

ᑮᓇᐅᔭᓂᑦ ᖃᓄᐃᑦᑐᓂᑦ ᓄᓇᓕᒻᒥᐅᓄᑦ 

ᐱᔪᓐᓇᖅᐸᑦ ᑮᓇᐅᔭᓂᑦ ᖃᓄᐃᑦᑐᓂᑦ 

ᐱᑎᑦᑎᖃᑦᑕᕈᓐᓇᕐᒪᖔᑕ ᒐᕙᒪᑐᖃᒃᑯᓄᓪᓘᓐᓃᑦ 

ᑲᒪᔨᐅᖃᑦᑕᖅᐹᑦ ᖃᓄᐃᑦᑐᓂᑦ ᑮᓇᐅᔭᓂᑦ 

ᐱᑎᑦᑏᒍᓐᓇᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᓄᓇᓕᓐᓂᑦ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᑦ ᒥᓂᔅᑕᖓᓐ, ᒥᓂᔅᑕ ᑯᓱᒐᖅ. 

 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᑉᓴᐅᓪᓗᓂ 

ᐊᐱᖅᑯᑎᒋᔭᐃᑦ ᓄᓇᓖᑦ ᕿᓂᕋᓱᒃᑲᓗᐊᖅᑐᑎᒃ 

ᕿᓂᖅᑎᖏᑦ ᐊᒥᓱᑦ ᓄᓇᓖᑦ ᑮᓇᐅᔭᓐᓂᒃ 

ᑲᑎᖅᓱᐃᓇᓱᓲᖑᒻᒪᑕ ᕿᓂᕈᑎᔅᓴᐅᓂᐊᖅᑐᓂᒃ, 

ᐅᖅᓱᖅᑖᕈᑎᔅᓴᐅᓂᐊᖅᑐᓂᓪᓗ, ᕿᓂᖅᑐᓄᓪᓗ 

ᓂᕿᑖᕈᑎᔅᓴᐅᓂᐊᖅᑐᓂᒃ ᐊᑯᓂᐅᓂᐊᕐᕌᖓᑕ. 

ᑕᒪᓐᓇ ᐊᖑᒻᒪᑎᐊᓂᒍᓐᓇᖃᑦᑕᖏᒻᒪᑦ. 

 

ᐊᔪᓐᓇᖏᒃᑳᖓᓐ ᑖᒃᑯᐊ ᑐᒃᓯᕋᕌᖓᑕ ᕿᓂᖅᑏᑦ 

ᓄᓇᓕᓐᓂ ᐃᑲᔪᕈᑎᔅᓴᐅᓂᐊᖅᑐᓂᒃ ᕿᓂᕐᓂᕐᒧᑦ 

ᑮᓇᐅᔭᓂᒃᑕᐅᕌᔾᔪᖃᑦᑕᖅᑐᑦ. ᑮᓇᐅᔭᕗᑦ 

ᐃᖅᑲᐅᒪᒍᒪ, ᐅᖃᖅᑏ, ᑕᒫᓂ $50,000-ᖑᖅᑰᒻᒪᑦ 

ᐃᑲᔫᑎᓄᑦ ᓄᓇᕗᓗᒃᑖᓄᑦ. 

ᐅᖓᑕᐅᖁᒐᔪᒃᑐᑎᒍᓪᓗ 

ᕿᓂᖅᑕᐅᔪᖅᑕᖃᕆᐊᖃᕋᔪᓲᖑᒻᒪᑦ. ᑕᕝᕙᓐᖓᑦ 

ᑮᓇᐅᔭᓂᒃᑕᐅᕌᔾᔪᖃᑦᑕᖅᑐᑦ ᐊᔪᓐᓇᖏᑦᑕᕌᖓᑦ 

ᕿᓂᒃᑲᓐᓂᕈᓐᓇᕐᓂᖏᓐᓄᑦ ᑖᒃᑯᐊ 

ᑐᐊᕕᓐᓇᖅᑐᓕᕆᔩᑦ ᓄᓇᓕᒻᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓈᖅᐳᖓᑦᑕᐅᖅ ᒥᓂᔅᑕ 

ᑭᐅᓚᐅᕐᒪᑦ ᑖᑉᓱᒥᖓ ᓄᓇᕗᒻᒥᐅᑕᓐᓂᒃ 

ᑐᑭᕼᐃᔭᐅᒋᐊᖃᕐᓂᐊᕐᒪᑦ ᑖᒃᑯᓂᖓ 

ᕿᓂᖅᑎᓂᑦᑕᐅᖅ ᖃᓄᖅ ᑮᓇᐅᔭᒥᒃ 

ᑐᒃᓯᕋᒃᑲᓂᖅᑑᓗᐊᕐᒪᖔᑕ ᐊᒻᒪᓗ 

ᒐᕙᒪᖁᑎᕗᑦᑕᐅᖅ ᖃᓄᖅ  

ᐃᑲᔪᖅᐹᓪᓕᑦᑎᓇᖅᑑᓗᐊᕐᒪᖔᑉᑕ ᓇᓗᓇᓐᖏᑦᑐᖅ 

ᑖᓐᓇ ᑕᐃᓂᐊᖏᓐᓇᓂᐊᕐᒪᑦᑕᐅᖅ.  

 

ᖃᐅᔨᒪᖅᑰᕋᒥ ᑖᓐᓇ ᖃᐅᔨᒪᔫᒐᓗᐊᖅ ᒥᓂᔅᑕ 

ᕼᐋᒻᓚᒃᑯᓃᖔᖅᑐᓂ ᑎᑎᕋᖅᑕᐅᓚᐅᖅᓯᒪᒻᒪᑦ 

ᐊᒻᒪᓗ ᐅᕙᓐᓄᑦᑕᐅᖅ ᑐᕋᖓᓪᓗᓂ ᓯᑎᐱᕆ 12-

ᖑᑎᓪᓗᒍ. ᑖᒃᑯᓂᖓ ᐊᐱᕆᓚᐅᕐᒪᑎᒃ 

ᐃᑲᔪᖅᑕᐅᑲᓐᓂᖅᑑᓗᐊᕐᒪᖓᑕ ᕿᓂᕐᓂᕐᒥᒃ. ᑕᕝᕙ 

ᑖᒃᑯᐊ ᐅᓪᓗᒥ ᒪᓕᒐᓕᐅᖅᕕᐅᑉ ᐃᓗᐊᓂ 

ᐊᐱᖅᑯᑎᒋᒍᑎᓕᖅᐸᒃᑲ ᑖᒃᑯᐊ. ᑭᖑᓪᓕᖅᐸᒥ 

ᐊᐱᕆᔫᓪᓗᐊᓂᕐᒥ ᑕᒫᓂ, ᐅᖃᖅᑎᑦᑎᔩ, 

ᐊᐱᕆᒍᐊᑦᑐᖓ, ᒥᓂᔅᑕ ᑖᑉᓱᒥᖓ ᕼᐋᒻᓚᑦᒥᐅᑕᓂᒃ 

ᑭᐅᓚᐅᕐᒪᖓᑦ ᐊᒻᒪᓗ ᑭᐅᓂᖓᓐᓂᒃᑕᐅᖅ 

ᑎᑎᖅᑲᐅᑎᒃᑯᑦ ᐱᖃᒻᒪᖔᑦ ᐊᔪᖃᖅᓯᒪᔪᒥᒃ 

ᑐᓂᔭᐅᔪᓗᐊᒻᒪᖔᑦᑕ. ᒪ’ᓇᐅᔪᑎᑦ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᓄᓇᓕᓐᓂᑦ ᐊᒻᒪᓗ 

ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᑉᓱᒥᖓ ᐊᐱᕆᒐᕕᑦ, 

ᐄ, ᐊᒃᑑᕙ 14-ᖑᑎᓪᓗᒍ ᑖᓐᓇ ᑎᑎᕋᓚᐅᖅᑕᖓ 

ᒪᐃᔭ ᐊᖅᓴᕐᓂᐅᑉ ᑭᐅᓚᐅᖅᑕᕋ. ᐊᒻᒪ, ᐄ, 

ᑕᑯᔪᒪᒍᕕᑦ ᑖᑉᓱᒥᖓ ᐊᔪᓐᓇᕈᓐᓃᖅᐸᑦ 

ᐊᑐᐃᓐᓇᕈᖅᑎᑦᓯᕕᒋᓂᐊᖅᐸᒋᑦ 

ᖃᕆᑕᐅᔭᖅᑎᒍᓪᓘᓐᓃᑦ ᑎᑎᖅᑲᑎᒍᓪᓘᓐᓃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 165 - 3(3): ᐃᒡᓗᒃᓴᐃᑦ 

ᖃᔅᓯᐅᓂᖏᑦ ᐱᔭᕇᖅᑕᐅᔪᒫᓐᓂᐊᖅᑐᑦ 

ᓄᓇᓕᓐᓂ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᐱᑦᔪᑎᖃᑦᑐᖅ ᓄᓇᕗᒥ 

ᐃᓪᓗᓕᕆᔨᕐᔪᐊᑯᓐᓄᑦ. 

 

ᐅᖃᖅᑏ, ᑖᒃᑯᐊ ᐊᐱᖅᑯᑎᒋᔭᒃᑲ 

ᐱᑦᔪᑎᖃᕐᓂᐊᖅᑐᑦ ᑖᒃᑯᐊ ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᒍᓐᓇᖅᑐᑦ ᐃᓪᓗᐃᑦ ᐱᑦᔪᑎᒋᓪᓗᒋᑦ. 

ᐊᕐᕌᒍ ᐊᓂᒍᖅᓯᒪᓕᖅᐳᖅ ᓄᓇᕗᑦ ᐃᒡᓗᓕᕆᓂᕐᒧᑦ 

ᐸᐸᑦᑎᔨᒃᑯᑦ  



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1167  

ᑮᓇᐅᔭᓂᒃ ᐱᑕᖃᓚᐅᖅᑎᓪᓗᒋᑦ. ᖃᑦᓯᓂᒃ ᓄᓇᕗᑦ 

ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ ᓴᓇᓚᐅᖅᐸᑦ 

ᐃᒡᓗᕐᔪᐊᖅᓴᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᒐᓗᐊᖅᑐᖓ ᑐᒃᓯᕋᐅᑕᐅᔪᖅ 

ᐱᔪᒪᔭᐅᓂᖃᕐᒪᑦ ᒪᓕᒐᓕᐅᖅᑎᑐᐃᓐᓇᐅᖏᑦᑐᒧᑦ, 

ᒪᓕᒐᓕᐅᖅᑎᖃᑎᓕᒫᓄᓪᓗ. 

ᑐᓴᒐᒃᓴᖃᖅᑎᑦᑎᔪᒪᑐᐃᓐᓇᕋᓗᐊᖅᑐᖓ ᑕᒪᐃᓐᓂᒃ, 

ᑭᓯᐊᓂ ᐱᕕᒃᓴᖃᕆᐊᖃᓐᓇᓚᖓᒻᒪᑦ ᐃᓗᓕᓕᒫᖏᑦ 

ᐅᓪᓗᕆᔭᐅᓂᐊᖅᑐᓪᓗ ᐊᓯᓕᒫᖏᓪᓗ 

ᓴᖅᑭᓐᓇᓱᓐᓂᐊᕐᓗᒋᑦ. 

 

ᐊᖏᖅᓯᒪᔪᒍᑦ ᐃᒡᓗᒃᓴᓕᒫᑦ 

ᐱᔭᕇᖅᑕᐅᕕᒃᓴᖏᓐᓄᑦ, ᐱᓗᐊᖅᑐᒥ 285-ᖑᔪᑦ 

ᐊᒻᒪᓗ ᐊᖏᖃᑎᒌᒍᑎᖃᖅᑐᑕ ᒐᕙᒪᑐᖃᒃᑯᓐᓂᒃ 

ᐱᔭᕇᖅᑕᐅᔪᐃᓐᓇᐅᒋᐊᖃᓐᓂᖏᓐᓂᑦ ᒫᔾᔨ 31, 

2012-ᒥ. ᑖᓐᓇ ᑭᓪᓕᖃᕐᕕᒋᕙᕗᑦ ᐊᒻᒪᓗ 

ᓂᕆᐅᑉᐳᖓ ᐃᒡᓗᓕᒫᑦ ᒪᓕᒐᓕᐅᖅᑎᐅᖃᑎᒫ, 

ᓯᕗᓕᖅᑎᑯᓐᓄᑦ ᐊᒻᒪ ᐊᓯᓕᒫᒃ ᐊᑭᑦᑎᓐᓃᑦᑐᑦ 

ᐊᖏᖅᓯᒪᒻᒪᑕ ᑮᓇᐅᔭᖃᖅᑎᑦᑎᓂᐊᖅᑐᑦ 

ᐱᔭᕇᖅᑕᐅᔪᐃᓐᓇᐅᓂᐊᕐᒪᑕ ᒫᔾᔨ ᓄᓐᖑᐊᓂ 

2012-ᒥ. 

  

(ᑐᓵᔨᑎᒍᑦ) ᐄ, ᑕᒪᓐᓇ ᐱᔾᔪᑎᒋᓪᓗᒍ 

ᖃᓄᐃᑉᐸᓪᓕᐊᓂᐊᕐᒪᖔᑦ ᑖᒃᑯᐊ ᐊᑐᓂᒃ 

ᐱᓕᕆᐊᕐᕆᔭᐅᔪᑦ ᑖᒃᑯᐊ ᓴᖅᑭᑎᒍᓐᓇᓂᐊᖅᑕᒃᑲ 

ᑎᑎᕋᖅᓯᒪᔪᑦ ᐊᒻᒪᓗ 

ᑲᑎᒪᑐᐃᓐᓇᕈᑎᒋᔭᐅᔪᓐᓇᕐᓂᐊᕆᓪᓗᑎᒃ ᐊᑭᑐᔫᑎᑦ 

ᐅᖃᐅᓯᕆᔭᐅᓕᖅᐸᑕ. ᐊᑐᐃᓐᓇᐅᓂᐊᖅᐳᑦ ᑖᒃᑯᐊ 

ᑎᑎᖅᑲᐃᑦ ᐊᒻᒪᓗ ᑖᒃᑯᐊ ᐊᖓᔪᖅᑳᑉ ᑐᓪᓕᖓ 

ᐊᖓᔪᖅᑳᕆᔭᐅᔪᕐᓗ ᐃᒪᓐᓇᒃ 

ᓇᓗᓇᐃᖅᓯᒍᓐᓇᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᐅᔾᔨᖅᓱᑦᑎᐊᕋᓱᖅᑲᐅᔪᖓ ᐊᐱᖅᑯᑎᒋᔭᕐᓂᒃ 

ᐅᖃᑦᑎᐊᕋᓱᖅᑲᐅᒐᓗᐊᖅᐳᖓ ᑖᒃᑯᐊ 

ᒪᕐᕉᓕᖓᑎᖅᑲᐅᒐᒃᑭᑦ ᐊᐱᕆᔭᕋ ᑖᓐᓇ ᓄᓇᕗᑦ 

ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ ᐊᒻᒪᓗ 

ᓯᕗᓪᓕᖅᐹᖑᓪᓗᓂ ᐊᒻᒪᓗ ᑖᒃᑯᐊ 

ᐊᑭᓕᐅᑕᐅᒍᓐᓇᖅᑐᑦ ᐃᒡᓗᒃᓴᐃᑦ 285-ᖑᔪᑦ. 

 

ᐱᒋᐊᒃᑲᓐᓂᕐᓂᐊᖅᐳᖓ ᑖᒃᑯᐊ ᓄᓇᕗᑦ 

ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑎᒍᑦ 

ᐅᖃᐅᓯᕆᔭᐅᓯᒪᔪᑦ ᐱᐊᓂᒃᓯᒪᓕᖅᑰᕋᓗᐊᕐᒪᑕ. 

ᒥᓂᔅᑕᖃᐃ ᓴᖅᑭᑎᑦᑎᒍᓐᓇᖅᐸ ᖃᔅᓯᒃ ᐃᒡᓗᐃᑦ 

ᐱᐊᓂᒃᑕᐅᓯᒪᒻᒪᖔᑕ ᑖᒃᑯᐊ 

ᑮᓇᐅᔭᖅᑖᕈᑎᒋᔭᐅᓚᐅᖅᑐᑦ ᐃᒡᓗᓕᐅᕈᑎᒃᓴᐃᑦ 

ᐱᓪᓗᒋᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑖᒃᑯᐊ 

ᐱᔭᕆᐊᑐᒐᓚᓐᓂᐊᖅᑐᑦ 

ᓇᓗᓇᐃᔭᖅᑕᐅᓯᒪᔭᕆᐊᖃᓐᓂᐊᕐᒪᑕ. ᐅᓪᓗᒥ 

ᑭᐅᒍᑎᒋᔪᓐᓇᕐᓂᐊᖅᑕᕗᑦ ᑲᑎᒪᑐᐃᓐᓇᓕᕈᑦᑕ 

ᐊᒻᒪᓗ ᐅᖃᐅᑎᔪᒪᓪᓗᒍ ᒪᓕᒐᓕᐅᖅᑎ ᓄᓇᕗᒻᒥ 

ᐃᒡᓗᒃᓴᐃᑦ ᓱᓕ ᐱᐊᓂᒃᑕᐅᓯᒪᓐᖏᑦᑐᖅᑕᖃᕐᒪᑦ 

ᐊᒻᒪᓗ ᐱᐊᓂᒃᑕᐅᔪᓐᓇᕐᓂᐊᖅᑐᑎᑦ ᑕᕝᕙᓂ 

ᐊᕐᕌᒍᒥ. 

 

ᓴᓇᔭᐅᔪᓐᓇᖅᐸᑕ ᖃᔅᓯᐅᒻᒪᖔᑕ 

ᖃᐅᔨᒪᓐᖏᒃᑲᓗᐊᖅᑐᖓ ᑖᓐᓇ ᐊᐱᖅᑯᑎᒋᔭᖓ 

ᐱᓕᕆᐊᕆᓂᐊᕋᑦᑎᒍᑦ ᑲᑎᒪᑐᐃᓐᓇᕈᑕᐅᓂᐊᕐᒪᑦ  

ᐊᑐᐃᓐᓇᐅᑎᒍᓐᓇᕐᓂᐊᖅᑕᕋ ᑖᒃᑯᐊ 

ᐊᐱᖅᑯᑎᒋᔭᖏᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐹᓂᒃ ᐃᓚᒋᐊᕈᑎᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᐅᑕᖅᑭᔪᓐᓇᕐᓂᐊᖅᑐᖓ 

ᑲᑎᒪᑐᐃᓐᓇᓂᐊᕐᓂᑦᑎᓐᓄᑦ ᑭᐅᔭᐅᓂᐊᕐᓂᓐᓄᑦ. 

 

ᑮᓇᐅᔭᖅᑐᓂᐊᖅᑐᑎᒍᓪᓕ ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ, ᐅᖃᐅᓯᖃᓗᐊᖅᑐᖓ 

ᑕᐃᒃᑯᓂᖓ ᐸᐸᑦᑎᔨᒃᑯᓐᓂᑦ. ᖃᐅᔨᒪᔪᖓ 

ᐃᓗᐊᓐᖏᓕᐅᕈᑎᑕᖃᖃᑦᑕᓚᐅᕐᒪᑦ, 

ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ ᕿᒥᕐᕈᓇᓚᐅᕐᒪᑦ ᐊᒻᒪ 

ᑕᖅᑭᑕᒫᖅᓯᐅᑎᑕᖃᕆᐊᖃᓚᐅᖅᑐᓂ ᑕᖅᑭᑦ 

ᐱᖓᓱᑕᒫᓪᓗ ᐅᓂᒃᑳᓂᑦ ᑕᒪᒃᑯᐊ ᑮᓇᐅᔭᐃᑦ 

ᐊᐅᓚᑕᑦᑎᐊᖁᓪᓗᒋᑦ. ᓂᕆᐅᒃᑲᓗᐊᖅᐳᖓ ᒥᓂᔅᑕ 

ᐅᖃᕈᓐᓇᖅᓕᓯᕆᐊᖓᓂᒃ ᑖᒃᑯᐊ ᑮᓇᐅᔭᐃᑦ 

ᓈᓴᐅᑎᖏᓐᓂᒃ ᒫᓐᓇᐅᔪᖅ. ᑮᓇᐅᔭᐃᑦ 

ᓈᓴᐅᑎᖏᓐᓂᑦ ᐱᓯᒪᓕᖅᐹ ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ ᐊᑭᖃᕐᓂᖓᓂᒃ 

ᓄᓇᕗᑦ ᒐᕙᒪᖓᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎ 

ᐅᖃᒃᑲᓐᓂᕈᓐᓇᖅᑐᒃᓴᐅᔫᒐᓗᐊᖅ 

ᐊᐱᖅᑯᑎᒋᓇᓱᒃᑕᒥᓂᒃ, 

ᑮᓇᐅᔭᖅᑐᕈᑎᒃᓴᖃᓕᕐᒪᖔᑦᑕ. ᐄ, 

ᑕᐃᒪᓐᓇᐃᑦᑐᖅᑕᖃᓕᖅᑐᒍᑦ, ᑖᒃᑯᐊᓗ ᐃᓗᐊᓂ 

ᓇᓗᒧᓂᖃᖅᑐᑕᓗ ᐱᔪᒍᑦ. ᓇᓗᓇᓐᖏᑦᑐᖅ 

ᐱᓕᕆᔨᕗᑦ ᑳᓐᑐᕌᒃᑎᕗᓪᓗ ᐊᒃᓱᕈᖅᑐᒻᒪᕆᐅᕗᑦ 

ᐱᔭᕇᖅᓯᓇᓱᒃᑐᑎᑦ ᐃᒡᓗᓕᐊᖑᔪᓂᑦ ᑳᓐᑐᕌᑦ 

ᑎᓕᐅᕈᑎᖏᑦ ᒪᓕᓪᓗᒋᑦ. 

ᐅᑉᐱᕈᓲᑎᑕᖃᓐᖏᓚᒍᓪᓕ ᒫᓐᓇᐅᔪᖅ 

ᐊᔪᖅᑕᐅᓗᐊᕐᓂᐊᖅᑐᓂᑦ ᖃᓄᓕᒫᑦᑎᐊᖅ. 

ᑕᐃᒪᐃᑦᑑᓐᓂᕈᓂᓕ ᐅᖃᐅᔾᔭᐅᑲᐅᑎᒋᒐᔭᖅᐳᖓ 

ᐊᒻᒪᓗ ᑐᓴᖅᑎᒐᔭᖅᑐᒋᑦ ᒪᓕᒐᓕᐅᖅᑎᐅᖃᑎᒃᑲ. 

 

ᐅᓪᓗᒥᓕ ᐅᖃᕈᓐᓇᕐᓂᐊᖅᑐᒍᑦ ᓴᓇᔭᐅᔪᑦ 

ᐊᑭᖏᓐᓂᒃ ᐱᔭᕇᖅᑕᐅᓯᒪᔪᓂᑦ ᐊᒻᒪᓗ 

ᑐᓴᖅᑎᒋᐊᒃᑲᓐᓂᕈᓐᓇᕐᓂᐊᖅᑐᓯᓗ 

ᐱᕕᒃᓴᒃᑲᓐᓂᐅᒋᐊᖃᓐᓂᐊᖅᑐᓂᑦ. ᑕᐃᒪ  

ᑲᑎᒪᑐᐃᓐᓇᓕᕈᑦᑕ ᑕᒪᒃᑯᓂᖓ 

ᑐᓴᖅᑎᑦᑎᒍᓐᓇᕐᓂᐊᖅᑐᖓ ᐱᓕᕆᔨᖃᑎᒃᑲ 

ᐱᖃᑎᒋᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᐅᖃᒃᑲᓂᕋᓱᒃᑲᓗᐊᖅᑐᖓ ᐊᐱᖅᑯᑎᒋᓇᓱᑦᑕᕐᓂᒃ 

ᑭᐅᔭᐅᑦᑎᐊᕈᓐᓇᖅᓯᓂᐊᕋᒪ ᐊᑕᐅᓯᕐᒥᐅᓐᓃᒃ. 

 

ᖃᐅᔨᒍᒪᑐᐃᓐᓇᖅᑐᖓ ᒥᓂᔅᑕ ᑭᐅᒍᓐᓇᕋᔭᕐᒪᖔᖅ 

ᖃᔅᓯᐅᒻᒪᖔᑕ ᑖᒃᑯᐊ ᐃᒡᓗᐃᑦ ᐱᐊᓂᒃᓯᒪᔪᑦ 

ᐃᒡᓗᓕᕆᔨᒃᑯᓐᓄᑦ ᑐᓐᓂᐅᑕᐅᓯᒪᔪᑦ ᑖᒃᑯᓇᓐᖓᑦ 

ᓄᓇᕗᑦ ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᓐᓂᒃ 

ᓴᓇᔭᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗᒃᑲᓐᓂᖅ ᑖᒃᑯᐊ 

ᑭᐅᑦᑎᐊᕈᓐᓇᓂᐊᖅᑕᕗᑦ ᑲᑎᒪᑐᐃᓐᓇᓕᕈᑦᑕ 

ᓇᓗᓇᐃᔭᑦᑎᐊᕐᓗᒋᑦ. 

 

ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᐅᓕᖅᐸᑕ ᑖᒃᑯᐊ 

ᓇᐃᓪᓕᒋᐊᕐᓗᒋ5 700-ᖓᑖᓄᑦ ᑖᒃᑯᐊ 

ᐃᓪᓗᕐᔪᐊᓕᐅᖅᑕᐅᒋᐊᖃᓚᐅᖅᑐᑦ ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ ᓄᓇᕗᒥᐅᓄᑦ. ᒫᑦᓯ 

31, 2010-ᖑᑎᓪᓗ 319 ᐱᐊᓂᒃᑕᐅᓯᒪᓚᐅᖅᑐᑦ 

ᐊᒻᒪᓗ 2010-11-ᒥ 226-ᖑᓪᓗᑎᑦ. ᐅᓪᓗᒥᒧᑦ 

ᑎᑭᓪᓗᒍ 2011-12, 81. 99 ᐳᓴᓐ 

ᐃᓐᓄᑦᑕᐅᔪᓐᓇᕐᓂᐊᓕᖅᑐᑦ, 29-ᖑᓪᓗᑎᑦ ᑖᒃᑯᐊ  

ᐱᐊᓂᒃᓯᒪᖏᑦᑐᑦ, ᑎᑭᓪᓗᒍ ᐅᑐᐱᕆ 13-ᒧᑦ 71-

ᖑᓪᓗᑎ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᓇᑦᑎᓕᒻᒥᑦ, 

ᒥᔅ ᐅᒡᔪᒃ. 

 

ᐊᐱᖅᑯᑦ 166 - 3(3): ᑳᓐᑐᕌᒃ ᕿᑎᕐᒥᐅᓂ 

ᖃᖓᑕᓲᒃᑯᑦ ᑐᐊᕕᕐᓇᖅᑐᓕᕆᓂᕐᒧᑦ 

(ᐅᒡᔪᒃ) 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ 

ᐊᐱᕆᔪᒪᓪᓗᒍ ᐊᐱᖅᑯᑎᒪ ᐃᓛᓐᓂᑦ. ᑖᒃᑯᐊ 

ᓱᑲᔪᖅᑰᕈᑎᑦ ᑳᓐᑐᕌᓖᑦ. ᑳᓐᑐᕌᖅᑖᕆᔭᐅᔪᖅ 

ᐊᑎᓕᐅᖅᐱᐅᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐃᑉᐸᒃᓴᖅᐅᖃᓚᐅᖅᖢᖓᓗ ᐅᖓᑖᓂᓗᑭᐊᖅ 

ᑖᒃᑯᐊ appeal ᑕᐃᓐᓇ ᐱᐊᓂᑦᑎᐊᖅᐸᑦ 

ᐅᓂᒃᑳᑦᑎᐊᕈᓐᓇᓂᐊᖅᐳᖓ ᑕᕝᕙᓂ next week-

ᖑᓂᐊᖅᑐᖅ ᑕᐃᒃᑯᐊ ᑲᑎᒪᓂᐊᕐᒪᑕᒎᖅ Appeal. 

ᑕᐃᓐᓇ ᐱᐊᓂᓚᐅᖅᑎᓪᓗᒍ ᑐᓴᖅᑎᓂᐊᖅᐸᒋᑦ 

ᖃᓄᐃᓕᖓᒻᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᓯᔩ. (ᑐᓵᔨᑎᒍᑦ) 

ᑕᐃᒪᖃᐃ ᑖᒃᑯᐊ ᓴᖅᑭᑎᒍᓐᓇᓂᐊᖅᐱᓯᐅᒃ ᑖᒃᑯᐊ 

ᒪᓕᑦᑕᐅᓚᐅᖅᑐᑦ ᑖᒃᑯᐊ ᑎᒻᒥᓲᑦ 

ᐋᓐᓂᐊᕐᕕᓕᐊᕈᑎᑦ ᐱᔾᔪᑎᒋᓪᓗᒋᑦ ᑐᐊᕕᕐᓇᖅᑐᒃᑯᑦ 

ᐅᓂᒃᑳᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᕐᒧᑦ 

ᐃᓄᓕᕆᓂᕐᒧᓪᓗ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᑕᐃᒃᑯᐊ ᐅᖃᖅᑎᑦᑎᔩ, 

ᐅᖃᕈᓐᓇᖅᑐᖓ  

ᐃᒪᓐᓇ ᑕᐃᒃᑯᐊ RFP ᑕᐃᒃᑯᐊᓕ ᓴᖅᑭᓚᐅᕐᒪᑦ 

public newspaper-ᑯᑦ ᓴᖅᑭᓯᒪᓪᓗᓂ ᐊᒻᒪ 

ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ my colleague 

ᐅᓂᒃᑳᖅᑲᐅᔭᖏᑦ ᑕᒪᒃᑯᐊ ᑎᒥᐅᔪᑦ ᑐᒃᓯᕋᕌᖓᒥᒃ 

ᐱᒡᒍᓱᐊᖅᑕᐅᕐᔪᐊᓂᐊᖅᑐᓂᑦ criteria-ᖃᖅᑐᑦ. 

ᑕᐃᒃᑯᐊᓗᑦᑕᐅᖅ ᐅᓂᒃᑳᖅᓯᒪᔪᑦ 

ᓴᖅᑭᑦᑐᓐᓇᓂᐊᖅᑕᕗᑦ appeal ᑕᐃᓐᓇ 

ᐱᐊᓂᒃᓯᒪᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᑎᒪᔨᐅᔪᖅ ᐊᒥᑦᑐᕐᒥᑦ, ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 167 - 3(3): ᑐᓴᒐᒃᓴᖅ 

ᒐᕙᒪᑐᖃᒃᑯᓐᓂᒃ ᓴᓐᖏᓂᖅᑖᕋᓱᒃᑲᓂᕐᓂᕐᒧᑦ 

ᐋᔩᕈᑕᐅᔪᓂᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᑦᑕᐅᖅ, ᐅᖃᖅᑎᑦᑎᔩ. ᐅᓇ 

ᐊᐱᕆᔪᒪᓪᓗᒍ ᓯᕗᓕᖅᑎ. 

 

ᑕᐃᒪ ᓈᓚᐅᑎᒃᑯᓪᓗ ᑐᓵᕙᓪᓕᐊᒐᑦᑕ ᑖᒃᑯᐊ 

Baffinland-ᑯᑦ ᑕᒪᑐᒥᖓ ᐊᕙᑎᒥᒃ 

ᐊᑦᑐᐃᓂᕆᓇᔭᖅᑕᖏᓐᓂᒃ ᑐᓵᑎᑦᑎᒻᒪᑕ ᐃᓛᒃ 

ᑐᑭᓯᑎᑦᑎᓇᓱᐊᕐᒪᑕ. ᑖᓐᓇᓗ Premier 

ᐊᐱᕆᔪᒪᔭᕋ, ᐃᓛᒃ ᓇᓗᓇᖏᒻᒪᑦ ᑕᒪᒃᑯᐊ 

ᑲᔪᓯᒻᒪᕆᑉᐸᑦ ᐅᔭᕋᓐᓂᐊᕐᕖᑦ ᒫᓐᓇᐅᔪᖅ, ᒫᓐᓇᖃᐃ 

ᓄᓇᕗᑦ ᒐᕙᒪᒃᑯᑦ ᓂᖏᖅᑕᕐᕕᒃᓴᕆᓇᔭᖅᑕᖓ 

ᒐᕙᒪᑐᖃᒃᑯᓐᓂᑦ ᓲᕐᓗ ᐊᕕᒃᓯᓇᐅᔭᓇᕋᔭᖅᑕᖓᓂᑦ 

devolution. 

 

ᑕᒪᓐᓇ ᖃᓄᐃᓕᖓᓕᕐᒪᖔᑦ ᓄᓇᕗᑦ ᒐᕙᒪᒃᑯᑦ, 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᖃᖃᑎᖃᓕᖅᐹᑦ? 

ᓇᓃᓕᖅᐸ ᑖᓐᓇ ᐱᕙᓪᓕᐊᑎᓪᓗᒍ ᑐᓴᕈᒪᔭᕋ. 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔨᒃᑯᓐᓄᑦ,  

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᖢᒍᓗ ᑖᑦᓱᒥᖓ 

ᐊᐱᕆᒻᒪᑦ. ᑖᓐᓇ ᐅᖃᐅᑕᐅᖃᑦᑕᖁᒐᒃᑯ 

ᑭᒃᑯᓕᒫᓄᑦ, ᑕᒪᓐᓇ devolution-ᓕᕆᓂᖅ. ᑕᒪᓐᓇ 

ᒫᓐᓇᐅᔪᖅ ᖃᓄᖅᑑᑲᓐᓂᕈᑎᔅᓴᑎᓐᓂᑦ ᑕᕝᕙᓂ 

ᐃᖅᑲᓇᐃᔭᕐᕕᒋᔭᑦᑎᓐᓂᑦ EIA-ᒥᑦ, 

ᖃᓄᖅᑑᒃᑲᓐᓂᕈᑎᔅᓴᑦᑎᓐᓂᑦ ᐱᓕᕆᒃᑲᓐᓂᕋᓱᑦᑐᒍᑦ. 

ᑕᐃᒪᓐᖓᑦ ᑲᑎᖃᑎᒋᔭᕌᖓᑦᑎᒍᑦ ᒐᕙᒪᑐᖃᒃᑯᑦ 

ᑖᓐᓇ ᐃᖅᑲᐃᓐᓇᕋᑦᑎᒍ, ᐃᖅᑲᐃᓐᓇᖃᑦᑕᕋᒃᑯ 

ᖃᓄᖅᑑᖃᑎᒋᒃᑲᓐᓂᕋᓱᒃᖢᒍ.  

 

ᓇᐅᒃᑯᒃᑲᓐᓂᖅ ᐱᓕᕆᒃᑲᓐᓂᕋᓱᑦᑐᑕ ᖃᓄᖅ 

ᑕᒪᓐᓇ ᓄᑖᓐᖑᕆᐊᒃᑲᓂᕋᓱᒻᒪᕆᓕᕐᒥᒻᒪᑦ, 

ᖃᓄᖅᑑᕋᓱᒃᑲᓐᓂᖅ. ᐅᓇ 

ᐅᖃᐃᓐᓇᖃᑦᑕᓚᐅᖅᑕᕗᑦ ᑕᐃᒪᓐᓇᓗ 

ᐅᖃᐃᓐᓇᖃᑦᑕᓚᐅᖦᖤᕋᑦᑎᒍ, ᑕᐃᒪᓕ ᒫᓐᓇ 

ᖃᓄᒃᑲᓐᓂᖅ ᖃᓄᖅᑑᒃᑲᓐᓂᕐᓗᒍ 

ᐱᓕᕆᖃᑎᒋᓇᓱᒋᐊᖃᖅᐱᑎᒍ ᑖᒃᑲᐊ 

ᒐᕙᒪᑐᖃᒃᑯᑦ? ᑕᐃᒪᐃᓕᐅᖅᐳᒍᑦ ᒫᓐᓇᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᑐᖏᓕᐊ, ᒥᓂᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓈᒃ 

ᔫᓂᒥ ᑲᑎᒪᑎᓪᓗᑕ ᑮᓇᐅᔭᖅᑖᖅᑎᓚᐅᕋᑦᑎᒍ 

ᑕᒪᓐᓇ ᐃᖏᕐᕋᐃᓐᓇᕈᓐᓇᖁᓪᓗᒍ. ᑕᒪᓐᓇ ᑭᓯᐊᓂ 

ᖃᓄᖅᑑᖅᐸᓪᓕᐊᒐᓗᐊᖅᑎᓪᓗᓯ ᓄᓇᕗᑦ ᒐᕙᒪᒃᑯᑦ 

ᑭᖑᕙᑐᐃᓐᓇᕆᐊᖃᕋᔭᕆᐊᔅᓴᖓᓂ ᑕᒪᓐᓇ 

ᓱᒃᑲᐃᓗᐊᖅᑰᔨᓂᖓ ᐱᔾᔪᑎᒋᓪᓗᒍ. 

 

ᐅᖃᖅᑎᑦᑎᔩ, ᐅᓇᓕ ᐊᐱᕆᔪᒪᔭᕋ ᓯᕗᓕᖅᑎ: ᓱᓕ 

ᑖᔅᓱᒥᖓ ᐋᔩᖃᑎᖃᖅᐱᓰ ᐋᔩᖅᑎᒻᒪᕆᒃ 

ᓇᓗᓇᐃᖅᓯᒪᔭᑦᑎᓐᓂᑦ  

ᐅᕝᕙᓘᓐᓃᑦ ᐊᓯᐊᓂᑦ ᑖᒃᑯᓄᖓ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᓵᓐᖓᖅᑎᑦᑎᔪᔅᓴᒥᒃ ᐱᓯᒪᓕᖅᐸᑦ 

ᖃᓄᐃᓕᖓᒻᒪᖔᖅ ᑖᓐᓇ ᑐᑭᓯᔭᕆᐊᖃᕐᒪᑦ ᑖᓐᓇ 

ᐃᒡᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᐅᓚᑦᑎᔩᑦ ᒐᕙᒪᐅᖃᑎᒌᒧᓪᓗ, ᓯᕗᓕᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇᐃᓛᒃ ᓇᒻᒥᓂᖅ 

ᐊᐅᓚᑦᑎᑎᔪᓐᓇᖅᐸᓪᓕᐊᓂᖅ ᓄᓇᕗᒻᒧᑦ 

ᐱᕕᔾᔪᐊᒻᒪᕆᐊᓘᒻᒪᑦ. ᑕᕝᕙᓕ ᒫᓐᓇ ᑕᐅᑐᒃᑲᑦᑕ 

ᓇᒻᒥᓂᖅ ᐊᐅᓚᓕᕋᑦᑕ, ᒐᕙᒪᐅᑉ ᐃᓗᐊᓂ 

ᐊᐅᓚᓂᕆᔭᕆᐊᖃᖅᑕᑦᑎᓐᓂᑦ ᓲᕐᓗ 

ᐃᓕᓐᓂᐊᖅᑐᓕᕆᓂᖅ, ᐋᓐᓂᐊᖃᕐᓇᖏᑦᑐᓕᕆᓂᖅ, 

ᒐᕙᒪᓕᕆᓂᖅ, ᐃᖅᑲᖅᑐᐃᓂᓕᕆᓂᖅ. ᑕᒪᒃᑯᐊᓕ 

ᐱᔪᓐᓇᖅᑕᑦᑎᓐᓂᑦ ᓇᓗᓇᐃᕆᓯᒪᓕᕋᑦᑕ. 

ᐱᓯᒪᓕᕇᖅᑕᕗᓪᓕ, ᐊᓕᐊᓇᐃᑦ ᑕᒪᓐᓇ 

ᑕᐃᒪᐃᒻᒪᑦ. 

 

ᐅᑉᐱᕈᓱᒻᒪᕆᒃᑲᒪᑦᑕᐅᖅ ᑕᒪᓐᓇ ᓄᓇᒥᒃ, ᐃᒪᕐᒥᓪᓗ 

ᐊᐅᓚᑦᑎᒃᑲᓐᓂᕈᓐᓇᖅᓯᒋᐊᖃᖅᑕᕗᑦ ᐊᒻᒪᓗᑦᑕᐅᖅ 

ᑕᒪᒃᑯᓄᖓ ᓄᓇᒥᑦ ᐃᒪᕐᒥᓪᓘᓐᓃᑦ 

ᑮᓇᐅᔾᔭᔅᓴᐅᑎᐅᔪᓐᓇᖅᑐᑦ ᐃᓚᖏᓐᓂᑦ 

ᐱᔪᓐᓇᖅᓯᕙᓪᓕᐊᔭᕆᐊᖃᕋᑦᑕ. ᑕᒪᓐᓇ 

ᐅᖃᒃᑲᓐᓂᕈᒪᓪᓗᒍ, ᑕᒪᓐᓇ ᐱᕕᔾᔪᐊᕆᒐᑦᑎᒍ.  

 

ᑕᐃᒃᑯᐊ ᐋᔩᖅᑎᖃᑦᑐᑕᓘᒐᑦᑕ ᒫᓐᓇ ᑖᒃᑯᐊ 

ᒐᕙᒪᑐᖃᒃᑯᑦ ᐋᔩᕈᒪᓕᑐᐊᖅᐸᑕ ᐊᑐᐃᓐᓇᐅᒐᑦᑕ. 

ᑕᒪᓐᓇᑦᑕᐅᖅ ᐃᓗᓕᓕᒫᖓ ᑕᒪᕐᒥᒃ  

ᐊᐅᓚᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᑐᕌᖓᔪᖅ 

ᖃᓄᖅᑑᕈᑎᒋᓯᒪᔭᕗᑦ. ᑖᓐᓇᓘᓐᓃᑦ 

ᑕᒪᕐᒥᓕᒫᓪᓚᕆᒃ ᐃᓗᓕᓕᒫᖓ, ᑕᒪᓐᓇᓘᓐᓃᑦ 

ᐋᔩᖅᑏᑦ ᐃᓚᐅᖃᓯᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᑐᖓᓕᖓᓂ ᐊᐱᖅᓲᑏᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐅᓚᑦᑎᓕᕋᓗᐊᖅᑐᒍᑦ ᑕᒪᒃᑯᓂᖓ 

ᐊᐅᓚᑦᑕᕆᐊᖃᖅᑕᑦᑎᓐᓂᑦ. ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑮᓇᐅᔭᓂᒃ ᑭᓯᐊᓂ ᑐᓂᔭᐅᓪᓗᑕ. 

ᑖᒃᓰᔭᕐᓂᕐᒧᑦ ᐊᒥᓲᓐᖏᑦᑐᑦ ᐊᒻᒪᓗ ᐊᓯᖏᓐᓂᑦ 

ᓂᖏᖅᑕᕐᓂᕐᒥᑦ ᑮᓇᐅᔭᐃᑦ 

ᐃᓯᖅᐸᓪᓕᐊᓐᖏᑦᑎᐊᖅᑐᑦ ᓱᓕ ᒫᓐᓇ. 

 

ᑕᐃᒪᓐᖓᓕᒫᕌᓗᒃ ᒐᕙᒪᒃᑯᓐᓂᖃᐃ ᑕᐃᒃᑯᓂᖓ 

ᑭᓯᐊᓂᖃᐃ ᑕᑎᖃᕋᓱᐃᓐᓇᕐᓂᐊᖅᐱᑕ, 

ᐅᕝᕙᓘᓐᓃᑦ ᕿᒥᕐᕈᓇᓱᒋᐊᖃᕐᓂᐊᖅᐱᑕ 

ᓄᓇᕗᒻᒥᐅᑦ ᓇᒻᒥᓂᖅ 

ᐊᐅᓚᑦᑎᕙᓪᓕᐊᔪᓐᓇᖁᓪᓗᒋᑦ? ᑖᓐᓇ ᓲᕐᓗ 

ᓴᓐᖏᓂᕐᒥᑦ, ᐱᔪᓐᓇᐅᑎᒥᒃ ᑖᓐᓇ ᑭᓯᐊᓂ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᖃᐃᑦᑎᔭᐅᒍᑦᑕ ᑖᓐᓇ 

ᑕᑯᕙᓪᓕᐊᓂᐊᕋᑦᑎᒍ. 

 

ᐊᐱᕆᒃᑲᓐᓂᖅᐳᖓ ᐅᖃᖅᑎᑦᑎᔩ, ᓱᓕ 

ᑖᔅᓱᒥᖓᔅᓴᐃᓐᓇᖅ ᐋᔩᖃᑎᖃᖅᐱᓯ 

ᐋᔩᖅᑎᒻᒪᕆᒻᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 

ᒐᕙᒪᓕᕆᔨᒃᑯᓐᓂ ᑲᒪᔨᐅᔪᖅ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑎᐊᖅᐸᕋᓗ ᑖᔅᓱᒥᖓ ᐅᖃᑦᑎᐊᖅᑐᒥᑦ 

ᐅᖃᕐᒪᑦ ᓂᕈᐊᖅᑕᐅᖃᑎᒋᓯᒪᔭᑦᑕ ᐃᓚᖓᑦ.  

ᐅᖃᕈᒪᓪᓗᖓᓗ ᑖᓐᓇ ᑕᒪᑉᑕ ᐸᕐᓇᒃᓯᒪᔭᕗᑦ 

ᑕᐅᕗᖓ ᓄᓇᕗᒻᒧᑦ ᐊᐅᓚᑦᑎᔾᔪᑎᒋᓂᐊᖅᑕᕗᑦ. 

ᐅᖃᖅᓯᒪᒻᒪᑦ ᐃᓄᖁᑎᕗᑦ ᓄᓇᕗᒻᒥᐅᑦ ᓇᒻᒥᓂᖅ 

ᐊᐅᓚᑦᑎᓕᖅᐸᓪᓕᐊᔭᕆᐊᖃᕐᒪᑕ, ᓇᒻᒥᓂᖅ 

ᖃᓄᖅᑑᕈᓐᓇᖅᐸᓪᓕᐊᓗᑎᒃ ᐃᓱᒻᒥᖅᑕᐅᕙᓪᓗᑎᒃ. 

 

ᓲᕐᓗᖃᐃ ᐆᒃᑑᑎᒋᓐᖑᐊᕐᓗᒍ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᒪ ᑲᖏᖅᖠᓂᕐᒥ ᑕᐃᓐᓇ 

ᑐᓴᕈᒥᓇᖅᑐᒻᒪᕆᐋᓗᒃ ᐅᖃᐅᓯᕆᓚᐅᖅᑕᖓ, 

ᓇᒻᒥᓂᖅᑕᐅᖅ ᒐᕙᒪᒃᑯᓐᓂ 

ᐅᖃᐅᔾᔭᐅᖏᒃᑲᓗᐊᖅᖢᑎᒃ ᐊᐅᓚᔾᔭᒋᐊᖅᓯᒪᒐᒥ 

ᓄᓇᓕᒻᒥᖏᓐᓂ ᐃᑲᔪᖅᑐᑦ. ᑕᒪᓐᓇ 

ᑕᐃᒪᓐᓇᐃᑕᖅᐳᖅ ᑕᑯᔪᒪᑦᑎᐊᖅᑕᕗᑦ ᑕᒪᓐᓇ. 

 

ᐊᒻᒪᑦᑕᐅᖅ ᑮᓇᐅᔭᒧᑦ ᒥᔅᓵᓄᑦ ᓇᒻᒥᓂᖅ 

ᑮᓇᐅᔭᓕᐅᕈᓐᓇᕐᓗᑕ 

ᑐᒃᓯᕋᐃᓈᓗᒋᐊᖃᕐᓂᐊᖏᓐᓇᑦᑕ ᒐᕙᒪᑐᖃᒃᑯᓐᓂᓐ. 

ᑕᒪᓐᓇ ᐱᕕᔾᔪᐊᖑᕗᖅ ᑕᕝᕙ ᑖᓐᓇ ᓇᒻᒥᓂᖅ 

ᐊᐅᓚᑦᑎᔪᓐᓇᑖᖅᐸᓪᓕᐊᓂᕐᒧᑦ ᑎᒍᓯᔪᓐᓇᓛᕐᓂᖅ. 

 

ᐊᒻᒪᓗ, ᑕᐃᓐᓇ ᐊᐱᖅᑯᑎᒋᕋᑖᖅᑕᖓ ᑭᐅᓗᒍ, 

ᓱᓕ ᒫᓐᓇᒧᑦ ᑎᑭᖅᖢᒍ ᑕᐃᓐᓇ ᐋᔩᖅᑎᒋᔭᕗᑦ ᓱᓕ 

ᒫᓐᓇᐅᔪᖅ ᐋᔩᖅᑎᒋᓯᒪᔭᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᓚᒻᒦᒃ. ᑖᓐᓇ 

ᐊᑐᕐᓂᐊᖅᐸᕋ ᐱᖓᔪᐊ ᐊᐱᖅᑯᑎᒋᔭᕆᐊᖃᖅᑕᕋ. 

ᐅᓇ ᓲᕐᓗ ᑕᕝᕙᓂ ᓱᒃᑲᐃᑦᑑᒻᒪᑦ ᐊᒻᒪᓗ ᑲᓇᑕᐅᑉ  

ᒐᕙᒪᒃᑯᖏᓐᓂ ᐅᖃᖅᑲᐅᒐᕕᑦ, ᑐᓵᓂᓐᖏᓇᑦᑕ ᓱᓕ  

ᐅᖃᓪᓚᖃᑎᖃᕈᒪᓕᖅᐸᑕ ᑕᐃᒪ ᓇᓗᓇᓛᓐᖏᓚᖅ 

ᐃᒪᓐᓇ ᑐᑭᓯᖅᑰᔨᖅᑲᐅᒐᒪ.  

 

ᐃᓱᒪᓯᒪᓐᖏᓚᖃᐃ ᓄᓇᕗᑦ ᒐᕙᒪᒃᑯᖏᑦ 

ᐊᓯᔾᔩᔪᓐᓇᕋᔭᕐᒪᖔᑕ ᑖᔅᓱᒥᖓ ᐋᔩᖃᑦᑎᔨᒻᒪᕆᒃ 

ᓲᕐᓗ Conservative Government-ᖃᖅᑎᓪᓗᑕ? 

NDP-ᒥᒃ ᐋᔩᖃᑎᖃᖅᑎᓪᓗᓯ ᑕᒪᓐᓇ 

ᓱᒃᑲᐃᔾᔪᑕᐅᑐᐃᓐᓇᕆᐊᖃᕋᔅᓴᖓᓂ 

ᐃᓱᒪᓐᓇᖃᑦᑕᕐᒪᑦ. ᑖᓐᓇᖃᐃ ᐊᓯᐊᓂ ᕿᓂᖅᐳᑦ 

ᖃᓄᖅ ᑕᒪᓐᓇ ᓱᑲᑦᑎᐹᓪᓕᕈᓐᓇᕐᒫᖅ ᓄᓇᕗᓪᓗ 

ᑲᓇᑕᓗ ᓲᕐᓗ ᐊᖏᖃᑎᒌᓵᓕᔪᓐᓇᖁᓪᓗᒍ. ᑖᓐᓇ 

ᐊᐱᖅᑯᑎᒐ ᑭᖑᓪᓕᖅᐹᖑᑲᓚᐅᖅᑐᖅ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒐᕙᒪᑎᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐅᖃᖅᑲᐅᒐᒪ ᑖᓐᓇ 

ᓇᒻᒥᓂᖅᑖᕈᓐᓇᓂᖅᐸ ᓇᒻᒥᓂᖅ 

ᐊᐅᓚᑦᑎᔪᓐᓇᕐᓂᑖᕈᓐᓇᐸᓪᓕᐊᓂᒃ ᐃᓗᓕᒫᖓᑦ 

ᕿᒥᕐᕈᒐᑦᑎᒍ ᒫᓐᓇ ᒫᓐᓇᐅᔪᖅ. ᖃᓄᒃᑲᓐᓂᖅ 

ᓯᕗᒧᐊᒋᐊᖃᕈᓐᓇᓂᐊᕐᒪᖔᑦᑕ ᑖᒃᑯᐊᓗ 

ᐃᖅᑲᓇᐃᔭᖅᑎᕗᑦ ᑕᑲᓇᓂ ᐊᓪᓚᕕᑦᑎᓐᓂ 

ᐱᓕᕆᓪᓚᕆᒻᒪᑕ ᐊᒻᒪᑦᑕᐅᖅ ᐅᕙᒍᑦ ᑕᕝᕙᓂ 

ᓂᕈᐊᖅᑕᐅᓯᒪᔪᑎᒍᑦ ᐱᓕᕆᓪᓚᕆᒋᐊᖃᕐᒥᒐᑦᑕ. 

 

ᖁᔭᓐᓇᒦᖅᐸᒋᑦ ᐊᐱᖅᓱᕋᕕᑦ. ᑭᐅᓗᒍ ᑖᓐᓇ 

ᐊᑕᖏᑦᑎᐊᖅᖢᒋᑦ ᐃᓗᐊᓃᑦᑐᑦ ᒫᓐᓇ  

ᖃᓄᖅᑑᕈᑎᒋᒃᑲᓐᓂᕋᓱᒃᑲᑦᑎᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 6-

ᒦᑦᑐᒍᑦ ᐅᖃᐅᓯᒃᑯᑦ ᐊᐱᖅᑯᑎᓂᑦ. ᖁᑦᑎᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 168 - 3(3): ᐊᐅᓚᑦᑎᓂᕐᒧᑦ 

ᐱᓇᓱᐊᒐᖅ ᐃᒡᓗᓕᐅᕐᓂᕐᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᕈᒪᔪᖓ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ. 

ᐊᐱᖅᓱᑲᓐᓂᓂᐊᖅᑐᖓ ᑕᐃᒃᑯᐊ ᓄᓇᓕᓐᓂ 

ᐊᑐᖅᑐᐊᒐᐃᑦ ᐃᒡᓗᐃᑦ ᐱᔾᔪᑎᒋᓪᓗᒋᑦ. 

 

ᓄᓇᕗᒻᒥ ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ ᑕᐃᒃᑯᓄᖓ 

ᑲᒪᔨᐅᓚᐅᕐᒪᑕ ᓴᓇᔨᐅᓪᓗᑎᑦ ᐊᒻᒪᓗ 

ᐅᓯᖅᑕᖅᑎᐅᓪᓗᑎᑦ ᐃᒡᓗᔅᓴᓂᑦ ᓄᓇᓕᓐᓄᑦ. 

ᑕᐃᒪᓕ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᓈᓴᐃᔨᕐᔪᐊᒃᑯᓐᓄᑦ ᑲᓇᑕᒥ 

ᑮᓇᐅᔭᓕᕆᔾᔪᑎᕕᓂᖏᑦ ᑕᖅᑭᑕᒫᓪᓗ ᐊᒻᒪᓗ 

ᑮᓇᐅᔭᓕᕆᔾᔪᑎᖏᑦ ᖃᐅᔨᓴᖅᑕᐅᓚᐅᕐᒪᑕ. 

ᐊᐱᖅᓱᕈᑎᒋᔭᕋ, ᐊᑐᓕᖁᔭᐅᔪᓂᑦ 

ᓴᖅᑭᑦᑎᓚᐅᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᒡᓗᓕᕆᔨᒃᑯᓐᓄᑦ ᒥᓂᔅᑕᖓ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᖏᖅᑕᐅᓚᐅᕐᒪᑦ ᑖᓐᓇᓗ ᐊᒻᒪᓗ 

ᑲᔪᓯᑎᑕᐅᓪᓗᓂ ᐊᒻᒪᓗ 

ᖃᐅᔨᓴᖅᑕᐅᔾᔪᑎᒋᓛᖅᑕᖏᑦ ᐊᒻᒪᓗ ᓄᑖᓂᑦ 

ᐊᐅᓚᑦᑎᔨᖃᓕᖅᖢᑎᑦ ᐊᒻᒪᓗᑦᑕᐅᖅ 

ᓯᕗᓂᕆᓚᐅᖅᑕᖏᑦ ᐊᐅᓚᑦᑎᔨᐅᓚᐅᖅᑐᓂ 

ᐊᔾᔨᒌᓐᖏᑦᑐᓂᑦ ᐋᖅᑭᓱᐃᖃᑦᑕᖅᓯᒪᓚᐅᕐᒪᑕ 

ᐊᒻᒪᓗ ᑮᓇᐅᔭᓕᕆᔾᔪᑎᓂᑦ 

ᐋᖅᑭᓱᐃᔨᖃᓚᐅᖅᖢᑎᑦ. ᒫᓐᓇᓕ ᐅᐱᓐᓇᖅᑐᓂᑦ 

ᐋᖅᑭᓱᐃᔨᖃᓕᕋᑦᑕ ᓇᓗᓇᐃᔭᑦᑎᐊᖅᓯᒪᔪᓂᑦ  

ᓴᖅᑭᔮᖅᑎᑦᑎᒍᓐᓇᓂᐊᖅᑐᒍᑦ ᑲᑎᒪᑐᐃᓐᓇᓕᕈᑦᑕ 

ᑮᓇᐅᔭᓕᕆᔨᖓᓪᓗ ᐅᖃᓪᓚᑦᑎᐅᓂᐊᖅᖢᓂ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧ, ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᓇᔭᐅᓂᐊᖅᑐᑦ ᐱᐊᓂᑦᑕᐅᒋᐊᖃᕐᓂᐊᕐᒪᑕ ᒪᑦᓯ 

2012-ᒥ. ᖃᓄᕐᓕ ᑕᐃᒪ ᐃᓪᓗᓕᕆᔨᒃᑯᓐ 

ᐃᓪᓗᒃᓴᔭᓂᒃ ᓄᓇᕗᒥ ᖃᓄᐃᓕᐅᕐᓂᐊᖅᐸᓐ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐ, ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᒥᑐᐃᓐᓇᖅ ᐊᒥᐊᒃᑯᑕᖃᑉᐸᑦ ᒫᓐᓇ 

ᓴᓇᔭᐅᔪᒃᓴᓂᒃ ᓱᓕ ᕿᔪᓐᓂᒃ ᓱᓕ ᐱᑕᖃᐅᑉᐸᑦ 

ᓄᓇᓕᓐᓂ ᓴᓇᔭᐅᓯᒪᖏᑦᑐᓂᒃ. ᑖᒃᑯᐊ ᑕᕝᕙ 

ᑐᓂᔭᐅᔪᓐᓇᓂᐊᖅᑐᔅᓴᐅᕗᓐ ᓄᓇᓕᓐᓂ 

ᐃᓪᓗᓕᕆᔨᒃᑯᖏᓐᓄᓐ ᐅᕝᕙᓘᓐᓃᑦ 

ᑭᒃᑯᑐᐃᓐᓇᕐᓄᑦ ᐱᔭᐅᒍᓐᓇᕋᔭᖅᐳᑦ ᓄᓇᓕᓐᓂ 

ᐊᑭᓕᖅᓱᐃᖏᓪᓗᑎᒃ ᑲᒪᒋᔭᐅᒐᓱᐊᕈᓐᓇᓂᐊᖅᐳᓐ. 

ᐊᒻᒪᓗᒃᑕᐅᖅ ᑕᒪᒃᑯᐊ ᐊᒥᐊᒃᑯᒋᔭᐅᓲᑦ 

ᐃᓪᓗᓕᐅᖅᑐᒥᓂᕐᓄᑦ ᓄᓇᓕᓐᓂ ᐱᔪᒪᔪᓄᑦ 

ᑐᓂᔭᐅᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐅᒪᔪᖓ ᑕᐃᒃᑯᐊ ᐅᑭᐅᖅ 

ᑲᒪᒋᔭᐅᓚᐅᖅᓯᒪᒐᓗᐊᕐᒥᒻᒪᑕ ᐃᓚᖏᓐ. ᒫᓐᓇᓕ 

ᓄᑖᓂᒃ ᑮᓇᐅᔭᓕᕆᔾᔪᑎᖃᓕᖅᑐᑎᒃ ᒫᓐᓇ 

ᓇᐃᓴᖅᑕᐅᖃᑦᑕᖅᐸᑦ ᓇᐃᓴᖅᑕᐅᖏᑦᑐᕕᓃᓐ  

ᐃᓪᓗᒃᓴᔭᐃᓐ ᒫᓐᓇ ᓄᓇᕗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐ, ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 

ᐊᖏᖅᑐᖓ, ᑭᐅᕙᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᓇᐃᓴᖅᑕᐅᓚᐅᖅᑐᖅ ᐃᓪᓗᒃᓴᔭᐃᓐ 

ᐊᑐᖅᑕᐅᓯᒪᖏᑦᑐᑦ ᐊᑭᖃᒻᒪᖔᑕ  ᖃᑦᓯᓂᒃ. 

ᖃᐅᔨᒪᕖᑦ ᖃᑦᓯᕌᒻᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓄᓇᕗᒥ ᐃᓪᓗᓕᕆᔨᕐᔪᐊᑯᑦ ᒥᓂᔅᑕᖓ, ᒥᓂᔅᑕ  

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒫᓐᓇ ᑕᐃᒪ ᓄᑖᒥᒃ 

ᐊᖏᔪᖅᑳᕆᓕᖅᑕᕗᑦ, ᔭᐃᒥ ᕕᓕᐅᕆᑎ, 

ᑕᒫᓂᕐᒥᐅᑕ ᐃᖃᓗᓐᓂ. ᒫᓐᓇ 

ᓇᐃᓴᖅᑕᐅᑎᑦᑎᓚᐅᕐᒪᓐ ᐃᓪᓗᒃᓴᔭᓂᒃ ᐊᒻᒪᓗ 

ᓴᓇᔭᐅᕙᓪᓕᐊᔪᓂᒃ ᐃᓪᓗᓂᒃ. ᖃᓄᐃᑦᑐᓂᒃ 

ᐱᑕᖃᕆᐊᖃᓲᖑᒻᒪᖔᑕ ᑐᑭᓯᓇᓱᐊᖅᖢᒋᑦ. 

 

ᓴᓇᔭᐅᕌᓂᒃᓯᒪᓕᖅᑎᓪᓗᒋᑦ ᒫᑦᓯ 31-ᒥ, ᑕᐃᒪ 

ᐃᓱᒪᓕᐅᕈᑎᒋᔪᓐᓇᕈᒫᖅᐸᕗᑦ ᖃᓄᐃᑦᑐᓂᒃ 

ᐊᒥᐊᒃᑯᓯᒪᒻᒪᖔᑕ. ᖃᓄᐃᑦᑐᓂᓪᓗ 

ᐊᒥᐊᒃᑯᒋᔭᐅᔪᓂᒃ ᓇᒧᓐᖓᐅᑎᑦᑎᓂᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒥᐅᑦ, ᒥᔅ ᐅᒡᔪᒃ. 

ᐊᐱᖅᑯᑦ 169 - 3(3): ᐊᔪᕈᑎᖃᖅᑐᑦ 

ᖁᕝᕙᓯᓐᓂᕆᔭᖏᑦ ᓄᓇᕗᒻᒥ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ. ᑖᒃᑯᐊ ᐊᐱᖅᑯᑎᔅᓴᒃᑲ 

ᐋᓐᓂᐊᖃᓐᓇᖏᑦᑐᓕᕆᔨᒧᑦ ᒥᓂᔅᑕ, 

ᐃᓄᓕᕆᔨᒃᑯᓄᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᔪᔅᓴᐅᒐᑦᓯ 

ᐃᓄᓕᕆᔨᔾᔪᑏᓐ ᐊᒃᓱᑲᓪᓚᒃ ᐊᒃᓱᕈᖅᑎᑕᐅᖃᑦᑕᕐᒪᑕ 

ᐃᒥᐊᓗᖃᑦᑕᓗᐊᖃᑦᑕᖅᑐᓄᓪᓗ ᐊᒻᒪᓗ ᐄᔭᒐᓂᒃ 

ᐊᑐᓗᐊᖃᑦᑕᖅᑐᓄᑦ ᐊᒻᒪᓗ ᑕᒪᒃᑯᓄᖓ 

ᒪᑭᑦᑕᓗᐊᖃᑦᑕᖅᑐᓄᑦ ᐊᒃᓱᕈᓕᖅᑎᑕᐅᖃᑦᑕᖅᑐᑦ 

ᐊᒥᓲᖃᑦᑕᕐᒪᑕ. ᖃᓄᐃᑦᑐᓂᓪᓕ ᑕᕝᕙ 

ᑲᒪᔾᔪᑎᖃᐅᕋᓱᐊᖅᐱᓯ. ᑕᐃᒫᑎᒋ 

ᑲᒪᒐᓱᐊᕈᓐᓇᕐᓂᐊᕐᕋᑦᓯ ᐃᒪᐃᓗᐊᖃᑦᑕᖅᑐᓂᒃ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᓐ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

ᐃᒪᓐᓇ ᑭᐅᒍᒪᔪᖓ. ᑕᒪᒃᑯᐊ ᐱᑦᑎᐊᖏᔾᔪᑎᒐᓚᐃᑦ 

ᖃᓄᒐᓚᒃ ᐆᑦᑐᕋᖅᓯᒪᒻᒪᖔᑦᑎᒍ ᐱᑕᖃᒻᒪᖔᑦ 

ᒫᓐᓇ ᑐᓴᐅᒪᓐᖏᑦᑐᖓ. ᑭᓯᐊᓂ 

ᐃᒪᓐᓇᐃᓕᖓᔪᓂᒃ ᐱᓕᕆᐊᖃᑦᑐᒍᑦ. 

 

ᑕᐃᒃᑯᐊ 2002-ᖑᑎᓪᓗᒍ ᒐᕙᒪᓐᖑᓚᐅᖅᓯᒪᔪᑦ, 

Strategy-ᒥᒃ ᐋᖅᑮᓚᐅᖅᓯᒪᒻᒪᑕ, Mental Health 

Strategy. ᑕᐃᓐᓇᓗ ᑕᑭᔫᓪᓗᓂ, ᐊᖏᔪᖅ 

ᑕᑭᔪᓪᓚᕆᐅᓪᓗᓂ. ᑕᐃᒪᓕ Action Plan-ᖏᑦ 

ᑖᒃᑯᐊ ᐋᖅᑭᐸᓪᓕᐊᖏᓐᓇᕋᑦᑎᒍ, including, 

ᑖᓐᓇ ᐃᓚᒋᔭᐅᓪᓗᓂ Substance Abuse, Action 

Plan Implementation Plan ᐱᕙᓪᓕᐊᓪᓗᑎᒃ. 

ᐊᒻᒪᓗ ᑕᐃᒪ my collegues-ᓄᑦ 

ᑐᓂᔾᔪᑎᒋᕙᓪᓕᐊᓂᐊᖅᖢᑎᒍ ᑕᒪᓐᓇ 

ᐱᐊᓂᒃᐸᓕᐊᑉᐸᑕ. 

ᐊᒻᒪᓗ ᑕᕝᕙᓂ ᐅᑭᐊᒃᓵᖑᔪᖅ 

ᐱᐊᓂᒃᐸᓪᓕᐊᓂᐊᖅᖢᑎᒃ. ᐊᒻᒪᓗ ᑕᐃᒃᑯᐊ 

Recommendation-ᒋᓂᐊᖅᑕᕗᑦ Cabinet-ᒧᑦ 

ᑕᐃᒃᑯᓄᖓ ᑎᑭᑉᐸᑕ ᑕᐃᑲᓂ ᐊᖏᖅᑕᐅᓂᖅᐸᑕ 

ᑕᕝᕙᓂ O&M Budget-ᒥ ᑕᐃᑲᓂ 

ᐃᓗᐊᓃᖁᓪᓚᕆᑦᑕᕋᓗᐊᕗᑦ ᐊᒻᒪᓗ Cost 

Estimate-ᖏᑦ ᒫᓐᓇ ᐋᖅᑭᐸᓪᓕᐊᓪᓗᑎᒍ. 

ᑕᕝᕗᖓᐃᓐᓇᖅ ᐅᖃᕈᓐᓇᖅᑐᖓ. 

 

ᑕᐃᒃᑯᐊ ᖃᓄᐃᑦᑑᒻᒪᖔ ᐱᑦᑎᐊᓐᖏᖃᑦᑕᖅᑐᕕᓃᑦ 

ᐱᕋᔭᓲᕕᓃᑦ ᐆᒃᑐᕋᕐᒪᖔᑦᑎᒍ. ᑕᐃᒪᓕᖓᔪᓂᑦ 

ᒫᓐᓇ ᐱᓕᕆᐊᖃᓗᐊᖅᑰᖏᓐᓇᑦᑕ ᑭᓯᐊᓂᓕ 

ᖃᓄᖅ ᐱᕋᔭᑦᑕᐃᓕᓂᕐᒧᑦ ᐃᑲᔫᑕᐅᒐᔭᖅᑐᖅ 

ᐃᓱᐊᕐᓂᖅᐹᖑᓇᔭᖅᑐᒥᑦ ᕿᓂᕋᑦᑕ. ᑕᐃᒪ ᑖᓐᓇ 

ᒫᓐᓇ ᐃᖅᑲᓇᐃᔭᖅᑎᕗᑦ ᑕᒪᑐᒥᖓ ᐱᓕᕆᔪᓪᓚᕇᑦ 

ᐊᑯᓂᐅᓗᐊᓐᖏᑐᕐᓗ Cabinet-ᒧᑦ ᑕᒪᒃᑯᐊ 

ᑐᓂᕐᔪᑎᒋᓚᖓᓕᖅᖢᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧ, ᒥᔅ ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. 

ᑖᓐᓇ ᖃᐅᔨᖃᑎᒌᓐᓄᑦ ᑐᓐᖓᕕᖃᕐᒪᑕ ᐃᖃᓗᓐᓂ 

ᓄᓇᕗᒥᐅᓄᑦ ᐅᔾᔨᓱᖅᑎᐅᕐᓗᑎᑦ 

ᐋᓐᓂᐊᓇᖅᑐᒐᓚᓐᓂᒃ ᐱᑕᖃᓲᓂᑦ ᓄᓇᕗᒻᒥ. 

ᖃᓄᕐᓕ ᑖᓐᓇ ᑎᒥᖁᑎᒋᔭᐅᔪᖅ 

ᖃᐅᔨᓴᖅᑎᐅᖃᑦᑕᕐᒪᖔᑕ ᖃᓄᐃᑦᑐᓂᓪᓕ ᒫᓐᓇ 

ᐊᑐᓗᐊᖃᑦᑕᑐᕐᓄᑦ ᐱᔾᔪᑎᖃᖅᓱᑎᑦ 

ᖃᐅᔨᓴᕈᑕᐅᓯᒪᔪᓂᑦ ᐱᑕᖃᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒃᑯᐊ Research-ᓕᒫᑦ ᑕᒪᒃᑯᐊ 

ᖃᐅᔨᒪᔭᕆᐊᖃᖅᑕᕗᑦ ᐊᑐᖃᑦᑕᕋᑦᑎᒍ ᑭᓯᐊᓂ 

ᐱᓕᕆᕕᒃ ᑕᒪᒃᑯᐊ Policy, Proposals, Action 

Plan  ᐋᖅᑭᐸᓪᓕᐊᓪᓗᑎᒍ. 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1175  

ᖃᐅᔨᒪᓪᓗᑕᓗ ᑕᒪᒃᑯᐊ addictionᖃᖅᑐᒐᓚᐃᑦ 

substance ᒥᔅᓵᓄᑦ ᐃᒥᐋᓘᑉᐸᑦ ᐊᒻᒪ Drugs-

ᖑᑉᐸᑕ ᓄᓇᕗᒻᒥ ᐱᕋᔭᒍᑕᐅᖃᑦᑕᕐᓂᖏᑦ 

ᖃᐅᔨᒪᒐᑦᑎᒍ. ᑖᓐᓇ ᐱᔾᔪᑎᒋᓪᓗᒍ ᑕᐃᒪ 

ᐱᕋᔭᑦᑕᐃᓕᕚᓪᓕᕈᑎᔅᓴᓂᑦ ᐊᒻᒪᓗ ᐸᓂᖅᓰᕕᔅᓴᓂᑦ 

ᑕᒪᒃᑯᓄᖓ ᐃᒥᐋᓗᓗᐊᖃᑦᑕᕈᒪᒍᓐᓃᖅᑐᓂ 

ᐋᖅᑮᐸᓪᓕᐊᒐᑦᑕ ᑖᔅᓱᒥᖓᖔᖅ ᓯᕗᓪᓕᐅᔾᔨᒐᑦᑕ. 

 

ᑕᐃᒃᑯᐊ information-ᓖᑦ research ongoing 

ᐊᑐᕐᓂᖃᓲᖑᒻᒪᑕᓗ ᑕᐃᒃᑯᐊᓗ 

ᐱᓕᕆᖃᑎᒋᓪᓗᑎᒋᑦ ᐃᓛᓐᓂᑯᓪᓗ ᑮᓇᐅᔭᓂᑦ 

ᑐᓂᓲᕆᓪᓗᑎᒍ ᑕᒪᒃᑯᓂᖓ ᐱᓕᕆᖁᓪᓗᒋᑦ ᑖᓐᓇ. 

ᑕᐃᒃᑯᐊ ᐊᑐᖅᑐᐃᓐᓇᐃᑦ ᖃᓄᓪᓚᑦᑖᑯᓗᒃ 

ᐱᓲᖑᒻᒪᖔᑕ ᑖᓐᓇᓕ ᐃᒻᒪᖃ Website-ᑯᓪᓘᓐᓃᑦ 

ᑕᑯᔅᓴᐅᔪᔅᓴᐅᕗᖅ. ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᒡᔪᒃ.  

 

ᐅᒡᔪᒃ (ᑐᓵᑎᔨᒍᑦ): ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. 

ᒥᓂᔅᑕ ᐊᖏᖃᑎᖃᕈᓐᓇᖅᐸᖃᐃ ᐅᕙᓐᓂ ᑖᒃᑯᐊ 

ᖃᓄᐃᑦᑐᑦ ᑖᒃᑯᐊ ᐅᐃᕆᑕᐅᖃᑦᑕᖅᑐᑦ ᓄᓇᕗᒻᒥ 

ᐸᕐᓇᐅᑎᒋᔭᐅᔪᓐᓇᖁᓪᓗᒋᑦ ᑕᒪᓐᓇ 

ᐋᖅᑭᑦᑕᐅᔪᓐᓇᐸᓪᓕᐊᓕᖁᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑲᑎᒪᔨᐅᔪᖅ ᐅᖃᐅᑎᔪᓐᓇᖅᐸᕋ 

ᑕᒪᓐᓇ ᐅᖓᑖᓄᑦ ᐱᓕᕆᐊᕆᓯᒪᓕᕋᑦᑎᒍ ᖃᓄᑎᒋ 

ᐃᑲᔪᖅᑕᐅᒍᑎᔅᓴᖏᓐᓂ ᓄᓇᕗᒻᒥᐅᑦ ᐅᐃᕆᓯᒪᔪᑦ 

ᐱᔾᔪᑎᒋᓪᓗᒍ. ᑖᒃᑯᐊ ᐃᓚᐅᑎᑕᐅᓗᑎᑦ 

ᐱᓇᓱᐊᕈᓯᐅᓂᐊᖅᑐᒥ ᑐᓴᖅᑎᑦᑎᓂᐊᕋᒪ 

ᑕᒪᒃᑯᓂᖓ ᐱᓕᕆᐊᕆᔭᑦᑎᓐᓂ 

ᐱᕙᓪᓕᐊᓂᕆᔭᐅᓇᔭᖅᑐᓂᑦ ᐅᐃᕆᓯᒪᔪᑦ 

ᐃᑲᔪᖅᑕᐅᕕᔅᓴᖓᓂᑦ. ᑖᒃᑯᐊ ᒥᓂᔅᑕᐃᑦ  

ᐃᓱᒪᔅᓴᖅᓯᐅᖁᓂᐊᕋᒃᑭᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᑮᓇᐅᔭᓂᑦ ᐊᑐᖅᑐᔅᓴᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᑦᑐᒥ, ᒪᒥᐊᓇᖅ. 

ᐅᐊᑦᑎᐊᕈᐊᐃ. ᐱᖓᔪᖓᓐᓂ ᐃᓚᒋᐊᕈᑦ 

ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᒋᓪᓗᐊᖅᐸᒋᑦ, 

ᐅᖃᖅᑎᑎᓐᓇᕋᒪ. ᒥᓂᔅᑕ ᑕᐃᒪᖃᐃ 

ᐱᓕᕆᖃᑎᖃᕈᓐᓇᖅᐸ ᑖᒃᑯᓂᖓ ᐱᓕᕆᖃᑎᒥᓂᒃ 

ᖃᐅᔨᖃᑎᒌᓪᓗ ᖃᐅᔨᓴᕐᓗᓂ ᐊᒻᒪᓗ ᖃᓄᑎᒋ 

ᐅᐃᕆᑕᐅᓯᒪᔪᑦ ᐱᕐᔪᐊᕐᒪᖔᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᖁᔭᓐᓇᒦᕐᓂᖅᓴᐅᓂᐊᖅᐸᐃᑦ ᑖᒃᑯᐊ 

ᐃᖅᑲᓇᐃᔭᖅᑎᓐᓄᑦ ᐅᖃᐅᑎᔭᐅᖅᑲᐅᒐᒪ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓄᓪᓗ 

ᒥᓂᔅᑕ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇ 

ᐃᓱᒪᔅᓴᖅᓯᐅᕈᑎᖃᕈᓐᓇᓂᐊᖅᑐᒍᑦ ᖃᓄᑐᐃᓐᓇᖅ 

ᒫᓐᓇᐅᔪᖅ ᐋᔩᖃᑎᒋᔪᓐᓇᕐᓂᐊᕋᑦᑎᒍ ᑖᒃᑯᐊ 

ᑎᒃᑯᐊᖅᓯᓗᑕᓗ ᐱᔨᑦᓯᕋᖅᑎᔅᓴᐅᓂᐊᖅᑐᓂᑦ 

ᑐᔅᓯᕋᐅᑕᐅᓯᒪᓐᖏᑦᑐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᐱᑦᑎᐊᖅᐸᓪᓚᐃᕗᖓ 

ᑕᒪᑐᒪᓂ. ᖁᑦᑎᑦᑐᒥ ᒪᓕᒐᓕᐅᖅᑎ, ᒥᔅᑕ 

ᐃᐊᓕᐊᑦ. 

 

ᐊᐱᖅᑯᑦ 170 - 3(3): ᐃᒻᒥᓃᖅᑕᐃᓕᑎᑦᑎᓂᕐᒧ 

ᐃᓕᓐᓂᐊᕐᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᖃᖅᑐᖓ ᒥᓂᔅᑕᒧᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ. 

ᐃᒃᐸᒃᓴᖅ ᐊᐱᖅᓱᖃᑦᑕᓚᐅᕋᒪ ᓯᕗᓕᖅᑎᒧᓪᓗ 

ᒥᓂᔅᑕᒧᓪᓗ ᑕᒪᒃᑯᐊ ᐃᒻᒥᓃᖅᑕᐃᓕᒪᓂᕐᒧᑦ 

ᐸᕐᓇᐅᑕᐅᓯᒪᔪᑦ ᑲᑎᒪᒍᑕᐅᖃᑦᑕᖅᑐᓪᓗ 

ᐱᔾᔪᑎᒋᓪᓗᒋᑦ. ᑕᒪᓐᓇ ᐃᓕᓐᓂᐊᕈᑎᒋᔭᐅᔪᖅ 

ᐱᒻᒪᕆᐅᒻᒪᑦ ᐃᓕᓐᓂᐊᖃᑕᐅᒍᒪᔪᓪᓗ 

ᐱᔾᔪᑎᒋᓪᓗᒋᑦ. 

 

ᐃᖅᑲᓇᐃᔭᖅᑎᕗᑦ ᑕᒪᑐᒥᖓ 

ᐃᓕᓐᓂᐊᖃᑕᐅᖁᒍᓐᓇᐅᖃᑦᑕᕋᓗᐊᖅᐳᖅ. 

ᑲᑎᒪᖃᑎᖃᓐᓂᐊᖅᐹ ᑎᑎᕋᖅᑎᒥᒃ 

ᒪᓕᒐᓕᐅᖅᑎᒃᑯᓐᓂᒃ ᓯᕗᓕᖅᑎᒥᓪᓗ ᑖᒃᑯᐊ 

ᐃᓕᓐᓂᐊᕈᒪᔪᑦ ᐃᓕᓐᓂᐊᕈᓐᓇᖁᓪᓗᒋᑦ 

ᐃᒻᒥᓃᖅᑕᐃᓕᒪᑎᑦᑎᓂᐅᑉ ᒥᒃᓵᓄᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐱᐅᓛᖑᒻᒪᑦ ᑐᒃᓯᕋᐅᑕᐅᔪᖅ 

ᐅᕙᓐᓄᑦ, ᑕᐃᒪᓐᓇᐃᓕᐅᕐᓂᐊᖅᐳᖓ. ᖁᔭᓐᓇᒦᒃ, 

ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 171 - 3(3): ᓴᓇᓐᖑᐊᒐᒃᓴᖃᕐᕕᓐᓂᑦ 

ᕿᒥᕐᕈᓂᖅ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇᓕ 

ᐊᐱᕆᔪᒪᓪᓗᒍ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑐᖓᑦ  

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᑕᑉᑑᓇ. 

 

ᑖᓐᓇ ᐅᖃᐅᓯᒋᖅᑲᐅᔭᖓ ᒥᓂᔅᑑᑉ ᐅᓂᒃᑳᖓᓂ  

ᑐᓴᕐᓂᕆᒻᒪᕆᑦᑕᕋ ᐊᒥᓱᑲᓪᓚᐃᑦ 

ᓴᓇᓐᖑᐊᒐᒃᓴᒥᓐᓂᒃ ᐅᒃᑯᓯᒃᓴᓂᑦ ᐱᓗᐊᖅᑐᒥ 

ᐊᔪᑐᐃᓐᓇᖃᑦᑕᕐᒪᑕ. 

 

ᒫᓐᓇ ᑕᕝᕙᓂ ᓇᓗᓇᐃᖅᓯᖅᑲᐅᒐᕕᑦ ᑖᒃᑯᐊᒎᖅ 

ᐅᒃᑯᓯᒃᓴᐃᑦ ᓇᓃᒻᒪᖔᑕ ᒫᓐᓇ ᖃᐅᔨᓇᓱᒃᑲᔅᓯ. 

ᐊᒻᒪᓗ ᑕᕝᕙᓂ ᐅᖃᖅᖢᑎᒃ 

ᓇᓗᓇᐃᖅᓯᖅᑲᐅᔪᒡᒎᖅ ᓇᐅᔮᓗ ᓴᓂᕋᔭᒻᒥᓗ 

ᐃᒡᓗᓕᒻᒥᓗ ᐸᓐᓂᖅᑑᒥᓗ ᑭᒻᒥᕈᒻᒥᓗ ᑭᓐᖓᓂᓪᓗ 

ᐊᒻᒪᓗ ᓴᓪᓕᓂ. 

 

ᑖᒃᑯᐊ, ᐅᖃᖅᑎᑦᑎᔩ, ᐊᐱᕈᔪᒪᓪᓗᒍ 

ᖃᐅᔨᓴᐃᑐᐃᓐᓇᓂᐊᖅᑕᓰ ᓇᓃᒻᒪᖔᑕ ᓄᓇᓕᓪᓗ 

ᐅᖃᐅᑎᓗᒋᑦ ᐃᑲᓂ ᑕᐃᒪ ᐅᒃᑯᓯᒃᓴᒃᑕᓕᐊᓘᕗᖅ. 

ᖃᓄᕐᓕ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᐃᑲᔪᕈᓐᓇᕐᓂᐊᖅᐸᑦ ᑖᒃᑯᐊ ᐲᔭᖅᑕᐅᓗᑎᒃ 

ᓄᓇᓕᓐᓄᓪᓗ ᓴᓇᓐᖑᐊᖅᑎᓄᓪᓗ 

ᑐᓂᐅᖅᑲᖅᑕᐅᓗᑎᑦ. 

 

ᑖᓐᓇᖃᐃ, ᐅᖃᖅᑎᑦᑎᔩ, 

ᑐᑭᓯᓇᖅᑎᑦᑎᒋᐊᒃᑲᓐᓂᕈᓐᓇᖅᐸᐅᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᐊᒥᑦᑐᕐᒥᒃ 

ᒪᓕᒐᓕᐅᖅᑎᐅᔪᖅ ᐊᐱᕆᒻᒪᑦ. ᐅᖃᖅᑏ, ᑕᒪᓐᓇ 

ᐱᓕᕆᐊᕆᔭᐅᔪᖅ 

ᖃᐅᔨᓴᕈᑎᒋᔭᐅᑐᐃᓐᓇᕐᓂᐊᖅᑐᖅ ᐅᒃᑯᓯᒃᓴᐃᑦ 

ᓴᓇᓐᖑᐊᖅᑕᐅᔪᓐᓇᕐᒪᖔᑕ ᑎᓯᓗᐊᕐᒪᖔᑕᓗ  

ᑖᒃᑯᓇᓂ ᓄᓇᓖᑦ ᓴᓂᖏᓐᓃᑦᑐᑦ ᑖᒃᑯᐊ 

ᐅᖃᐅᓯᒋᖅᑲᐅᔭᕐᒪ. ᑕᒪᓐᓇ 

ᐱᓕᕆᐊᕆᔭᐅᔾᔮᖏᑦᑐᖅ ᑭᓯᐊᓂ 2014-ᖑᓕᖅᐸᑦ 

ᖃᐅᔨᓴᑐᐃᓐᓇᕐᓂᐊᖅᑐᑦ 

ᓴᓇᓐᖑᐊᒐᒃᓴᐅᒐᓗᐊᕐᒪᖔᑕ ᑕᒪᒃᑯᐊ ᐅᒃᑯᓯᒃᓴᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ. ᑕᒪᓐᓇ 

ᖃᓄᖅ ᓱᓕ ᖃᐅᔨᓴᖅᑕᐅᑎᒋᓂᐊᖅᐸ ᐊᕐᕌᒍᓄᑦ 

ᖃᔅᓯᓄᑦ? ᒪᕐᕉᒃ, ᐱᖓᓱᑦ, ᑕᓪᓕᒪᑦ? 

 

ᐊᒻᒪ ᖃᓄᖅ ᖃᐅᔨᒍᔅᓯ ᑕᐃᒫᒃ ᑮᓇᐅᔭᑎᒍᓪᓘᓐᓃᑦ 

ᓇᐅᒃᑯᑦ ᐃᑲᔪᕈᓐᓇᕐᓂᐊᖅᑰᖅᐱᓯ ᑕᒪᒃᑯᐊ 

ᐅᒃᑯᓯᒃᓴᐃᑦ ᓄᓇᓕᒻᒧᐊᖅᑕᐅᔪᓐᓇᖁᓪᓗᒋᑦ? 

ᖃᓄᑭᐊᖅ. 

 

ᑕᒪᓐᓇ ᑐᑭᓯᔪᒪᔭᕋᓗᐊᕋ ᑕᐃᒃᑯᐊ ᓴᓇᓐᖑᐊᖅᑏᑦ 

ᓴᓂᕋᔭᒻᒥᓪᓗ ᐃᒡᓗᓕᒻᒥᓪᓗ ᐅᕙᓐᓂᒃ ᓂᕈᐊᖅᓯᒪᔪᑦ 

ᖃᓄᐃᑦᑐᒥᒃ ᓂᕆᐅᒋᔭᒃᓴᖃᓐᓂᐊᖅᐸᑦ ᑖᒃᑯᐊ 

ᓄᓇᓕᓐᓂ ᒪᓂᒪᑦᑕᐅᔪᓐᓇᕐᒪᖔᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓄ ᑖᓐᓇ ᒪᓕᒐᓕᐅᖅᑎ 

ᐊᐱᕆᒻᒪᑦ. ᖃᐅᔨᓴᑐᐃᓐᓇᕐᓂᐊᖅᑳᖅᑐᒍᑦ ᑖᒃᑯᐊ 

ᓴᓇᓐᖑᐊᖅᑕᐅᒍᒥᓇᖅᑑᒻᒪᖔᑕ 

ᑎᓯᓗᐊᕐᓂᐊᕐᒪᖔᑕᓘᓐᓃᑦ.. 

 

ᑖᒃᑯᐊ ᐱᓕᕆᐊᕆᓂᐊᖅᑕᕗᑦ ᐱᔾᔪᑎᖃᕐᒪᑕ ᐃᒻᒪᖃ 

ᑐᒃᓯᕋᖃᑦᑕᕐᓗᑎᒃ ᓯᕗᓂᒃᓴᐅᓂᐊᖅᑐᒥᑦ 

ᐊᔪᕐᓇᖏᑉᐸᑦ. ᑐᒃᓯᕋᖅᐸᑕ ᑭᒃᑯᑐᐃᓐᓇᐃᑦ 

ᐅᒃᑯᓯᒃᓴᖅᓯᐅᕈᒪᓂᕐᒧᑦ ᑖᓐᓇ 

ᐱᓕᕆᐊᕆᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᖓᓕᖓ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ, ᑖᒃᑯᐊ 

ᑐᓴᐅᒪᑎᑕᐅᔭᕆᐊᖃᓪᓚᕆᓐᓂᐊᖅᑐᓪᓕ 

ᕼᐋᒻᓚᒃᑯᓪᓗ ᐊᒻᒪᓗ ᐱᕙᓪᓕᐊᔪᓕᕆᔨᖃᖅᑐᑎᒃ 

ᐃᖅᑲᓇᐃᔭᖅᑎᖏᓐᓂᑦ. ᑕᒪᒃᑯᓂᖓ 

ᑭᓐᖒᒪᑦᑎᖃᑦᑕᕐᒪᑕ ᓴᓇᓐᖑᐊᒐᖅᑏᑦ 

ᑮᓇᐅᔭᓕᐅᕈᑎᒃᓵᕐᔪᒻᒥᓂᑦᑕᐅᖅ ᕿᓂᓲᖑᒻᒪᑕ. 

ᑕᐃᒪᖃᐃ ᒥᓂᔅᑕ ᐊᖏᕈᓐᓇᖅᐳᖅ ᑕᒪᒃᑯᐊ 

ᑐᓴᐅᒪᔭᕆᐊᓕᓕᒫᑦ ᕼᐋᒻᓚᒃᑯᓪᓗ ᑲᑐᔾᔨᖃᑎᒌᓪᓗ 

ᐊᓯᖏᓪᓗ ᑕᒪᑐᒪ ᐱᕙᓪᓕᐊᓂᖓᓂ ᐊᒻᒪᓗ ᖃᓄᖅ 

ᐃᑲᔪᕈᓐᓇᕋᔭᕐᒪᖔᑕ ᑕᒪᒃᑯᓂᖓ ᓄᓇᓕᓐᓂ 

ᐱᔪᒪᔪᖃᖅᑐᒥᓂᐅᓐᓂᖅᐸᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᖁᔭᓐᓇᒦᖅᐸᕋ. ᐄᒻᒪᕆᒃ. ᑕᐃᒪ 

ᑖᒃᑯᐊ ᓴᓇᓐᖑᐊᖅᑎᕗᑦ ᐱᑖᖅᑎᑲᓐᓂᕈᒪᒐᑦᑎᒍ 

ᐊᑐᐃᓐᓇᖃᖁᒐᑦᑎᒍᓗ ᓴᓇᓐᖑᐊᒐᒃᓴᓂᒃ.  

ᐅᖃᓪᓚᖃᑎᒌᓕᕌᖓᑦᑕ ᑲᑎᒪᓕᕌᖓᑦᑕᓗ 

ᑖᒃᑯᓂᖓ ᐅᔭᕋᓐᓂᐊᖅᑐᓕᕆᔨᒃᑯᓐᓂᑦ 

ᐊᐱᕆᖃᑦᑕᕋᑦᑎᒍ ᐃᑲᔪᕈᓐᓇᖁᓪᓗᒋᑦ ᓇᓂᓯᒑᖓᑕ 

ᑕᒪᒃᑯᓂᖓ ᐅᒃᑯᓱᒃᓴᓂᒃ. 

 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑖᒃᑯᐊ ᐅᔾᔨᖅᓱᖅᑎᐊᕆᐊᖃᖅᑕᕗᑦᑕᐅᖅ 

ᖃᓄᖅ ᐅᒃᑯᓯᒃᓴᖅᓯᐅᕐᕕᒻᒥᑦ ᐅᐸᖃᑦᑕᕐᓂᐊᕐᒪᖔᑦᑕ. 

ᑕᐃᒪᓐᓇ ᓄᓇᓕᓐᓄᑦ ᑐᓂᐅᖅᑲᐃᒋᐊᖃᖅᑐᑕᓗ 

ᑕᒪᒃᑯᓂᖓ ᐅᒃᑭᓯᒃᓴᓂᑦ. 2014 ᐊᓂᒍᖅᓯᒪᓕᖅᐸᑦ 

ᑕᐃᒪ ᐃᑲᔪᖅᑕᐅᓗᑕ ᑕᒪᒃᑯᓄᖓ ᓴᓇᓐᖑᐊᖅᑎᓄᑦ 

ᑕᐃᒪᓐᓇ ᐸᕐᓇᒍᑎᖃᑦᑎᐊᕈᓐᓇᕐᓂᐊᖅᑕᕗᑦ 

ᐅᒃᑯᓯᒃᓴᖅᓯᐅᖃᑦᑕᕐᓂᖅ ᐊᐃᔅᓯᖃᑦᑕᕐᓂᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐱᖓᔪᐊᑦ, ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 2014 

ᑎᑭᓚᐅᖅᑳᖅᑎᓐᓇᒍ ᐃᑲᔫᑎᒃᓴᒥᑦ ᒫᓐᓇ 

ᐱᑕᖃᖅᐸᒌᖅᐱᓰ? ᑖᓐᓇ 

ᑐᑭᓯᒍᒪᔭᐅᔭᕆᐊᖃᖅᑰᕐᒪᑦ ᑕᒪᒃᑯᓄᖓ 

ᐃᑲᔪᖅᑕᐅᔪᒪᔪᓄᑦ ᓴᓇᓐᖑᐊᒐᔅᓴᓂᒃ ᓲᕐᓗ 

ᐆᒪᓇᓱᑉᐸᑦᑐᓄᑦ, ᐊᓐᓇᐅᒪᓇᓱᑉᐸᑦᑐᓄᑦ. 2014 

ᑎᑭᓚᐅᖅᑳᖅᑎᓐᓇᒍ ᑐᑭᓯᕗᖔ 

ᐱᕙᓪᓕᐊᔪᓕᕆᔨᒃᑯᑦ ᐃᑲᔪᕈᓐᓇᖅᑐᑦ ᑐᒃᓯᕋᐅᑎᒥᑦ 

ᓴᖅᑭᕐᕕᐅᑐᐊᕈᑎᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᑐᓂᑦ ᓄᓇᓕᓐᓂ 

ᐱᕙᓪᓕᐊᔪᓕᕆᔨᖃᕋᑦᑕ ᕼᐋᒻᓚᒃᑯᓐᓂᑦ ᑖᒃᑯᐊ 

ᐃᑲᔪᖃᑦᑕᕐᓂᐊᕐᒪᑕ ᑐᒃᓯᕋᐅᑎᒋᔭᐅᔪᓂᑦ 

ᑕᒪᒃᑯᓄᖓ ᓴᓇᓐᖑᐊᖅᑎᓂᒃ. ᐊᒻᒪᓗᑦᑕᐅᖅ 

ᐱᔭᕆᐊᖃᖅᑐᑕ ᑖᒃᑯᓂᖓ 

ᐃᑲᔪᕈᑕᐅᔪᓐᓇᕋᔭᖅᑐᓂᒃ, ᐱᓗᐊᖅᑐᒥᑦ  

ᓴᓇᓐᖑᐊᖅᑏᑦ ᐃᑲᔪᖅᑕᐅᒍᓐᓇᖃᑦᑕᕐᒪᑕ ᑖᒃᑯᓄᖓ 

ᐱᕙᓪᓕᐊᔪᓕᕆᔨᒃᑯᓐᓂᑦ ᓄᓇᓕᓐᓂᑦ. 

ᑎᑎᖅᑐᒐᖅᑏᑦ, ᓴᓇᓐᖑᐊᖅᑏᓪᓗ ᐱᒍᒪᒍᑎᒃ  

ᓴᓇᓐᖑᐊᒐᒃᓴᓂᑦ, ᐅᒃᑯᓯᔅᓴᓂᑦ ᑖᒃᑯᐊ 

ᐃᑲᔪᖅᑕᐅᒍᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑖᓐᓇ ᐊᐱᖅᓱᕐᓇᖅ ᐃᓱᓕᒻᒪᑦ. ᑲᔪᓯᓗᑕ 

ᑲᑎᒪᔾᔪᑎᒃᓴᖅᑎᓐᓂᑦ. ᑲᑎᒪᔾᔪᑎᒃᓴᖅ 7. 

ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᑎᑎᕋᖅᓯᒪᔪᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 10. 

ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ ᐱᒋᐊᕈᑎᓂᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 

ᑲᑎᒪᑐᐃᓐᓇᕐᓗᓂ ᒪᓕᒐᒃᓴᐃᑦ ᐊᓯᖏᓪᓗ. 

ᒪᓕᒐᒃᓴᖅ 13, 14 ᐊᒻᒪᓗ 15, ᒥᔅᑕ ᑕᐹᕐᔪᒃ 

ᐃᒃᓯᕙᐅᑕᐅᓗᓂ. 

 

ᑲᔪᓯᓚᐅᓐᖏᓂᑦᑎᓐᓂ ᓄᖅᑲᖔᑲᐃᓐᓇᕐᓂᐊᖅᑐᒍᑦ 

20 ᒥᓇᑦᑎᓂᑦ. 

 

ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:05ᒥ ᑲᔪᓯᒃᑲᓂᖅᑐᑎᓪᓗ 

15:29ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᖔᓯᑦ 

ᖃᐃᔪᐊᓐᓅᖕᒥᒐᔅᓯ ᑕᕝᕗᖓ ᑲᑎᒪᔨᕋᓛᖑᓂᑦᑎᓐᓂᒃ  

ᑲᑎᒪᓂᕆᓂᐊᖅᑕᕗᑦ. ᑖᒃᑯᓇᓂ ᑲᒪᒋᔭᖃᕋᑦᑕ 

ᒫᓐᓇ ᑲᑎᒪᔨᕋᓛᖑᓂᑦᑎᓐᓂ ᒪᓕᒐᒃᓴᐃᑦ 13, 14 

ᐊᒻᒪᓗ 15. ᖃᓄᑭᐊᖅ ᑖᒃᑯᐊ ᑲᑎᒪᔨᕋᓛᖑᔪᑦ 

ᐱᔪᒪᕙᑦ? ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔪᒃᓴᐅᒐᕕᑦ ᑲᑎᒪᔨᕋᓛᑦ 

ᐃᒃᐸᒃᓴᖅ ᑲᒪᒋᓚᐅᖅᑕᑦᑎᓐᓄᑦ ᐅᑎᕈᒪᔪᒍᑦ. 

ᐱᖁᔨᕗᖔᕈᑕᐅᓚᐅᖅᑐᒧᑦ ᑲᒪᓚᐅᕋᑦᑕ, ᑖᓐᓇ 

ᐱᐊᓂᒃᐸᑦ. ᑕᐃᒪᑦᑕᐅᖅ ᐊᑭᑐᔫᑎᒃᓴᐃᑦ 

ᓄᓇᓕᓕᕆᔨᒃᑯᑦ ᑮᓇᐅᔭᓕᕆᔾᔪᑎᒃᓴᖏᑦ 

ᐊᑭᑐᔫᑎᓄᑦ ᑲᒪᒋᓂᐊᖅᑕᕗᑦ ᐱᕕᒃᓴᖃᕈᑦᑕ. 

ᐃᒡᓗᓕᕆᔨᕐᔪᐊᒃᑯᑦᑕᐅᖅ ᑮᓇᐅᔭᓕᕆᔾᔪᑎᒃᓴᖏᑦ 

ᑕᐃᒃᑯᓄᖓ ᐊᑭᑐᔫᑎᓄᑦ ᑲᒪᒋᓂᐊᖅᐸᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᑲᑎᒪᔨᕋᓛᖑᔪᑎᒍᑦ ᐊᖏᖃᑎᒌᒃᐱᑖ ᑖᒃᑯᐊ 

ᐃᑉᐸᒃᓴᖅ ᐱᓕᕆᐊᕆᓚᐅᖅᑕᕗᑦ ᑲᔪᓯᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᓄᓇᓕᓐᓂᑦ ᒐᕙᒃᑯᓐᓂᓪᓗ 

ᐱᔨᑦᑎᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓇᓂ 

ᐱᓕᕆᐊᕆᓚᐅᖅᑕᑦᑎᓐᓂᑦ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑏᑦ ᓇᐃᓈᖅᓯᒪᔪᓕᐊᑦ, 

ᐊᑭᑐᔪᖅᑐᕈᑏᑦ. ᑕᕝᕗᖓ ᕿᒪᓚᐅᕋᑦᑎᒍ. ᒥᔅᑕ 

ᑯᓱᒐᖅ, ᑕᑉᐱᑯᖓ ᐊᐱᖅᓱᖅᑕᐅᕕᖕᒧᑦ 

ᐃᖅᑲᓇᐃᖅᑏᑦ ᑕᑉᐱᑯᓐᖓᒃᑲᓐᓂᖁᕕᒌᑦ? 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᑯᒍ ᑕᑉᐱᑯᓐᖓᕆᐊᖃᓕᕈᑦᑕ 

ᑕᑉᐱᑯᖓᕈᓐᓇᖅᖢᑕ. ᑖᓐᓇᓘᓐᓃᑦ ᐱᖁᔨᕕᖔᕈᑦ 

ᐱᓕᕆᐊᖑᑦᑎᐊᒻᒪᕆᓚᐅᖅᑎᓪᓗᒍ, ᐃᒃᓯᕙᐅᑖᖅ 

ᑕᑉᐱᑯᓐᖓᕈᑦᑕᖃᐃ ᐃᖢᐊᕋᔭᖅᐳᖅ.  

ᓂᕈᐊᖃᑕᐅᔪᒪᓂᐅᔭᕋᒪ ᐃᒃᓯᕚᕐᕕᒋᔭᒻᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᓐᓇ  

ᐃᒃᓯᕙᐅᑕᐅᓂᕋ ᒪᓕᒡᓗᒍ ᑖᓐᓇ ᖃᓄᐃᔾᔮᖏᑦᑐᖅ. 

ᓂᕈᐊᕐᓇᖅᓯᒃᐸᑦ ᐅᑎᖁᓇᔭᓚᐅᕋᓗᐊᕋᒃᑭᑦ 

ᑕᕝᕙᓃᑐᐃᓐᓇᕐᓂᐊᕈᕕᑦ ᖃᓄᐃᔾᔮᖂᖏᒻᒪᑦ. ᑖᓐᓇ 

ᓱᓕ ᐱᖁᔨᕗᖓᕈᑦ ᐱᓕᕆᐊᕆᒐᑦᑎᒍᑦ.  

 

ᐱᔾᔪᑎᒋᓪᓗᒍ ᑖᓐᓇ ᒥᔅᑕ ᓂᖏᐅᖓᓐ 

ᐱᖁᔨᕗᖔᕈᑎᒥᒃ ᓴᖅᑮᓚᐅᕐᒪᑦ ᐊᒻᒪᓗ 

ᐱᖁᔨᕗᖔᕈᑏᑦ ᐸᐸᑦᑕᓯ, ᐱᓯᒪᔭᓯ. ᑖᒃᑯᐊᓗ 

ᐱᒋᐊᖅᑎᑦᑎᓚᐅᖅᑐᖅ ᐅᖃᓪᓛᓂᒃᓯᒪᓪᓗᓂ. ᒥᔅᑕ 

ᑯᓱᒐᖅ, ᒥᔅᑕ ᑰᓕ ᐅᖃᓪᓛᓂᒃᓯᒪᓪᓗᑎᒃ. ᑭᓯᐊᓂ 

20-ᒥᓂᔅ ᐃᖅᑲᐃᓯᒃᑲᓐᓂᕈᒪᕗᖓ ᑖᒃᑯᓄᖓ 

ᐃᓚᒋᔭᐅᔪᓄᑦ 20-ᒥᓂᔅᒥᑦ ᐱᕕᖃᕈᓐᓇᕐᓂᐊᕋᔅᓯ. 

ᑖᒃᑯᐊ ᐱᐊᓂᒃᓯᒪᓕᖅᑎᓪᓗᒋᑦ ᓂᓪᓕᑲᓐᓂᕈᒪᒍᔅᓯ 

ᑖᓐᓇ ᐃᒃᓯᕙᐅᑕᐅᓂᕋ ᒪᓕᒡᓗᒍ 

ᐱᕕᖃᖅᑎᑦᑐᓐᓇᕐᓂᐊᖅᐸᔅᓯ. ᑖᒃᑯᑕᑦᐊ ᐊᑏᑦ 

ᐱᓯᒪᔭᕗᑦ ᒪᓕᑐᐃᓐᓇᕐᓂᐊᕋᑦᑎᒍᑦ ᐃᑉᐸᒃᓴᕐᓂᑦ 

ᓂᓪᓕᕈᒪᓚᐅᖅᑐᑦ. ᑖᑦᓱᒧᖓ ᐱᖁᔨᕗᖓᕈᒻᒧᑦ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

.ᐃᑉᐸᒃᓴᖅ ᑲᑎᒪᔨᕋᓛᓃᖦᖢᑕ ᑖᓐᓇ ᑲᒪᒋᓪᓗᑎᒍ 

ᐊᐱᖅᓱᓚᐅᕋᒪ ᒥᓂᔅᑕᒧᑦ ᑭᐅᔭᐅᒐᓱᐊᖅᖢᖓ. 

ᑖᓐᓇ $500,000, ᐸᕐᓇᐃᔾᔪᑕᐅᑐᐃᓐᓇᐅᖕᒪᖔᑦ 

ᑲᖏᖅᖠᓂᕐᒥᑦ ᑖᓐᓇ ᓯᐊᕐᕆᔮᕐᕕᒃᓴᓄᑦ, 

ᓯᐊᕐᕆᔮᕐᕕᒃᓴᐅᓚᐅᕐᒪᓴᖔᑦ. 

ᐊᐱᖅᓱᒃᑲᓐᓂᓚᐅᕐᒥᖕᒪᑕᑦᑕᐅᖅ 

ᐅᖃᐅᓯᖃᖅᖢᑎᒃᑕᐅᖅ ᐃᓱᒪᒋᔭᒥᓂᒃ. 

ᖃᓄᐃᓘᕐᓂᐊᕐᒪᖔᑕ ᐊᐱᖅᓱᓚᐅᕋᒃᑯ. 

 

ᐊᒻᒪᓗ ᑲᑎᒪᔾᔪᑎᒥᓃᑦ ᕿᒥᕐᕈᓚᐅᖅᖢᒋᑦ ᐃᑉᐸᒃᓴᖅ. 

ᑖᒃᑯᐊ $500,000 ᐊᖏᖅᑕᐅᓂᐊᖅᐸᑦ  

ᐸᕐᓇᐃᔾᔪᑎᒃᓴᓄᑦ ᐅᕝᕙᓘᓐᓃᑦ ᐊᖏᕋᓱᐊᖅᐱᑕ 

$500,000-ᓂᑦ ᐸᕐᓇᐃᒐᓱᐊᖅᖢᑕ 

ᐱᓐᖑᐊᕐᕕᒃᓴᑐᐃᓐᓇᒥᑦ? ᑖᒃᑯᐊ ᑕᕝᕙ 

ᐊᐱᖅᓲᑎᒋᓚᐅᖅᑕᒃᑲ ᐃᑉᐸᒃᓴᖅ. ᑭᐅᔭᐅᓚᐅᕋᒪ 

ᐃᒻᒪᖃ ᕿᒥᕐᕈᓪᓗᑕ,  

ᕿᒥᕐᕈᑐᐃᓐᓇᕈᑕᐅᓚᐅᕐᒪᑦ ᐃᓇᖏᖅᓯᔾᔪᑎᒃᓴᒥᑦ 

ᑖᑦᓱᒥᖓ ᓯᐊᕐᕆᔮᕐᕕᖕᒥ. 

ᐱᓐᖑᐊᕐᕕᓪᓚᕆᐅᓂᐊᖅᐸᑦ ᐱᔪᓐᓇᔾᔮᖏᑉᐸᑦ ᑕᐃᒫ 

ᐊᐅᕗᖓ ᑐᕌᒐᓱᐊᓂᐊᖅᐳᒍᑦ. 

 

ᑖᒃᑯᐊ ᑕᕝᕙ ᑭᐅᔾᔪᑎᒋᓚᐅᖅᑕᖏᑦ. $500,000 

ᑲᔪᓯᑎᒋᐊᒃᓴᖅ ᖃᐅᔨᓴᕈᑕᐅᓂᐊᕐᓗᓂ 

ᐱᓐᖑᐊᕐᕕᓪᓗᑐᕐᒥᑦ. ᐊᒻᒪᓗᑦᑕᐅᖅ ᓱᓕ 

ᑐᑭᓯᑦᑎᐊᒃᑲᓐᓂᕈᒪᓚᐅᖅᑐᖓ ᓇᓕᐊᖕᓂᑦ 

ᐱᑕᖃᕐᒪᖔᑦ. ᑐᑭᓯᐊᓪᓚᓚᐅᕐᓗᖓ ᑕᐃᒪ 

ᓂᕈᐊᕈᑎᒋᔪᓐᓇᕐᓂᐊᕋᒃᑯ. 

 

ᐅᖃᐅᔾᔭᐅᑦᑎᐊᓚᐅᖏᓐᓇᑦᑕ ᒐᕙᒪᒃᑯᓐᓂᑦ. 

ᓂᕈᐊᕈᑎᒋᔪᓐᓇᕐᓂᐊᕈᑦᑎᒍ ᐅᕝᕙᓘᓐᓃᑦ 

ᐱᓐᖑᐊᕐᕕᓪᓗᑑᓂᐊᕐᒪᑦ ᐅᕝᕙᓘᓐᓃᑦ 

ᓯᐊᕐᕆᔮᕐᕕᑐᐃᓐᓇᐅᓂᐊᖅᐸ? ᓇᓪᓕᐊᖕᓂᑦ 

ᐱᓂᐊᕋᓗᐊᕐᒪᖔᑦ ᓲᕐᓗᓕ ᑐᕌᖔᖅᑑᔮᕐᒪᑕ 

ᑕᒪᐃᓐᓄᓕᒫᖅ ᐱᓐᖑᐊᕐᕕᒃᓴᐅᓂᐊᕐᓗᓂ. 

ᐊᒻᒪᓗᑦᑕᐅᖅ ᖃᓄᐃᑦᑐᓂᑦ ᐱᔾᔪᑎᖃᕐᒪᖔᕐᒥᓄᑦ 

ᐅᓂᒃᑳᖅᓯᒪᖕᒪᑦ. ᓯᐊᕐᕆᔮᕐᕕᐅᓂᐊᕐᓂᕋᐃᓪᓗᓂ 

ᐊᒻᒪᓗᑦᑕᐅᖅ ᖃᐅᔨᓴᕈᑕᐅᓂᐊᖅᖢᓂ ᖃᓄᑎᒋ 

ᐊᖏᑎᒋᔪᒥᑦ ᐃᓗᓕᖃᕐᓂᐊᒻᒪᖔᑦ. ᒪᑯᓂᖓ 

ᐃᖃᐃᓕᓴᕈᑎᒃᓴᓂᑦ ᐃᓗᓕᖃᕐᓂᐊᖅᖢᓂᓗ ᐊᒻᒪᓗ 

ᐳᐃᔾᔪᕌᕐᕕᖃᕐᓂᐊᖅᖢᓂ. ᖃᓄᐃᑦᑐᒥᑦ 

ᐱᑕᖃᕐᓂᐊᕐᒪᖔᑦ ᐃᓗᓕᖃᓂᐊᕐᒪᖔᑦ ᑖᓐᓇ  

ᐃᒡᓗᖅ ᑐᑭᓯᐅᒪᒍᒥᓇᕋᔭᖅᑑᒐᓗᐊᖅ. ᑖᒃᑯᓄᖓ 

ᑲᒪᒋᔭᐅᓂᐊᖅᑐᓂᒃ ᒐᕙᒪᑎᒃᑯᓄᑦ.  

 

ᑕᕝᕙ ᓇᓗᓕᖅᓯᒪᒐᒪ ᒥᓂᔅᑕ ᑰᓕᐅᑉ ᐅᓂᒃᑳᑎᓪᓗᒍ 

ᓱᓕᔪᖅ ᐃᖅᑲᓱᑦᑎᐊᕆᐊᖃᕋᑦᑕ ᒪᒃᑯᒃᑐᓂᒃ ᐊᒻᒪᓗ 

ᐱᓐᖑᐊᕐᕕᒃᓴᖃᕈᓐᓇᕐᓂᐊᕆᐊᒃᓴᖏᓐᓂᒃ 

ᐃᓱᒪᒋᒋᐊᖃᕋᑦᑎᒍᑦ ᒪᒃᑯᑦᑐᖁᑎᕗᑦ. ᑕᐃᒃᑯᐊ  

ᖃᐅᓱᐃᑦᑐᒥᐅᑦ, ᐊᐅᔪᐃᑦᑐᒥᐅᓪᓗ 

ᓯᐊᕐᕆᔮᑦᕕᖃᖏᒻᒪᑕ. ᐊᓯᒐᓚᖏᑦᑕᐅᖅ ᓄᓇᓖᑦ 

ᑕᒪᕐᒥᒃ ᐃᒃᐱᐊᔪᕐᒥᐅᓘᓐᓃᑦ ᐳᐃᔾᔪᕋᕐᕕᖃᖏᒻᒪᑕ 

ᐅᕝᕙᓘᓐᓃᑦ ᐱᓐᖑᐊᕐᕕᒡᔪᐊᑎᑐᑦ ᐊᒃᑎᒋᔪᒥᒃ 

ᐳᐃᔾᔪᕋᕐᕕᖃᖏᑎᐊᖅᖢᑎᒃ. 

ᖃᖓᑐᐃᓐᓇᒃᑯᓪᓘᓐᓃᑦ ᐅᖃᕋᓱᐊᖅᑲᐅᖏᓐᓇᒪ. 

ᒪᒃᑯᒃᑐᐃᑦ ᐃᑲᔪᖅᑕᐅᖏᓐᓂᕋᓪᓗᒋᑦ 

ᐅᖃᕋᓱᐊᖏᑦᑐᒍᑦ. 

 

ᑭᓯᐊᓂᓕ ᑖᓐᓇ ᐲᖅᑕᐅᑎᒐᓱᐊᕋᔭᖅᐸᕋ 

ᐊᑭᑐᔫᑎᓂ ᑮᓇᐅᔭᓂ. ᓲᖑᔪᓂ ᐃᓛᓐᓂᒃᑯᑦ 

ᑐᑭᑖᕈᑎᖃᕆᐊᖃᓲᖑᒐᑦᑕ. 

ᐅᖃᐅᔾᔭᐅᑦᑎᐊᖅᓯᒪᖏᒃᑯᑦᑕ ᓇᒧᑦ 

ᓄᒃᑎᖅᑕᐅᒋᐊᖃᕋᔭᕐᒪᖔᑦ ᑖᓐᓇ $500,000. ᑕᐃᒪ 

ᐅᑎᒃᑲᓐᓂᕐᒥᒃᐸᑦ ᐃᓚᒋᐊᒃᑲᓐᓂᕈᑕᐅᓂᐊᖅᓗᓂ 

ᓱᓕᒃᑲᓐᓂᖅ ᑮᓇᐅᔭᓂᒃ ᐊᐱᖅᓲᑎᐅᒃᑲᓐᓂᕐᓗᓂ 

ᑮᓇᐅᔭᓂᒃ ᐸᕐᓇᐃᔾᔪᑎᑐᐃᓐᓇᐅᓪᓗᓂ 

ᓯᐊᕐᕆᔮᕐᕕᐅᓂᐊᕐᓗᓂ. ᑕᐃᒪᓕ 

ᐱᒃᑯᒥᒋᓂᖅᓴᕆᒐᔭᖅᑕᕋ 

ᐱᓐᖑᐊᕐᕕᑐᐃᓐᓇᐅᖏᓪᓗᓂ.  

 

ᐃᒻᒪᖄ ᐱᒃᑯᒥᓇᕐᓂᖅᓴᐅᒐᔭᖅᑐᖅ ᓄᓇᕗᑦᒥᐅᑦ 

ᑖᓐᓇ ᐊᓯᐊᓅᖅᑕᐅᒃᐸᑦ ᑮᓇᐅᔭᖅ 

ᓇᓗᓇᐃᔭᖅᓯᒪᑦᑎᐊᕐᓗᓂ. ᑭᓱᒧᑦ 

ᐊᑐᖅᑕᐅᓂᐊᕆᐊᒃᓴᖓᓂᒃ ᐸᕐᓇᐃᔾᔪᑕᐅᓂᐊᖅᐹ 

ᐅᕝᕙᓘᓐᓃᑦ ᐊᑐᖅᑕᐅᓂᐊᖅᐸ ᐊᓯᐊᓄᑦ. ᑭᓯᐊᓂᓕ 

ᐅᖃᐅᓯᕆᔭᒃᑲ ᑖᒃᑯᐊ 

ᐱᔭᕆᐊᑐᓕᖅᐹᓪᓕᕈᑕᐅᔾᔮᖏᑦᑑᒐᓗᐊᑦ ᑭᓯᐊᓂ 

ᓇᓗᓇᐃᖅᓯᔾᔪᑎᐅᓂᐊᕐᒪᑕ ᐊᒻᒪᓗ ᑐᑭᒧᐊᑦᑐᒥᒃ 

ᓇᓗᓇᓐᖏᑦᑐᒥᒃ ᐊᑐᐊᒐᖃᕐᓂᐊᖅᖢᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᐋᓚᓐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᐃᐊᓕᐊᑦ ᐅᖃᐅᓯᕆᖅᑲᐅᔭᖏᓐᓂᒃ ᐃᑲᔪᖅᓯᖅᑐᖓ. 

ᑕᐃᒫᒃ ᑕᒡᕙ ᐅᖃᓕᒫᕐᓂᐊᖅᐸᒃᑲ ᑎᑎᕋᖅᓯᒪᔪᑦ. 

ᐅᖃᐅᓯᒃᓴᖃᕋᒪᑦᑕᐅᖅ  

ᐃᓱᒪᒃᓴᖅᓯᐅᕈᑎᒋᔪᒪᓪᓗᒍ ᑖᓐᓇ 

ᐱᖁᔨᕗᖔᕈᑕᐅᓚᐅᖅᑐᖅ.  

 

ᑖᓐᓇ ᒥᓂᔅᑕᒧᑦ ᑕᐸᓂᐊᕈᑕᐅᔪᒃᓴᐅᖏᑦᑑᒐᓗᐊᖅ 

ᐊᕐᕌᓂᐅᓚᐅᖅᑐᖅ ᐅᖃᐅᓯᕆᓚᐅᕐᒥᒐᑦᑎᒍ 

ᑲᑎᒪᑐᐃᓐᓇᖅᑎᓪᓗᑕ. ᐃᓱᒪᒃᓴᖅᓯᐅᕈᑕᐅᓪᓗᓂ 

2011-ᒥ ᐊᑭᑐᔫᑎᑦ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 

ᖃᐅᔨᓴᖅᑕᐅᑎᓪᓗᒋᑦ. 

 

ᐅᑭᐅᓕᒫᒥ ᑕᕝᕙ ᓇᖕᒥᓂᖅ 

ᓇᓗᓇᐃᔭᕈᓐᓇᖅᓯᓯᒪᒐᓗᐊᕐᒪᑕ ᑭᓯᐊᓂᓕ ᒫᓐᓇᒧᑦ 

ᓱᓕ ᐅᓂᒃᑳᑦᑎᐊᓚᐅᖅᓯᒪᖏᒻᒪᑕ. 

ᓱᖕᒫᓚᑐᐃᓐᓇᖃᑦᑕᕐᒪᑦ ᐊᒻᒪᓗ ᓄᓇᓕᖕᒥᐅᑦ ᑕᐃᒪ 

ᐃᖅᑲᒋᒋᐊᖃᖅᓱᑎᒍ. ᑖᒃᑯᐊ ᑕᕝᕙ 

ᐅᖃᐅᓯᐅᓚᐅᖅᑐᑦ ᐃᑉᐸᒃᓴᖅ 

ᐅᖃᓕᒫᕐᓂᐊᓕᖅᐸᒃᑲ. ᑖᒃᑯᐊ 

ᐱᓐᖑᐊᕐᕕᐅᓂᐊᕐᓂᕋᖅᖢᒍ ᐃᓚᖓᑎᒍᑦ, 

ᐃᓚᐃᓐᓇᖓ ᓯᐊᕐᕆᔮᕐᕕᐅᓂᐊᕐᓂᕋᖅᖢᒍ. 

 

ᐅᑯᐊ ᑕᕝᕙ ᐅᖃᐅᓯᐅᓚᐅᖅᑐᑦ. ᐊᒻᒪᓗ 

ᑎᑎᖅᑐᕋᖅᑕᐅᓗᓂ ᐱᓐᖑᐊᕐᕕᒃᓴᖅ, 

ᓯᐊᕐᕆᔮᕐᕕᖃᕐᓗᓂ 3,000-ᓂᒃ 

ᐃᓄᖃᓪᓗᐊᕈᓐᓇᕐᓗᓂ ᐊᒻᒪᓗ 

ᐃᖃᐃᓕᓴᕐᕕᖃᕐᓗᓂ ᐊᒻᒪᓗ ᐱᓐᖑᐊᕐᕕᖃᓪᓗᓂ, 

ᓯᐊᕐᕆᔮᕐᕕᖃᓪᓗᓂ ᐊᒻᒪᓗᑦᑕᐅᖅ 

ᐳᐃᔾᔪᕋᕐᕕᖃᓪᓗᓂ ᐊᒻᒪᓗ ᓂᕆᕝᕕᖃᓪᓗᓂ.  

 

ᑖᒃᑯᐊ ᑕᕝᕙ ᐅᓂᒃᑳᖅᓯᒪᔪᑦ ᐃᓗᓕᕆᓂᐊᖅᑕᖏᑦ. 

ᓄᑖᒥᒃ ᐳᐃᔾᔪᕋᕐᕕᖕᒥᒃ ᐱᓐᖑᐊᕐᕕᒡᔪᐊᑎᑑᖅᑐᒥᒃ 

ᐊᒃᑎᒋᓂᖃᖅᑐᒥᒃ ᐊᒻᒪᓗ ᐃᖃᐃᓕᓴᕐᕕᖃᓪᓗᓂ. 

ᓄᓇᓕᖕᒥᐅᓄᑦ ᐊᑐᖅᑕᐅᒍᓐᓇᕐᓂᐊᖅᑐᒥᒃ.  

ᓇᐅᒃᑯᑐᐃᓐᓇᖅ ᐅᖃᖅᓯᒪᖏᒻᒪᑦ ᑮᓇᐅᔭᐃᑦ 

ᓯᐊᕐᕆᔮᑦᕕᖕᑐᐃᓐᓇᕐᒨᓚᓯᒪᖏᒻᒪᑦ.  

 

ᐃᒃᓯᕙᐅᑖᖅ, ᐊᒻᒪᓗᒃᑕᐅᖅ ᓇᐅᒃᑯᑐᐃᓐᓇᖅ 

ᐅᖃᐅᓯᖃᑦᑐᖃᖏᒻᒪᑦ ᒐᕙᑎᑐᖃᒃᑯᓐᓄᑦ ᑮᓇᐅᔭᐃᑦ 

ᐊᒡᒍᖅᑕᐅᓂᐊᕐᒪᖔᑕ ᐅᖃᖅᓯᒪᖏᒻᒪᑦ 

ᐊᑭᓕᐅᑎᒃᓴᖏᑦ. ᐊᒻᒪᓗᑦᑕᐅᖅ 

ᐅᓂᒃᑳᖅᓯᒪᖏᒻᒥᖕᒪᑕ  

ᐊᑭᑐᔫᑎᑦ ᑕᐃᒫᑎᒋ ᐊᒃᑎᒋᔪᓂᒃ 

ᑐᒃᓯᕋᐅᑕᐅᓯᒪᖏᒻᒪᑕ ᐊᓯᖓᒍᑦ.  

 

ᑕᕝᕘᓇ ᑕᕝᕙ ᑭᐅᔭᐅᑦᑎᐊᖃᑦᑕᖏᖦᖢᑕ 

ᐱᔭᕆᐊᑐᓈᖅᓯᖃᑦᑕᕋᑦᑕ ᖃᓄᓪᓚᕆᒃ 

ᑐᑭᑖᕈᑕᐅᒍᓐᓇᕐᓂᐊᕐᒪᖔᑦ. 

ᐊᐱᖅᓱᖃᑦᑕᕋᓗᐊᖅᖢᑕ ᒥᓂᔅᑕᒧᑦ 

ᑭᐅᔭᐅᑦᑎᐊᖃᑦᑕᖏᓐᓇᑦᑕ. ᑕᒪᒃᑯᐊ 

ᐱᑕᖃᖏᓐᓂᕋᐃᖃᑦᑕᕐᒪᑕ ᑭᐅᔾᔪᑎᒃᓴᒥᖕᓂᒃ. ᑕᕝᕙ 

ᓴᖅᑭᑦᑎᖃᑦᑕᖁᔨᒐᓗᐊᖅᑐᒍᑦ ᐅᓂᒃᑳᓂᒃ. 

ᓱᒃᑲᐃᓗᐊᖃᑦᑕᕐᒪᑕ ᖃᐃᑦᑎᖃᑦᑕᖏᒻᒪᑕ 

ᐃᓚᖏᑎᒍᓪᓘᓐᓃᑦ ᐊᒻᒪᓗ ᐊᒥᓱᑲᓪᓛᓗᖕᓂᑦ 

ᑮᓇᐅᔭᓂᑦ ᐊᑭᓖᔾᔪᑕᐅᓂᐊᖅᑐᓂᑦ 

ᐅᓂᒃᑲᐅᓯᐅᓯᐊᖅᓯᒪᓐᖏᑎᓪᓗᒋᑦ 

ᓱᖕᒫᖅᑕᐅᑦᑎᐊᖅᓯᒪᓐᖏᑎᓪᓗᒋᑦ. 

 

$500,000 2012-2013-ᒥ 

ᓴᓇᐅᔭᐅᓂᐊᕈᑎᒃᓴᖏᓐᓂ ᐱᓐᖑᐊᕐᕕᒃᓴᐅᑉ. 

ᖃᐅᔨᒪᔪᒃᓴᐅᖕᒪᑦ ᒥᓂᔅᑕ ᓇᖕᒥᓂᖅ ᑖᒃᑯᐊ 

ᑮᓇᐅᔭᐃᑦ ᓈᒻᒪᓈᖅᓯᒑᖓᑕ ᐃᓅᔪᓐᓇᖅᓯᓲᖑᖕᒪᑕ 

ᓴᖅᑭᑎᑕᐅᔪᓐᓇᖅᓯᓲᖑᖕᒪᑕ ᐊᒻᒪᓗ 

ᐅᑎᕐᕕᒃᓴᖃᕈᓐᓃᖅᖢᑎᑦ. 

 

ᐃᖅᑲᐅᒪᖁᖕᒥᔭᕋ ᑖᓐᓇ ᒥᓂᔅᑕ 

ᐊᖏᖅᑕᐅᕙᒌᖅᓯᒪᓚᐅᕐᒪᑕ $200,000 

ᐊᕐᕌᓂᐅᓚᐅᖅᑐᖅ ᐱᒋᐊᓐᖓᕈᑎᒃᓴᖓᓐᓂᒃ 

ᐸᕐᓇᐃᔾᔪᑕᐅᓂᐊᖅᑐᓂᑦ. ᑐᑭᓯᐅᒪᔭᒃᑯᑦ ᑖᒃᑯᐊ 

ᓴᓇᕐᕈᑎᒃᓴᐃᑦ ᕿᒥᕐᕈᔭᐅᓚᐅᖅᑐᑦ 2010-2011-

ᒥᓗ ᐊᒻᒪᓗ ᑲᔪᓯᑎᑕᐅᑦᑎᐊᕈᓐᓇᕐᒪᖔᖅ 

ᕿᒥᕐᕈᔭᐅᓚᐅᕆᓪᓗᑎᑦ. ᑕᕝᕙᑦᑕᐅᖅ ᒫᓐᓇᒧᑦ  

ᑎᑭᖦᖢᒍ ᕿᒥᕐᕈᔭᐅᑦᑎᐊᒃᑲᓐᓂᕈᒪᒐᔭᖅᑐᑦ ᑖᒃᑯᐊ 

ᐅᓂᒃᑳᓕᐊᕆᔭᐅᓯᒪᓕᖅᑐᑦ 

ᖃᐅᔨᓴᖅᑕᐅᔾᔪᑎᒋᓚᐅᖅᑕᖏᑦ.  

 

ᐃᒃᐸᒃᓴᖅ ᒪᓕᒐᓕᐅᖅᑎ ᐅᖃᖅᑲᐅᖕᒪᑦ 

ᐅᖃᐅᓯᖃᓚᐅᕐᒪᑦ ᒪᒃᑯᒃᑐᓂᑦ 

ᐃᓱᒫᓗᒋᔭᖃᓐᖏᓗᐊᕋᑦᑕ ᒪᒃᑯᒃᑐᓂᑦ 

ᐅᖃᐅᓯᖃᓚᐅᕐᒪᑦ. ᒫᓐᓇ  

ᐱᓐᖑᐊᕐᕕᖃᖃᑦᑕᕐᒪᑕ ᐃᓚᖏᓪᓗᑦᑕᐅᕐᓘᓐᓃᑦ 

ᐊᓯᐅᔨᖃᑦᑕᖅᑐᑦ ᐱᓐᖑᐊᕕᒃᓴᖃᓐᖏᒻᒧᑦ. 

ᑕᒫᓂᑐᐃᓐᓇᖅ ᐳᐃᔾᔪᕋᕆᐊᖅᑐᖃᑦᑕᓲᖑᖕᒪᑕ 

ᓄᓇᓕᑦᑎᓐᓂ.  

 

ᐊᒻᒪᓘᓐᓃᑦ ᐅᓂᒃᑳᖅᑎᐊᖅᓯᒪᓐᖏᑦᑐᓂᑦ 

ᐱᑕᖃᓐᖏᒻᒪᑦ ᐃᒻᒪᖄ ᑲᖏᖅᖠᓂᕐᒥᐅᑦ 

ᐊᖏᔫᑕᐅᓂᖅᓴᓂᑦ ᐱᒍᒪᖕᒪᑕ ᒫᓐᓇᒥ ᐱᓯᒪᔭᒥᓂᒃ. 

ᑖᓐᓇ ᑕᕝᕙ ᐃᓱᒫᓗᒍᑎᒋᔭᕋ. ᓱᖕᒪᓪᓕ ᑕᕝᕙ 

ᐊᖏᕈᓐᓇᖅᐸᕋ $500,000 ᐊᒥᓲᓗᐊᖅᑎᓪᓗᒋᑦ 

ᓄᓇᓖᑦ ᐊᓯᖏᑦ ᑕᐃᒪᐃᑦᑐᓂᑦ ᐱᑕᖃᓐᖏᑎᓪᓗᒋᑦ 

ᓱᓕ? 

 

ᑖᒃᑯᐊ ᐅᖃᐅᓯᐅᓚᐅᖅᑎᓪᓗᒋᑦ 

ᓈᒻᒪᓈᖅᓯᓂᕋᖅᖢᑎᑦ ᐅᖃᓚᐅᕐᒪᑕ. 

ᑕᒻᒪᖅᓯᒪᓂᖅᐸᑕ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖓᑎᑐᑦ ᐃᒻᒪᖄ 

ᐊᐱᖅᓱᕆᐊᖃᖅᑐᒍᑦ. ᑖᒃᑯᐊ 

ᐊᐱᖅᓲᑕᐅᒍᓐᓇᖅᓯᕗᑦ ᑕᒪᐃᑕᓕᒫᑦ ᐊᑭᑐᔫᑎᓄᑦ 

ᐊᑐᖅᑐᒃᓴᐃᑦ ᐅᓂᒃᑳᑦᑎᐊᖅᓯᒪᓐᖏᑉᐸᑕ. ᑕᐃᒪ 

ᐱᖁᔨᕗᖔᕈᑎ ᐃᑲᔪᖅᓱᕐᓂᐊᖅᐸᕋ ᑐᓴᖅᓯᒪᔭᒃᑲ 

ᒪᓕᒡᓗᒋᑦ ᐸᕐᓇᐃᔾᔪᑎᒋᔭᐅᓯᒪᔪᓄᑦ ᑖᒃᑯᓄᖓ 

ᐅᓂᒃᑳᖅᓯᒪᔪᑦ ᐊᑐᐊᕐᓗᒋᑦ.  

 

ᐃᒃᓯᕙᐅᑖᖅ, ᑖᓐᓇ ᐱᖁᔨᕗᖔᕈᑎ 

ᑲᔪᓯᑎᑕᐅᓂᐊᖅᐸᑦ ᒥᓂᔅᑕᐃᑦ ᑕᐃᒪ 

ᐅᑎᒃᑲᓐᓂᕈᓐᓇᖅᐳᑦ ᐋᖅᑭᒃᓱᐃᒃᑲᓐᓂᕋᓱᐊᕐᓗᑎᑦ 

ᐃᓚᒋᐊᕈᑎᒋᔭᐅᔪᓐᓇᖅᑰᖅᑐᓂᑦ  

ᓇᓗᓇᐃᔭᑦᑎᐊᖅᓯᒪᓕᖅᑐᓂᑦ ᐅᓂᒃᑲᐅᓯᐅᑎᒋᓗᒋᑦ 

ᓴᓇᔭᐅᖁᔭᐅᒍᓂ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ ᐊᒻᒪ ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. 

ᐃᕼᐅᒪᒋᔭᒻᓂᓪᓕ ᐅᖄᓪᓚᖕᓂᐊᕋᒪ 

ᓂᕈᐊᖃᑕᐅᓂᐊᕋᒪᓗ ᑖᑉᑯᓄᖓ  

ᒪᓕᒐᓕᐅᖅᑎᐅᖃᑎᓐᓄᑦ ᑕᒫᓂ. ᐃᒃᐸᔅᓴᖅ 

ᑐᕼᐋᑎᑕᐅᑦᑎᐊᕋᑦᑕ ᒥᓂᔅᑕ ᐅᖃᒪᑎᓪᓗᒍ 

ᐃᒪᓐᓇᐃᑦᑐᑦᑎᐊᕙᒻᒥᓐᖒᖅ ᑲᖏᖅᓯᓂᐅᑉ 

ᕼᐊᒻᒪᓚᖏᑦ ᑕᑯᔪᒪᔪᑦ. ᑕᐃᒪᓐᓇ ᐱᔾᔪᑎᒋᓪᓗᒍ 

ᑖᑉᓱᒥᖓ ᑮᓇᐅᔭᕐᒥᑦ ᑐᒃᕼᐃᖅᑐᖅᑐᑦ ᐅᕙᒍᓪᓗ 

ᐊᖏᕈᒪᒍᑦᑎᒍ ᐊᖏᕈᓐᓇᖅᑐᑎᒍ ᐃᖅᑮᒍᒪᒍᑦᑎᒍ 

ᐃᖅᑮᒍᓐᓇᑦᑎᐊᖅᖢᑎᒍ.  

 

ᑖᒃᑯᐊ ᒪᓕᑦᑕᐅᖃᑦᑕᕐᒪᑕ ᐊᑭᑐᔪᑦ ᒥᒃᓵᓄᑦ 

ᑎᑎᕋᑦᑎᐊᖅᓯᒪᓪᓗᑎᒡᓗ ᑐᑭᕼᐃᓇᑦᑎᐊᖅᑐᑦ. ᑖᒻᓇ 

ᑕᒡᕙᓂ ᐃᑲᔫᑎᓂᒃ ᐅᖃᖅᓯᒪᒻᒪᑦ 

ᐱᓐᖑᐊᕐᕕᒡᔪᐊᖅᑎᑐᑦ ᐊᒃᑎᒋᓗᓂ ᓇᓘᔭᕐᕕᒃᓴᖅ. 

ᑖᒃᑯᐊ ᐃᓚᕋᓖᑦ ᐃᓚᔭᐅᕚᓪᓕᕐᓂᐊᖅᖢᑎᒃ ᑕᒡᕙᓂ 

ᓄᓇᓕᓐᓂ. ᑭᓐᖑᐊᒍᓪᓗ ᑐᕼᐊᓕᖅᖢᑕ 

ᐄᖅᑭᑎᐊᑦᓇᐃᖏᑦᑐᖅ ᖁᐊᖃᕐᕕᑐᐃᓐᓇᕐᒧᑦ 

ᑖᑦᓇᐃᓐᓂᐊᖅ ᕼᐅᓕᔪᒥᒃ ᐅᖃᐅᔭᐅᓐᖏᒻᒪᕆᒃᑐᒍᑦ 

ᒐᕙᒪᓇᓘᓪᓗᑕ. ᑖᒻᓇ ᐃᖢᐊᕆᓐᖏᓗᐊᖅᑕᕋ. 

 

ᐅᖃᐅᔾᔭᐅᓕᕆᓪᓗᑕᓗ ᐃᓚᑉᑎᓐᓄᑦ 

ᐃᓅᕼᐅᒃᑐᓂᓐᖒᖅ ᓇᒡᓕᒍᕼᐅᓐᖏᒻᒪᕆᒃᑐᒍᑦ. ᑕᑯ 

ᐱᖓᕼᐅᓂᑦ ᐅᑭᐅᓂᑦ ᑕᓗᕐᔪᐊᒥ 

ᐊᓐᓂᑭᑦᑐᕐᕕᖃᓐᖏᑦᑐᒍᑦ. ᐃᓅᕼᐅᒃᑐᖁᑎᒃᐳᒃᑕᐅᖅ 

ᓇᒡᓕᖕᓇᓐᖏᑉᐹᑦ? ᑕᐃᒪᓐᓇᒻᒪᕆᒃ 

ᐊᒃᑑᔭᐅᔪᓐᓇᖅᑐᒍᑦ ᕼᐊᓇᖃᑎᒋᔭᑉᑎᓐᓄᑦ. ᑖᓐᓇ 

ᖁᕕᐊᓇᓐᖏᑦᑐᒻᒪᕆᒃ. ᑕᐃᒪᓐᓇ ᐱᔾᔪᑎᒋᓪᓗᒍ  

ᓂᕈᐊᖃᑕᐅᓂᐊᖅᑐᖓ ᒫᓂ ᐊᖏᓐᖏᓪᓗᖓ ᑖᑉᓱᒪ 

ᒥᔅᓵᓂ. 

 

ᕼᐃᕗᓂᒃᓴᒥᓪᓗ ᑖᒃᑯᐊ ᖃᐃᔪᓐᓇᖅᑎᐊᒻᒪᑕ 

ᐃᓪᓗᐊᖅᕼᐃᓯᒪᑦᑎᐊᖅᑐᒥ ᖁᐊᕼᐋᕐᕕᒻᒥ 

ᐱᔪᒪᓪᓗᑎᑦ ᑮᓇᐅᔭᒥᒃ ᑐᒃᑭᖅᑐᕐᓗᑎᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒫᓐᓇ ᔫ 

ᐃᓄᑦ.  

 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒧᖓ 

ᐅᖃᕈᒪᒋᓪᓗᖓ. ᑖᓐᓇ ᐱᖁᔨᕗᖔᕈᑎ 

ᐃᑲᔪᖅᑐᕐᓂᐊᕋᒃᑯ. ᑖᒃᑯᐊ ᐅᖃᐅᓯᐅᖃᑦᑕᖅᑐᑦ 

ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐅᓪᓗᑕ ᐅᖃᐅᓯᕆᔭᕗᑦ 

ᐱᒻᒪᕆᐅᒻᒪᑕ. 

 

ᐊᔾᔨᒌᓐᖏᑦᑐᒥᑦ ᑖᔅᓱᒧᖓ ᑐᓴᐅᒪᔪᕕᓂᐅᓚᐅᕋᑦᑕ, 

ᑖᓐᓇ ᐃᓱᒫᓘᑎᒃᓴᕆᓐᖏᒻᒪᕆᑦᑕᕗᑦ. ᑭᓯᐊᓂ 

ᑐᓴᖃᑦᑕᕆᐊᖃᕋᓗᐊᕋᑦᑕ ᐱᒻᒪᕆᓐᓂᒃ, 

ᐅᓂᒃᑲᐅᓯᐅᓕᕈᑎᒃ 

ᐊᔾᔨᒋᔪᓐᓃᕐᓂᐊᖅᑕᖏᓐᓂᐅᓐᖏᑦᑐᖅ. ᐊᒻᒪᓗ 

ᑲᑎᒪᔨᐅᖃᑎᕗᑦ ᕌᓐ ᐅᖃᖅᑲᐅᒻᒪᑦ, 

ᐱᕕᖃᖅᑎᑦᑎᔪᒪᑦᑎᐊᖅᑐᒍᑦ ᐊᒻᒪᓗ 

ᑎᓕᐅᕆᔪᓐᓇᖏᒃᑲᓗᐊᖅᑐᑕ ᐱᕕᖃᖅᑎᑦᑎᔪᒪᔪᒍᑦ 

ᑖᓐᓇ ᑕᑯᒃᑲᓐᓂᕈᒪᓪᓗᑎᒍ ᐅᑭᐅᖅ 

ᓴᖅᑭᑕᐅᒃᑲᓐᓂᕈᒪᑉᐸᑦ ᐱᕕᖃᕐᓂᐊᕐᒪᑕᓕ. ᓲᕐᓗ 

ᑖᓐᓇ ᑐᖁᑦᑎᐊᒻᒪᕆᔾᔮᓐᖏᒻᒪᑦ ᐅᓪᓗᒥ 

ᐱᖁᔨᕗᖔᕈᑎᑎᒍᑦ ᓄᖅᑲᖅᑎᒃᑲᓗᐊᕈᑦᑎᒍ.  

 

ᑖᒃᑯᐊ ᑐᑭᓯᐅᒪᓇᑦᑎᐊᓐᖏᑦᑐᓂᒃ ᐅᕝᕙᓘᓐᓃᑦ 

ᐊᓯᔾᔨᖅᑕᓕᖅᑐᓂᑦ ᐱᓕᕆᐊᑦᑕ ᐃᓗᐊᓂ 

ᐱᓕᕆᐊᖃᖅᑐᕕᓂᐅᒐᑦᑕ ᐱᓕᕆᕝᕕᐅᔫᑉ 

ᓴᖅᑭᑕᖏᑦ ᐊᒻᒪᓗ ᐅᖃᐅᓯᕆᔭᐅᔪᑦ ᐃᓚᖏᑦ 

ᑭᐅᔾᔪᑕᐅᔪᓪᓗ ᐊᔾᔨᒌᓐᖏᒻᒪᑕ, ᐊᔾᔨᒌᖅᑰᔨᓐᖏᒻᒪᑕ. 

ᓇᓗᓇᓐᖏᑦᑎᐊᕐᓗᓂ ᑖᓐᓇ ᓴᖅᑭᒃᑲᓐᓂᖅᐸᑦ, 

ᐅᖃᐃᓐᓇᑦᑎᐊᕋᑦᑕ ᒪᒃᑯᑦᑐᖁᑎᕗᒡᒎᖅ 

ᐃᑲᔪᖅᑐᕈᒪᔭᕗᑦ ᖃᓄᑐᐃᓐᓇᖅ ᕿᑎᕐᕕᑎᒍᑦ 

ᐊᔾᔨᒌᓐᖏᑦᑐᑎᒍᑦ 

ᐃᓱᒪᔅᓴᖅᓯᐅᕈᑎᒋᑦᑎᐊᒃᑲᓐᓂᕈᒪᔭᕗᑦ ᐊᒻᒪᓗ 

ᐃᓱᒪᔅᓴᖅᓯᐅᕈᑎᒋᑦᑎᐊᓪᓚᕆᒃᑲᔭᖅᑕᕗᑦ 

ᓴᖅᑭᑕᐅᒃᑲᓐᓂᕈᒪᓐᓂᖅᐸᑦ. ᑭᓯᐊᓂ ᒫᓐᓇ 

ᑕᐃᒪᐃᓕᖓᑎᓪᓗᒍ ᑕᕝᕙᓂ ᐱᓕᕆᕝᕕᐅᔪᓂᑦ 

ᑕᐃᒪᓐᓇ ᑎᑎᕋᖅᑕᐅᓯᒪᑎᓪᓗᒍ ᐃᑲᔪᖅᑐᕆᐊᔅᓴᖅ 

ᐊᔪᖅᑕᕗᑦ, ᐅᕙᖓᓕ ᐊᔪᖅᑕᕋ. 

 

ᐊᒻᒪᓗ ᐃᒃᓯᕙᐅᑖᖅ, ᐅᖃᕈᓐᓇᕈᒪ ᐱᓪᓚᕆᑦᑐᑕ 

ᐅᖃᕋᓱᖃᑦᑕᕋᑦᑕ ᒪᓕᒐᓕᐅᖅᑎᑐᐃᓐᓇᐅᓪᓗᑕ 

ᓱᓕᓪᓚᕆᑦᑐᓂᓪᓗ ᐅᖃᕈᒪᖃᑦᑕᖅᑐᑕ 

ᓱᓕᓪᓚᕆᑦᑐᒥᑦ ᓱᓕ ᐅᖃᕆᐊᖃᖅᑐᑕ. 

ᓄᓇᕗᒻᒥᐅᖑᖃᑎᕗᑦ ᐃᑉᐸᒃᓴᖅ ᐅᖃᐅᔾᔭᐅᓚᐅᕐᒪᑕ 

ᓲᕐᓗ ᐅᓇᒎᖅ ᐅᑯᐊ ᑲᑎᒪᔾᔪᑎᕕᓃᑦ 

ᐅᖃᓕᒫᖅᑐᒋᑦ; ᐅᓇᒎᖅ ᐊᖏᓐᖏᑕᕗᑦ 

ᐱᔾᔪᑎᖃᓕᖅᑐᒍᒡᒎᖅ ᒥᓂᔅᑕᒧᑦ ᓄᓇᒋᔭᐅᒻᒪᑦ 

ᑲᖏᖅᖠᓂᖅ. ᑕᐃᒪᐃᓕᔪᖃᓚᐅᓐᖏᑎᐊᖅᑐᒍᑦ 

ᐃᒃᓯᕙᐅᑖᖅ, ᐅᖃᓕᒫᕈᔅᓯᐅᒃ ᑲᑎᒪᔾᔪᑎᕕᓃᑦ 

ᑕᐃᒪᐃᓕᔪᖃᓚᐅᓐᖏᑦᑎᐊᖅᑐᒍᑦ 

ᑕᐃᒪᐃᓕᔾᔮᓇᑕᓗ, ᑕᐃᒪᐃᓕᐅᖅᑐᔅᓴᐅᓐᖏᓐᓇᑦᑕ. 

 

ᑭᓇ ᐃᑲᓂ ᓄᓇᖃᖅᐸᑦ, ᑭᓇ ᑭᓱᓕᕆᔨᐅᑉᐸᑦ 

ᐱᑎᑦᑐᓐᓃᖅᑕᕗᓇᐃ ᐃᒪᐃᓕᔭᕆᐊᖃᓐᖏᓐᓇᑦᑕ, 

ᑕᐃᒪᐃᓕᔾᔮᓇᑕᓗ. ᑖᓐᓇ ᐊᑲᐅᒋᓚᐅᓐᖏᓇᒃᑯ 

ᑎᑎᕋᖅᓯᒪᔪᓂᑦ ᑲᑎᒪᔾᔪᑎᓂᑦ ᐅᖃᓕᒫᕈᓐᓇᖅᑐᓯ 

ᐊᒻᒪᓗ ᑕᕝᕙᓂ ᓱᓕ ᑎᑎᕋᖅᓯᒪᔪᖅ ᓄᓇᓕᓐᓂᒡᒎᖅ 

ᒥᑭᓪᓕᑎᕆᒐᑦᑕ - ᑲᑎᒪᔾᔪᑎᕕᓂᕐᓂᑦ 

ᖃᓪᓗᓈᑎᑑᖓᔪᓂᑦ. 

ᒥᑭᓪᓕᑎᕆᔪᖃᓚᐅᓐᖏᑦᑎᐊᖅᑰᖅᑐᒍᑦ, 

ᒥᑭᓪᓕᑎᕆᔪᒪᓐᖏᑦᑎᐊᖅᑐᒍᑦ 

ᓄᓇᖅᑲᑎᒋᓐᖏᑕᕋᓗᐊᑦᑎᓐᓂᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓂᖅᑎᕆᔪᖃᕐᒪᑦ. 

ᐃᓛᒃ, ᓂᓪᓕᕈᒪᔪᖅᑕᖃᕐᒪᑦ. ᒥᔅᑕ ᑰᓕ, 

ᐃᓂᖅᑎᕈᑎᒧᑦ. 

 

ᐃᓂᖅᑎᕆᔾᔪᑦ 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᖃᕋᑖᖅᑐᖅ ᐅᕙᖓ 

ᐅᖃᐅᓯᕆᓚᐅᑕᕐᓄᑦ ᐃᓄᑦᑎᑑᖓᔪᖅ 

ᐃᒪᐃᓕᖓᖅᑲᐅᒻᒪᑦ ᖃᓪᓗᓇᐅᔭᖅᓯᒪᔪᓂᒃ 

ᑎᑎᕋᖅᓯᒪᔪᓂᒃ ᐅᖃᐅᓯᓐᓄᑦ ᐃᒪᐃᓕᐅᖅᑲᐅᒐᒪ, 

ᓱᓕᔪᖅ: ᒥᓂᔅᑕ ᐅᓂᒃᑳᖅᑎᐅᔪᖅ ᐊᒻᒪᓗᑦᑕᐅᖅ 

ᑕᕝᕙᓂ ᓱᓕᒻᒪᑦ. ᑕᐃᒪᐃᓕᖓᓪᓗᓂ ᐅᖃᖅᑲᐅᒐᒪ. 

ᑕᐃᒫᒃ ᑕᕝᕙ ᑮᓇᐅᔭᓕᕆᔾᔪᑎᓂᒃ 

ᐅᓂᒃᑳᖅᑎᐅᓪᓗᓂ ᐊᒻᒪᓗ ᑕᐃᑲᓂ ᑕᐃᔅᓱᒥᖓ 

ᓄᓇᓕᖃᖅᑐᓂ ᑕᐃᒪᐃᓕᐅᑕᐅᓚᐅᕐᒪᑦ. ᑖᓐᓇ 

ᑕᕝᕙ ᐅᖃᐅᓯᕆᒐᓱᐊᓚᐅᖅᑕᕋ ᑕᐃᒪᓐᓇ. 

 

ᐱᐅᖏᓐᓂᕋᖅᑕᐅᒐᓱᐊᕆᐊᔅᓴᖅ ᒥᓂᔅᑕ ᑖᓐᓇ 

ᑲᒪᔨᐅᔪᖅ ᐅᖃᐅᓯᕆᖅᑲᐅᖏᑕᕋ. ᐃᓄᒃᑎᑐᑦ 

ᐅᖃᖅᑲᐅᒐᒪ ᒥᓂᔅᑕᐅᑦᑎᐊᒻᒪᕆᑦᑐᓂᐅᓇ CGS-

ᑯᓐᓄᑦ ᐊᒻᒪᓗ ᑖᓐᓇ ᓂᕈᐊᖅᑕᐅᓯᒪᕝᕕᒋᓪᓗᓂᐅᒃ 

ᑮᓇᐅᔭᓕᕆᔾᔪᑎᓂᒃ ᕿᒥᕐᕈᖅᑲᐅᒐᑦᑕ ᑖᒃᑯᐊ 

ᑮᓇᐅᔭᓕᕆᔾᔪᑎᖏᓐᓂᒃ. ᑕᐃᒪᓐᓇ ᖃᓪᓗᓈᑎᑐᑦ 

ᐊᑦᔨᐅᖅᑲᐅᖏᒻᒪᖅᑲᐃ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. (ᑐᓵᔨᑎᒍᑦ) 

ᑕᒪᓐᓇ ᖃᐅᔨᒃᑲᐃᔾᔪᑎᐅᓇᕋᓕᖅᐸᕋ. 

(ᑐᓵᔨᑎᒃᑰᕈᓐᓃᖅᑐᖅ) ᒫᓐᓇ ᑐᓴᓚᐅᐱᓪᓚᑉᐸᕋ 

ᐃᓂᖅᑎᕈᑕᐅᔪᖅ ᖃᓄᐃᓕᖓᓂᐊᕐᒪᖔᑦᑎᓐᓂᒃ 

ᓇᓗᓇᐃᖅᓯᓂᐊᖅᐳᒍᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᕝᕕᒋᔪᓐᓇᖅᐸᕋ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᐃᓂᖅᑎᕈᑕᐅᔪᖅ 

ᒫᓐᓇ ᐅᖃᐅᓯᕆᓵᖅᑕᐃᑦ ᑖᓐᓇ 

ᕿᒥᕐᕈᑦᑎᐊᕆᐊᖃᕐᓂᐊᕋᑦᑎᒍ ᐃᖅᑲᓇᐃᔭᖅᑎᕗᓪᓗ 

ᐊᒻᒪ ᑕᐃᓐᓇ ᐃᓂᖅᑎᕈᑖ ᑕᒻᒪᕋᓱᒋᓐᓈᔪᖅ 

ᐃᓕᓐᓂᒃ ᓱᓕᒻᒪᖔᑦ ᐅᕝᕙᓘᓐᓃᑦ ᓱᓕᓐᖏᒻᒪᖔᑦ. 

ᓇᓗᓇᐃᖅᓯᓂᐊᖅᐳᖓ ᐃᒃᓯᕙᐅᑕᐅᓂᕋ 

ᐱᑦᔪᑎᒋᓪᓗᒍ. ᑖᓐᓇ ᐃᓂᖅᑎᕈᑕᐅᔪᖅ ᒫᓐᓇ 

ᑖᒃᑯᓂᖓ ᑲᒪᒋᔭᐅᓚᐅᐱᓪᓚᓂᐊᕐᒪᑦ. 

 

ᐅᓇ ᑐᑭᓯᒋᐊᑦᑎᐊᑲᓐᓂᕈᒪᒐᒃᑯ ᑖᓐᓇ 

ᐊᑲᐅᒋᔭᐅᓵᖏᑦᑐᖅ ᓂᓪᓕᖅᕕᒋᔪᒪᒍᕕᐅᒃ 

ᐅᕝᕙᓘᓐᓃᑦ ᐅᖃᐅᓯᕆᓵᖅᑕᑎᑦ ᐊᒧᔪᒪᒍᕕᒋᑦ 

ᒫᓐᓇ ᐱᕕᖃᑦᑎᓚᐅᐱᓪᓚᑉᐸᒋᑦ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᓐᖏᒃᑯᒪ, 

ᐱᕕᖃᑦᑎᒃᑯᕕᓐᖓᓗ ᐃᑉᐸᔅᓴᖅ ᑲᑎᒪᔾᔪᑎᕕᓃᑦ  

ᐃᓄᒃᑎᑑᖓᔪᑦ ᑐᓐᖓᕕᒋᕋᑖᕋᒃᑭᑦ 

ᖃᓪᓗᓈᑎᑑᖓᔪᓪᓗ. ᐃᓄᒃᑎᑑᖓᔪᖅ, 

ᖃᓪᓗᓈᑎᑑᖓᔪᕐᓗ ᐊᑦᔨᒌᒥᒃ ᑐᑭᖃᖅᑰᔨᒻᒪᑎᒃ 

ᐅᖃᐅᓯᕆᕋᑖᖅᑕᓐᓂᒃ. ᑭᓯᐊᓂ ᑖᓐᓇ 

ᐅᑎᖅᕕᒋᓂᐊᕐᓂᕋᕋᕕᐅᒃ ᐊᓯᐊᓄ  

ᐅᖃᓪᓚᒌᓚᐅᑲᒍᓐᓇᖅᐳᖓ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᑐᓴᖅᑕᐅᖁᓗᐊᒃᑲᓂᖅᑕᕋ ᐊᒻᒪᓗ ᓄᓇᕗᒻᒥᐅᓄᑦ 

ᓇᓗᓇᐃᒃᑲᓐᓂᕈᒪᔭᕋ. ᒫᓃᑦᑐᑎᒍᑦ 

ᒪᓕᒐᓕᐅᖅᑎᑐᐃᓐᓇᖅᑎᒍᑦ 

ᖁᔭᓐᓈᖅᓯᓚᐅᖏᑎᐊᖅᑐᒍᑦ ᒪᒃᑯᑦᑐᓂᒃ, 

ᖁᔭᓐᓈᖅᓯᔾᔮᖏᑦᑐᒍᓪᓗ. ᐅᖃᐃᓐᓇᐅᔭᕋᑦᑕ, 

ᐃᖅᑲᐃᑎᔭᐅᓚᐅᖅᖢᑕᓗ ᑲᑎᒪᔨᐅᖃᑎᑦᑎᓐᓄᑦ,  

ᒪᒃᑯᑦᑐᓂᒎᖅ ᓯᕗᓂᒃᓴᖃᓐᓂᕋᖃᑦᑕᖅᑐᒍᑦ 

ᐱᒃᑯᒍᓱᐃᓐᓇᐅᔭᕐᓂᕋᑦᑐᒍᒡᒎᖅ. 

ᐱᒃᑯᒍᓱᐃᓐᓇᐅᔭᕆᐊᖃᑦᑐᒍᑦ ᒪᒃᑯᑦᑐᖁᑎᑦᑎᓐᓂᒃ 

ᓯᕗᓂᒃᓴᕆᒐᑦᑎᒍ, ᑭᖑᕝᕕᑎᔅᓴᕆᒐᑦᑎᒍ. 

 

ᐅᖃᐅᓯᕆᔭᕗᑦ ᐃᓚᐃᓐᓇᑯᓗᐊᓂᒃ 

ᐃᖅᑲᑦᑕᐅᔪᖃᖃᑦᑕᑎᓪᓗᒍ, 

ᐃᖅᑲᑦᑕᐅᔪᖃᕐᓂᐊᖅᑎᓪᓗᒍᓘᓐᓃᑦ 

ᑐᑭᓯᐅᒪᖏᑎᐊᓕᖅᑎᓂᐊᖅᑕᕗᑦ ᒪᒃᑯᑦᑐᖁᑎᕗᑦ. 

ᐃᖅᑲᑦᑐᐃᓂᐊᕐᕌᖓᑦᑕ  ᐅᖃᐅᓯᐅᔪᕕᓂᕐᒥᒃ ᐅᕙᓂ 

ᑲᑎᒪᕕᐅᑉ ᐃᓗᐊᓂᓘᓐᓃᑦ, ᐊᑲᐅᒐᔭᖅᑐᖅ, 

ᐊᑲᐅᒋᔭᕋᓕ ᑕᒪᕐᒥᑦᑎᐊᖅ ᐅᖃᐅᓯᐅᓚᐅᖅᑐᖅ 

ᐃᖅᑲᑦᑐᖃᑦᑕᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖁᔨᕗᖔᕈᒻᒧᑦ 

ᐅᓂᒃᑳᓂᐊᖅᑲᐅᒐᓗᐊᕐᕋᒪ. 5 ᒥᓂᔅᒥᒃ 

ᓄᖅᑲᓚᐅᑳᔾᔪᒍᒪᔪᖓ ᓂᕈᐊᓚᐅᖅᑳᑎᓐᓇᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑭᓯᐊᓂ, ᐃᓛᒃ ᓂᓪᓕᕈᒪᒍᕕᑦ 

ᐱᕕᖃᕋᓗᐊᖅᑐᑎᑦ ᓱᓕ ᓂᕈᐊᔾᔮᖏᓐᓇᑦᑕ. 

ᓂᕈᐊᕐᓂᐊᓕᕈᑦᑕ 

ᓄᖅᑲᖓᓚᐅᐱᓪᓚᒍᓐᓇᓂᐊᖅᑐᒍᑦ. ᑭᓯᐊᓂ 

ᓂᓪᓕᕈᒪᒍᕕᑦ ᐱᕕᖃᑦᑐᑎᑦ ᒫᓐᓇ to the 

motion.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᖃᐅᓯᖄᔾᔪᒍᓐᓇᖅᑐᖓ 

ᑕᐃᒪᓐᓇ. 

 

ᑲᑎᒪᔨᑐᐃᓐᓇᐅᖃᑕᐅᓯᒪᒐᒪ ᐊᕐᕌᒍᓄᑦ 

ᑕᓪᓕᒪᑲᓴᓐᓄᑦ ᐊᒻᒪᓗ ᐱᖁᔨᖔᓕᐅᓚᐅᖅᓯᒪᒐᒪ 

ᑐᖏᓕᖓᓂ $500,000-ᓂᒃ ᐲᖅᓯᖁᔨᓪᓗᖓ 

ᒐᕙᒪᒃᑯᑦ ᐃᖅᑲᓇᐃᔭᖅᕕᖏᓐᓂᒃ.  ᐃᒪᓐᓇ 

ᐱᖁᔨᕗᖔᕈᑎᓕᐅᖅᓯᒪᒐᑦᑕ ᐲᖅᓯᖁᔨᓪᓗᑕ. 

ᑕᐃᒃᓱᒪᓂ ᐅᑎᓚᐅᖅᓯᒪᒻᒪᑕ ᒐᕙᒪᒃᑯᑦ 

ᐅᖃᓚᐅᖅᓯᒪᒻᒪᑕᑦᑕᐅᖅ ᑕᐃᒪᓐᓇ 

ᐊᑐᖅᑕᐅᓚᐅᖅᓯᒪᓪᓗᑎᓪᓗ  



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1185  

ᐊᑐᖅᑕᐅᖁᔭᐅᔪᒧᑦ. ᑕᒪᓐᓇ ᓄᓇᕗᒻᒥ 

ᐃᑲᔪᕈᑎᔅᓴᐅᓚᐅᖅᑐᑦ ᓄᓇᕗᒻᒥᐅᑕᐅᔪᓄᑦ, 

ᓄᓇᓕᓗᒃᑖᓄᑦ ᖁᕕᐊᒋᓚᐅᖅᓯᒪᕙᕗᑦ. ᑕᒪᓐᓇ 

ᑕᐃᒪᓐᓇᐃᓕᒻᒪᑕ.  

 

ᐄ, ᑕᐃᒪ ᐊᒻᒪᓗᒃᑕᐅᖅ ᒫᓂᒥᐅᑕᐅᓕᖅᖢᖓ ᑎᓯᕚ 

2009-ᒥ ᒥᓂᔅᑕᖑᓚᐅᖅᓯᒪᓪᓗᖓ, ᐃᓛᒃ 

ᒥᓂᔅᑕᐅᓕᖅᖢᖓ ᑕᒫᓂ ᐊᒻᒪᓗᒃᑕᐅᖅ ᑕᐃᒪᓐᓇ 

ᐅᓂᒃᑳᕈᑎᒋᔭᐅᔪᓂᒃ $300,000-ᓂᒃ 

ᐊᑐᕈᒪᑎᓪᓗᒋᑦ ᒐᕙᒪᒃᑯᑦ ᑎᒥᖓᓐ 

ᖁᕕᐊᒋᓚᐅᖏᓇᒃᑯ ᐲᖅᑕᐅᖁᓚᐅᖅᓯᒪᒐᒃᑯ 

ᓴᓇᔭᐅᒍᑕᐅᓂᐊᖅᑐᑦ ᓄᑖᖑᕈᑕᐅᓂᐊᖅᑐᖅ 

ᐋᖅᑭᒃᓱᕈᑕᐅᓂᐊᖅᑐᖅ ᕿᑭᖅᑖᓗᒻᒥ 

ᐃᑲᔪᖅᑕᐅᕕᒻᒦᑦᑐᒧᑦ. ᑖᒃᑯᐊ ᑎᑎᕋᖅᓯᒪᔪᑦ, 

ᓇᓗᓇᐃᔭᖅᓯᒪᔪᑦ ᓲᕐᓗ ᓴᓇᒍᒪᔫᔮᓚᐅᕐᒪᑕ ᓄᑖᒥᒃ, 

150-ᓄᑦ ᐊᓄᓪᓚᓯᖅᑕᐅᓯᒪᔪᓄᑦ. ᐄ, ᑕᐃᒪᓐᓇ 

ᐊᔾᔨᒌᖏᑦᑐᓂᒃ ᓲᕐᓗ ᐊᖏᖃᑎᒌᖃᑦᑕᖏᓐᓇᑦᑕ, 

ᐊᔾᔨᒌᑎᑕᐅᓪᓗᑕ ᓂᕈᐊᓚᐅᖅᓯᒪᒐᑦᑕ ᑖᒃᑯᐊ 

ᒥᓂᔅᑕᐃᑦ ᓵᓚᒋᔭᐅᓚᐅᖅᓯᒪᓪᓗᑎᒃ 

ᑲᑎᒪᔨᑐᐃᓐᓇᕐᓄᑦ. ᐊᐃᑦᑖᖑᓚᐅᖅᑑᒐᓗᐊᖅ ᒫᓐᓇ 

ᐊᒃᓱᕈᖅᐸᓕᕋᒪ ᑕᐃᑲᓂ ᐊᓄᓪᓚᒃᓰᕕᒻᒥ 

ᐊᒥᓱᓐᖑᓗᐊᖅᓯᒪᓕᕐᒪᑕ. 

 

ᑕᖅᑮᑦ ᐊᒥᓲᓐᖏᑦᑐᑦ ᐊᓂᒍᕐᒪᑕ ᖃᑦᑎᕆᔨᒃᑯᑦ 

ᐊᖓᔪᖅᑳᖓᑦ ᓄᓇᕘᒧᑦ 

ᐅᓂᒃᑲᐅᓯᐅᒻᒪᕆᓚᐅᖅᓯᒪᔪᒍᑦ ᐃᑭᑦᑕᐃᓕᕐᓂᑦᒧ 

ᐊᒥᒐᖅᑐᕈᑎᖏᓐᓂᑦ ᑕᑯᑎᑦᑎᓪᓗᓂᑎᒍᑦ ᐊᒻᒪ 

ᐱᕙᓪᓕᐊᔪᓕᕆᔨᓄᑦ ᒥᑕᐅᑎᒋᔭᐅᔪᒪᒻᒪᕆᓕᖅᑐᑕ   

ᖃᓄᖅᑑᓐᖏᓗᐊᕐᓂᑎᓐᓂ ᕿᑭᖅᑖᓘᑉ 

ᐃᑲᔪᖅᑕᐅᕝᕕᖓᓂᒃ ᑲᓇᑕᓕᒫᑎᒎᓕᖅᑐᓂᓗ. 

ᑐᑭᓯᐅᒪᓕᕋᒪᓕ ᖃᓄᐃᓕᐅᖃᑦᑕᕐᒪᖔᑕ...  

 

ᑖᒃᑯᐊ ᐅᖃᓕᒫᖅᑐᒋᑦ ᓇᓗᓇᐃᔭᖅᓯᒪᔪᑦ ᑕᕝᕙᓂ 

ᐱᓕᕆᐊᕐᕆᔭᐅᓂᐊᖅᑐᒥ. ᑕᐃᒪᓐᓇ Olympic-ᑎᑐᑦ 

ᐊᖏᑎᒋᔪᒥᒃ ᓲᕐᓗ ᐳᐃᔾᔪᕋᖅᕕᖃᕐᓂᐊᕐᒪᖔᑕ, 

ᐳᐃᔾᔪᕋᕐᕕᑦᑕᖃᕐᓂᐊᕐᓂᖓᓂᒃ ᐱᔾᔪᑎᖃᒻᒪᑦ.  

ᐃᖃᓗᒃᑑᑦᑎᐊᕐᒥᑦᑕᐅᖅ ᑕᐃᒪᓐᓇᐃᑦᑐᒥᒃ ᐱᖃᕋᑦᑕ 

ᐊᐅᔭᐃᓐᓇᒃᑯᑦ ᐊᑐᖅᑕᐅᖃᑦᑕᖅᑐᒥᒃ, 

ᐊᑐᖃᑦᑕᕋᒃᑯᓗ ᐊᒻᒪᓗ ᓱᕈᓯᓄᑦ 

ᐊᑐᖅᑕᐅᖃᑦᑕᖅᖢᓂ. ᐊᒻᒪᓗ ᐃᐱᔪᖃᖃᑦᑕᕐᒪᑦ 

ᐊᕐᕌᒍᓂ ᑎᓴᒪᓂ ᐃᐱᔪᖃᓚᐅᖅᓯᒪᒻᒪᑦ ᐃᒫᖅᑐᓂᒃ. 

ᐅᓗᕆᐊᓇᓐᖏᑦᑐᒦᖁᒐᑦᑎᒍ ᓱᕈᓯᓐ. 

ᐃᖃᓗᒃᑑᑦᑎᐊᕐᒥᐅᑦ ᓱᕈᓯᖏᑦ ᓲᕐᓗ 

ᐊᔪᓐᖏᑦᑎᐊᓕᕐᒪᑕ ᐳᐃᔾᔪᕋᕐᓂᕐᒧᑦ. 

 

ᑕᐃᒃᑯᐊ ᑕᒪᕐᒥᒃ ᓄᓇᕘᒥ ᑕᒪᕐᒥᒃ ᓄᓇᓖᑦ ᐃᒪᓐᓇ 

ᐳᐃᔾᔪᕋᖅᕕᑦᑕᖃᖁᓇᖅᐸᒃᑲᓗᐊᖅᐳᑦ. ᐄ, ᑕᐃᒪᓐᓇ 

ᐱᐅᔪᒻᒪᕆᐅᒻᒪᑦ. ᑕᒪᓐᓇ ᐃᖃᐃᓕᓴᐅᑎᐅᕙᑦᑐᓂᓗ 

ᓱᕈᓯᐅᔪᓄᑦ. ᖁᕕᐊᒋᔭᐅᓪᓗᓂᓗ. 

ᐅᑉᐱᕈᓱᓪᓚᕆᒃᑲᒪᑦᑕᐅᖅ ᑕᒪᓐᓇ 

ᐱᓕᕆᐊᕐᕆᔭᐅᔪᖅ, ᐱᓕᕆᐊᕐᕆᔭᐅᒍᒪᔪᖅ 

ᑲᖏᖅᖠᓂᕐᒥ ᑖᓐᓇ ᓯᐊᕐᕆᔮ*ᕕᒻᒧᑦ 

ᐊᑐᖅᑕᐃᓂᐊᕐᒪᑦ. 

 

ᑲᖏᖅᖠᓂᕐᒥ ᕼᐋᑭᑦᑐᓕᕆᔨᒻᒪᕆᐊᓘᖃᑦᑕᒪᑕ. 

ᓄᑕᐅᖏᐸᓪᓕᐊᓕᖅᖢᓂᓗ. ᓲᕐᓗ ᓯᐊᕐᕆᔮᖅᕕᖓᓐ 

ᐊᑐᖅᑕᐅᔪᒻᒪᕆᐅᕋᑦᑕᖅᖢᓂᓗ. ᑕᐃᒪ 

ᑎᓕᐅᕋᔭᖅᐸᒃᑲ, ᐅᖃᐅᑎᒐᔭᖅᐸᒃᑲᓗ ᑲᑎᒪᔨᐅᔪᑦ 

ᐃᓱᒫᓗᒍᑎᖃᑉᐸᑕ ᑕᒪᑐᒪ ᒥᒃᓵᓄᑦ  

ᐱᖁᔨᕗᖔᕈᓐᓇᕐᒪᑕ ᑖᒃᑯᐊ ᓇᓗᓇᐃᔭᖅᑕᐅᓯᒪᔪᑦ 

ᑎᑎᖅᓯᒪᔪᑦ ᑮᓇᐅᔭᐃᑦ ᐊᑐᖅᑐᔅᓴᐅᓂᖓᓄᑦ. 

 

ᑕᐃᒪ ᓂᕈᐊᕈᑦᑕ ᐱᖁᔨᕗᖔᓕᐅᕈᓐᓇᕐᒪᑕ 

ᒐᕙᒪᒃᑯᓐᓄᑦ ᑲᑎᒪᔨᑐᐃᓐᓇᐃᑦ. ᑖᒃᑯᐊ ᑮᓇᐅᔭᑦ 

ᓯᐊᕐᕆᔮᖅᕕᒻᒧᑐᐃᓐᓇᖅ ᐊᑐᖅᑕᐅᔪᓐᓇᖁᓪᓗᒋᑦ. 

ᐱᖁᔨᕗᖔᓕᐅᖅᑐᖃᑦᑎᓪᓗᒍ ᑖᔅᓱᒥᖓ 

ᐱᖁᔨᕗᖔᖅ ᑎᑎᕋᖅᑕᐅᓯᒪᓂᖓᓂ. 

ᐊᓯᔾᔨᕈᓐᓇᕋᔭᕋᑦᑎᒍ ᑖᓐᓇ ᐱᖁᔨᕗᖔᓕᐅᖅᑐᖅ 

ᑖᒃᑯᓂᖓ ᐅᑎᖅᑎᑦᑎᓗᓂ ᐊᓯᐊᓂ 

ᐱᖁᔨᕗᖔᓕᐅᖅᐸᑦ ᓄᑖᒥᒃ ᑖᒃᑯᐊ 

ᓯᐊᕐᕆᔮᕐᕕᒻᒧᑐᐃᓐᓇᖅ ᐊᑐᖅᑕᐅᓂᐊᖅᐸᑖᓛᖅᐸᑦ. 

ᓂᕈᐊᖅᐸᑕ ᐃᑲᔪᖅᑐᐃᓂᐊᕋᒪ ᑖᒃᑯᐊ 

ᒥᓂᔅᑕᐅᖃᑎᓐᓂ ᑖᒃᑯᐊ ᐱᓪᓗᒋᑦ. ᑕᐃᒪ 

ᐃᒃᓯᕙᐅᑖᖅ, ᑕᕝᕙ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᐊᑎᖁᑎᖃᕈᓐᓃᖅᖢᖓᓗ 

comments. To the Motion ᑭᓯᐊᓂ 

ᑭᖑᓪᓕᖅᐹᖑᓂᐊᕐᒪᑦ ᐱᒋᐊᖅᑎᑦᑎᓚᐅᖅᑐᖅ 

ᒪᓕᒐᖅᐳᑦ ᐊᑐᖅᖢᒍ. ᒫᓐᓇ 

ᐊᑎᖁᑎᖃᕈᓐᓃᖅᖢᖓ. 

 

ᑖᓐᓇ ᑮᑦ ᐲᑕᓴᓐ ᓄᖅᑲᖓᓚᐅᐱᓪᓚᒍᒪᒻᒪᑦ. 

ᐃᒃᓯᕙᐅᑕᐅᓂᕋ ᐊᑐᕐᓗᒍ, 5 ᒥᓂᔅᓯᒥᒃ 

ᓄᖅᑲᖓᓚᐅᐱᓪᓚᓐᓂᐊᖅᐳᒍᑦ. ᒪᕐᕉᓐᓂᒃ 

ᐱᔾᔪᑎᔅᓴᖃᕋᒪ, ᒥᔅᑕ ᑰᓕ Point of Order-ᖓ 

ᑐᑭᓯᒋᐊᒃᑲᓐᓂᓚᐅᕐᓗᒍ ᐊᒻᒪ ᐱᕕᖃᕐᓂᐊᕋᕕᑦ 

ᓂᕈᐊᕐᓇᖅᓯᓚᐅᖅᑳᑎᓐᓇᒍᑦ. ᐃᒃᓯᕙᐅᑕᐅᓂᕋ 

ᐊᑐᕐᓗᒍ, 5 ᒥᓂᔅᓯᒥᑦ ᓄᖅᑲᖓᓚᐅᐱᓪᓚᑦᑕ 

ᐋᖅᑭᓯᒐᓱᐊᓪᓚᓐᓂᐊᕋᑦᑕ ᒫᓂ.  

 

>>ᓄᖅᑲᑲᐃᓐᓇᖅᑐᑦ 16:01ᒥ ᑲᔪᓯᓪᓗᑎᓪᓗ 

16:14ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᑦᑕ. 

ᐱᒋᐊᓚᐅᖏᓂᑦᑎᑦᓐᓂ ᐅᑯᐊ 

ᓂᓪᓕᐅᑎᒋᓚᐅᐱᓪᓚᓚᒃᑲᐃ. 

 

(ᑐᓵᔨᑎᒎᑦ) ᐱᒋᐊᓚᐅᖏᓂᑦᑎᓐᓂ ᔮᓂ ᓂᖏᐅᖓᓐ 

ᑭᖑᓪᓕᖅᐹᖑᓚᐅᖏᓐᓂᐊᓂ ᐅᖃᐅᔾᔨᖅᑳᕈᒪᔪᖓ 

ᑖᒃᑯᐊ ᐃᑉᐸᒃᓴᖅ ᑲᑎᒪᔾᔪᑕᐅᓚᐅᖅᑐᑦ. 

ᓂᐱᓕᐅᖅᓯᒪᔪᑦ ᐊᑯᓂᐅᔪᖅ ᑕᒪᓐᓇ  

ᐱᓕᕆᐊᕆᔭᐅᓂᐊᕐᒪᑕ, ᒥᔅᑕ ᑰᓕᐅᑉ ᑖᓐᓇ 

ᐃᓂᖅᑎᕆᕈᑎᒋᖅᑲᐅᔭᖓᓂ. ᑕᐃᒪ 

ᓇᒡᒐᔾᔭᐅᖑᓚᐅᓐᖏᓐᓂᖓᓂ ᐅᖃᐅᓯᕆᓂᐊᖅᑕᕋ.  

 

ᓂᖏᐅᖓᓐ, ᑭᖑᓪᓕᖅᐹᖑᓗᑎᑦ 

ᓂᓪᓕᕐᕕᖃᕈᓐᓇᕋᕕᑦ ᑖᓐᓇ 

ᐱᒋᐊᖅᑎᑦᑎᓂᕆᓚᐅᖅᑕᐃᑦ 

ᓂᕈᐊᓚᐅᓐᖏᓂᑦᑎᓐᓂᑦ ᓂᓪᓕᕐᕕᖃᖅᐳᑎᑦ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐱᕕᖃᖅᑎᑕᐅᒐᒪ ᑕᒪᑐᒪ ᒥᒃᓵᓄᑦ. 

ᐅᔾᔨᕆᖁᔨᓪᓗᖓ ᒪᓕᒐᓕᐅᖅᑎᐅᖃᑎᒃᑲᓂᑦ ᐊᒻᒪᓗ  

ᓄᓇᕗᒻᒥᐅᑕᕐᓂᑦ ᑲᖏᖅᖠᓂᕐᒥᐅᑕᓂᒃ 

ᓯᐊᕐᕆᔮᕐᕕᑦᑖᕈᒪᔪᓂᑦ 

ᐊᑲᐃᓪᓕᐅᕈᑎᖃᓐᖏᑦᑎᐊᕕᔾᔪᐊᕋᓗᐊᕋᑦᑕ 

ᒪᓕᒐᓕᐅᑎᑐᐃᓐᓇᐃᑦ. 

 

ᐊᑲᐃᓪᓕᐅᕈᑎᑐᐊᕆᓕᖅᑲᐅᒐᑦᑐᒍ ᑕᕝᕙ ᑖᒃᑯᓇᓂ 

ᑎᑎᕋᖅᓯᒪᔪᖁᑎᖏᓐᓂᑦ ᓄᓇᓕᓐᓂ ᒐᕙᓚᒃᑯᓄᓪᓗ 

ᐱᔨᑦᓯᕋᖅᑎᒃᑯᑦ ᐊᓯᖏᓐᓂᑦᑕᐅᖅ ᕿᑎᕝᕕᓐᓂᑦ 

ᑕᐃᓯᓯᒪᓂᕆᖅᑲᐅᔭᖓ, ᑖᓐᓇᑐᐊᑦᑎᐊᖅ. ᑖᒃᑯᐊ 

ᑕᐃᑲᓃᓚᐅᓐᖏᑉᐸᑕ ᑲᔪᓯᑲᐅᑎᒋᒐᔭᖅᑐᒥᓪᓗ 

ᐃᓱᒪᖃᑎᒌᔅᓯᒫᓂᖅᑲᐅᔪᒍᑦ-ᓚᐅᖅᑐᒍᓪᓗ. 

ᑕᐃᒪᐃᑦᑑᖅᑲᐅᓐᖏᓐᓂᖓ ᐱᔾᔪᑎᒋᓪᓗᒍ 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᔪᒪᔭᔅᓯ ᑖᓐᓇ 

ᓅᑦᑎᒋᐊᕈᑦ ᓴᖅᑭᓚᐅᖅᑕᕋ, 

ᐅᖃᐅᓯᕆᐱᓪᓚᓚᐅᖅᑕᕋ ᐃᑉᐸᔅᓴᖅ, 

ᓄᖅᑲᖅᑎᑦᑎᒐᓱᑐᐃᓐᓇᕐᒨᓐᖏᑦᑎᐊᕋᓗᐊᖅᑐᒍᑦ, 

ᑐᑭᓯᔭᐅᒃᑲᓐᓂᖁᔭᕋ ᑖᓐᓇ. 

 

ᒪᓕᒐᓕᐅᖅᑎᐅᖃᑎᒪᓗ, 

ᒪᓕᒐᓕᐅᖅᑎᑐᐃᓐᓇᐅᖃᑎᒪᓗ ᐃᓚᖏᑦ 

ᐅᖃᖃᑦᑕᕋᑖᖅᑲᐅᑎᓪᓗᒋᑦ ᐊᓯᐊᒎᖔᖅᑐᒥᑦ 

ᓇᓗᓇᐃᖅᓯᑦᑎᐊᖅᑐᒥᓪᓗ ᑖᓐᓇ ᐊᓐᓂᑭᑦᑐᐊᕐᔪᕝᕕᒃ 

ᑖᓐᓇᑑᓗᓂ ᓴᖅᑭᑕᐅᒃᑲᓐᓂᕋᔭᖅᐸᑦ 

ᐃᓱᒪᔅᓴᖅᓯᐅᕈᑎᒋᑦᑎᐊᕆᐊᒃᑲᓐᓂᕈᓐᓇᖅᑕᕗᑦ 

ᐊᒻᒪᓗ ᐸᓯᒪᑦᑎᐊᖅᑐᒥᑦ ᐃᓗᓕᐅᕋᔭᖅᑕᕗᑦ.  

 

ᑕᒪᓐᓇ ᐱᔾᔪᑎᒋᓪᓗᒍ ᐃᒃᓯᕙᐅᑖᖅ, 

ᓂᓪᓕᑲᓐᓂᕈᒪᔾᔪᑎᒋᕋᑖᕋᒃᑯ. ᐅᕙᖓᑦᑕᐅᖅ 

ᐅᖃᕈᓐᓇᖅᑐᖓ ᓇᒻᒥᓂᖅ ᓅᑦᑎᒋᐊᖅᑎᐅᓪᓗᖓ 

ᓄᑖᒥᒃ ᓴᖅᑭᖅᑐᖃᖅᐸᑦ ᑕᐃᔅᓱᒥᖓᐃᓐᓇᕐᓗ  

ᐊᓐᓂᑭᑦᑐᐊᕐᔪᕝᕕᒻᒥᑦ ᐃᓗᓕᖁᑎᑐᐊᖃᕐᓂᐊᕐᓗᓂ 

ᐃᑲᔪᖅᑐᐃᖃᑕᐅᓕᒑᒐᔭᖅᑐᖓ. 

 

ᑕᒪᓐᓇ ᐱᔾᔪᑎᒋᓪᓗᒍ, ᐃᒃᓯᕙᐅᑖᖅ ᖁᔭᓐᓇᒦᒃ 

ᐱᕕᔅᓴᖃᖅᑎᑕᐅᓐᖑᐊᑕᖅᓯᓐᓇᕋᒪ ᓂᓪᓕᕆᐊᖅ. 

ᐊᑭᕋᖅᑐᕐᓂᕐᒨᖏᑦᑐᖅ, 

ᐱᖁᔨᓐᖏᓐᓂᕐᒨᓐᖏᑦᑑᖅᓯᒪᒐᓗᐊᒪᑦ ᑖᓐᓇ. 

ᑎᑎᕋᖅᓯᒪᓂᐅᓪᓕ 

ᐃᓕᖏᖅᑎᐊᕐᓂᕆᒐᔭᓚᐅᖅᑑᔮᖅᑕᕋᓗᐊᖓ 

ᐊᑲᐃᓪᓕᐅᕈᑎᑐᐊᖃᑦᑎᐊᕋᑦᑕ. ᐃᒃᓯᕙᐅᑖᖅ, 

ᓇᓗᓇᐃᖅᓯᓚᐅᕋᓗᐊᖅᑐᖓ ᐃᑉᐸᔅᓴᖅ 

ᓂᕈᐊᖅᓯᒋᐊᕈᑦᑕ  

recorded vote-ᖑᑎᑕᐅᖏᓐᓇᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᑖᒃᑯᐊᓗ recorded vote ᐊᑎᕐᓂᑦ 

ᓇᓗᓇᐃᖅᓯᒪᓐᖏᓐᓇᑦᑎᕐᒃᑯᑦ ᐃᑲᔪᖅᓱᖅᐸᑦᑎᒃᑯᑦ 

ᐃᑲᔪᖅᓱᓐᖏᓛᖅᓯᒪᔪᓂᑦ ᑕᐃᒫᒃ ᑕᑯᒍᒪᖅᑰᕋᔅᓯ. 

ᑖᔅᓱᒧᖓ ᐱᖁᔨᕗᖔᕈᑎ ᐱᓯᒪᔭᓯ ᑖᓐᓇ 

ᓇᓗᓇᐃᖅᓯᒪᓚᐅᖅᑐᖅ $500,000 ᑕᕝᕗᖓ 

ᑮᓇᐅᔭᖅᑕᕈᑎᒋᔭᐅᔪᒪᓪᓗᑎᒃ ᓄᑖᒧᑦ 

ᐱᓐᖑᐊᕐᕕᔅᓴᒧᑦ, ᓯᐊᕐᕆᔮᕐᕕᔅᓴᒧᑦ ᐱᔭᕆᐊᔅᓴᖅ 

2012-13 ᐲᖅᑕᐅᖁᓪᓗᒍ ᑖᒃᑯᓄᖓ 

ᒐᕙᒪᓕᕆᔨᒃᑯᓐᓄᑦ, ᑖᓐᓇ ᐱᖁᔨᕗᖔᕈᑕᐅᒻᒪᑦ. 

ᒫᓐᓇ ᑕᐃᒃᑯᐊ ᓈᒻᒪᓴᖅᑐᑦ ᓇᖏᖅᓯᓚᐅᕐᓕᑦ, 

ᓇᓗᓇᕈᓐᓃᕐᓂᐊᕐᒪᑦ ᑖᒃᑯᓱᒥᖓ ᐱᖁᔨᕗᖔᕈᑎᒥᑦ.  

 

ᖁᔭᓐᓇᒦᒃ. 

 

ᒥᔅᑕ ᓂᖏᐅᖓᓐ. 

 

ᐊᑎᖅᓯ ᑕᐃᔭᕌᖓᔅᓯ ᐃᖏᖃᑦᑕᕐᓂᐊᖅᐳᓯ. 

 

ᒥᔅᑕ ᒨᓯᓯ ᐊᐅᐸᓗᑦᑐᖅ. 

 

ᒥᔅᑕ ᕋᒻᐴᑦ.  

 

ᒥᔅ ᔩᓂ ᐅᒡᔪᒃ. 

 

ᒥᔅᑕ ᐄᓯᒃᑲᐃᔭ ᐅᓲᑖᐱᒃ. 

 

ᒥᔅᑕ ᕌᓐ ᐃᐊᓕᐊᑦ. 

 

ᒥᔅ ᒫᓂᑲ ᐃᐊᓪ. 

 

ᒥᔅᑕ ᔫ ᐃᓄᒃ.  

 

ᑕᐃᒃᑯᐊᓕ ᐊᑭᕋᖅᑐᖅᑐᑦ ᓇᖏᖅᓯᐊᓪᓚᓚᐅᕐᓕᑦ. 

ᐱᑕᖃᓐᖏᒻᒪᑦ. ᓂᕈᐊᓐᖏᑦᑐᑦ? 

 

ᒥᔅᑕ ᓯᐊᓪ. 

 

ᒥᔅᑕ ᓯᐅᑦᓴᒃ. 

 

ᒥᔅᑕ ᑰᓕ. 

 

ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐋᕆᐊᒃ. 

 

ᒥᔅᑕ ᐋᕆᐊᒃ. 

 

ᒥᔅᑕ ᑯᓱᒐᖅ. 

 

ᒥᔅᑕ ᐲᑕᓴᓐ. 

 

ᑲᔪᓯᕗᖅ ᐱᖁᔨᕗᖔᖅ. ᑖᓐᓇ 

ᐅᑎᕐᕕᒋᓂᐊᓕᕐᒥᒐᑦᑎᒍ. ᑖᒃᑯᐊ ᓇᓗᓇᐃᖅᓯᒪᒻᒪᑕ 

8 ᐊᖏᖅᑐᑦ ᐊᒻᒪ 8 ᓂᕈᐊᓐᖏᑦᑐᑦ. ᑕᕝᕗᖓ 

ᐅᑎᖁᔭᐅᒐᑦᑕ H-3. 

 

ᐱᒋᐊᓚᐅᓐᖏᓂᑦᑎᓐᓂ ᒥᓂᔅᑕ ᑯᓱᒐᖅ ᑕᑲᓄᖓ 

ᐅᑎᕈᒪᓇᔭᕈᕕᑦ ᐃᖅᑲᓇᐃᔭᖅᑎᑎᑦ 

ᑕᑲᓄᖓᖃᑎᒋᔪᒪᓇᔭᖅᐱᒋᑦ?  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐊᖏᖅᐱᑖ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᑲᓄᖓᑲᓐᓂᐊᓪᓚᓚᐅᕐᓕᑦ 

ᒪᒃᐱᖅᑐᒐᕐᓂᐊᕋᑦᑕ. ᐊᖏᖅᐱᑖ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᒋᔭᐅᔪᑦ ᑕᑲᓄᖓ ᒥᓂᔅᑕᒧᑦ 

ᐃᓯᖅᑎᓚᐅᒃᑭᑦ. 

 

ᖁᔭᓐᓇᒦᒃ ᒥᓂᔅᑕ ᑯᓱᒐᖅ ᑖᒃᑯᓇᓂ 

ᑲᑎᒪᔾᔪᑎᑦᑎᓐᓂ ᓇᓗᓇᐃᖅᓯᒪᓂᐊᕐᒪᑦ ᑖᒃᑯᐊ 

ᓇᓗᓇᐃᕌᓪᓚᓚᐅᕐᒥᒃᑭ ᑕᑲᓇᓃᖃᑎᒋᔭᑎᑦ 

ᐃᖅᑲᓇᐃᔭᖅᑎᑎᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᐸᔅᓴᖅ ᑕᕝᕙᓃᖃᑎᒋᓚᐅᖅᑕᒃᑲ, 

ᓵᑉᓯᓐᓄᐊᖃᑎᒋᒋᕙᒃᑲ, ᓴᐅᒥᔅᓯᒻᓃᑦᑐᖅ ᑲᑕᓖᓐ 

ᓛᒪᓐ, ᑐᒡᓕᕋ ᐊᒻᒪ ᑐᒡᓕᑲᓐᓂᕋ 

ᑕᓪᓕᖅᐱᓯᓐᓃᒃᖢᓂ, ᒥᔅᑕ ᕈᐃ ᒍᕇᓐ. 

ᑐᓐᖓᓱᑦᑎᑕᐅᖁᕙᒃᑲ ᑐᓐᖓᓱᖁᕙᒃᑲᓗ 

ᑕᕝᕙᓃᑎᓪᓗᒋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᓐᖓᓱᒋᑦᑎ  

ᒥᔅ ᓛᒪᓐ ᐊᒻᒪᓗ ᒥᔅᑕ ᒍᕇᓐ, ᑐᓐᖓᓱᒋᑦᑎ 

ᑕᕝᕗᖓ. ᑕᕝᕗᖓ ᐅᑎᒃᑲᓂᐊᓪᓚᓚᐅᖅᑕ H-3. 

ᑮᓇᐅᔭᖅᑑᑕᐅᔪᒪᔪᓂᑦ ᒐᕙᒪᓕᕆᔨᒃᑯᓐᓄᑦ. 

Community Government Services. Branch 

Summary. Capital Planning. (ᑐᓵᔨᑎᒍᑦ) 

ᐊᑭᑐᔫᑎᓄᑦ ᐸᕐᓇᐅᑎᑦ. ᐱᓪᓗᒋᑦ. ᑲᑎᓪᓗᒍ 

$24,897,000. ᐊᖏᖅᐱᓯᐅᒃ? (ᑐᓵᔨᑎᒍᑦ) 

ᐃᓵᑦᑐᖃᖅᐹ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᑦ ᐅᖃᓵᖅᑕᓯ 

ᐊᔾᔨᒌᖅᑰᖏᒻᒪᒋᑦ ᐅᖃᓕᒫᖅᑕᕐᒪ. ᑎᑎᕋᖅᓯᒪᔭᒃᑲ 

ᑕᒻᒪᖅᓯᒪᓐᓂᖅᐸᑕ ᐊᑯᓂᐅᔾᔪᑕᐅᒃᑲᓐᓂᕈᒪᓐᓇᐃ. 

$25,397,000-ᒥᓪᓕ ᑕᐅᑐᒃᑲᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒫᓐᓇ 

ᐱᖁᔨᕗᖔᕈᑎᑕᖃᓵᕐᒪᑦ $500,000 ᑕᕝᕙᓐᖓᑦ 

ᐲᖅᑕᐅᖁᔭᐅᓪᓗᒍ. ᑖᓐᓇ ᐋᖅᑭᒋᐊᖅᓯᒪᓕᖅᑎᓪᓗᒍ 

$24,897,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐊᖏᖅᐳᑦ. ᑖᓐᓇ $500,000 

ᑕᕝᕙᓃᑦᑐᓐᓃᕐᒪᑦ ᐲᓵᕋᔅᓯᐅᒃ. ᑖᓐᓇ ᐊᐱᕆᕗᖓ 

ᐲᖅᓯᒪᖁᕕᓯᐅᒃ? ᖁᔭᓐᓇᒦᒃ. H-6. ᑕᑯᓇᔭᕈᑦᑎᒍ 

ᑖᒃᑯᓇᓂ ᐅᖅᓱᐋᓗᓕᕆᓂᕐᒧᑦ. Petroleum  

Products Revolving Fund. H-6 ᐊᒻᒪᓗ H-7. 

(ᑐᓵᔨᑎᒍᑦ) ᐅᖅᓱᐋᓗᓕᕆᓂᕐᒧᑦ ᑖᒃᑯᐊ 

ᐊᑐᖃᑦᑕᖅᑐᑦ. ᐊᐱᖅᑯᑎᔅᓴᖃᕐᕕᐅᕚ? 

ᐊᐱᖅᑯᑎᔅᓴᖃᕐᕕᐅᖏᑉᐸᑦ. ᑲᑎᑦᑐᒋᑦ $5,873,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. H-2. ᐅᑎᕐᓗᑕ H-2-ᒧᑦ. 

(ᑐᓵᔨᑎᒍᑦ) ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑏᑦ. ᐊᑭᓕᐅᑎᑦ  

ᐃᓗᓕᖏᑦ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᑕᑯᓇᔭᕈᑦᑎᒍᑦ H-2 ᐋᖅᑭᒋᐊᖅᓯᒪᓕᖅᑎᓪᓗᒍ 

$500,000 ᐃᓚᐅᔪᓐᓃᖅᑎᓪᓗᒍ $30,770,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᑕᐅᕗᖅ. ᑖᓐᑯᐊ ᑖᒃᑯᓂᖓ 

ᓈᒻᒪᓴᕐᒪᑕ. ᑕᐃᒪ ᒥᓂᔅᑕ ᑯᓱᒐᖅ, 

ᐊᐱᕆᓚᐅᖏᓂᓐᓂᑦ ᐅᖃᐅᓯᒃᓴᖃᕐᒪᖔᑦ. 

ᓈᒻᒪᒃᓯᕕᑖ ᑖᒃᑯᐊ CGS-ᑯᑦ ᐊᐱᖅᓱᐊᓂᒃᑲᑦᑎᒍᑦ 

ᓈᒻᒪᒍᓱᓕᑲᓚᐅᖅᐱᑖ? 

ᐊᐱᖅᑯᑎᒃᓴᖃᕈᓐᓃᑲᓚᐅᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᑕᐅᕗᖅ. ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᐅᖃᐅᓯᒃᓴᖃᕈᕕᑦ ᒪᑐᔾᔪᑎᓐᓂᑦ ᒫᓐᓇ 

ᐱᕕᖃᖅᑎᓚᐅᐱᓪᓚᑉᐸᒋᑦ. ᒥᓂᔅᑕᓱ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 

ᖁᔭᓐᓇᒦᓪᓗ ᑕᒃᑯᐊ ᖄᖏᖅᑕᐅᔪᓐᓇᕐᒪᑕ 

ᐊᓯᔾᔨᕆᐊᑉᓯᒪᓪᓗᒋᑦ. ᓯᕗᓪᓕᕐᒥᑦ ᐅᒡᒍᐊᕐᓂᖃᖅᑯᖓ 

ᐱᓕᕆᔨᕗᑦ ᑖᒃᑯᓄᖓ ᓂᕈᐊᕈᑎᒋᔭᕆᐊᖃᖅᑲᐅᔭᑦᑕ 

ᒥᔅᓵᓄᑦ ᑕᐃᒪᓐᓇᐃᑦᑐᒥᑦ ᓴᖅᑭᑦᑎᓚᐅᕐᒪᑕ. 

 

ᖁᔭᓐᓇᒦᖅᓯᓇᕐᖢᒋᑦ ᐱᓕᕆᔨᒃᑲ CGS-ᒥᑦ 

ᐊᒃᓱᕈᖅᖢᑎᑦ ᐱᓕᕆᐊᖃᓲᖑᒻᒪᑕ ᑕᒪᒃᑯᐊ 

ᐊᐅᓚᑕᐅᔭᕆᐊᓖᑦ ᐊᒥᓲᓲᖑᒻᒪᑕ CGS ᐃᓗᐊᓂ, 

ᐊᖏᔪᒻᒪᕆᒻᒥᑦ ᐱᓕᕆᐊᖃᓲᖑᒻᒪᑕ 

ᑕᒻᒪᕋᔪᓐᖏᒃᖢᑎᓪᓗ ᑕᒪᑐᒪ ᒥᒃᓵᓄᑦ 

ᖁᔭᓐᓇᒦᖅᐸᒃᑲ ᓯᕗᓪᓕᕐᒥᑦ. ᑖᒃᑯᐊ  

ᐱᓕᕆᖃᑦᑕᖅᑐᑦ ᑐᒡᓕᓐᓄᑦ ᑐᒡᓕᒃᑲᓂᓐᓄᓪᓗ 

ᖁᔭᓐᓇᒦᒃ ᑕᒪᑐᒥᖓ ᐱᓕᕆᐊᖃᓚᐅᕋᑉᓯ 

ᐱᓕᕆᖃᑎᒌᑦᑎᐊᕆᐊᖃᕐᖢᑕᓗ. 

 

ᐊᒻᒪ ᒪᑐᓐᖏᓂᓐᓂᑦ ᖁᔭᓐᓇᒦᕈᒪᓪᓗᓯ ᑖᑉᑯᐊ 

ᑲᑎᒪᔨᐅᖃᑎᑉᑲ ᐅᒃᑯᐃᖔᖅᑎᑦᑎᓂᕆᔭᓯ 

ᒪᓕᒐᓕᐅᖅᑎᐅᒫᕐᖢᖓᓗ ᑲᖏᕐᖠᓂᕐᒧᑦ 

ᐃᓱᐊᓐᖏᓕᐅᕈᑎᖃᓲᖑᒻᒪᑦ ᓇᓴᕐᓂᑦ ᐊᑐᕐᖢᓂ 

ᐊᑯᓐᓂᒃᑯᑦ ᐱᓱᑦᑎᐊᕋᓱᓐᓇᕐᒪᑦ.  

ᑭᓯᐊᓂ ᐊᔪᖏᒃᑯᒪ ᐃᓕᑉᓯᒍᑦ ᑲᖏᕐᖠᓂᕐᒥᑦ 

ᒪᓕᒐᓕᐅᖅᑎᐅᓂᕋᑉᑕᐅᖅ ᐊᑐᕐᓗᒍ 

ᓂᑉᓕᐊᕐᔪᒍᒪᓪᓗᖓ. ᖁᔭᓐᓇᒦᕈᒪᓪᓗᒋᑦ ᑖᑉᑯᐊ 

ᐅᒃᑯᐃᓈᖅᑎᑦᑎᓂᕆᔭᖏᑦ ᑖᑉᓱᒥᖓ 

ᐲᖅᓯᒐᓗᐊᖅᑎᓪᓗᒋᑦ ᒫᓐᓇ. ᑐᓴᖅᓱᖓᓗ 

ᐃᓕᑉᓯᓐᓂ ᑖᓐᓇ ᑕᑯᒋᐅᒃᑲᓐᓂᕈᓐᓇᓂᐊᕐᒪᑦ 

ᕿᒥᕈᔭᐅᓗᓂᓗ ᐃᑲᔪᖅᑐᖅᑕᐅᓗᓂᓗ ᑕᕝᕙᕙᓂ 

ᐅᑭᐅᖅ ᐃᓗᐊᓂ, ᐊᓯᐊᒍᑦ ᕼᐊᑭᕐᕕᐅᑉ 

ᒥᔅᓵᓄᑐᐃᓐᓇᖅ ᑐᕌᖅᑎᓪᓗᒍ. ᑕᐃᒪᓐᓇᔪ 

ᐅᖃᖅᑎᓪᓗᓯ ᖁᔭᒋᕙᑉᓯ. ᐅᒡᒍᐊᖅᐳᖓ ᑕᕝᕘᓇ 

ᐊᑉᖁᑎᒃᑰᕆᐊᖃᓚᐅᕋᑉᑕ, ᐱᔾᔪᑕᐅᓚᐅᕈᒪᓗ 

ᐅᒡᒍᐊᕐᓂᖃᖅᐳᖓ. ᑭᓯᐊᓂ ᖁᔭᓕᒻᒫᖅᑐᖓ 

ᑲᖏᕐᖠᓂᕐᒥᐅᑕᐃᑦ ᖁᔭᓕᖃᑎᒋᑉᓗᒋᑦ ᑖᒻᒪ 

ᐅᒃᑯᐊᖅᓯᒪᒻᒪᕆᓐᖏᒻᒪᑦ ᐊᓪᓛᑦ ᐅᑭᐅᖅ ᑕᒪᓐᓇ 

ᐱᓕᕆᐊᕆᔪᓐᓇᕐᓂᐊᕋᑉᑎᒍ. ᑕᐃᒪᓐᓇ 

ᐅᖄᓂᒃᑲᓗᐊᖅᑎᓪᓗᖓ ᒥᓂᔅᑑᓂᕋ ᐊᑐᕐᖢᒍ, 

ᖁᔭᓐᓇᒦᒃ. 
 

ᑕᑯᒃᑲᓂᕐᓂᐊᕆᕗᒍᑦ ᐊᓯᖏᓐᓂᑦ ᑖᒃᑯᐊ ᒥᔅᓵᓄᑦ. 

ᐱᖁᑎᕐᔪᐊᑉ ᒥᔅᓵᓄᑦ ᐃᓱᒫᓘᑎᖃᕋᖓᑕ 

ᑭᒡᒐᑐᖅᑕᓯ ᓱᓇᓂᓪᓗ ᑕᑯᔪᒪᔭᕌᖓᑕ, 

ᕼᐊᒻᒪᓚᒋᔭᒃᓯᑉᓄᑦ, ᑎᒥᐅᔪᑎᒍᑦ ᑕᐃᑰᓇ, 

ᐃᓕᑉᓯᒍᓪᓗ. ᑐᓴᖃᑦᑕᕈᒥᓇᖅ ᓱᓇᑖᕆᐊᖃᕐᒪᖔᑕ 

ᓄᓇᓕᒃᑯᑦ ᐊᐅᓪᓛᑦᑎᐊᖁᓐᓇᕐᒪᑕ 

ᐃᑲᔪᖅᑐᓇᖅᑐᐃᓐᓇᐅᒻᒪᑕ ᑕᒪᕐᒥᒃ 

ᕼᐊᒻᓚᒃᖑᓗᑦᑖᖅᑐᑦ. 
 

ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᕝᕙᓂ 

ᐅᖃᓪᓚᑉᑎᑦᑐᓐᓇᖅᑲᐅᒐᑉᑎᒍᑦ. ᐅᓪᓗᓕᖃᑦᑎᐊᕆᑦ. 
 

>>ᐸᑦᑕᑐᖅᑐᑦ 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐊᒻᒪᓗ 

ᑖᒃᑯᐊ ᖁᔭᓐᓇᒦᕈᑎᕙᒃᑲ ᑕᕝᕙᓂ ᑲᑎᒪᔨᐅᔪᑦ 

ᐃᓕᓐᓂᐊᓇᑦᑎᐊᕐᖢᓂᓗ 

ᐃᓱᒪᖅᓴᖅᓯᐅᓇᑦᑎᐊᕐᖢᓂ 

ᐃᑲᔫᑎᖃᕕᔾᔪᐊᓚᐅᕋᕕᑦ, ᑖᓐᓇ 

ᐊᖅᑯᓵᖅᓯᒪᒐᓗᐊᖅᑎᓪᓗᒋᑦ. ᐃᖅᓱᒃᑏ, ᐅᑯᐊ 

ᐃᖅᑲᓇᐃᔭᖅᑎᖏᑦ ᐊᕝᕕᖅᑎᓚᐅᕐᒥᒃᑭᑦ. 
 

ᖁᔭᓐᓇᒦᒃ, ᒫᓐᓇ ᑖᒃᑯᐊ ᐊᑐᖅᑕᐅᔪᒪᖅᑲᐅᔪᑦ 

ᒪᓕᑐᐃᓐᓇᕐᖢᑎᒍᑦ, ᑖᓐᓇ ᒥᓂᔅᑕ ᐋᕆᐊᒃ 

ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᒪᑐᐃᕈᑎᖃᖅᐸᑦ ᐅᖃᐅᓯᒃᓴᒥᓂᒃ ᒫᓐᓇ 

ᐱᕕᖃᓕᕋᓗᐊᕆᕗᑎᑦ. ᒥᔅ ᐋᕆᐊᒃ. 
 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᐅᓪᓗᒥ ᐅᖃᐅᓯᖃᕈᓐᓇᕐᓂᐊᕋᒪ 

ᑖᒃᓯᕋᐅᑎᑦ 2012-2013 ᐃᓕᓐᓂᐊᕐᓂᓕᕆᔨᒃᑯᑦ 

ᐊᑭᑐᔫᑎᓄᑦ ᐊᑐᖅᑐᒃᓴᑦ. 
 

ᒐᕙᒪᕗᑦ ᐅᓄᖅᑐᓂᑦ ᐊᑭᑐᔫᑎᓂᑦ 

ᓯᕗᓪᓕᐅᔾᔨᔪᒪᒋᐊᖃᓲᖑᒻᒪᑕ ᐃᓗᐊᓃᑦᑐᑦ ᑖᑦᓱᒪ 

ᐃᓕᓐᓂᐊᕐᓂᓕᕆᓂᐅᑉ. 43-ᓂ 

ᐃᓕᓐᓂᐊᕐᕕᖃᖅᖢᑕ ᓄᓇᕗᓕᒫᒥ. ᐊᒥᓱᒻᒪᕆᓐᓂᒃ 

ᐊᑭᑐᔫᑎᓄᑦ ᑮᓇᐅᔭᓂᑦ ᐊᑐᖃᑦᑕᕋᑦᑕ ᑕᕝᕙᓂ 

ᑖᒃᑯᓇᓂ ᓄᓇᓕᓕᒫᓂᑦ ᓄᓇᕗᑦ ᐃᓗᐊᓂ ᐊᒻᒪᓗ 

ᐃᓕᓐᓂᐊᖅᑎᕗᑦ 8,503-ᖑᓪᓗᑎᑦ ᐱᒋᐊᓕᓵᖅᑐᓂᑦ 

ᑕᑉᐸᐅᖓ 12-ᒧᑦ ᖁᑦᑎᓐᓂᓕᒻᒧᑦ ᐃᓕᓐᓂᐊᕐᕕᒻᒥ. 

1,459 ᕿᑎᕐᒥᐅᓂ, 2,913 ᑭᕙᓪᓕᕐᒥᐅᓂ, 

ᐊᒻᒪᑦᑕᐅᖅ 4,131 ᕿᑭᖅᑕᓂᒥᐅᓂᑦ.  
 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕋᖅᑕᖏᑦ 

ᐊᑭᑐᔫᑎᓄᑦ ᐊᑐᖅᑐᔅᓴᐃᑦ 2012-2013, 

$17,810,000-ᖑᕗᑦ. ᑕᒪᒃᑯᐊᓗ ᑲᔪᓯᔾᔪᑏᑦ 

ᐊᑐᖅᑐᔅᓴᑦ Ongoing Projects $56,150,000 

ᑕᕝᕙᓐᖓᑦ 2012-2013 ᐅᕗᖓ 2015-2016 

ᐊᒻᒪᓗ ᑖᓐᓇ ᓇᓗᓇᐃᕆᔪᖅ ᑮᓇᐅᔭᓂᑦ 

ᐊᑐᓗᐊᖅᑕᐃᓕᒪᓂᑦᑎᓐᓂ ᑕᒪᑐᒪᓂ ᒐᕙᒪᕗᑦ 

ᓄᓇᕗᒻᒥ ᐊᑐᖅᑕᖓᓂ.  
 

ᐃᒃᓯᕙᐅᑖᖅ, ᑖᒃᑯᐊ $17.8-ᒥᓕᐊᓐ ᑕᒪᑐᒧᖓ 

ᐊᕐᕌᒍᒋᓂᐊᖅᑕᑎᓐᓄᑦ ᐊᒡᒋᖅᑐᓄᑦ, 

ᐊᒡᒍᖅᑕᐅᓯᒪᓂᐊᖅᑐᑦ ᐊᒥᓱᓄᑦ ᐱᓕᕆᐊᔅᓴᓄᑦ. 

ᓄᑖᕐᒥᒃ ᐱᓕᕆᐊᖑᓂᐊᖅᑐᒥ ᐱᑕᖃᕐᒥᒐᑦᑕ 

ᒫᓐᓇᐅᔪᖅ ᐸᕐᓇᑦᑕᐅᔾᔪᑎᖓᓄᑦ 

ᐃᓚᒋᐊᕈᑎᒋᓂᐊᖅᑕᖓ ᐊᕐᕕᐊᓂ ᐃᓕᓐᓂᐊᕐᕕᒃ, 

ᓕᕙᐃ ᐊᒻᒪᒃ ᐃᓕᓐᓂᐊᕐᕕᒃ. ᑖᓐᓇ ᐃᓕᓐᓂᐊᕐᕕᒃ, 

ᑕᐃᑲᓂ ᐊᕐᕕᐊᓂ, ᐃᓕᓐᓂᐊᖅᑐᖁᑎᓕᒃ 325 

ᐊᒻᒪᓗ ᑖᓐᓇ ᐅᕝᕙᓘᓐᓃᑦ ᓲᕐᓗᖃᐃ 

ᐃᓕᓐᓂᐊᕐᕕᐅᑉ ᐊᑐᖅᑕᐅᓂᖓ 

ᐃᓕᓐᓂᐊᖅᑎᖃᕈᓐᓇᕐᒪᖔᑦ ᖃᔅᓯᓂ ᐳᓴᖓ 

ᐊᑐᕐᓗᒍ 83 ᐳᓴᓐ ᑖᒃᑯᐊ ᑕᕝᕙᓂ 

ᐃᓂᖃᕈᓐᓇᖅᑐᑦ 390-ᒐᔭᕐᒪᑕ. ᐃᓕᓐᓂᐊᖅᑏᑦ 

ᐅᓄᕐᓂᕆᓛᖅᑕᖏᑦ ᓂᕆᐅᒋᔭᐅᔪᑦ ᐊᕐᕌᒍᓂᑦ 

ᑕᓪᓕᒪᓂᑦ ᐊᒡᒋᖅᑐᓂ ᑕᐃᑲᓂ ᓕᕙᐃ ᐊᒻᒪᒃ 

ᐃᓕᓐᓂᐊᕕᒻᒥ 90 ᐳᓴᓐ ᐅᖓᑖᓃᓛᕐᒪᑕ ᑕᐃᒫᒃ 

ᐱᓪᓗᒍ ᐱᕕᔾᔪᐊᖑᕗᖅ ᒫᓐᓇ ᐸᕐᓇᒋᐊᖃᕐᓂᑎᓐᓂ 

ᐃᓚᒋᐊᕈᑎᔅᓴᖓᓂ. ᑕᒪᓐᓇᓗ 

ᐸᕐᓇᐅᑎᔅᓴᐅᓂᐊᖅᑐᖅ ᐊᑭᖃᕐᓂᐊᖅᑐᓂ 

$50,000-ᖏᓃᐸᓗᑦᑐᓂᑦ ᑕᒪᑐᒪᓂ ᐊᒡᒋᖅᑐᒥ 

ᐊᕐᕌᒍᒋᓂᐊᖅᑕᑎᓐᓂ. 
 

ᐊᒻᒪᓗᑦᑕᐅᖅ, ᐊᕐᕌᒍᒋᖃᑦᑕᕋᑖᖅᑕᑎᓐᓂ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑐᐊᕕᕐᓇᑐᒃᑰᖃᑦᑕᖅᓯᒪᒻᒪᑦ 

ᐱᓕᕆᐊᕆᑲᐅᑎᒋᔭᕆᐊᓖᓪᓗ 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᖃᑦᑕᖅᓯᒪᒻᒪᑕᑦᑕᐅᖅ. ᑕᒪᓐᓇ ᑕᐃᒪᓐᓇᐃᑦᑐᖅ 

ᑕᐃᒪᐃᖃᑦᑕᕈᓐᓇᐹᓪᓕᖁᓪᓗᒍ ᖃᐅᔨᓴᕐᓂᕐᒥᒃ 

ᐱᓕᕆᓕᓚᐅᕐᒥᒻᒪᑕ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᕐᕕᓕᒫᓂᑦ ᐱᒋᐊᖅᖢᑎᑦ 2010-2011-ᒧᑦ. 

ᑕᒪᓐᓇ ᖃᐅᔨᓴᕐᓂᐅᔪᖅ assessment 

ᐃᑲᔪᒃᑲᓐᓂᕆᐊᓕᓐᓂᓪᓗ, special needs, 

ᐊᒻᒪᓗᑦᑕᐅᖅ ᑕᒪᓐᓇ ᐃᒡᓗᐃᑦ ᐃᓕᓐᓂᐊᕐᕖᓪᓗ 

ᐃᓪᓗᖁᑎᖏᑦ ᖃᓄᐃᑦᑑᒻᒪᖔᑕ 

ᖃᐅᔨᓴᖅᑕᐅᓪᓗᑎᑦ. ᑖᒃᑯᐊ 37 

ᖃᐅᔨᓴᖅᑕᐅᓯᒪᕙᒌᓕᖅᑐᑦ ᑕᕝᕙᓐᖓᑦ 43-ᓂᑦ 

ᐃᓕᓐᓂᐊᕕᓐᓂᑦ. ᐅᓪᓘᒃ ᒪᕐᕉᒃ ᑎᓴᒪᓪᓘᓐᓃᑦ 

ᐊᑐᖅᑕᐅᖃᑦᑕᖅᑐᑦ ᐃᓕᓐᓂᐊᕕᒻᒧᑦ ᐊᑕᐅᓯᕐᒧᑦ 

ᖃᐅᔨᓴᖅᖢᑎᑦ ᐊᒻᒪᓗᑦᑕᐅᖅ ᑕᕙᓂᑲᐅᑎᒋ 

ᓇᔪᕐᓂᕐᒥᓐᓂ ᐋᖅᑭᒋᐊᓕᓐᓂᑦ ᐊᔪᕐᓇᖏᑦᑕᕌᖓᑦ 

ᐋᖅᑭᓯᑲᐅᑎᒋᒐᓱᖃᑦᑕᖅᑐᑦ ᒪᑯᓄᖓ 

ᐊᐅᓚᐅᑎᓅᖅᑐᑦ ᐅᐊᔭᒨᖅᑐᓂᓪᓘᓐᓃᑦ 

mechanical adjust repairs ᒪᑯᐊᒐᓚᐃᑦ ᑕᐃᒫᒃ 

ᖃᐅᔨᓴᕆᐊᖅᑐᓯᓐᓇᖅᓯᒪᑎᓪᓗᒋᑦ.  
 

ᐃᒃᓯᕙᐅᑖᖅ, ᐊᑐᖅᑐᒃᓴᓕᐅᖅᓯᒪᔪᑦ $3.5-ᒥᓕᐊᓐ 

ᑕᕝᕗᖓ ᓴᓇᐃᓐᓇᕆᐊᖃᖅᑐᓄᑦ lifecylce 

repairs ᑖᒃᑯᓄᖓ 43 ᐃᓕᓐᓂᐊᕐᕕᑦᑎᓐᓄᑦ, 

2012-13. ᐊᒻᒪᓗ ᑖᒃᑯᐊ ᑕᒪᓐᓇ 

ᑕᐃᒪᓐᓇᐃᔾᔪᑎᒋᔪᖅ ᓇᓗᓇᐃᖅᓯᔪᓐᓇᖁᓪᓗᒋᑦ 

ᐃᓕᓐᓂᐊᕐᕕᓐᓂᑦ ᐅᐸᓗᖓᐃᔭᐅᑎᔅᓴᓂᒃ 

ᑕᒪᒃᑯᓄᖓ ᐸᕐᓇᓐᓂᕐᒧᑦ ᐋᖅᑭᒋᐊᓕᓐᓄᑦ 

ᐊᓯᔾᔨᕆᐊᓕᓐᓄᓪᓘᓐᓃᑦ ᑕᐃᒪᓐᓇᐃᓕᐅᕈᑦᑕ ᓯᕗᒧᑦ 

ᑕᐅᑐᑦᑎᐊᕐᓂᖅᓴᐅᖁᓪᓗᑕ ᐊᒻᒪᓗ ᑕᒪᒃᑯᐊ 

ᑮᓇᐅᔭᐃᑦ ᑕᒪᒃᑯᓄᖓ ᐊᑐᖅᑕᐅᔪᑦ 

ᐊᖏᖅᑕᐅᖃᑦᑕᖅᑐᑦ ᑖᔅᓱᒧᖓ ᒥᓂᔅᑕᐅᑉ 

ᑐᒡᓕᐊᓄᑦ.  
 

ᓲᕐᓗᖃᐃ ᐆᑦᑑᑎᒋᓗᒍ ᓇᑎᕋᓕᕆᔩᑦ 

ᐊᓗᕐᓘᔭᐅᑎᒃᓴᔭᒥᑦ ᓇᑎᕋᓂᑦ 

ᑭᖑᕝᕕᖅᑕᐅᔭᕆᐊᖃᖃᑦᑕᕐᒥᒻᒪᑕ ᑕᑉᐱᑲᓂ 

ᐊᐅᓱᐃᑦᑐᕐᒥ, ᐃᓪᓗᓕᒻᒥ, ᑭᓐᖓᕐᓂ, ᓴᓂᕋᔭᒻᒥᓪᓗ. 

ᐃᓅᓯᑦᑎᓐᓄᑦ, ᓱᕈᓰᑦ ᐃᓄᓯᖏᓐᓄᑦ 

ᐊᕙᑎᖏᓐᓄᓪᓗ ᐊᑦᑕᕐᓇᖏᓐᓂᖅᓴᐅᖁᓪᓗᒋᑦ. 

ᐊᒻᒪᓗ ᑖᒃᑯᐊ ᐊᑭᒋᓚᐅᖅᐸᐃᑦ ᑎᓴᒪᑦ, ᑎᓴᒪᓄᑦ 

ᐃᓕᓐᓂᐊᕐᕕᓐᓄᑦ ᐊᑐᖅᑕᐅᓚᐅᖅᑐᑦ $555,000 

ᓱᓇᒃᑯᑖᓄᑦ ᓴᓇᔭᐅᔭᕆᐊᓕᓐᓄᑦ 

ᓇᑎᖅᓱᖅᑕᐅᔭᕆᐊᓕᓐᓄᓪᓗ. ᐊᒻᒪᓗᑦᑕᐅᖅ ᒪᑯᐊ 

ᐅᖅᑰᓴᐅᑎᓂᑦ ᐊᑎᖃᕋᔭᖅᑰᕋᒃᑭᑦ ᐃᓄᑦᑎᑐᑦ 

boilers ᑕᕝᕙᓂ ᓴᓂᕋᔭᒻᒥ, ᒥᑦᑎᒪᑕᓕᒻᒥᓗ ᑖᒃᑯᐊ 

ᐱᓕᕆᐊᖑᓯᒪᒻᒥᒻᒪᑕ ᐊᓯᔾᔨᖅᑕᐅᓪᓗᑎᒃ 

ᐊᑭᖃᖅᓯᒪᓪᓗᑎᓪᓗ $390,000. 
 

ᑕᒪᒃᑯᐊ ᓴᓇᔭᐅᖏᓐᓇᕆᐊᕈᑎᔅᓴᐃᑦ 

ᐋᖅᑭᔅᓱᐃᒡᒍᑎᔅᓴᐃᓪᓗ ᐊᑐᖅᑐᔅᓴᑦ ᑕᒪᒃᑯᓄᖓ 

ᓂᕆᐅᓇᓐᖏᑦᑐᓄᑦ, ᑖᒃᑯᐊᑦᑕᐅᖅ 

ᐊᖏᖅᑕᐅᖃᑦᑕᖅᑐᑦ ᒥᓂᔅᑕᐅᑉ ᑐᒡᓕᐊᓄᑦ 

ᐱᒋᐊᓚᐅᖅᑳᖅᑎᓐᓇᒋᑦ, 

ᐋᖅᑭᔅᓱᐃᒋᐊᓚᐅᖅᑳᖅᑎᓐᓇᒋᑦ. ᐊᕐᕌᒎᔪᒧᑦ 2011-

12 ᑖᒃᑯᐊ ᐅᕝᕙ ᐱᓕᕆᐊᑦ ᓯᕗᓪᓕᐅᔭᐅᔪᒪᓯᒪᔪᑦ: 
 

ᐃ. ᑲᖏᖅᖠᓂᕐᒥ ᓴᐃᒪᓐ ᐊᓚᐃᑦᑐᖅ ᕗᐊᑦ 

ᐃᓕᓐᓂᐊᕐᕕᒻᒥ $180,000 ᓴᓇᒋᐊᕐᓂᕐᒧᑦ. 
 

ᐅ.ᐸᓐᓂᖅᑑᒥ ᐊᓗᑭᐅᑉ ᐃᓕᓐᓂᐊᕐᕕᖓᓂ 

$100,000. 
 

ᐊ. ᐊᕐᕕᐊᓂ ᓕᕙᐃ ᐊᕐᓇᖅ ᐃᓕᓐᓂᐊᕐᕕᒃ 

ᓇᑎᕋᖓᓄᑦ $200,000. 
 

ᐱ. ᖁᕐᓗᖅᑐᖅ, ᑖᒃᑯᐊ ᑕᒪᕐᒥᒃ generator 

installation ᑖᓐᓇᖃᐃ ᐊᐅᓚᐅᑎᖏᓐᓄᑦ 

ᐃᓕᔭᐅᔾᔪᑎᖓ $400,000. 
 

ᐳ. ᑕᓗᕐᔪᐊᖅ, ᓇᑦᑎᓕᒃ ᐃᓕᓐᓂᐊᕐᕕᒻᒥ 

ᓇᑎᖓᓄᑦ $150,000.  
 

ᐊᒻᒪᑦᑕᐅᑦ ᐃᒃᓯᕙᐅᑖᖅ, ᐃᓕᓐᓂᐊᕐᓂᓕᕆᔨᒃᑯᑦ 

ᒥᑭᔫᑕᐅᓂᖅᓴᓄᑦ, ᐃᓛᒃ ᒥᑭᔫᑎᓄᑦ ᐊᑭᑐᔪᓄᑦ 

ᐊᑐᖅᑐᔅᓴᑦ ᐱᑕᖃᖃᑦᑕᕐᒥᒻᒪᑕ ᑕᒪᒃᑯᓄᖓ 

ᐱᓕᕆᐊᕆᔭᐅᔭᕆᐊᖃᖅᑐᓄᑦ ᓴᖅᑭᖃᑦᑕᕐᒥᒻᒪᑕ 

minor capital budget-ᖑᔪᖅ. ᑕᒪᒃᑯᐊᓗ 

ᐱᓗᐊᖃᑦᑕᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᑦᑕᕐᓇᖏᓐᓂᕐᒧᓪᓗ ᑐᕌᖓᓗᐊᖅᑐᑎᒃ. ᐊᒻᒪᑦᑕᐅᖅ 

ᑕᒪᒃᑯᐊ ᐃᓚᐅᖃᑦᑕᕆᕗᑦ ᓯᕗᓂᐊᒍᑦ 

ᖃᐅᔨᒪᓇᕐᓂᖏᑦᑐᑦ ᑕᒪᒃᑯᐊ ᓴᖅᑭᖃᑦᑕᖅᑐᑦ. 

ᐊᒻᒪᑦᑕᐅᖅ ᑖᒃᑯᐊ ᐊᖏᖅᑕᐅᖃᑦᑕᕆᕗᑦ ᒥᓂᔅᑕᐅᑉ 

ᑐᒡᓕᐊᓄᑦ ᐱᓕᕆᐊᖑᔭᕆᐊᖃᓕᕌᖓᑕ.  
 

ᐅᑯᐊ ᑕᕝᕙ ᐊᕐᕌᒍᒋᕋᑖᖅᑕᑦᑎᓐᓂᑦ ᒥᑭᔫᑎᓄᑦ 

ᐊᑭᑐᔫᑎᑦ ᐱᓕᕆᐊᑦ, ᐱᓕᕆᐊᖑᓯᒪᔪᑦ ᐅᑯᐊᖑᕗᑦ: 

ᐊᓪᓚᕝᕕᐅᑉ ᐋᖅᑭᓱᖅᑕᐅᓂᖓ: 
 

 ᐃᖃᓗᑦᑑᑦᑎᐊᕐᒥ, $90,000 office 

renovation. 

 ᓇᑲᓱᒃ ᐃᓕᓐᓂᐊᕐᕕᖓᑕ ᐱᓐᖑᐊᕐᕕᖓᓄᑦ 

ᐱᐅᓯᒋᐊᕈᑏᑦ ᐃᖃᓗᓐᓂ $80,000. 
 

ᐃᓄᒃᓱᒃ ᐃᓕᓐᓂᐊᕐᕕᐅᑉ ᑖᒃᑯᐊ ᑲᔪᓯᓂᐊᖅᑐᑦ 

ᐱᐅᓯᕚᓪᓕᕈᑎᔅᓴᐅᓂᐊᖅᑐᑦ ᓴᓇᔭᐅᓂᖏᓐᓄᑦ 

2010-13. ᐊᒻᒪᓗ ᐸᕐᓇᒃᑕᐅᓂᐊᖅᑐᑦ ᐊᕐᕌᒍ 

ᐊᐅᔭᐅᓛᖅᑐᒧᑦ 2012 ᐱᒋᐊᖅᓯᒪᓕᖅᑐᑦ ᐊᒻᒪᓗ 

ᑖᒃᑯᐊ ᓇᑎᖓ      ᐊᓯᔾᔨᖅᑕᐅᓗᓂ 

ᐊᒥᐊᖅᑕᐅᓗᓂᓗ. ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 

ᓴᓂᕐᕙᐃᓯᒪᕗᑦ ᑖᒃᑯᓄᖓ $2,550,000 ᑖᔅᓱᒧᖓ 

ᐊᕐᕌᒍᒧᑦ ᐅᐸᒃᑕᑦᑎᓐᓄᑦ ᐊᕐᕌᒍᕆᓂᖃᖅᑕᑦᑎᓐᓄᑦ. 

ᑖᕝᕗᖓᓕ ᐃᓄᒃᓱᒃ ᐃᓕᓐᓂᐊᕐᕕᐊᓗᖕ`ᒧᑦ 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᖑᕆᐊᖅᑕᐅᔾᔪᑎᒋᔭᖓ ᑕᐃᒪᓐᓇ 

ᑲᔪᓯᑦᑎᐊᖏᓐᓇᑦᑐᖅ ᐊᐅᔭᐅᕋᑖᖅᑐᒥ ᐊᒻᒪᓗ 

ᐅᑯᓂᖓ ᐱᓕᕆᐊᖑᓪᓗᑎᒃ 

ᐋᖅᑭᒃᓱᒃᑕᐅᕙᓪᓕᐊᓂᖓ 

ᓄᑖᕈᕆᐊᒃᑕᐅᕙᓪᓕᐊᓂᖓ ᑖᒃᑯᐊ 

ᐊᖏᔫᑎᐅᓂᒃᓴᐃᑦ ᐃᓕᓐᓂᐊᖅᑐᑦ 

ᐃᓂᒋᕙᒃᑕᖏᓐᓂ.  
 

ᐃᒃᓯᕙᐅᑖᖅ, ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 

ᖃᐅᔨᒋᐊᖅᐸᒃᐳᑦ ᕼᐋᒻᒪᓚᒃᑯᓐᓂᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, 

ᓄᓇᓕᖕᓂᑦ, ᐃᓕᓐᓂᐊᕐᕕᖕᓂᑦ, ᐊᒻᒪᓗᑦᑕᐅᖅ 

ᓄᓇᓕᖕᓂᑦ ᒐᕙᒪᓕᕆᔨᒃᑯᓐᓂᑦ, 

ᐋᖅᑭᒃᓱᐃᕙᓪᓕᐊᖁᓪᓗᒋᑦ ᐸᕐᓇᒃᐸᓪᓕᐊᖁᓪᓗᒋᓪᓗ 

ᐊᒻᒪᓗ ᒥᐊᓂᕆᖁᓪᓗᒋᑦ ᑕᒪᒃᑯᐊ ᑮᓇᐅᔭᐃᑦ 

ᓯᕗᓪᓕᐊᔾᔭᐅᔭᕆᓖᑦ ᐊᑭᑐᔫᑎᓄᑦ. ᐊᒻᒪᓗ ᑖᒃᑯᐊ 

ᒪᓕᒃᖢᒋᑦ ᖃᕋᓴᐅᔭᒃᑯᑦ ᐃᒡᓗᔾᔪᐊᓕᕆᓂᕐᒧᑦ 

ᑎᑎᕋᖅᑕᐅᕙᒃᑐᑦ ᖃᕋᓴᐅᔭᑎᒍᑦ 

ᐊᑐᖅᑕᐅᖃᑦᑕᕐᓂᕆᔭᖓ ᖃᐅᔨᒪᓲᕆᒋᕙᕗᑦ 

ᖃᓄᐃᑦᑑᓂᖏᑦ ᑕᒪᒃᑯᐊ ᐃᒡᓗᕐᔪᐊᑦ. ᐊᒻᒪᓗ 

ᐸᕐᓇᒃᑕᐅᓯᒪᓂᖏᑦ ᑕᒪᒃᑯᐊ 

ᖃᓄᐃᓕᐅᖅᑕᐅᓂᐊᖅᑐᑦ ᒪᓕᒃᖢᒋᑦ ᑕᒪᒃᑯᓂᖓ 

ᑮᓇᐅᔭᓂᒃ ᐊᑭᑑᔫᑎᓂᒃ ᐱᔭᕆᐊᖃᕐᓂᑦᑎᓐᓄᑦ. 
 

ᐊᒻᒪᑦᑕᐅᖅ, ᐃᒃᓯᕙᐅᑖᖅ, ᐃᓕᓐᓂᐊᕐᓂᓕᕆᔨᒃᑯᑦ 

ᖃᐅᔨᓴᐃᓐᓇᓲᖑᒋᕗᑦ ᐱᔪᒪᔾᔪᑎᒋᔭᐅᔪᓂᒃ 

ᑕᒪᒃᑯᓄᖓ ᐃᓄᒃᑕᐅᒋᓄᑦ ᕚᓯᓄᑦ ᐊᕐᕌᒍᑕᒫᑦ. 

ᐊᒻᒪᓗ ᓇᓗᓇᐃᕆᓯᒪᓪᓚᕆᒃᑭᕗᖅ 

ᐅᓄᖅᓯᒋᐊᖅᓯᒪᓪᓚᕆᖕᒪᑕ ᐊᑭᑐᓂᖏᑦ ᑕᒪᒃᑯᓄᖓ 

ᓄᓇᓕᖕᓃᑦᑐᓄᑦ. ᖃᐅᔨᓴᑦᑎᐊᓚᐅᖅᖢᑎᒍ 

ᑕᒪᑐᒪᓂ ᐊᕐᕌᒍᒥ ᕚᓯᑖᖅᑎᑦᑎᓯᒪᓕᖅᐳᒍᑦ 

ᑭᓐᖓᕐᓂ ᐊᒻᒪᓗᑦᑕᐅᖅ ᐃᑲᔪᒃᑲᓐᓂᕆᐊᓕᖕᓄᑦ ᕚᓯ 

ᑭᓐᖓᕐᓄᑦ, ᕚᓯᑖᖅᓯᒪᓕᖅᑐᖅ ᓄᑖᒥᒃ ᑰᒑᕐᔪᒻᒥᒃ.  
 

ᐃᒃᓯᕙᐅᑖᖅ, ᑮᓇᐅᔭᓂᒃ ᐊᑐᕈᓐᓇᓐᖏᓐᓇᑦᑕ 

ᐱᑕᖃᓐᖏᑦᑐᓂᒃ ᐱᓯᒪᓐᖏᑕᑦᑎᓐᓂᒃ ᐊᒻᒪᓗ 

ᑕᒪᓐᓇ ᒐᕙᒪᕗᑦ ᑮᓇᐅᔭᓂᒃ 

ᐊᑐᓗᐊᖅᑕᐃᓕᒪᕙᓪᓕᐊᓂᕐᒧᑦ 

ᐸᕐᓇᒃᐸᓪᓕᐊᑎᓪᓗᒍ. ᑕᒪᒃᑯᐊ ᑮᓇᐅᔭᑦ 

ᐊᑐᕐᓂᐊᖅᑐᑦ ᐅᓄᖅᑐᓄᑦ ᐸᕐᓇᒃᑕᐅᓯᒪᔪᓄᑦ 

ᑐᕌᖓᓲᖑᒻᒪᑕ ᒪᑯᐊᓗ ᐱᓪᓗᒋᑦ 

ᐃᖅᑲᓇᐃᔭᖅᑎᑖᖑᓂᐊᖅᑐᓄᑦ ᐊᒻᒪᓗ ᐃᒡᓗᐃᑦ 

ᐊᑐᒃᑕᐅᔭᕆᐊᖃᖅᑐᑦ ᑖᒃᑯᓄᖓ  

ᐃᖅᑲᓇᐃᔭᖅᑎᓄᑦ. ᐊᒻᒪᓗᑦᑕᐅᖅ ᐃᒡᓗᐃᑦ 

ᐊᑐᖅᑕᐅᓂᕆᔭᖏᑦ ᐊᒻᒪᓗ ᑕᐅᕗᖓ 

ᐋᖅᑭᒃᓱᑦᑕᐅᖏᓐᓇᕆᐊᖃᓲᑦ, ᑕᒪᒃᑯᐊᒐᓚᐃᑦ 

ᐊᒥᓱᑦ ᑕᐅᑐᒋᐊᖃᖃᑦᑕᕋᑉᑎᒍ ᓄᑖᓂᒃ 

ᓴᓇᕙᓪᓕᐊᑎᓪᓗᑕ ᐊᒻᒪᓗᑦᑕᐅᖅ ᐃᓚᒋᐊᕈᑎᒃᓴᓂᒃ 

ᑕᒪᒃᑯᓄᖓ ᐃᓕᓐᓂᐊᕐᕕᖕᓂᑦ ᓴᖅᑭᒃᓯᒪᕙᒌᖅᑐᓂᒃ.  
 

ᐊᒻᒪ ᖁᕕᐊᓱᒃᐳᖓ ᑕᒫᓂ ᑕᒪᒃᑯᐊ 

ᐅᖃᐅᓯᕆᔪᓐᓇᕐᓂᐊᕋᑦᑎᒍ ᐊᑭᑐᔫᑏᑦ 

ᐃᓕᓐᓂᐊᕐᓂᓕᕆᔨᒃᑯᑦ ᑐᒃᓯᕋᐅᑎᒋᓯᒪᔭᖏᑦ 2012-

2013 ᐊᒻᒪᓗᑦᑕᐅᖅ ᑕᐅᕗᖓ ᐊᕐᕌᒍᓄᑦ ᑎᓴᒪᓄᑦ. 

ᐊᐱᖅᑯᑎᔅᓴᐃᑦ, ᐅᖃᐅᓯᔅᓴᐅᓂᐊᖅᑐᓪᓗ 

ᑐᓐᖓᓱᑦᑎᑎᐊᖅᐸᒃᑲ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᐃᖅᑲᓇᐃᔭᖅᑎᖁᑎᓐᓂ ᑕᐅᓇᓃᖃᑎᖃᕈᒪᓇᔭᖅᐱᑦ 

ᐊᐱᖅᓱᖅᑕᐅᕕᒻᒥ?  
 

ᓯᕗᓕᖅᑎ ᐄᕙ ᐋᕆᐊᒃ: ᐄ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᐊᖏᖅᐱᑖ ᑖᓐᓇ 

ᐃᖅᑲᓇᐃᔭᖅᑎᒥᓂᒃ ᑕᑲᓄᓐᖓᖁᓪᓗᒍ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᑕᑲᓄᓐᖓᖅᑎᓚᐅᒃᑭᑦ. 

ᖁᔭᓐᓇᒦᒃ. 
 

ᒥᓂᔅᑕ ᐋᕆᐊᒃ ᑖᒃᑯᓇᓂ ᑲᑎᒪᔾᔪᑎᑦᑎᓐᓂ 

ᓇᓗᓇᐃᖅᓯᒪᑦᑎᐊᓂᐊᕐᒥᒻᒪᑕ ᑖᒃᑯᐊ 

ᐃᖅᑲᓇᐃᔭᖅᑎᑎᑦ ᐃᑲᔪᖅᑎᑎ ᑭᒃᑰᒻᒪᖔᑕ 

ᓇᓗᓇᐃᕌᓪᓚᓚᐅᒃᑭ. ᒥᓂᔅᑕ ᐋᕆᐊᒃ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓴᐅᒥᓐᓃᑦᑐᖅ, ᒥᓂᔅᑕ ᑐᖏᓕᖓ, ᑳᑎ 

ᐅᒃᐱᒃ, ᐊᒻᒪᑦᑕᐅᖅ ᑕᓕᖅᐱᓃᑦᑐᖅ, ᒥᔅᑕ ᕼᐅᐊᓐ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦᑎ ᒥᔅ ᐅᒃᐱᒃ, 

ᐊᒻᒪ ᒥᔅᑕ ᕼᐅᐊᓐ, ᑕᕝᕗᖓ ᑐᓐᖓᓱᑦᑎᐊᕆᑦᑎ. 

ᑕᐃᒪ, ᐃᒃᓯᕙᐅᑕᕆᔭᐅᔪᖅ ᑖᒃᑯᓄᖓ 

ᐃᓅᓯᓕᕆᔨᒃᑯᓐᓄᑦ ᐅᖃᐅᓯᔅᓴᖃᖅᐸᑦ 

ᑲᑎᒪᔨᕋᓛᖏᓐᓄᑦ ᒫᓐᓇ ᐱᕕᖃᓕᕋᓗᐊᕆᕗᖅ. ᒥᔅ 

ᐅᒡᔪᒃ.  
 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. 

ᖁᕕᐊᓱᒃᐳᖓ ᒪᑐᐃᖅᓯᓂᕐᒧᑦ ᐅᖃᐅᓯᖃᕆᐊᒃᓴᖅ 

ᑭᒡᒐᖅᑐᕐᓗᒋᑦ ᐃᓅᓯᕐᒥ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ  

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᑕ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕈᒪᔭᖏᓐᓂᒃ 2012-

2013 ᐊᑭᑐᔫᑎᓄᑦ ᐊᑐᖅᑐᒃᓴᓄᑦ $17,810,000. 
 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔫᑎᓄᑦ 

ᐊᑐᖅᑐᒃᓴᖁᑎᖏᑦ 2012-2013 ᐱᖃᓯᐅᑦᔨᒧᑦ 

ᑕᓪᓕᒪᓂᒃ ᓄᓇᓕᓐᓄᑦ ᑐᕌᖓᔪᓂᒃ ᐱᓕᕆᐊᖑᔪᓂᒃ 

ᑲᔪᓰᓐᓇᖅᑐᑦ ᐊᕐᕌᒍᓂᑦ ᐊᓂᒍᖅᑐᓂᑦ ᐊᒻᒪ ᑕᓪᓕᒪᑦ 

ᐱᓕᕆᐊᖑᔪᑦ ᓇᓗᓇᐃᖅᓯᒪᓪᓚᕆᓐᖏᑦᑐᓄᑦ 

ᓄᓇᓕᐅᔪᓄᑦ ᐊᕕᒃᑐᖅᓯᒪᔪᓄᓪᓘᓐᓃᑦ. 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᔪᑦ ᐅᔾᔨᓱᕐᓂᐊᖅᐳᑦ 

ᑲᔪᓯᔭᐅᓂᖓᓄᑦ ᓴᓇᔭᐅᓂᖏᓐᓄᑦ ᒪᕐᕉᒃ ᓯᕕᑐᔪᒧᑦ 

ᓄᓇᓕᓐᓂ ᐱᓕᕆᐊᖑᓂᐊᖅᑐᑦ ᐅᖅᓱᖅᑑᒥ ᐊᒻᒪ 

ᐃᖃᓗᓐᓂ. ᐃᓕᓐᓂᐊᕐᕕᐊᓘᑉ ᓴᓇᒋᐊᖅᑕᐅᓂᖓ 

ᐃᖃᓗᓐᓂ ᑲᒪᒋᔭᐅᓂᐊᕐᒪᑦ ᐊᕐᕌᒍᓄᑦ ᐊᒥᓱᓄᑦ 

ᑭᓯᐊᓂ ᑲᒪᒋᔭᐅᕙᑦᑐᓂ ᐊᐅᔭᒃᑯᑦ 

ᐃᓕᓐᓂᐊᖅᑐᖃᕈᓐᓃᕋᐃᒻᒪᑦ. ᐃᓕᓐᓂᐊᕐᕕᐅᑉ 

ᓴᓇᔭᐅᒋᐊᕐᓂᖓ ᐱᓕᕆᐊᖑᔪᖅ ᐅᖅᓱᖅᑑᒥ 

ᐱᒋᐊᓐᖓᓚᐅᖅᑐᖅ 2004-ᖑᑎᓪᓗᓄᒍ ᑭᓯᐊᓂᓕ 

ᐅᖓᕙᕆᐊᖅᑕᐅᖃᑦᑕᓚᐅᕐᒪᑦ ᐊᒥᓱᐊᖅᑎᖅᑐᓂᒃ 

ᐱᔭᕆᐊᑐᓂᖓᓄᑦ. ᒪᓕᒐᓕᐅᖅᑎᐅᔪᑦ 

ᖁᕕᐊᓱᓚᐅᖅᑐᑦ ᐊᐃᒃᐸᖓᓂ ᑲᒪᒋᔭᐅᓂᖓ ᑖᒃᓱᒪ 

ᐱᓕᕆᐊᖑᔫᑉ ᑲᔪᓯᓂᐊᕐᒪᑦ 2012-2013. 

ᐅᖓᕙᕆᐊᖅᑕᐅᖃᑦᑕᕐᓂᖏᑦ ᐊᒻᒪ 

ᐊᓯᔾᔨᖅᑕᐅᓂᖏᑦ ᐊᑭᑐᔫᑎᓄᑦ ᐸᕐᓇᒍᑕᐅᔪᑦ 

ᓇᓗᓕᕈᑕᐅᖃᑦᑕᕐᒪᑕ ᐊᒻᒪ ᑐᑭᓯᓂᕐᓗᒃᑕᐅᕙᒃᑐᑎᒃ 

ᓄᓇᓕᓐᓂ. ᐊᒻᒪ ᓱᓕ, ᑲᑎᒪᔨᕋᓛᖑᔪᑦ 

ᐅᖃᓚᐅᕐᒥᔪᑦ ᐃᓱᒫᓗᒍᑎᒋᔭᒥᓂᒃ ᐱᔾᔪᑎᖃᖅᑐᓂᒃ 

ᖃᓄᐃᓕᐅᓐᖏᓲᔭᕐᓂᐅᕙᒃᑐᑎᒃ ᐊᑯᓐᓂᖓᓂ 

ᐸᕐᓇᓂᕐᒥ ᐊᒻᒪ ᑎᑎᕋᐅᔭᕐᓂᕐᒧᑦ ᐱᓕᕆᐊᖑᔪᓄᑦ 

ᐊᒻᒪ ᓯᕗᓂᑦᑎᓐᓂ ᐃᓪᓗᓂ ᓴᓇᓂᐅᓂᐊᖅᑐᑦ 

ᐅᓪᓗᖏᑦ. 

 

ᑲᑎᒪᔨᕋᓛᖑᔪᑦ ᑎᓕᐅᕆᔪᑦ ᒥᓂᔅᑕᒥᒃ ᑕᒪᒃᑯᐊ 

ᑲᑎᒪᔨᕋᓛᖑᔪᑦ, ᓄᓇᓕᐅᔪᑦ ᐊᒻᒪ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ 

ᑐᓴᐅᒪᑎᑕᐅᕙᓪᓗᑎᒃ ᖃᓄᐃᒃᐸᓪᓕᐊᓕᕐᓂᖏᓐᓂᒃ 

ᐱᓕᕆᐊᖑᔪᑦ, ᐱᓗᐊᖅᑐᒥᒃ ᑕᐃᒃᑯᐊ 

ᓇᓗᓇᐃᖅᑕᐅᓯᒪᔪᑦ ᑕᓪᓕᒪᓂᒃ ᐊᕐᕌᒍᓂ 

ᐊᑭᑐᔫᑎᓄᑦ ᐸᕐᓇᒍᑕᐅᔪᒥ ᐊᒻᒪ, 

ᐊᔪᕐᓇᖏᑦᑕᕋᐃᒃᐸᑦ, ᓇᓗᓇᐃᖅᑐᐃᕙᓪᓗᑎᒃ 

ᐊᓯᔾᔨᕈᑕᐅᔪᓄᑦ ᐸᕐᓇᒍᑕᐅᔪᒧᑦ. 

 

ᐆᒃᑐᑎᒋᓗᒍ, ᑖᒃᑯᐊ ᒪᕐᕉᒃ ᐱᓕᕆᐊᖑᔪᑦ 

ᐸᕐᓇᑕᐅᓯᒪᔪᒃ ᐊᕐᕕᐊᒧᑦ ᐊᒻᒪ ᐃᒡᓗᓕᒻᒧᑦ 

ᐱᒋᐊᖅᐸᓪᓕᐊᓕᕐᒪᑎᒃ, ᑕᐃᒪᓕ 

ᓂᕆᐅᒋᔭᐅᓂᐊᖅᑐᑦ ᓴᓇᔭᐅᒋᐊᕐᓂᐊᕐᓂᖏᓐᓄᑦ 

ᑖᒃᑯᐊ ᐱᓕᕆᐊᖑᔪᑦ. ᑭᓯᐊᓂᓕ, ᑮᓇᐅᔭᓂᒃ 

ᓴᓂᕐᕙᐃᓯᒪᔪᖃᓐᖏᑦᑐᑦ 2013-2017 ᐊᕐᕌᒍᓄᑦ 

ᑕᓪᓕᒪᓄᑦ ᐊᑭᑐᔫᑎᓄᑦ ᐸᕐᓇᒍᑕᐅᔪᒧᑦ ᐊᒻᒪ 

ᓇᓗᓇᐃᖅᓯᒪᓪᓚᕆᓐᓇᑎᒃ ᖃᖓ ᐱᒋᐊᕋᔭᕐᒪᖓᑕ. 

ᐱᒻᒪᕆᐅᕗᖅ  ᒥᓂᔅᑕᐅᔪᖅ ᐊᒻᒪ 

ᐃᖅᑲᓇᐃᔭᖅᑎᖏᑦ ᐅᖃᖃᑎᖃᖃᑦᑕᐃᓇᕐᓗᑎᒃ 

ᐊᒻᒪ ᒪᑐᐃᖓᑦᑎᐊᕐᓗᑎᒃ ᓄᓇᓕᓐᓂᒃ ᐊᒻᒪ 

ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᖏᓐᓂᒃ 

ᐅᖃᖃᑎᖃᐃᓐᓇᖃᑦᑕᕐᓗᑎᒃ. 

 

ᐃᒃᓯᕙᐅᑖᖅ, ᐃᓪᓗᑭᖅᓴᕐᓂᖏᓐᓄᑦ ᐃᓕᓴᐃᔨᐅᔪᑦ 

ᐅᖃᐅᑕᐅᖃᑦᑕᖅᓯᒪᒻᒪᑕ ᐊᒥᓱᓂ ᓄᓇᕗᒻᒥ 

ᓄᓇᓕᓐᓂ. ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᐃᔨᓂᒃ 

60-ᖏᓐᓃᑦᑐᓂᒃ ᐃᖅᑲᓇᐃᔭᖅᑎᑖᒃᑲᓐᓂᓚᐅᖅᑐᑎᒃ 

2011-2012 ᐃᓕᓐᓂᐊᕐᓇᐅᔪᒥᒃ 

ᐊᖑᒻᒪᑎᓇᓱᐊᕐᓂᕐᒧᑦ ᐊᒥᓲᓂᖏᓐᓄᑦ 

ᐃᓕᓐᓂᐊᖅᑐᑦ ᐃᓕᓴᐃᔨᒧᑦ ᐊᑕᐅᓯᕐᒧᑦ 

ᑕᐃᒪᐃᑦᑕᕆᐊᖃᖅᑎᑕᐅᒻᒪᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ, 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᓱᒥᖓ 

ᐊᒃᓱᕉᑎᖃᒃᑲᓂᕐᓂᐊᓕᕐᒥᔪᑦ. ᑲᑎᒪᔨᕋᓛᖑᔪᑦ 

ᑎᓕᐅᕆᕗᑦ ᒥᓂᔅᑕᐅᔪᒥᒃ 

ᐱᓕᕆᖃᑎᖃᑦᑎᐊᖁᓪᓗᒍ ᒥᓂᔅᑕᐅᖃᑎᖏᓐᓂᒃ 

ᖃᐅᔨᒪᑦᑎᐊᕐᓗᑎᒃ ᐊᒥᒐᖅᓯᖏᓪᓗᑎᒃ ᐊᒻᒪ 

ᓈᖕᒪᒃᑐᒥ ᐃᓪᓗᒃᓴᖅᑕᖃᑦᑎᐊᖁᓪᓗᒍ ᐃᓕᓴᐃᔨᓄᑦ 

ᑕᒪᓐᓇ ᐃᓕᓐᓂᐊᕐᓂᐅᔪᖅ ᓱᕈᑦᑎᓐᓄᑦ 

ᐊᑲᐅᓐᖏᑐᒃᑯᑦ ᐃᒃᐱᓇᕐᓂᖃᕐᓂᐊᖏᒻᒪᑦ. 

 

ᑲᑎᒪᔨᕋᓛᓄᑦ ᐃᓚᒋᔭᐅᔪᑦ ᖁᕕᐊᓱᓚᐅᖅᑐᑦ 

ᑐᓴᖅᑎᑕᐅᔭᕆᐊᒃᓴᖅ ᓇᓗᓇᐃᔭᖅᓯᒪᔪᓂᒃ 

ᒫᓐᓇᓕᓴᐅᔪᓂᒃ ᒥᑭᑦᑐᓄᑦ ᐊᑭᑐᔫᑎᓄᑦ 

ᐊᑐᕐᓂᐊᖅᑐᓂᒃ ᐊᒻᒪ ᑎᑎᕋᖅᓯᒪᓂᖏᓐᓂᒃ ᐃᒪᖏᑦ 

ᒥᑭᓐᓂᖅᓴᐅᔪᑦ ᐱᓕᕆᐊᖑᖃᑦᑕᖅᓯᒪᔪᑦ 

ᑕᐃᒪᐃᑦᑐᓄᑦ ᑮᓇᐅᔭᓄᑦ ᑕᒫᓂ ᐊᕐᕌᒍᒥ. 

ᑲᑎᒪᔨᕋᓛᖑᒧᑦ ᐊᑐᓕᖁᔨᔪᑦ ᒥᓂᔅᑕᐅᔪᒧᑦ ᐊᒻᒪ 

ᐃᖅᑲᓇᐃᔭᖅᑎᖏᓐᓄᑦ ᐃᓱᒪᒋᐊᖁᓪᓗᒋᑦ 

ᐃᒪᐃᑦᑐᓂ ᐱᖃᓯᐅᔾᔨᓗᑎᒃ ᑐᑭᓯᒋᐊᕈᑎᒃᓴᐅᔪᓂᒃ 

ᑎᑎᕋᖅᓯᒪᔪᓂ ᓲᕐᓗ ᓇᓗᓇᐃᔭᐃᓯᒪᔪᓂᒃ ᑕᒪᒃᑯᐊ 

ᐊᑐᐃᓐᓇᐅᑎᑕᐅᕙᑦᑐᑦ ᑲᑎᒪᔨᕋᓛᓄᑦ 

ᕿᒥᕐᕈᓇᒐᒃᓴᐅᓪᓗᑎᒃ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᐃᑦᑎᐊᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓰᓐᓇᖅᑐᒧᑦ 

ᓴᓇᔭᐅᓯᒪᐃᓐᓇᕆᐊᖃᕐᓂᐊᖅᑐᓂᒃ ᓴᓇᒋᐊᕐᓂᐅᒧᑦ,  

ᐊᒥᓱᑦ ᐊᑦᑐᐊᓂᖃᖅᑐᑦ ᑎᒥᒧᑦ ᖃᓄᐃᑦᑕᐃᓕᓂᕐᒧᑦ 

ᐊᒻᒪ ᐊᑦᑕᓇᓐᖏᓐᓂᕐᒧᑦ ᓴᓇᔭᐅᑲᐅᖅᑐᕈᓐᓇᕐᓗᑎᒃ. 

ᑲᑎᒪᔨᕋᓛᖑᔪᑦ ᑎᓕᐅᕆᔪᑦ ᒥᓂᔅᑕᐅᔪᒥᒃ ᐊᒻᒪ 

ᐃᖅᑲᓇᐃᔭᖅᑎᖏᓐᓂᒃ ᐱᓕᕆᖃᑎᖃᕐᓂᐊᕐᓗᑎᒃ 

ᓄᓇᓕᓐᓂ ᐊᒻᒪ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᑦ ᓇᓗᓇᐃᖅᑐᐃᓂᐊᕐᓗᑎᒃ ᓇᓕᐊᒃ 

ᖃᓄᐃᑦᑐᑦ ᓴᓇᔭᐅᑕᐅᑎᒋᔭᕆᐊᖃᕐᒪᖔᑕ ᐊᒻᒪ 

ᓴᓇᔭᐅᔭᕆᐊᖃᕐᒪᖔᑕ. 

 

ᑲᑎᒪᔨᕋᓛᖑᔪᑦ ᐃᓕᓴᖅᓯᒧᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᑦᑎᐊᕋᓱᐊᕐᒪᑕ 

ᐃᓕᓐᓂᐊᕐᕕᓐᓂ ᖃᐅᔨᓴᕐᓂᐅᔪᓂᒃ. ᑲᑎᒪᔨᕋᓛᖑᔪᑦ 

ᐃᓕᓴᖅᓯᒧᑦ ᑕᒪᓐᓇ ᐱᕙᓪᓕᐊᓂᖓ ᑕᒪᒃᓱᒪ 

ᐊᒃᑐᖅᑕᐅᓂᖃᕐᒪᑦ ᐊᒥᓱᓄᑦ ᓴᓇᒋᐊᕈᑕᐅᔪᓄᑦ ᐊᒻᒪ 

ᐋᖅᑭᒋᐊᕈᑕᐅᔪᓄᑦ ᑕᐃᒪᐃᑕᐅᔭᕆᐊᖃᖅᑐᑦ 

ᖃᐅᔨᓴᖅᑕᐅᕙᓪᓕᐊᑎᓪᓗᒋᑦ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᓂᕐᒧᑦ 

ᐅᖃᐅᓯᒃᓴᕆᔭᒃᑲᑦ 2012-2013 ᐊᑭᑐᔫᑎᓄᑦ 

ᐊᑐᖅᑐᒃᓴᐅᔪᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᒪᕐᕈᒍᓯᓐᖏᑦᑐᖓ ᐊᑐᓂᑦ ᑲᑎᒪᔨᐅᔪᑦ 

ᐊᐱᖅᑯᑎᒃᓴᖃᕐᓂᐊᕐᒥᔪᑦ ᐅᖃᐅᓯᒃᓴᖃᕐᓗᑎᓪᓗ 

ᐱᕙᓪᓕᐊᑎᓪᓗᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᔪᒃ. ᒫᓐᓪᓇ 

ᐃᖅᑲᐃᖁᔭᒃᑲ ᑲᑎᒪᔨᐅᔪᑦ ᑖᒃᑯᐊ ᒪᓕᒐᑦ 77(1) 

10 ᒥᓂᔅ ᐅᖃᕈᓐᓇᖅᑎᑕᐅᖃᑦᑕᓂᐊᕐᒪᑕ. ᑕᐃᒪ 

ᒫᓐᓇ ᑲᑎᒪᔨᐅᔪᑦ ᐊᐱᕆᒍᒪᔭᒃᑲ 

ᐅᖃᐅᓯᒃᓴᖃᕐᒪᖔᑕ ᑖᒃᑯᐊ ᐅᖃᐅᓯᕆᔭᐅᖅᑲᐅᔪᑦ 

ᒥᓂᔅᑕᒧᑦ ᐃᓕᓐᓂᐊᖅᑐᓕᕆᓂᕐᒧᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒋᐊᕈᑎᑐᐃᓐᓇᖅ ᐅᑯᓇᓂ ᒥᓂᔅᑕ 

ᐅᓂᒃᑳᕆᖅᑲᐅᔭᖏᓐᓂ ᐅᑯᐊ bus-ᓕᕆᔪᑦ. ᑭᓯᐊᓂ 

ᑕᐃᒪ ᐃᒃᓯᕙᐅᑖᖅ ᐱᔾᔪᑎᖃᕐᒪᑦ ᑎᑎᕋᖅᓯᒪᕗᖅ 

ᐹᓰᒡᒎᖅ ᐊᑭᑦᑐᕆᐊᓗᐊᕐᔪᐊᒻᒪᕆᒻᒪᑕ 

ᐃᒪᐃᓕᖓᒻᒪᓄᓇ significant increase-ᓚᓯᒪᒻᒪᑦ 

ᖃᓪᓗᓈᑎᓄᑦ ᑭᓯᐊᓂ ᑕᐃᒪ ᐱᒻᒪᕆᐅᒻᒪᑦ ᑖᓐᓇ 

ᑎᑎᕋᖅᑕᐅᖃᓯᐅᔾᔭᐅᕗᖅ. 

ᐅᓂᒃᑲᐅᔾᔭᐅᒍᓐᓇᖅᐳᒍᖅᑲᐃ, ᖃᓄᖅ, ᖃᓄᒻᒪᕆᒃ  

ᐊᖏᓪᓕᒋᐊᕐᔪᐊᖅᑎᒋᒻᒪᖔᑦ ᐊᒻᒪᓗᓕ ᖃᐅᔨᒪᑉᐸᑕ 

ᑭᓱᒧᒃᑭᐊᖓᐃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑖᑦᓱᒥᖓ 

ᐊᐱᕆᒻᒪᑦ, bus-ᓕᕆᓂᕐᒥᑦ ᑖᒃᑯᐊ 

ᐊᑭᑦᑐᕆᐊᕈᑎᒋᓗᐊᖅᓯᒪᔭᖓ ᑖᒃᑯᓄᖓ 

ᑳᓐᑐᕌᖅᑐᓄᑦ, ᖃᓄᖃᐃ re-negotiate-ᒋᓯᒪᔭᖓ, 

ᐋᔩᕈᑎᒋᒋᐊᓪᓚᔅᓯᒪᔭᖏᓐᓄᑦ ᐱᔾᔪᑎᖃᓗᐊᖅᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ 

ᖁᔭᓐᓇᒦᒃ ᑖᒃᓱᒧᖓ ᑭᐅᔾᔪᑎᓐᓄᑦ. ᑖᒃᑯᓄᖓ 

ᐊᖏᖃᑎᒌᒋᖃᐊᓪᓚᒍᑎᓄᑦ 

ᐊᑭᑦᑐᕆᐊᕈᑎᕐᒃᔪᐊᓗᐊᖅᐸᑦ ᖃᓄᐃᒻᒪᑦ 

ᐊᑭᑦᑐᕆᐊᕈᑕᐅᔾᔪᐊᓗᐊᖅᐸᑦ? ᐱᓕᖃᖏᓐᓂᖓᓅᑦ 

ᐃᓕᓐᓂᐊᖅᑐᓕᕆᔨᒃᑯᑦ, ᓇᓖᕌᕐᕕᖃᓐᖏᓐᓂᖏᓐᓅᑦ 

ᕚᓯᒥᑦ ᐊᐅᓚᑦᑎᔪᓇᖅᑐᓄᑦ ᐱᓗᐊᖅᑐᒥᖃᐃ 

ᓄᓇᓕᓐᓂ ᒥᑭᓐᓂᖅᓴᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᕙᓯᖃᕆᐊᖃᕐᓂᖅ ᓄᓇᓕᓐᓂ 

ᖃᐅᔨᓴᖅᑕᐅᖏᓐᓇᕐᒪᑦ, ᓇᓕᐊᑦ ᐱᔪᒪᕙᑦᑐᓪᓗ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐱᔭᐅᕙᓪᓕᐊᓪᓗᑎᒃ. ᑖᓐᓇ ᐊᑭᑦᑐᕆᐊᓪᓚᕆᓐᓂᖓ 

ᖃᓄᐃᓐᓂᖓᓄᑦ ᑖᔅᓱᒧᖓ ᑐᖓᓕᓐᓄᑦ 

ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐸᓯᒥᑦ 

ᑳᓐᑐᕌᖃᖅᑎᑦᑎᓂᖅ ᐸᓰᑦ ᒥᔅᓵᓄᑦ 

ᓯᕗᓪᓕᖅᐹᑦᑎᐊᒥ ᑖᒃᑯᓄᖓ ᑲᑎᒪᔨᐅᔪᓄᑦ 

ᐱᒋᐊᖃᑦᑕᖅᑯᖅ. ᐃᓛᓐᓂᒃᑯᑦ ᐱᒋᔭᐅᔪᒪᔪᓐᓃᕌᖓᑦ 

ᐅᕙᑦᑎᓐᓄᑦ ᐅᑎᖅᑎᑕᐅᖃᑦᑕᖅᑐᖅ. ᐃᓚᖏᑦ 

ᓄᓇᓕᓐᓃᑦᑐᑦ ᑎᒍᒥᐊᑦᑕᖅᑯᑦ, ᐃᓚᖏᓪᓗ ᐅᕙᒍᑦ 

ᑎᒍᒥᐊᖅᑕᕗᑦ ᑖᒃᑯᐊ ᑳᓐᑐᕌᑦ. ᐊᒻᒪᓗ 

ᐊᑭᑐᓗᐊᕐᓂᐊᖅᑰᔨᔭᕌᖓᒥᒃ ᓲᕐᓗ ᑖᓐᓇ 

ᑳᓐᑐᕌᖑᓂᐊᖅᑐᖅ ᓄᓇᓕᐅᑉ ᐃᓗᐊᓂ 

ᓴᖅᑭᔮᕐᓂᐊᕈᓂ, ᐃᓚᖏᑦ ᑳᓐᑐᕌᖑᒻᒪᑕ, ᐃᓚᖏᓪᓗ 

ᐃᖅᑲᓇᐃᔭᖅᑎᐅᓪᓗᑎᓪᓗ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓐᓄᑦ. 

 

ᑳᓐᑐᕌᖑᓂᐊᕌᖓᑦ ᐅᕙᒍᑦ ᑎᒍᒥᐊᖅᑕᕗᑦ ᐅᕙᒍᑦ  

ᐅᑎᕐᕕᒋᔪᓐᓇᖃᑦᑕᖅᑕᕗᑦ ᑕᐃᒃᑯᐊ ᑳᓐᑐᕌᒥᑦ 

ᑎᒍᒥᐊᖅᑐᑦ, ᐃᒫᒃ ᐱᒐᓱᒍᒪᔪᑦ 

ᐊᑭᑭᓪᓕᒋᐊᕈᓐᓇᕐᒪᖔᑦ.ᓲᕐᓗ ᐅᓪᓗᓕᒫᖅ 

ᐊᖁᐃᓐᓇᓲᖑᓐᖏᒻᒪᑕ ᐃᓛᓐᓂᒃᑯᑦ ᐊᑭᖏᑦ 

ᐋᖅᑭᔅᓯᒪᓲᖑᒻᒪᑕ ᓲᕐᓗ ᐅᓪᓗᓕᒫᖅ 

ᐃᖅᑲᓇᐃᔭᕐᓂᐊᖅᑐᒥᓂᐅᓪᓗᓂ ᑕᐃᒪᓐᓇ 

ᐅᑎᕐᕕᒋᔪᓐᓇᖃᑦᑕᖅᑕᕗᑦ ᑖᓐᓇ 

ᐊᑭᑭᓪᓕᒋᐊᕈᓐᓇᖁᓪᓗᒍ.  

 

ᑭᓯᐊᓂ ᐃᓚᖏᑦ ᐅᕙᒍᑦ, ᑳᓐᑐᕌ ᑎᒍᒥᐊᖅᑕᖅᑲᕗᑦ 

ᐃᓚᖏᑦ ᐃᖅᑲᓇᐃᕐᔭᑎᐅᖁᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓃᑦᑐᓂᑦ ᑕᐃᒪᓐᓇ 

ᐊᑯᑦᑐᖅᓯᒪᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃ, ᒥᔅ ᐅᑉᐱᒃ. 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅ 

ᐅᑉᐱᒃ. ᑐᑭᓯᖏᐊᒃᑲᓂᕐᓗᖓ; ᐃᓛᓐᓂᒃ 

ᑳᓐᑐᕌᑦᑎᒎᖅᑐᓂ ᑭᓱᑐᐃᓐᓇᖅ 

ᐊᑭᑭᓐᓂᖅᓴᐅᓲᖑᒻᒪᑦ ᐊᑕᐅᓯᐅᓐᖏᑦᑐᒥᑦ 

ᐱᔪᒪᓇᓱᐊᖅᑐᖃᖅᑎᓪᓗᒍ. 

 

ᒪᕐᕉᓐᓂᒃ ᐊᐱᕆᔪᓐᓇᕈᒪ ᐃᒃᓯᕙᐅᑖᖅ. ᖃᓄᐃᒻᒪᑦ 

ᑕᒪᒃᑯᐊ ᐸᓯᖃᖅᑐᑦ ᓄᓇᓕᓐᓂ ᐃᓚᖏᑦ  

ᐃᓕᓐᓂᐊᖅᑐᓕᕆᔨᒃᑰᖅᐸᑦ, ᐃᓚᖏᓪᓗ 

ᑳᓐᑐᕌᒃᑰᖅᐸᑦ? ᐊᔾᔨᒌᓐᖏᓐᓂᖓᓂ 

ᐅᓂᒃᑲᐅᔾᔭᐅᔪᓐᓇᖅᐳᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᔭᐅᑦᑎᐊᕐᓂᐊᕐᒪᑦ ᐊᐱᕆᕋᑖᖅᑐᖅ 

ᑐᖓᓕᕐᒪ ᑭᐅᑦᑎᐊᖓᕐᓂᐊᕐᒪᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᑉᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᖃᓗᐊᓲᖑᔪᒍᑦ ᐃᓚᖏᑦ ᐊᖁᑎᖃᓐᖏᑦᑐᑦ 

ᐅᕝᕙᓘᓐᓃᑦ ᐅᕙᒍᑦ 

ᐃᓕᓐᓂᐊᖅᑎᑦᑎᐊᓪᓚᓚᐅᖅᑐᑕ ᐊᖁᑎᑖᓲᑦ. 

 

ᐊᒻᒪᓗ ᒪᑯᐊ ᐃᓱᒪᒋᔭᕆᐊᖃᓲᕆᒻᒥᒐᑦᑎᒍ 

ᑎᑭᓴᐃᓂᐊᖅᑎᓪᓗᒋᑦ ᕙᓯᒥᑦ ᐅᕝᕙᓘᓐᓃᑦ 

ᓄᓇᓕᒻᒥᓂᑦ ᕙᓯᖃᕐᓂᐊᖅᑎᓪᓗᒋᑦ 

ᑐᖅᑯᖅᑐᐃᕕᖃᑦᑎᐊᕋᓗᐊᖅᑳ ᑖᓐᓇ ᕙᓯᖓ? ᓲᕐᓗ 

ᐅᖅᑰᔪᒦᓪᓗᓂ, ᐊᒻᒪᓗ ᐃᓚᖏᑦ ᐊᖏᓕᕇᒻᒪᑕ 

ᕙᓰᑦ ᐃᓚᖏᑦ ᒥᑭᓂᖅᓴᐅᓪᓗᑎᒃ, ᐃᓚᖏᑦ 72-ᓂᒃ 

ᐃᒃᓯᕙᐅᑕᓖᑦ. ᑕᒪᓐᓇ ᐃᓱᒪᒋᓯᒪᔭᕆᐊᖃᓲᕆᔭᕗᑦ; 

ᐊᖁᑎᖃᑦᑎᐊᕋᓗᐊᖅᑳ. ᑭᓇ ᓴᓇᓂᐊᖅᑲ ᕙᓯᒥᑦ 

ᓱᕋᓐᓂᖅᑲᑦ ᕙᓯ. ᐊᒻᒪᓗ ᐃᓂᒋᓂᐊᖅᑕᖓ. 

 

ᐊᒻᒪᓗ ᐃᓛᓐᓂᒃᑯᑦ ᐱᔭᕆᐊᑐᑲᓪᓚᑦᑐᕈᓘᓲᖑᒻᒪᑦ 

ᐃᓚᖏᓐᓄᑦ ᑎᒍᒥᐊᖅᑕᐅᔪᒪᔪᓐᓃᓲᖑᒻᒪᑦ ᑕᒪᓐᓇ 

ᑳᓐᑐᕌᖓ ᐅᕙᑦᑎᓐᓄᑦ ᑳᓐᑐᕌ ᐊᐅᓚᓕᖅᑐᑎᒃᑯ 

ᐱᖃᑦᑕᕋᑦᑎᒍ. ᑕᐃᒪᓐᓇ ᓯᕗᓪᓕᖅᐹᑦᑎᐊᒥ ᑖᒃᑯᐊ 

ᓄᓇᓕᓐᓃᑦᑐᑦ ᑲᑎᒪᔩᑦ ᐱᕕᖃᖅᑎᓲᕆᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑭᐅᔾᔪᑏᑦ ᑭᓯᐊᓂ ᑐᑭᓯᑦᑎᐊᖏᒃᖢᖓ. 

ᐃᒪᓐᓇᖔᖃᐃ ᐊᐱᕆᒍᒪ. ᓄᓇᓕᓐᓂ 

ᕚᓯᖃᖅᑐᐃᓐᓇᐅᖅᑰᖏᒻᒪᑕ, 

ᐊᖏᔫᑕᐅᓂᖅᓴᓂᓪᓘᓐᓃᑦ ᕚᓯᖃᖅᑐᖅ. ᑕᒻᒪᕈᒪ 

ᑕᒻᒪᕐᓂᐊᖅᐳᖓ. ᕚᓯᖃᖅᑐᑦ ᑕᐃᒃᑯᐊ ᓄᓇᓕᓐᓂ, 

ᓄᓇᓖᑦ ᕚᓯᖃᕐᕕᐅᔪᑦ ᐃᒻᒥᒃᑯᑦ ᑐᓂᔭᐅᓯᒪᔪᒥᒃ 

ᐊᐅᓚᑦᑎᔨᑕᖃᖅᐹ?  

 

ᐃᒃᓯᕙᐅᑖᖅ, ᐃᓄᑦᑎᑐᑦ ᐅᖃᓪᓚᒃᖢᖓ 

ᖃᓪᓗᓈᑎᑐᑦ ᐃᓚᓯᔪᒪᓯᒃᑲᐅᒐᓗᐊᖅᑐᖓ ᑭᓯᐊᓂ 

ᐃᓚᓯᓚᐅᑲᓐᓂᐊᕋᒪ ᒪᒥᐊᑉᐳᖓ, Sole Source, 

ᐱᑕᖃᖅᐸᑦ ᑕᐃᒪᐃᑦᑐᓂᑦ ᐊᐅᓚᑦᑎᔪᓂᑦ 

ᓄᓇᓕᓐᓂ ᕚᓯᒥᑦ ᐊᐅᓚᑦᑎᓂᕐᒧᑦ  



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᓚᐅᖅᓯᒪᓐᖏᑦᑐᓂᑦ ᑕᖅᑲᐅᖓᑐᐃᓐᓇᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ Sole 

Source-ᖑᔪᑦ ᐊᑎᓕᐅᖃᑦᑕᕋᒃᑭᑦ, 

ᐊᑎᓕᐅᖅᓯᓚᐅᖅᓯᒪᓐᖏᑦᑐᖓ Sole Source-ᒥᑦ 

ᑳᓐᑐᕌᖑᔪᒥ ᕚᓯᖃᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅ 

ᑖᓐᓇ ᑭᐅᔭᐅᔾᔪᑎᒐ. ᑖᒃᑯᐊᓕ ᖃᓄᐃᒻᒪᑦ 

ᐊᐅᓚᑦᑎᔪᒪᒍᓐᓃᖅᑐᖃᖃᑦᑕᖅᐸ 

ᑐᓂᔭᐅᓯᒪᔪᖃᕋᓗᐊᖅᑎᓪᓗᒍ ᑭᓱᒥᒃ 

ᐱᔾᔪᑎᖃᕌᖓᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᕚᓯᒥᒃ ᐊᐅᓚᑦᑎᔨᐅᓕᕌᖓᒥᒃ ᐃᓛᓐᓂ 

ᖃᐅᔨᖃᑦᑕᕐᒪᑕ ᓱᓇᐅᕝᕙ ᐱᔭᕐᓂᖅᑑᓐᖏᑦᑐᖅ 

ᐱᔭᕆᐊᑐᔅᓴᓕᖃᑦᑕᖅᑐᑦ ᐊᖁᑎᔅᓴᒥᓂᓪᓗ 

ᐊᖁᑎᔅᓴᖏᓪᓗ ᐊᖁᑎᔅᓴᑭᔅᓴᓕᕌᖓᒥ ᐊᒻᒪᓗ 

ᑕᒪᒃᑯᐊ ᖃᓄᖅ ᑲᒪᒋᔭᕆᐊᖃᖅᑕᖏᑦ ᐃᓗᐊᓃᑦᑐᑦ 

ᐊᖏᓂᖅᓴᐅᖃᑦᑕᕐᒪᑕᖃᐃ ᐃᓱᒪᒋᖃᑦᑕᖅᑕᖏᑕ. 

ᑕᐃᒪᓐᓇ ᐱᓗᐊᖅᑐᒥ ᖃᐅᔨᔭᐅᓕᕌᖓᒥ 

ᖃᓄᐃᑦᑑᓂᖓᓂ ᑕᐃᒪ ᐊᐅᓚᑦᑎᓪᓗᓂ 

ᐱᓗᐊᓐᖑᐊᖃᑦᑕᖅᑐᑦ ᐊᒻᒪᓗ ᑕᐃᓐᓇ 

ᐊᐱᖅᑯᑎᒋᖅᑲᐅᔭᖓ 20-ᖑᔪᑦ ᓄᓇᓖᑦ ᓯᕗᓪᓕᕐᒥᒃ 

ᕚᓯᖃᖅᑐᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒫᓐᓇ 

ᓱᓕ General Comments ᒪᑐᐃᖓᒻᒪᑦ. 

ᐱᑕᖃᕈᓐᓃᖅᐸᑦ ᐊᐱᖅᑯᑎᔅᓴᖃᕈᔅᓯ  

Page by page ᑖᔅᓱᒧᖓ ᒪᒃᐱᖅᑐᒐᒃᑰᓕᕈᑦᑕ 

ᐊᐱᖅᕆᒃᑲᓐᓂᕈᓐᓇᕐᓂᐊᕋᔅᓯ. ᐊᑎᕐᓂᑦ 

ᐱᓯᒪᔪᓐᓃᕋᒪ. E-3. Corporate Services. ᑖᓐᓇ 

ᐊᐅᓚᑕᐅᓂᖓᓄᑦ ᐃᓕᓐᓂᐊᖅᑐᓕᕆᓂᐅᑉ. 

Capital Expenditures. ᑖᒃᑯᓄᖓ ᐊᑭᑐᔫᑎᓄᑦ 

ᑮᓇᐅᔭᐃᑦ ᑐᒃᓯᕌᖑᔪᑦ ᐊᒻᒪᓗ ᑕᕝᕙᓂ E-4-ᒥ 

ᓇᓗᓇᐃᖅᓯᒪᓪᓗᑎ ᑭᓱᒧᓪᓚᕆᒃ ᑐᕌᖓᓂᐊᕐᒪᖔᑕ. 

$17,810,000. ᐊᖏᖅᐱᓯᐅᒃ? ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒻᒪᕈᒪ ᐅᖃᐅᑎᓂᐊᖅᐸᒻᒪ. 

ᐊᑭᑐᔫᑎᓄᑦ ᐊᑐᖅᑐᔅᓴᐃᑦ ᖃᐅᔨᒪᒐᒪ ᑖᒃᑯᐊ 

ᓄᑖᓂᑦ ᐃᓕᓐᓂᐊᕕᓕᐅᖅᑐᖃᕈᒪᒐᓗᐊᕐᒪᑦ 

ᓯᕗᓂᔅᓴᐅᓂᐊᖅᑐᒥ. ᐊᐱᖅᑯᑎᒋᔭᕋ, ᐃᒃᓯᕙᐅᑖᖅ 

ᐃᒪᓐᓇ, ᐃᓕᓴᐃᔨᓄᑦ ᐃᓪᓗᓴᓕᐅᖃᑕᐅᓂᐊᕆᕚᑦ 

ᖃᒪᓂᑦᑐᐊᕐᒥ ᓲᕐᓗ ᐆᒃᑑᑎᒋᓗᒍ? ᑕᐃᑲᓂ 

ᑐᒡᓕᖓᓂ ᐃᓕᓐᓂᐊᕈᑎᒋᔭᐅᔪᑦ ᐃᓕᓐᓂᐊᕐᕕᒃ 

ᐱᑕᖃᕐᓂᐊᖅᑐᔅᓴᐅᒻᒪᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᑕᑯᓐᓇᑦᑕᐅᖃᑕᐅᓂᐊᖅᑐᖅ ᖃᓄᑎᒋ 

scope-ᖓ ᓲᕐᓗ ᖃᓪᓗᓈᑎᑐᑦ ᐅᖃᕈᒃᑯ, ᓄᓇ 

ᓄᑖᑦ ᐃᓕᓐᓂᐊᕐᕖᑦ ᓴᓇᔭᐅᔪᑦ ᖃᓄᑎᒋ 

ᐊᒃᑐᐃᓂᖃᕋᔭᖅᐸᑕ ᐃᖅᑲᓇᐃᔭᖅᑎᔅᓴᖏᓪᓗ 

ᐃᒡᓗᔅᓴᖏᓪᓗ ᐃᓚᐅᓗᒋᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᖃᓄᑎᒋᐅᓂᐊᕐᓂᖓ ᐱᔾᔪᑎᒋᓪᓗᒍ ᑖᓐᓇ 

ᑲᑎᒪᔨᐅᔪᖅ ᐊᐱᕆᔪᒪᔭᕋ ᒥᓂᔅᑕ, ᖃᓄᖅ 

ᐋᖅᑭᓱᖅᑕᐅᖃᑦᑕᕐᒪᖔᑕ ᖃᓄᑎᒋ ᑖᒃᑯᐊ 

ᐃᓕᓐᓂᐊᕐᕖᑦ ᖃᓄᐃᑦᑑᒑᖓᑕ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓄᓇᓕᓕᒫᐸᓘᖂᖅᑐᑦ ᖃᐅᔨᓴᖅᑕᐅᓯᒪᒻᒪᑕ 

ᖃᓄᐃᑦᑑᒻᒪᖔᑕ ᐃᓪᓗᖁᑎᖏᑦ ᓇᓪᓕᐊᑦ  

ᐋᖅᑭᓱᒃᑲᓐᓂᕆᐊᖃᖅᐸᑦ, 

ᓄᑖᕈᖅᑎᑲᓐᓂᕆᐊᖃᖅᐸᑦ, ᓇᓪᓕᐊ 

ᓇᑎᖅᓱᒋᐊᖃᖅᐸᑦ ᓄᑖᒥᒃ, ᒪᑯᐊ 

ᖃᐅᔨᓴᖅᑕᐅᕙᓪᓕᐊᒻᒪᑕ ᐊᒻᒪᓗᑦᑕᐅᖅ ᑕᐃᒃᑯᐊ 

ᖃᐅᔨᓴᕆᐊᖅᓯᒪᔪᑦ ᐃᓛᓐᓂ 

ᐋᖅᑭᓱᐃᑲᐅᑎᒋᕙᒃᖢᑎᑦ. ᐃᓚᖏᑦ 

ᑕᐃᒪᐃᓐᖏᒃᖢᑎᑦ ᐱᔭᕆᐊᑐᓂᖓ ᐊᑭᖃᕐᓂᓗ 

ᒪᓕᒃᖢᒍ. ᑎᑎᕋᖅᓯᒪᔪᓂᒃ 

ᓇᓗᓇᐃᖅᓯᓯᒪᑦᑎᐊᖅᑐᖅ ᓇᓪᓕᐊ ᐃᓕᓐᓂᐊᕐᕖᑦ 

ᖃᐅᔨᓴᖅᑕᐅᓯᒪᕙ ᐊᒻᒪᓗ ᖃᓄᐃᑦᑐᒥᒃ 

ᖃᓄᐃᓕᐅᕈᑎᒃᑲᓐᓂᕆᐊᖃᖅᐸᑦ 

ᐱᐅᓯᒋᐊᕈᑎᖓᓄᑦ ᐅᕝᕙᓘᓐᓃᑦ ᑕᒪᒃᑯᐊ 

ᖃᐅᔨᓴᖅᑕᐅᓚᐅᖅᖢᑎᑦ ᖃᐅᔨᔭᐅᔪᑦ ᖃᓄᐃᑦᑑᕙᑦ 

ᓲᕐᓗ ᖃᕋᓴᐅᔭᒃᑯᑦ ᑖᒃᑯᐊ ᐃᓗᐊᓂ 

ᖃᐅᔨᓴᖅᑕᐅᓯᒪᔪᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. 

ᓇᓗᓇᓐᖏᑦᑐᖅ ᒪᓕᒐᓕᐅᖅᑎᐅᖃᑎᒃᑲ ᑕᒫᓂ 

ᒪᓕᒐᓕᐅᕐᕕᒻᒦᓚᐅᖅᑎᓪᓗᑕ ᐊᓯᐊᓂᒃ 

ᐊᐱᖅᑯᑎᖃᕐᓂᐊᒥᒻᒪᑎᒃ ᑖᑉᓱᒪ ᒥᔅᓵᓄᒃ 

ᒪᓕᒐᓕᐅᖅᕕᒻᒦᓚᐅᖅᑎᓪᓗᑕ. ᑖᓐᓇ 

ᕿᒪᒃᑲᓂᕐᓕᐊᓕᖅᐸᕋ ᐱᐊᓂᒃᐳ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᐱᖅᑯᑎᔅᓴᖅᑕᖃᓐᖏᒻᒪᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔭᕋ ᑖᓐᓇ ᐱᔾᔪᑎᖃᕐᒪᑦ ᓄᑖᑦ  

ᐃᓕᓐᓂᐊᕐᕖᑦ ᐱᔾᔪᑎᒋᓪᓗᒋᑦ, ᖃᓄᕐᓗ 

ᐃᓱᒪᓕᐅᖃᑦᑕᕐᒪᖔᑕ ᓇᓪᓕᐊᖏᑦ 

ᐃᓕᓐᓂᐊᕕᑦᑖᖃᑦᑕᓂᐊᕐᒪᖔᑕ ᓄᑖᓂᑦ. 

ᐃᒃᐱᐊᕐᔪᒻᒥᐅᓂᑦ ᐅᖃᐅᓯᖃᓗᐊᖅᑐᖓ, ᑕᐃᒃᑯᐊ 

ᕼᐊᒻᒪᓚᒃᑯᑦ ᓯᕗᓪᓕᖅᐸᐅᑎᖁᔭᖏᑦ 

ᐱᖁᑎᑖᕐᓂᕐᒧᑦ ᐃᒡᓗᕐᔪᐊᖅᑖᕐᓂᕐᒧᑦ, 

ᐃᓕᓐᓂᐊᕐᕕᔾᔪᐊᖅᑖᕈᒪᒐᓗᐊᕐᒪᑕ ᐃᒃᐱᐊᕐᔪᒻᒥᐅᑦ. 

ᑕᐃᑲᓂ ᐃᓅᔭᖅ ᐃᓕᓐᓂᐊᕐᕕᖓ ᐃᒃᐱᐊᕐᔪᒻᒥ 

ᑕᑖᑦᑎᕆᕙ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑉᐱᖓᓂ ᐃᓅᔭᖅ ᐃᓕᓐᓂᐊᕐᕕᖓᓂ 214-ᖑᔪᑦ 

ᓲᕐᓗᖃᐃ 61 ᐳᓴᓐ capacity. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓱᒪᓕᐅᕈᑎᒋᓂᐊᕐᓗᒍ 

ᐃᓕᓐᓂᐊᕐᕕᔾᔪᐊᖅᑖᕋᔭᕐᓂᖏᓐᓄᑦ ᑕᐃᑲᓂ. 

ᖃᓄᑎᒋ ᐳᓴᑎᑎᒍᑦ ᑕᑖᖅᑎᑎᒋᐊᖃᖅᐸ... ? 

ᐊᒥᓲᑎᒋᒋᐊᖃᖅᐸ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑐᑦ 

ᖃᓄᐃᑦᑐᓂᑦ ᐳᓴᖃᕆᐊᖃᖅᐸᑦ 

ᐃᓕᓐᓂᐊᕕᔾᔪᐊᑖᕐᓂᐊᕐᓗᑎᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᒪᓐᓇ ᓈᓴᐅᑎᑕᖃᖅᑐᒍᑦ ᑕᐃᓐᓇ 85 

ᐳᓴᖑᒋᐊᖃᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᕐᒥ ᖃᐅᔨᑐᒥᐅᑦ ᐅᖃᐅᓯᕆᓂᐊᖅᑲᐅᔭᒃᑲ 

ᓄᑖᕐᒥᒃ ᐃᓕᓴᕐᕕᖃᓕᕐᒪᑕ 

ᐱᓐᖑᐊᕐᕕᖃᓚᐅᓐᖏᒃᑲᓗᐊᕐᒪᑕ. ᐃᓕᓴᖅᑏᑦ 

ᕼᐊᒻᒪᓚᑦ ᐊᓪᓚᕝᕕᖓᓄᑦ ᐱᓐᖑᐊᕕᓐᓂ, 

ᓄᓇᓕᖓᑕ ᐱᓐᖑᐊᕐᕕᖓᓂ 

ᐃᖃᐃᓕᓴᕆᐊᖅᑐᕆᐊᖃᖃᑦᑕᓚᐅᕐᒪᑕ. 

ᖃᓄᑐᐃᓐᓇᕐᓗ ᐃᓕᑕᕆᔭᐅᔪᑦ ᑲᑎᒪᒋᐊᖃᓕᕌᖓᒥ 

ᐃᓕᓴᕕᒻᒥᐅᑦ ᑕᐃᑯᖓ 

ᑲᑎᒪᔭᖅᑐᕆᐊᖃᖃᑦᑕᓚᐅᕐᒪᑕ. 

 

ᑐᒃᓯᕋᖃᑦᑕᓚᐅᕐᒪᑕ ᑖᒃᑯᐊ ᑲᑎᒪᔨᖏᑦ ᐃᓕᓴᕐᕕᒻᒥ 

ᑕᐃᑲᓂ ᐱᓐᖑᐊᕐᕕᓕᐅᕈᓐᓇᕐᒪᖔᑕ ᐃᓕᓴᖅᑎᓄᑦ. 

ᑭᐅᔭᐅᓯᒪᕙᑦ ᑖᒃᑯᐊ ᐊᐱᖅᓱᓚᐅᖅᑐᑦ?  

 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᓲᖃᐃᒻᒪ ᐃᖃᐃᓕᓴᕐᕖᑦ ᐃᓕᓐᓂᐊᕐᕕᓐᓂ 

ᐱᕕᔾᔪᐊᖑᒻᒪᑕ. ᑖᓐᓇ ᓲᕐᓗᖃᐃ ᐊᑭᖓ 

ᑕᐅᑐᓐᖑᐊᕈᑦᑎᒍ ᐃᖃᐃᓕᓴᕐᕕᐅᑉ ᐃᓕᓐᓂᐊᕐᕕᐅᑉ 

ᐃᖃᐃᓕᓴᕐᕕᐅᑉ ᐊᑭᖓ ᑕᒫᓂ $6 

ᒥᓕᐊᓐᖏᓐᓃᒻᒪᑦ. 

 

ᑖᓐᓇᓗ ᐊᐱᖅᑯᑎᒋᒃᑲᓂᖅᑕᖓ ᑭᐅᔭᐅᓚᐅᕐᒪᖔᑦ 

ᑎᑎᕋᖅᑕᐅᔪᕕᓃᑦ ᑕᐃᒃᑯᐊ ᑐᖓᓕᕐᒪ ᑳᑎᐅᑉ 

ᑭᐅᓂᐊᕐᒪᒋᑦ, ᐸᐃᑉᐸᑦ ᑕᒪᒃᑯᓄᖓ 

ᐃᓕᓐᓂᐊᖅᑐᓕᕆᓂᕐᒧᑦ ᐸᐃᑉᐹᕈᔪᐃᑦ 

ᐱᖃᑦᑕᖏᓐᓇᒃᑭᑦ, ᑖᒃᑯᓄᖓ ᑐᕌᖃᑦᑕᕐᒪᑕ, ᑖᓐᓇ 

ᐊᐱᕆᓂᐊᕋᒃᑯ ᑭᐅᔪᓐᓇᕐᒪᖔᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᑉᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐃᖅᑲᐅᒪᓐᖏᑦᑎᐊᕋᒪ ᐅᑎᕐᕕᒋᔭᕆᐊᖃᕐᓂᐊᖅᑕᒃᑯ 

ᑕᐃᒃᑯᐊ ᑎᑎᖅᑲᖁᑎᒋᖃᑦᑕᖅᑕᒃᑲ 

ᑭᐅᓯᒪᒐᓗᐊᕐᒪᖔᑦᑎᒍ. ᐅᑎᕐᕕᒋᓂᐊᖅᐸᕋ  

ᑭᐅᓐᓂᕐᒪᖔᑦᑎᒍᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑲᒪᒋᓂᐊᖅᑕᕐᓂᑦ. 

ᐊᐱᖅᑯᑎᔅᓴᒃᑲᓐᓂᕋ: ᖃᖓ 

ᐋᖅᑭᒋᐊᖅᑕᐅᖃᑦᑕᓲᖑᒻᒪᖔᑕ ᐊᒻᒪᓗ ᖃᓄᑎᒋ 

ᐊᑯᓂᐅᑎᒋᔪᒥᑦ ᐱᑐᖃᐅᓕᕆᐊᖃᕐᒪᖔᑕ. 

ᐱᐊᓂᕋᑖᕋᑦᑕ $600,000 RECAPP program-ᒥᒃ 

ᐊᑐᖅᑕᐅᓂᐊᖅᑐᓂᒃ. ᑮᓇᐅᔭᐃᑦ ᑖᒃᑯᐊ 

ᐊᔾᔨᒌᓐᖏᑦᑐᓄᑦ ᖃᓄᐃᑦᑐᓂᒃ 

ᐊᑑᑎᖃᖃᑦᑕᕐᒪᖔᑕ ᐋᖅᑭᒋᐊᕈᑕᐅᓂᐊᖅᑐᓄᑦ, 

ᐋᖅᑭᐅᒪᑎᑦᑎᔾᔪᑎᓄᓪᓗ ᐃᓕᓴᕐᕕᓐᓂᑦ. ᓄᓇᓕᓐᓂ 

ᒐᕙᓚᒃᑯᓄᓪᓗ ᐱᔨᑦᓯᕋᖅᑎᒃᑯᓐᓂᑦ 

ᐱᓕᕆᖃᑎᖃᖃᑦᑕᖅᐱᓰ, ᖃᓄᖅ 

ᐋᖅᑭᓱᖅᓯᒪᒻᒪᖔᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐋᖅᑭᔅᓱᕆᐊᓖᑦ, ᖃᓄᐃᓕᐅᒃᑲᓐᓂᕆᐊᓖᑦ 

ᑕᒪᒃᑯᓄᖓ ᖃᕋᓴᐅᔭᕐᒧᑦ ᐸᖅᑭᔭᐅᕙᓪᓕᐊᒻᒪᑕ, 

ᐃᓕᐅᖅᑲᖅᑕᐅᕙᓪᓕᐊᒻᒪᑕ 

ᖃᐅᔨᒪᑦᑎᐊᖏᓐᓇᖁᓪᓗᒋᑦ ᐃᓕᓐᓂᐊᕐᕕᓐᓂᑦ. 

ᖃᓄᐃᑦᑑᓂᖏᑦ, ᓲᕐᓗᖃᐃ ᐃᓕᓐᓂᐊᕐᕕᐅᑉ ᖃᖓ 

ᓴᓇᔭᐅᓚᐅᕐᒪᖔᑦ, ᖃᓄᑎᒋ ᐱᑐᖃᐅᑎᒋᓕᕐᒪᖔᑦ, 

ᖃᓄᕐᓗ ᓴᓇᒃᑲᓐᓂᕆᐊᖃᖅᑎᒋᒻᒪᖔᑦ. 

ᑕᒪᒃᑯᐊᕈᓘᔮᓗᐃᑦ ᖃᕋᓴᐅᔭᖅᑎᒍᑦ 

ᓇᓗᓇᐃᖅᓯᒪᓕᕐᒪᑕ ᐊᒻᒪᓗ ᓇᓗᓇᐃᖅᑕᐅᔭᕌᖓᑕ 

ᐋᖅᑭᓱᒃᑲᓐᓂᕆᐊᓖᑦ ᑕᕝᕙᓂ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑕᐃᑯᖓ ᐃᖅᑲᓇᐃᔭᕐᕕᒻᒧᑦ 

ᓄᓇᓕᓐᓂ ᒐᕙᓚᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ 

ᐱᓕᕆᖃᑎᖃᖃᑦᑕᖅᑐᑦ ᖃᓄᖅ 

ᐱᒋᐊᕐᓂᐊᕈᑎᒋᔭᒥᓐᓂᒃ ᑕᒪᒃᑯᐊ ᖃᓄᐃᑦᑕᕆᐊᓖᑦ 

ᐱᒋᐊᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᕆᔭᐃᑦ ᖃᕋᓴᐅᔭᑎᒍᑦ 

ᐃᓕᐅᖅᑲᖅᑕᐅᕙᓪᓕᐊᔪᖅ ᓄᓇᓕᓐᓂ 

ᒐᕙᓚᒃᑯᓄᓪᓗ ᐱᔨᑦᓯᕋᖅᑎᒃᑯᑦ ᐊᔾᔨᒋᔭᖏᑦ 

recapp-ᑯᑦ, ᐊᓯᖔᖓᒍᓪᓕ ᑭᓯᐊᓂ 

ᐋᖅᑭᔅᓯᓯᒪᕕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒋᓪᓚᕆᓐᖏᑕᕋᓗᐊᖓ ᑭᓯᐊᓂ 

ᐅᖃᓪᓚᖃᑦᑕᐅᑎᔪᓐᓇᖅᑐᒍᑦ. ᖃᓪᓗᓈᑎᑐᑦ 

ᐅᖃᕈᒃᑯᑦ compatible. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1198  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑭᔫᑕᐅᓂᖅᓴᓂᑦ ᐱᓕᕆᐊᕆᔭᐅᔪᓂᑦ 

ᓴᓇᔭᐅᔪᒥᓂᖅ ᓄᑖᖅ. ᑖᓐᓇ 

ᐊᔪᖅᓴᓗᐊᔾᔭᐃᒃᑯᑎᔅᓴᐃᑦ ᐱᔾᔪᑎᒋᓪᓗᒋᑦ; ᖃᓄᕐᓕ 

ᑲᔪᓯᓯᒪᓕᖅᐸ, ᖃᓄᕐᓗ ᐊᕕᑦᑐᖅᐹᓪᓕᑎᒋᕙ? 

ᑖᒃᑯᓄᖓ ᐃᓕᓴᕐᕕᓐᓄᑦ. 

 

ᑖᒃᑯᓄᖓ ᐊᑐᖃᑦᑕᖅᑐᓂᒃ ᐅᕝᕙᓘᓐᓃᑦ 

ᐃᓕᖅᑯᓯᓕᕆᔨᒃᑯᓐᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ 

ᑲᒪᒋᔭᐅᕚ ᐃᓚᖓᑎᒍᑦ, ᖃᓄᐃᓕᖓᒻᒪᖔᑦ, 

ᖃᓄᐃᑦᑐᓂᓪᓗ ᓂᐅᕕᖃᑦᑕᕆᐊᖃᕐᒪᖔᑕ? 

ᒥᓂᔅᑕᐅᖅᑲᐃ ᐅᓂᒃᑲᐅᑎᒋᐊᒃᑲᓐᓂᕈᓐᓇᖅᐹᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᕈᒃᑯ ᑕᒪᒃᑯᐊ ᐅᓪᓛᖅᓯᐅᑎᓂᒃ 

ᑲᒪᖃᑦᑕᖅᑐᑦ ᐃᓕᓐᓂᐊᕐᕕᐅᑉ ᓯᓚᑖᓂ 

ᑲᒪᒋᔭᐅᖃᑦᑕᕐᒪᑕ ᐃᓕᓴᐃᔨᓂᒃ 

ᖃᒪᒋᔭᐅᖃᑦᑕᖏᒻᒪᑕ, ᐃᓛᓐᓂᓘᓐᓂᑦ 

ᑲᑎᒪᔨᖏᓐᓂᒃ ᐋᖅᑭᔅᓱᖅ ᓲᕐᓗ ᑲᑎᒪᔨᖏᓐᓂᒃ  

ᑎᓕᓯᒡᓗᑎ ᖃᓄᖅ ᐃᓕᓐᓂᐊᖅ ᐃᓕᓴᐅᔩᑦ  

ᑕᐃᒪᐃᓕᐅᖃᑦᑕᖏᑦᑐᑦ, ᑖᓐᓇ ᓯᓚᑖᒎᖃᑦᑕᖅᑐᖅ. 

ᑕᐃᒫᖅᑲᐃ ᑐᑭᓯᒃᑎᐊᕋᓗᐊᖅᐋᕋᖃᐃ ᑖᓐᓇ 

ᐊᐱᖅᑯᑎᒋᔭᖓ? ᖁᔭᖕᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᖕᓇᒦᒃ ᒥᓂᔅᓴ ᐋᕆᐊᒃ. 

ᑭᐅᔭᐅᑦᑎᐊᕋᓗᐊᖅᐱᒡᒎ? ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ: (ᑐᓵᔨᑎᒍ) ᖁᔭᓐᓇᒦᒃ ᐃᒃᓯᕙᐅᑖ, 

ᐃᒻᒪᖄ ᑖᒃᑯᐊ ᐅᖃᐅᓯᕆᒍᓐᓇᑕᒃᑲ, ᑭᓯᐊᓂ ᑖᒃᑯᐊ 

ᐱᖓᓱᑦ ᓄᓇᓕᖁᑎᒃᑲ ᑖᒃᑯᐊ ᐊᐅᓚᑕᐅᒻᒪᑕ 

ᐃᓕᓴᕐᕕᐅᑉ ᐃᓗᐊᓂ ᐃᑲᔪᖅᓱᖅᑕᐅᖃᑦᑕᖅᖢᑎᒡᓗ 

ᓯᓚᑖᓃᒐᖅᑐᓂ, ᐃᒡᓗᒥ ᑖᔅᓱᒥᖓ ᐊᑐᖃᖅᑕᒡᒪᑕ  

ᐃᓕᓴᖅᕕᒻᒥᒃ. ᐊᒻᒪᓗ ᐃᒡᓘᑉ ᐱᖁᑎᖏᖕᓂᒃ 

ᒪᑯᓄᖓ ᐃᒐᓂᒡᓗ ᐊᒻᒪᓗ ᓱᓇᒃᑯᑖᖏᖕᓂ, 

ᓂᕆᒡᔪᑎᓂᒃ. ᐱᐅᔪᕖᖓᐅᒻᒪᑦ ᑖᓐᓇ 

ᑕᑯᒍᒥᓇᕋᔭᑦᑐᖅ ᐊᓯᖏᓐᓄᑦ ᒐᕙᒪᑦᑎᒃᑰᖓᔪᓄᑦ 

ᐊᑐᖅᑕᐅᒻᒪᖔ ᐃᓗᐊᕐᓂᔅᓴᐅᒻᒪ ᓄᑕᖅᑲᓄᑦ 

ᓄᓇᕘᒻᒥ. 

 

ᐃᒃᓯᕙᐅᑕᖅ: ᖁᔭᖕᓇᒦᒃ ᒥᔅᑕ ᐃᐊᓕᐊᑦ, 

ᓇᓗᖅᖠᓕᕋᓗᐊᕋᒃᑎᒍ ᑕᒫᓂ, ᐅᕙᖓᓕ 

ᓇᓗᖅᖠᓕᕋᓗᐊᕋᕕᓐᖓ ᐊᑭᑐᔫᓕᕆᓪᓗ, 

ᐃᖏᕐᕋᔪᓕᕆᔪᖅᑰᔨᓪᓗᑎᔨᒡᓗ ᑕᒡᕗᖓ 

ᓱᓇᐅᕝᕙᖃᐃ ᐱᖁᑎᖏᓐᓂᖔ ᐅᖃᐅᓯᖃᕋᕕᑦ. 

ᐃᓛ ᑐᑭᓯᑦᑎᐊᒃᑲᓐᓂᕈᒪᓪᓗᖓ ᐃᓛ 

ᐃᖅᑲᐃᑎᒃᑲᓐᓂᕈᒪᓪᓗᓯ ᐊᑭᑐᔪᓕᕆᒐᑦᑕ ᑖᔅᓱᒪ 

minor projectsᓃᒃᐸᑦ ᖃᓄᐃᒋᓐᖏᑕᕋ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᖕᓇᒦᒃ ᐃᒃᓯᕙᐅᑖᖅ, 

ᒫᓐᓇᓕ ᑐᓴᐅᒪᓐᖏᑦᑐᒍ 

ᐊᑭᑦᑐᕆᐊᒃᑲᓐᓂᕆᐊᖃᖅᓯᒪᔪᓂᒃ. ᖁᔭᖕᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᖕᓇᒦᒃ ᒥᓂᔅᑕ ᐋᕆᐊᒃ. ᐊᑏᓗ 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ: (ᑐᓵᔨᑎᒍ) ᐄ, ᖁᔭᖕᓇᒦᒃ ᐃᒃᓯᕙᐅᑖᖅ, 

ᐊᐱᖅᓲᑎᔅᓴᖃᒃᑲᓐᓂᕐᒥᔪᖓ ᕚᓯ ᐃᒃᐱᐊᕐᔪᖕᒥ. 

ᑕᒪᑐᒪᓂ ᐅᒥᐊᕐᔪᐊᒃᑰᖏᑦᑐᖅ ᑭᖑᓪᓕᐅᓂᐊᖅᑐᒥᒃ 

ᐅᒥᐊᕐᔪᐊᒃᑯᑦ ᑎᑭᑎᑕᐅᒃᐸᕐ ᐊᓯᐅᓐᓂᒻᒪᓐ 

ᑎᑭᑎᑕᐅᓂᐊᕐᓂᕋᖅᑕᐅᓚᐅᕋᓗᐊᖅᖢᓂ 

ᓇᒧᓐᖓᐅᒋᐊᔅᓴᖓᓂ ᒥᑦᑎᒪᑕᖕᒨ 

ᐊᐅᓪᓚᖅᑎᑕᐅᖔᓐᓂᒻᒪᑦ. 

 

ᐅᒥᐊᕐᔪᑦᑕᐅᓪᓗᑕ ᑎᑭᑎᑕᐅᒃᑲᓐᓂᓕᓚᐅᒻᒥᖕᒪᑦ. 

ᐊᒻᒪᓗ ᑕᑯᓕᓚᐅᖅᖢᒍ ᕚᓯ ᑕᒫᓂ 

ᓄᓇᓕᒃᑎᓐᓃᑦᑐᖅ, ᐊᒻᒪᓗ ᕚᓯᖃᖏᓐᓂᕋᐃᓪᓗᑎ 

ᓄᓇᓕᖕᒥᐅᑦ ᐃᓚᖏᑦ. ᐃᓕᓴᐃᑎᑕᐅᕕᖃᖃᑦᑕᖕᒪᑕ 

ᑖᓐᓇ ᐅᓂᒃᑲᐅᑎᒃᑲᓐᓂᕈᓐᓇᖅᐱᓰ 

ᖃᓄᐃᓕᐊᖓᓕᒻᒪᖔᑕ ᑕᐃᒃᑯᐊ  



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᐱᐊᕐᔪᒻᒥᐅᑦ ᕚᓯᑖᕈᑎᒃᓴᖏᑦ. 

 

ᐃᒃᓯᕙᐅᑕᖅ: ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᓐᓇ ᑭᐅᓂᐊᕐᒪᒍ ᑐᒡᓕᒻᒪ ᑳᑎᐅᑉ ᐅᒃᐱᐅᑉ. 

 

ᐃᒃᓯᕙᐅᑕᖅ: ᖁᔭᖕᓇᒦᒃ ᒥᔅ ᐅᑉᐱᒃ. ᒥᓂᔅᑕᐅ 

ᑐᓪᓕᐊ. 

 

ᐅᒃᐱᒃ: ᖁᔭᖕᓇᒦᒃ ᐃᒃᓯᕙᐅᑖᖅ, ᐃ ᒥᒃᑎᒪᑕᓕᖕᒧᑦ 

ᑖᓐᓇ ᕚᓯᐅᔪᖅ ᐊᐅᒡᓛᖔᓚᐅᖅᑐᖅ, ᐃᓛᓐᓂᒃᑯᑦ 

ᐅᖃᐅᔾᔭᐅᓲᖑᒐᑦᑕ ᐊᖏᓗᐊᖅᑐᖅ ᐅᕝᕙᓘᓐᓃᑉ 

ᓄᓇᓖᒃ ᐃᓚᖏ ᐅᖃᓲᑦ ᕚᓯ ᒥᑭᓗᐊᖅᑐᖅ. 

ᑎᑭᓴᐃᖏᖔᖅᑐᑕ ᒥᒃᑎᒪᑕᓕᒃ ᐊᖏᓂᖅᓴᒥᒃ 

ᕚᓯᑖᕈᒪᖕᒪᑦ ᑎᑭᓴᖏᖔᖅᑐᑕ ᐊᒻᒪᓗ ᐃᒃᐱᐊᕐᔪᒻᒥ 

ᐊᖏᔅᓴᓗᐊᖅᖢᑎᒃ ᑕᐃᓐᓇ ᕚᓯᒋᔭᖓ ᑕᐃᑯᖓ 

ᐊᐅᓪᓛᖔᓚᐅᕋᑦᑎᒍ ᒥᒃᑎᒪᑕᓕᖕᒧᑦ, ᑕᐃᒪᓐᓇ 

ᐊᑭᑭᓐᓂᖅᓴᐅᓲᖑᒻᒪᑦ ᐅᕙᑦᑎᓐᓄᒃ. ᑕᐃᒪᓐᓇ  

ᐱᓚᐅᖅᐳᒍᑦ.  

 

ᑭᓯᐊᓂ ᒫᓐᓇ ᑐᓴᒃᑲᓐᓂᖅᓯᒪᖏᑦᑐᖓ ᖃᓄᐃᒻᒪ 

ᕚᓯᑕᖃᓐᖏᒻᒪᖔ ᐃᒃᐱᐊᕐᔪᒻᒥ ᐊᖁᖃᖏᓐᓂᕐᒧᑦ 

ᐅᕝᕙᓗᑭᐊᖅ ᑖᓐᓇ 

ᖃᐅᔨᒋᐊᒃᑲᓐᓂᕆᐊᖃᕐᓂᐊᖅᑕᕋ. ᖁᔭᖕᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᖕᓇᒦᒃ ᒥᔅ ᐅᒃᐱᒃ, ᒥᔅᑕ 

ᐅᐊᓕᐊᑦ. 

 

ᐃᐊᓕᐊᑦ: (ᑐᓵᔨᑎᒍ) ᖁᔭᖕᓇᒦᒃ ᐃᒃᓯᕙᐅᑖᖅ, 

ᑭᖑᓪᓕᖅᐹ ᐊᐱᖅᑯᑎᒋᒍᒪᔭᕋ ᑐᓴᐅᒪᔾᔪᑎᖏᑦ 

ᖃᕋᓴᐅᔭᑎᒍ. ᒪᑯᐊ ᓱᒃᑲᓕᓂᖅᓴᐃᑦ internetᑯᓂ 

ᐃᓕᓴᖅᕕᓐᓂ ᑕᒪᑐᒪᓂ ᐊᑐᖅᑕᕙᓪᓕᐊᓕᕐᒪᖔᑕ, 

CGSᑯᑦ ᐊᑐᓕᖅᑎᓪᓗᒋ  

ᐃᓕᓴᖅᑐᓕᕆᔨᒃᑯᑦ ᑕᐃᒪᓐᖓᓂ 

ᐋᖅᑭᒃᓱᐃᕙᓪᓕᐊᕚ, ᓯᕗᓪᓕᐊᑎᑕᐅᖃᑦᑖᖅᐸᓐ, 

ᑕᒪᑐᒪᓂ ᐅᑭᐅᑦᑎᓐᓂ ᓴᖅᑭᑦᑎᑕᐅᓂᐊᖅᐹᑦ 

ᓄᓇᓕᖁᑎᒃᑎᓐᓂ? 

 

ᐃᒃᓯᕙᐅᑕᖅ: ᖁᔭᖕᓇᒦᒃ ᒥᔅᓴ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᐊᐱᖅᑯᑎᒋᔭᖓ ᖁᔭᓐᓇᒦᕆᕙᕋ. 

ᑖᓐᓇ ᐃᓕᓐᓂᐊᕐᕕᐅᑉ ᐃᓗᐊᓂ ᐃᓗᑯᓘᔭᖏᓐᓂ 

ᐊᐅᓚᓂᐅᒻᒪᑦ ᑖᓐᓇ ᑐᒡᓕᕐᒪ ᑭᐅᓂᐊᕐᒥᒻᒪᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ WAN-

LAN-MAN ᐃᒪᓐᓇ ᐊᑎᖃᖅᑰᖅᑐᖅ. 

 

>>ᐃᓪᓚᖅᑐᑦ 

 

...ᑕᐃᒃᑯᐊ ᑖᓐᓇ CGS-ᑯᓐᓄᑦ ᑲᒪᒋᔭᐅᕙᓪᓕᐊᒻᒪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐋᓐᓂᐊᕕᓐᓄᑦ 

ᐊᒻᒪᓗ ᐃᓕᓐᓂᐊᕕᓐᓄᑦ ᑖᒃᑯᐊ 

ᐋᖅᑭᓱᖅᑕᐅᕙᓪᓕᐊᔪᑦ.. 

 

ᑖᒃᑯᐊ ᓄᓇᓖᑦ ᓯᐊᒻᒪᑎᕐᕕᐅᓯᒪᓐᖏᑦᑐᑦ ᑖᒃᑯᐊ 

ᐊᕕᑦᑐᖅᓯᒪᒻᒪᑕ ᓯᐊᒻᒪᑎᕐᕕᐅᓯᒪᓐᖏᑦᑐᑦ 

ᐱᓕᕆᐊᖑᕙᓪᓕᐊᓪᓗᑎᑦ ᓱᒃᑲᓂᖅᓴᒥᒃ ᑖᒃᑯᐊ 

ᐃᓕᓐᓂᐊᕐᕖᑦ ᐊᑐᐃᓐᓇᖃᕈᓐᓇᓂᐊᕐᒪᑕ 

ᖃᕋᓴᐅᔭᒃᑰᓕᖓᔪᓂᑦ. ᑕᐃᒃᑯᐊ 

ᐃᑲᔪᖅᑐᐃᖃᑦᑕᖅᑐᒍᑦ ᓄᓇᓕᓐᓂ ᑖᓐᓇ 

ᑐᖅᑯᖅᑕᐅᓂᐊᕐᒪᑕ ᑖᒃᑯᐊ ᑭᓱᒥᒃᑭᐊᖅ, 

ᖃᕋᓴᐅᔭᖓ ᑖᓐᓇ ᐃᓕᓐᓂᐊᕕᑦᑕ 

ᐃᓗᐊᓃᖃᑦᑕᓂᐊᕐᒪᑦ ᑕᐃᒪᓐᓇ ᐃᑲᔪᖅᓱᖅᐳᒍᑦ. 

ᑕᐃᒃᑯᐊ ᓯᐊᒻᒪᑎᕐᕕᐅᓯᒪᓐᖏᑦᑐᑦ 

ᖃᔅᓯᑐᕋᔭᓐᖑᐊᕐᒪᖔᑕ ᐃᓕᔭᐅᓂᖏᔅᓴᖏᑦ 

ᐅᐊᔭᓕᖅᓱᖅᑕᐅᔭᕆᐊᖃᕐᓂᖏᑦ ᑖᒃᑯᐊ 

ᑲᒪᒋᔭᐅᕙᓪᓕᐊᒻᒪᑕ ᖃᓄᑎᒋ ᐊᑭᑐᑎᒐᔭᕐᒪᖔᖅ.  

 

CGS-ᑯᑦ ᐃᒻᒪᖃ ᖃᕋᓴᐅᔭᖃᕐᕕᖓᓂ ᑕᐃᑲᓂ 

ᓇᓗᓇᐃᖅᑐᖅᓯᒪᓂᖅᓴᐅᔪᑦ ᐃᓕᓐᓂᐊᕕᓐᓄᑦ 

ᑐᕌᖓᔪᓂᑦᒧ ᐅᓂᒃᑳᖅᓯᒪᔪᓂᑦ 

ᓴᖅᑭᑎᑦᑎᔪᓐᓇᓂᐊᖅᑐᒍᑦ ᓇᓕᐊᑦ ᐃᓕᓐᓂᐊᕐᕕᒃ 

ᐱᕙᒌᔭᖅᑕᐅᓯᒪᒻᒪᖔᑕ, ᓇᓕᐊ 

ᐱᔭᕇᖅᑕᐅᓯᒪᓐᖏᒻᒪᖔᑕ. ᑖᓐᓇ 

ᐅᑎᕐᕕᒋᒃᑲᓐᓂᕈᓐᓇᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᐄᓯᒃᑲᐃᔭ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᐱᓐᓂ 

ᓂᓪᓕᓚᐅᓐᖏᑯᑖᒧᑦ ᔭᒐᐃᒻᒪᕆᓕᖅᑎᓪᓗᖓ. 

ᓴᓂᓪᓕᕋ ᖁᔭᓐᓇᒦᖃᓯᐅᑎᓕᖅᑲᕋ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. ᐅᓇ ᑕᑯᓚᐅᓐᖏᓇᒃᑯᓗ 

ᐊᐱᖅᑯᑎᒋᔭᕆᐊᖃᕋᒃᑯ ᑕᕝᕗᖓ 

ᐃᓕᓐᓂᐊᕐᕕᓕᕆᓂᕐᒦᑎᓪᓗᑕ. ᐃᓕᓴᕕᐅᑉ ᐃᓗᐊᓂ 

ᑕᖅᑲᐅᖓ ᓯᓚᑖᓄᑦ ᑖᒃᑯᐊ Budget 

ᐋᖅᑭᓱᖅᓯᒪᒻᒪᖔᑕ ᐊᐱᕆᖅᑳᕈᒪᑦᑕᖅᑯᖓ. 

ᑮᓇᐃᔭᑦ ᑖᒃᑯᐊ ᐃᓕᓴᐃᕕᐅᑉ ᐃᓗᐊᓂ ᑕᖅᑲᐅᖓ 

ᐃᓕᓴᕕᐅᑉ ᓯᓚᑖᓄᑦ, ᐃᓕᓴᕕᐅᑉ ᓴᓂᐊᓄᓕᒫᑦ 

ᑕᒪᐅᖓ? ᑐᑭᓯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᖅᑰᖅᑐᖓ. ᒪᑯᐊᖃᐃ ᒥᑭᑦᑑᑎᑦ ᐊᑭᑐᔫᑎᑦ 

ᐃᓗᐊᓂ ᓲᕐᓗᖃᐃ ᐅᖃᐅᓯᖃᖅᐳᖅ ᐱᓐᖑᐊᕐᕖᑦ 

ᐃᓕᓐᓂᐊᕐᕖᑦ ᓯᓚᑖᓃᑦᑐᑦ ᐅᕝᕙᓘᓐᓃᑦ ᐃᒡᓘᑉ  

ᑖᔅᓱᒪ ᓯᓚᑖ ᓇᓗᓇᐃᒃᑲᓂᖅᐸᒍ. 

ᐊᑭᑐᔫᑎᓕᕆᒻᒪᖔᖅ ᐅᕝᕙᓘᓐᓃᑦ ᐋᒃᑲ 

ᑐᑭᓯᒋᐊᒃᑲᓂᐊᓪᓚᓚᐅᕐᓚᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᑭᓯᓇᖅᓯᑲᓐᓂᕈᓐᓇᕈᕕᑦ. ᐊᑏᒍᑦ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᖅᑳᕈᒪᕋᑖᕋᒃᑯ ᐊᑭᑐᔫᑎᓂᑦ ᐊᒻᒪᓗ ᑕᐃᒃᑯᐊ 

ᒥᑭᔫᑕᐅᓂᖅᓴᐃᑦ ᐅᕙᓂ ᑕᑯᖅᑲᐅᒐᒃᑭᑦ 

ᑮᓇᐅᔭᖅᑑᑎᔅᓴᐅᒐᔭᖅᑐᑦ ᐃᓕᓐᓂᐊᕐᕕᐅᑉ 

ᐃᓗᐊᓄᑦ ᐃᓕᓐᓂᐊᕕᒻᒧᑦ. ᒪᑐᒧᖓ 

ᐅᖃᐅᓯᖃᕈᒪᒧᑦ ᓯᓚᒥ ᐱᓐᖑᐊᕐᕕᐅᕙᑦᑐᑦ ᐊᒻᒪᓗ 

ᓄᓇᖓ ᐋᖅᑭᒋᐊᕈᑎᔅᓴᖅᑕᖃᕋᔭᕐᒪᖔᑦ ᑕᐃᒫᒃ 

ᐊᐱᖅᑯᑎᖃᕋᓱᕋᑖᖅᑯᖓ. 

 

ᓄᓇᑦᑎᓐᓂ, ᓄᓇᑦᑎᓐᓅᖅᓯᒪᔪᐃᓐᓇᐸᓘᔪᔅᓴᐅᒐᔅᓯ, 

ᐃᓕᓐᓂᐊᕐᕖᒃ ᒪᕐᕉᒃ ᖃᓂᒌᒃᑲᓗᐊᖅᑐᑎᒃ 

ᐊᐃᑉᐸᐃᓐᓇᖓ ᐱᓐᖑᐊᕐᕕᖃᖅᑐᓂ ᓯᓚᒥ 

ᐱᓐᖑᐊᕐᕕᐅᒐᔭᖅᑐᒥ 

ᑕᕝᕙᓃᑦᑐᐃᓐᓇᐅᔪᓐᓇᖏᑦᑎᐊᖃᑦᑕᖅᑐᑦ 

ᓇᓗᓇᓐᖏᒻᒪᑦ ᐊᒻᒪᓗ ᓱᖅᑯᐃᓱᒃᑭᓪᓗᖓ ᑲᑎᒪᔩᑦ 

ᐃᓕᓐᓂᐊᖅᑐᓕᕆᔨᑦ 

ᐃᑲᔪᕆᐊᖃᓚᐅᖅᓯᒪᕗᓪᓗᑭᐊᖅ ᐅᕝᕙᓗᑭᐊᖅ 

ᑕᐃᒃᑯᓇᓐᖓᑦ ᓴᖅᑭᖅᑕᐅᔭᕆᐊᖃᓚᐅᖅᓯᒪᕗᑦ. 

ᑕᐃᒪᐃᑦᑐᑦ ᐱᓐᖑᐊᖅᕕᒃ ᑕᐃᓐᓇ ᐊᒻᒪᓗ 

ᑕᑯᒥᓇᐃᖃᑦᑕᕐᖓᑦ ᓄᓇᑎᓐᓂᓕ, ᓄᓇᕗᑦ 

ᑕᐃᒪᐃᑦᑐᑑᔪᔅᓴᐅᔫᒐᓗᐊᖅ. 

 

ᐃᓕᓐᓂᐊᕐᕕᐅᑉ ᑕᒪᓐᓇ ᓴᓂᐊ ᐅᔭᕋᓗᒃ ᒪᑯᓂᖓ 

ᓯᐅᕋᔮᑦᑎᐊᕙᐅᓐᖏᑦᑐᒥᑦ, ᐊᖏᔫᑎᐸᓗᓐᓂᑦ 

ᐅᔭᕋᖃᐅᖅᑐᓂ ᖃᐃᖅᑭᓴᖅᑎᐊᖅᓯᓐᖏᕈᔪᑦᑐᓂᓗ 

ᐃᒪᐃᑦᑐᖅ ᑕᑯᒥᓇᐃᖏᓐᓇᖃᑦᑕᓲᖑᒻᒪᑦ, ᐊᑯᓂᓪᓗ 

ᑕᐃᒪᐃᓕᖓᓪᓗᓂ. ᑖᔅᓱᒥᖓ ᐊᐱᖅᑯᓯᖃᖅᑯᖓ. 

ᑕᒪᓐᓇ ᐃᓚᖏᑦ ᓅᔅᓯᒪᒻᒪᖔᑕ ᑕᕝᕗᖓ 

ᑮᓇᐅᔭᖅᑐᕐᓂᐅᒐᔭᖅᑐᒧᑦ? ᑕᐃᒪᐃᓐᖏᐸᓪᓗ 

ᐃᓕᓐᓂᐊᖅᑎᖁᑎᑯᓗᒃᑲ ᐸᓐᓂᖅᑑᒦᑦᑐᑦ 

ᐋᖅᑭᓲᔾᔭᐅᑦᑎᐊᒃᑲᓐᓂᓛᖁᒧᑦ ᐊᐱᕆᓯᒪᔮᕋᓱᑉᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᓲᑖᐱᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐃᓕᓐᓂᐊᕐᕕᕗᑦ ᐅᐱᒋᔮᓗᒋᒐᑦᑎᒍ 

ᓄᓇᓕᑦᑎᓐᓂᑦ ᑕᑯᒥᓇᖁᕙᒃᑲᑦᑎᒍ. ᑕᒪᓐᓇ 

ᑐᒃᓯᕋᐅᑕᐅᔪᓐᓇᕋᔭᖅᑐᖅ ᑖᒃᑯᐊ ᓲᕐᓗᖃᐃ  

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓪᓘᓐᓃᑦ 

ᐃᓕᓐᓂᐊᕐᕖᑦ ᑐᒃᓯᕋᕈᓐᓇᖅᑐᑦ, ᑖᒃᑯᐊ 

ᒥᑭᑐᔫᑕᐅᓂᖅᓴᐃᑦ ᐊᑭᕿᑐᔫᑏᑦ ᑮᓇᐅᔭᐃᑦ ᒥᒃᓵᓄ 

ᐱᔪᓐᓇᖅᑐᑦ. ᑕᒪᓐᓇ ᓄᓇᓕᕆᓂᖅ ᑭᓯᐊᓂ 

ᖃᓄᑎᒋ ᓄᓇᓕᕆᔪᓐᓇᕋᔭᕐᒪᖔᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ, ᑖᓐᓇ 

ᖃᐅᔨᒋᐊᒃᑲᓐᓂᕆᐊᖃᖅᑕᕗᑦ ᑭᓯᐊᓂ 

ᓄᓇᓕᕆᔨᐅᓐᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ,  

  

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᓱᓕ 

ᐊᐱᖅᑯᑎᒃᓴᖃᖅᐲᑦ? ᖁᔭᓐᓇᒦᒃ. ᔮᓂ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑭᔫᑎᓄᑦ 

ᐊᑭᑐᔪᖅᑐᕈᑎᓄᑦ ᐅᖃᐅᓯᖃᖅᑎᓪᓗᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐃᒃᓯᕙᐅᑕᖓᐃᓐᓇ 

ᐃᓇᓚᐅᕋᓗᐊᕋᒃᑯ ᕙᓯᑕᖃᕐᒪᑦ ᓄᓇᑦᑎᓐᓂ 

ᐊᖏᓗᐊᕆᔭᐅᔪᒥᑦ. ᑖᔅᓱᒧᖓᖃᐃ,  

ᒥᓂᔅᑕᐅᓪᓘᓐᓃᑦ ᑐᒡᓕᐊᓄᑦ 

ᓇᓗᓇᐃᕆᐊᑦᑎᐊᑐᐃᓐᓇᕐᓗᓂᒋᑦ 

ᐱᖃᑎᖃᕈᓐᓇᑳᓪᓚᕝᕕᖃᕋᔭᕐᒪᖔᑕ ᑕᒪᓐᓇ 

ᓯᕗᓂᔅᓴᓕᐅᖅᑕᐅᔪᓐᓇᕋᔭᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅᑕ ᐅᖃᐅᓯᖓ ᐊᑐᕐᓗᒍ, ᐄᑦᑎᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᓱᓕᐅᕖᑦ, 

ᒥᔅᑕ ᓂᖏᐅᖓᓐ?  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᑭᐅᔾᔪᑕᐅᔪᖅ. ᑕᐃᓐᓇ ᐅᖃᐅᓯᕆᕋᑖᖅᑕᕋ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᒃᓯᕙᐅᑕᖓᑦ, 

ᑲᑎᒪᔨᖏᓪᓗ ᓇᓗᓇᐃᔭᖁᓛᖅᐸᒃᑲ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒪᓐᓇ 

ᐊᐅᓚᔾᔪᑕᐅᓪᓗᒍ. ᑕᐃᒫᑐᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑖᒃᑯᐊ 

ᐅᖃᕈᒪᓯᒪᒻᒥᔫᒐᓗᐊᑦ ᑕᕝᕙᓃᓐᖏᒻᒪᑕ, ᑕᕝᕗᖓ  

ᐅᑎᕐᓂᐊᓕᖅᑯᒍᑦ. E-3 $17,810,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ. E-2ᒧᑦ ᐅᑎᕐᓗᑕ. 

deparment summaries return expenditures 

ᑮᓇᐅᔭᖅᑑᑎᒋᔭᐅᔪᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᐃᓕᓐᓂᐊᖅᑐᓕᕆᔨᒃᑯᑦ $17,810,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᖑᔪᑦ 

ᐊᖏᖃᑎᒌᑉᐹᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᒃᑯᑦ 

ᒫᓐᓇ ᓈᒻᒪᑲᓚᐅᕐᒥᔫᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᖃᐅᓯᔅᓴᖃᕈᕕᑦ 

ᒪᑐᔾᔪᑎᔅᓴᕐᓄᑦ ᑕᐃᒪ ᒫᓐᓇ ᐱᕕᖃᓕᕋᓗᐊᕆᕗᑎᑦ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᑖᒃᑯᐊ ᑕᕝᕙᓃᖃᑎᒋᔮᒃᑲ 

ᖁᔭᓐᓇᒦᕐᓗᒋᒃ. ᑖᓐᓇ ᑐᑭᒧᐊᖅᑎᐅᔪᖅ corporate 

services ᒥᔅᑕ ᒨᕆ ᕼᐅᐊᓐ, ᐊᑎᖓ 

ᐅᖃᑦᑎᐊᑕᐃᓐᓇᖅᑰᓵᖅᐸᕋ. ᐊᒻᒪᑦᑕᐅᖅ ᑖᓐᓇ 

ᖁᔭᓐᓇᒦᕆᓪᓗᒍ ᑐᖓᓕᕆᔭᕋ, ᑳᑎ ᐅᑉᐱᒃ. 

ᐊᒻᒪᑦᑕᐅᖅ ᐃᓕᓐᓂᐊᕐᕕᒥ ᐊᒃᓱᕈᖃᑦᑕᕐᒪᑕ 

ᐃᓕᓐᓂᐊᕐᕕᓐᓂᑦ ᐃᖅᑲᓇᐃᔭᖅᑎᓕᒫᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᖁᔭᓐᓇᒦᖅᑐᒋᑦ. 

ᐊᖓᔪᖅᑳᕆᔭᐅᔪᓪᓗ ᖁᔭᓐᓇᒦᖅᑐᒋᑦ. 

 

ᐊᒻᒪᑦᑕᐅᖅ ᒫᓐᓇ ᐊᐱᖅᑯᑎᑦᑎᐊᕙᓐᓂᑦ 

ᐊᐱᖅᓱᖃᑦᑕᕋᑖᕋᔅᓯ ᖁᔭᓐᓇᒦᑦᑎᐊᖅᐸᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ ᐊᒻᒪᓗ 

ᖁᔭᓐᓇᒦᒃ, ᑖᒃᑯᐊ ᐃᖅᑲᓇᐃᔭᖅᑎᑎᑦ ᒥᔅ ᐅᑉᐱᒃ, 

ᐊᒻᒪᓗ ᒥᔅᑕ ᒨᕆ ᕼᐅᐊᓐ. ᐊᑏ ᐅᓪᓗᖃᑦᑎᐊᕆᔅᓯ 

ᐊᒻᒪᓗ ᓂᕆᐅᑉᐳᒍᑦ ᓄᓇᓕᓕᒫᑦ ᖃᑲᒍ  

ᕙᓯᑖᓛᕆᐊᔅᓴᖏᓐᓂᑦ ᐊᒻᒪᓗ ᖁᔭᓐᓇᒦᕆᐊᖃᕋᒪ 

ᕚᓯᕗᑦ ᐃᑯᐊᓪᓚᓚᐅᕐᒪᑦ ᐅᑭᐅᖅ ᕿᓚᒥᑯᓗᒃ 

ᐊᓯᔾᔨᖅᑕᐅᑲᐅᑎᒋᔪᓐᓇᓚᐅᕐᒪᑦ ᒫᓐᓇ 

ᐃᑭᒪᖃᑦᑕᓕᕐᒥᔪᐋᓗᐃᑦ ᐃᕐᖑᑕᒃᑳ ᐃᓕᓐᓂᐊᕕᒻᒧᑦ. 

ᖁᔭᓐᓇᒦᒃ.  

 

ᒪᒥᐊᓇᖅ ᒪᑐᒻᒪᑦ ᒥᔅᑕ ᐃᓄᒃ. ᖃᓄᖅ 

ᐅᖃᕈᒪᕐᒪᖔᖅᐱᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᓂᑕᐅᑎᐊᓪᓚᓪᓚᒃᑲᐃ. ᐃᖅᓱᒃᑏ, 

ᐃᖅᑲᓇᐃᔭᖅᑎᓄᑯᐊ ᐃᑲᔪᓚᐅᒃᑭᑦ ᑕᕝᕙᓐᖓᑦ. 

 

ᖁᔭᓐᓇᒦᒃ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐱᐊᓂᒻᒪᑕ ᐊᒻᒪᓗ ᑖᒃᑯᐊ ᐃᒡᓗᓕᕆᔨᒃᑯᑦ 

ᑭᖑᓪᓕᐅᓪᓗᑎᑦ. ᒥᔅᑕ ᐃᓄᒃ. ᐅᖃᐅᓯᔅᓴᖃᕈᕕᑦ.  

 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᕈᒪᓕᕋᒪ.  

 

ᐃᒃᓯᕙᐅᑕᖅ: ᑖᓐᓇᓗ 

ᐊᐃᕙᓇᓱᕈᓘᔭᕕᔅᓴᐅᔪᓐᓇᖅᑕᕋᓂ 

ᑕᐃᒪᐃᑦᑐᖃᖅᑎᓪᓗᒍ. ᐊᖏᖅᐱᑖ. ᑖᓐᓇ 

ᓄᖅᑲᕈᒪᓕᖅᑐᖅ ᑲᑎᒪᔨᕋᓛᖑᑎᒍᑦ? ᓈᒻᒪᓴᖅᑐᑦ 

ᐃᓵᓚᐅᕐᓕᑦ ᓇᓗᓇᕈᓐᓃᕐᒪᑦ ᓄᖅᑲᕈᒪᓂᕐᒧᑦ. 

ᖃᔅᓯᐅᕙᑦ 5. ᓈᒻᒪᓴᓐᖏᑦᑐᑦ? 7. ᐱᖁᔨᕗᖔᕈᑦ 

ᑲᔪᓯᓐᖏᑦᑐᖅ. 

 

ᒥᓂᔅᑕ ᑰᓕ ᒪᑐᐃᕈᑎᓐᓂ ᐅᖃᐅᓯᖃᕈᒪᒍᕕᑦ 

ᐃᒡᓗᓕᕆᔨᒃᑯᓐᓄᑦ ᒫᓐᓇ ᐱᕕᖃᓕᕋᓗᐊᕆᕗᑎᑦ.  

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᓂᒃᑳᕆᐊᕐᓂᐊᐸᒃᑲ ᓯᕗᓪᓕᖅᐹᒥ 

ᕿᓚᒥᕈᓘᒐᓗᐊᖅ, ᐃᓄᑦᑎᑑᕐᓂᐊᖅᐳᖓ ᑖᒃᑯᐊ 

ᐅᖃᐅᓯᒃᑕ ᐃᓚᖏᑦ ᐱᑕᖃᓗᐊᓐᖏᒻᒪᑕ.  

 

ᑭᓯᐊᓂ ᑯᐊᐳᕇᓴᓐ ᑖᓐᓇ ᐱᖁᑎᓄᑦ ᐊᑭᑐᔪᓄᑦ 

ᐊᑐᕈᒪᔭᖓ ᐅᑭᐅᖑᓂᐊᖅᑐᒥ 2012-13 ᐃᒪᓐᓇ 

ᐊᖏᑎᒋᓚᖓᔪᖅ $16,004,000. 

ᒐᕙᒪᑦᑎᓃᓐᖔᖅᖢᓂ, ᓄᓇᕗᑦ ᒐᕙᒪᑦ ᐊᒻᒪ  

ᑮᓇᐅᔭᓂᑦ ᐱᒃᑲᓐᓂᖃᑦᑕᖅᖢᑕ ᑲᓇᑕᒥ 

ᒐᕙᒪᒃᑯᓐᓂ $4,290,000 ᑖᒃᑯᓇᓐᖓᑦ CMHC 

ᑕᐃᓲᑦᑎᓐᓂ. ᑲᑎᓗᑦᑖᖅᖢᒋᑦ ᑖᒃᑯᐊ ᐃᒪᓐᓇ 

ᐊᑭᑐᑎᒋᓂᐊᖅᑐᑦ ᐊᑐᕈᒪᔭᕗᑦ $20,294,000.  

 

ᑖᒃᑯᐊ 2012-13 ᐊᑭᑐᔪᓄᑦ ᐱᖁᑎᑦ ᐊᑐᕈᒪᔭᕗᑦ 

ᐅᑯᐊᖑᓗᐊᕐᓂᐊᖅᑐᑦ:  

 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓄᑦ ᐊᑐᕈᒪᔭᖏᑦ 

ᓄᑖᕐᖑᖅᑎᖅᑕᐅᖃᑦᑕᕐᓂᖏᓐᓄᑦ ᐊᒻᒪ 

ᐃᓇᖏᖅᑕᐅᖃᑦᑕᕆᐊᖃᕐᓂᖏᓐᓄᑦ ᑕᐃᒪᓐᖓᓕᒫᖅ 

ᐊᕐᕌᒍᑕᒫᑦ ᑖᒃᑯᓄᖓ ᐃᓄᓐᓄᑦ ᓄᓇᓕᓐᓄᑦ 

ᐊᖏᕐᕋᑦ ᐊᑐᖅᑕᐅᖃᑦᑕᖅᑐᓄᑦ ᐊᒻᒪ ᑮᓇᐅᔭᑦ 

ᐃᓇᖏᐅᑕᐅᒋᐊᖃᖃᑦᑕᕐᒪᑕ ᐃᑭᑦᑐᖃᕐᓂᕌᖓᑦ 

ᐊᒻᒪᓗ ᑖᓐᓇ ᑮᓇᐅᔭᑕᖃᖅᖢᓂ ᐃᓇᖏᐅᑎᒃᓴᖅ 

ᐊᒻᒪᓗ ᑖᓐᓇ ᐱᖁᑎᒧᑦ ᐃᖏᕐᕋᔾᔪᑎᓄᑦ 

ᑮᓇᐅᔭᖅᑕᖃᖅᖢᓂ ᐊᒻᒪ ᑮᓇᐅᔭᖅᑕᖃᕆᓪᓗᓂ 

ᐅᖅᓴᕐᕖᑦ 

ᓄᑖᓐᖑᖅᑎᖅᑕᐅᕙᓪᓕᐊᒋᐊᖃᕐᓂᖏᓐᓄᑦ 

ᐃᓇᖏᐅᑎᔅᓴᑦ ᓇᒻᒥᓂᖃᖅᑐᓄᓪᓗ ᑕᒪᐃᓐᓄᑦ 

ᑖᓐᓇ ᑐᕌᖅᖢᓂ ᐊᒻᒪ ᐃᓐᓇᕐᓄᑦ ᑕᒪᒃᑯᓄᖓ 

ᐃᓕᖅᑯᓯ ᐃᓐᓄ ᓱᓇᓄ ᐊᔪᕈᑎᖃᖅᑐᓄᑦ 

ᐃᓪᓗᖏᑦᑕ ᐃᖢᐊᖅᓯᓕᕈᑎᖏᑦ ᑖᓐᓇ 

ᑮᓇᐅᔭᖅᑕᖃᕆᓪᓗᓂ. ᑖᒃᑯᐊ ᐊᔾᔨᒌᖑᓂᐊᖅᑐᓪᓕ 

ᐊᑭᑦᑐᕆᐊᓗᐊᔾᔮᖏᑦᑐᑦ ᑲᔪᓯᐅᔭᕐᓂᐊᖅᑐᑦ ᓱᓕ.  

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᐃᖅᑲᓇᐃᔭᖅᑏᑦ ᐃᒡᓗᔅᓴᖏᑦ 

ᐱᔾᔪᑎᒋᓪᓗᒋᑦ, ᑯᐊᐳᕇᓴᒃᑯᑦ ᓄᑖᓂᑦ 

ᐃᒡᓗᓕᐅᖏᓐᓇᐸᓪᓕᐊᔪᑦ 

ᓄᑖᓐᖑᑎᑦᑎᕙᓪᓕᐊᓪᓗᑎᓪᓗ ᓄᑕᐅᓐᖏᑦᑐᓂᑦ 

ᓄᓇᓕᓐᓂ ᐃᓪᓗᑖᕆᐊᖃᓪᓚᕆᑦᑐᓂᑦ.  

 

ᖁᕕᐊᓱᒃᐳᖓ ᐅᓂᒃᑳᕈᓐᓇᕋᒪ ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ ᑖᒃᑯᐊ 

ᐱᐊᓂᒃᓯᒪᓕᕐᒪᑕ 726-ᓂᑦ 638-ᖑᓂᐊᖅᖢᑎᑦ 

ᑖᒃᑯᐊ ᐃᓐᓄᑦᑕᐅᓯᒪᓕᖅᖢᑎᒃ ᐊᒻᒪᓗ ᐃᒃᓯᕙᐅᑖᖅ, 

285 ᑖᒃᑯᐊ ᐃᒡᓗᔅᓴᐃᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ 

ᑮᓇᐅᔭᖃᖅᑎᑕᐅᓯᒪᓪᓗᑎᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᐱᐅᓂᑦᑕᐅᓂᐊᖅᑐᑦ ᐊᕐᕌᒍ 

ᓄᓐᖑᐊᓂ.  

 

ᒫᓐᓇᐅᔪᖅ ᓄᓇᕗᒻᒥ ᐃᒡᓗᓕᕆᔨᒃᑯᑦ 

ᑲᒪᒋᔭᖃᖃᑦᑕᖅᓯᒪᒻᒪᑕ ᐋᖅᑭᓱᐃᓪᓗᑎᑦ 

ᐊᑲᐅᓐᖏᓕᐅᕈᑎᒋᔭᐅᔪᓂᑦ. ᑕᐃᔅᓱᒪᓂ 

ᐃᒡᓗᓕᕆᔨᐅᓚᐅᖅᑐᖅ ᐱᓕᕆᐊᕆᓚᐅᖅᓯᒪᔭᖏᓐᓂ 

ᐱᐊᓂᒃᑕᐅᓂᐊᖅᑐᑎᓪᓗ ᑖᒃᑯᐊ ᓄᑖᑦ  

ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᓂᐊᖅᑐᑦ. ᑖᒃᑯᐊ 

ᐊᓯᔾᔨᖅᑎᑕᐅᔪᑐᖃᐅᓂᐊᓚᐅᖅᓯᒪᒐᓗᐊᖅᑎᓪᓗᒋᑦ, 

ᑖᒃᑯᐊ ᒐᕙᒪᒋᔭᐅᓕᖅᑐᑦ ᑮᓇᐅᔭᓂᒃ 

ᑲᒪᑦᑎᐊᕋᓱᐊᕐᓂᖅᓴᐅᓕᕐᒪᑕ ᑖᒃᑯᐊ ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᑲᑎᒪᔨᒋᔭᐅᔪᑦ 

ᐱᕙᓪᓕᐊᑎᑕᐅᓂᐊᕐᒪᑕ.  

 

ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓴᓇᓯᒪᓪᓗᑎᒡᓗ ᑲᓇᑕᒥ ᑖᒃᑯᐊ ᓴᓇᖁᔭᐅᔪᑦ 

ᐱᔾᔪᑎᒋᓪᓗᒋᑦ. ᑭᓯᐊᓂ ᓱᓕ 

ᐃᒡᓗᑖᕆᐊᖃᓪᓚᕆᖕᒪᑕ ᓇᓂᑐᐃᓐᓇᖅ ᓄᓇᓕᖕᓂ 

ᓄᓇᕗᒻᒥ. ᑕᐃᒪᓐᓇ ᖃᐅᔨᓴᖅᑕᐅᓚᐅᕐᒪᑕ 

ᐃᒡᓗᑖᕆᐊᖃᖅᑐᑦ ᖃᐅᔨᔭᐅᓚᐅᖅᖢᑕᓗ 3,580 

ᐅᖓᑖᓄᑦ ᑕᐃᒪᓐᓇ ᓄᓇᕗᒻᒥ 

ᐃᒡᓗᑖᒃᑲᓐᓂᕆᐊᖃᕐᒪᑕ ᐊᒻᒪᓗ 

ᓇᓚᐅᑦᑖᕈᑎᖃᓚᐅᖅᐳᒍᑦ 90-ᑲᓐᓂᕐᓂᑦ 

ᓴᓇᔭᐅᔪᖃᕆᐊᖃᕐᒪᑕ ᑕᒡᕙᓂ ᐊᕐᕌᒍᒥ 

ᐊᖑᒻᒪᑎᒐᓱᐊᕐᓂᐊᕐᓗᑎᒃ. ᑖᒃᑯᐊ  



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑦᓯᐅᓂᖏᑦ ᒪᓕᒡᓗᒋᑦ ᓄᓇᕗᒻᒥᐅᑕᐅᔪᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᐅᒐᔭᖅᑐᓂᑦ.  

 

ᐃᒃᓯᕙᐅᑖᖅ, ᑖᒃᑯᐊ $350,000-ᖑᖃᑦᑕᕐᒪᑕ ᑖᓐᓇ 

ᐊᑕᐅᓯᖅ ᐃᒡᓗ ᐃᒡᓗᓕᐅᖅᑕᐅᔪᖅ ᐊᕐᕌᓂ 

ᑲᑎᓪᓗᒋᑦ. ᓄᓇᕗᑦ ᒐᕙᒪᒃᑯᖏᑕ ᐊᑭᑐᔫᑎᓄᑦ 

ᐊᑐᖅᑐᒃᓴᐃᑦ $122 ᒥᓕᐊᖑᒐᔭᕐᒪᑦ ᐊᕐᕌᒍᓄᓪᓗ 

14-ᓄᑦ ᓴᓇᓗᑕ ᑖᒃᑯᓂᖓ, ᐃᒡᓗᑭᒃᓴᕆᔭᐅᔪᓂᑦ 

ᓴᓇᓂᐊᕈᑦᑕ ᑖᒃᑯᓄᖓ ᐱᕈᖅᐸᓪᓕᐊᔪᓪᓗ 

ᒪᓕᒡᓗᒋᑦ ᓄᓇᕗᒻᒥᐅᑕᐅᔪᑦ - ᑕᐃᒪᓐᓇ ᓴᓇᒍᑦᑕ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᓂᑦ ᐃᒡᓗᓂᑦ.  

 

ᐊᒻᒪᓗ ᑲᑎᓪᓗᒋᑦ ᑕᒪᒃᑯᐊ ᐱᓯᒪᔭᖅᐳᑦ ᑲᓇᑕᒥ 

ᐃᒡᓗᓕᕆᔨᒃᑯᖏᓐᓂᑦ ᑲᔪᓯᓂᐊᕐᒪᑦ 

ᒥᒃᖠᕙᓪᓕᐊᑐᐃᓐᓇᕐᓂᐊᖅᖢᑎᒃ $23.9 

ᒥᓕᐊᑐᐃᓐᓇᐅᓂᐊᖅᖢᑎᒃ ᑮᓇᐅᔭᑦ 2037-

ᓕᖅᑎᓪᓗᒍ. ᐊᒻᒪᓗᑦᑕᐅᖅ ᑖᒃᑯᐊ ᓄᓇᕗᑦ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ 

ᐱᓕᕆᐊᖄᓂᒍᓐᓇᔾᔮᖏᒻᒪᑕ ᐃᒡᓗᓕᐅᕐᓂᕐᒧᑦ.  

 

ᐊᒻᒪᓗ ᑭᖑᓪᓕᖅᐹᒃᑯᑦ ᒫᓐᓇ ᐊᕐᕌᒍᓄᑦ 

ᖃᑦᓯᑲᓪᓚᒡᓄᑦ ᑕᐃᒪᓐᓇ ᐊᐅᓚᑦᑎᒐᓱᐊᓲᖑᒐᑦᑕ  

ᐃᒡᓗᓂᑦ $23,000-ᓕᖅᑐᑎᒡᓗ ᐃᓪᓗᐃᑦ 111-ᓗ 

ᑖᒃᑯᐊ ᓴᓇᔭᐅᓚᐅᖅᑐᑦ 

ᑲᒪᒋᒋᐊᖃᕆᓪᓗᑎᒍᓗᑦᑕᐅᖅ ᑲᓇᑕᒥ ᓴᓇᔭᐅᓯᒪᔪᑦ 

ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᑎᒋᔭᐅᓪᓗᑕ $23 

ᒥᓕᐊᒃᑲᓐᓂᕐᓂᑦ ᐊᑐᖃᑦᑕᕆᐊᖃᖅᐳᒍᑦ ᑮᓇᐅᔭᓂᒃ 

ᑕᒪᒃᑯᐊ ᐊᐅᓚᑕᐅᑦᑎᐊᕐᓂᖏᓐᓄᑦ ᐊᒻᒪᓗ 

ᐃᒡᓗᑖᒃᑲᓐᓂᕆᐊᖃᖅᑐᑎᒃ. 3,580-ᓂᒃ $82 

ᒥᓕᐊᓐ ᐅᖓᑖᓄᑦ ᐊᐅᓚᑕᐅᓂᖏᓐᓄᑦ 

ᐊᑐᕆᐊᖃᖃᑦᑕᕐᓂᐊᖅᖢᑕ ᑮᓇᐅᔭᓂᒃ ᑕᐃᒪᓐᓇ 

ᐊᖑᒻᒪᑎᓂᐊᕐᓗᑕ ᐱᕈᖅᐸᓪᓕᐊᔪᓂᑦ ᓄᓇᕗᒥᐅᓂᑦ. 

ᑕᐃᒪᓐᓇ ᐱᔾᔪᑎᖃᕐᓗᑕ ᐊᓯᖏᓐᓂᑦ 

ᕿᓂᕈᑎᖃᕆᐊᖃᖅᐳᒍᑦ ᑮᓇᐅᔭᓂᓪᓗ 

ᕿᓂᕆᐊᖃᖅᐳᒍᑦ ᐊᒥᒐᕐᓂᖏᓐᓄᑦ ᑕᒪᒃᑯᐊ 

ᐃᒡᓗᐃᑦ. 

 

ᒫᓐᓇᓵᖑᓚᐅᖅᑐᖅ ᑖᒃᑯᐊ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖅᓯᒪᔪᑦ 

ᐊᓯᖏᓐᓂᑦ ᑲᑎᒪᔨᕋᓛᓂᑦ ᐱᖃᑎᖃᖅᑐᑎᒃ. 

ᓄᓇᕗᑦ ᒐᕙᒪᒃᑯᖏᓐᓂᑦ ᐊᑯᓂᐅᔪᒃᑯᑦ ᑕᐃᒪᓐᓇ 

ᐃᒡᓗᑖᕆᐊᖃᖅᑐᑦ ᐸᕐᓇᑕᐅᔪᓐᓇᖁᓪᓗᒋᑦ ᑕᐃᒪᓐᓇ 

ᓴᓇᔭᐅᒍᓐᓇᕋᔭᖅᑐᓂᑦ ᑕᐃᒪᓐᓇ ᐋᖅᑮᓇᓱᐊᕋᑦᑕ 

ᐃᒡᓗᒃᓴᖃᕆᐊᖃᖅᑐᓪᓗ ᓈᓴᖃᑦᑕᖅᑐᒋᑦ. 

ᐃᑲᔪᖅᑐᐃᓪᓗᑕᓗ ᑕᒪᒃᑯᓂᖓ ᓇᖕᒥᓂᖅᑖᕈᒪᔪᓂᑦ. 

ᐅᓪᓗᒥᒧᑦ ᑎᑭᓪᓗᒍ ᑖᒃᑯᐊ ᐃᒡᓗᓕᕆᓂᕐᒧᑦ 

ᑲᑎᒪᔨᕋᓛᖑᔪᑦ ᑕᐃᒪᓐᓇ ᐱᓕᕆᐊᖃᖅᓯᒪᓕᖅᐳᑦ. 

ᑖᓐᓇ ᐱᒻᒪᕆᐅᓂᖅᐹᖑᔪᖅ ᑖᓐᓇ 

ᐅᖃᐅᓯᕆᔭᐅᓚᐅᖅᑐᖅ. ᑕᐃᒪᓐᓇ ᓈᒻᒪᒃᑐᒃᑯᑦ 

ᐊᑭᓕᖅᓱᖅᑕᐅᒍᓐᓇᖅᑐᓂᒃ ᐃᒡᓗᓕᐅᕆᐊᖃᕋᑦᑕ 

ᐊᒻᒪᓗ ᐃᑲᔪᖅᑎᖃᕐᓗᑕ ᐃᒡᓗᓕᐅᖅᑎᒃᓴᓂᑦ.  

 

ᐃᒃᓯᕙᐅᑖᖅ, ᑲᑎᒪᔩᓪᓗ ᑕᐃᒪ ᖁᔭᓐᓇᒦᒃ ᑕᐃᒪᓐᓇ 

ᑲᑎᒪᖃᑎᒋᔪᓐᓇᕋᔅᓯ ᐊᒻᒪᓗ ᓂᕆᐅᒃᐳᖓ 

ᐅᖃᓪᓚᖃᑎᒌᑦᑎᐊᕐᓂᐊᕋᑦᑕ. ᐅᖃᐅᓯᕆᔭᓯᓗ 

ᐊᐱᖅᑯᑎᒋᔭᔅᓯᓗ ᑭᐅᖃᑦᑕᕐᓂᐊᖅᐸᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᓴ ᑰᓕ. 

ᐃᖅᑲᓇᐃᔭᖅᑎᓂᑦ ᑕᐅᓄᓐᖓᖃᑎᖃᕈᒪᕕᑦ?  

ᒪᒥᐊᓇᖅ ᓱᒃᑲᓗᐊᓕᕋᒪ. ᑲᑎᒪᔨᕋᓛᒃᑯᖅᑲᐃ 

ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐸ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᐳᖓ ᒪᑐᐃᖅᓯᒍᑎᖃᕈᓐᓇᕋᒪ 

ᐅᖃᐅᓯᒃᓴᓂᒃ ᑭᒡᒐᖅᑐᐃᓪᓗᖓ ᓄᓇᓕᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᓂᒃ 

ᑲᑎᒪᑐᐃᓐᓇᕈᑎᖃᕐᓂᐊᖅᑎᓪᓗᑕ 

ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ 2012-13 ᐊᑭᑐᔫᑎᓂᒃ 

ᐊᑐᖅᑕᐅᔪᒃᓴᓂᒃ ᑲᒪᓂᐊᖅᑎᓪᓗᑕ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ. ᑲᑎᒪᔨᑦ ᐅᔾᔨᕈᓱᖕᓂᐊᖅᐳᑦ 

ᑯᐊᐳᕇᓴᒃᑯᑦ ᐊᑭᑐᔪᓄᑦ 

ᑮᓇᐅᔭᖅᑐᕈᑎᒋᓂᐊᖅᑕᖏᑦ 2012-13-ᒥᓗ 

ᐊᑐᕈᒪᖕᒪᑕ $16,004,000ᓂᒃ.  



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑯᐊᐳᕇᓴᒃᑯᑦ ᑮᓇᐅᔭᖁᑎᖃᓚᐅᖅᐳᑦ 2012-13 

$23,894,000-ᓂᒃ  2011-12-ᒥ 

ᑮᓇᐅᔭᖅᑐᕈᑎᒃᓴᖃᓚᐅᖅᖢᑎᒡᓗ  $27,269,000-

ᓂᒃ ᐊᕐᕌᒍᒥ 2010-11-ᒥᓗ. 

 

ᐃᒃᓯᕙᐅᑖᖅ, ᐊᒥᒐᖅᓯᖏᓐᓇᖃᑦᑕᖅᖢᑎᒃ 

ᐃᒡᓗᓕᐅᕐᓂᕐᒧᑦ ᓄᓇᕗᒥ ᓄᓇᓕᖕᓂ ᑕᒪᓐᓇ 

ᐃᓱᒫᓗᒍᑎᒋᔭᐅᓪᓚᕆᒃᓯᒪᖕᒪᑕ ᑕᒪᐃᓐᓄᑦ 

ᒪᓕᒐᓕᐅᖅᑎᓄᑦ ᑲᑎᒪᕕᐅᑉ ᐃᓗᐊᓂ. 

 

ᒪᐃ 2009-ᒥ, ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ 

ᒐᕙᒪᒃᑯᑦ ᐊᐅᓚᑕᖏᓐᓄᑦ ᐊᒻᒪ 

ᑮᓇᐅᔭᖅᑐᕈᑎᕕᓂᖏᓐᓄᑦ ᑲᑎᒪᑎᑎᓚᐅᕐᒪᑕ 

ᑭᒃᑯᑐᐃᓐᓇᕐᓂᒃ ᐅᓂᒃᑳᓕᐊᖏᓐᓂᒃ 

ᑕᒻᒪᖅᓯᒪᔪᖅᓯᐅᖅᑎᐅᑉ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐱᔾᔪᑎᒋᓪᓗᒋᑦ. ᑲᑎᒪᔨᕋᓛᑦ 

ᐅᓂᒃᑳᓕᐊᒥᖕᓂᒃ ᓴᖅᑭᑎᑎᓚᐅᖅᐳᑦ 

ᐱᖁᔨᕗᖔᓕᐅᕈᑎᒥᖕᓂᒃ ᔫᓐ 2009-ᒥ. ᑲᑎᒪᔨᑦ 

ᑎᓕᐅᕆᓚᐅᖅᖢᑎᒡᓗ ᑯᐊᐳᕇᓴᒃᑯᓐᓂᒃ 

ᐅᓂᒃᑳᖏᓐᓇᖃᑦᑕᖁᓪᓗᒋᑦ 

ᖃᓄᐃᓕᐅᖅᐸᓪᓕᐊᔭᐅᓕᕐᓂᖏᓐᓄᑦ 

ᐱᖁᔨᕗᖔᓕᐅᕈᑕᐅᓚᐅᖅᑐᑦ. 

 

ᐊᒃᑐᐱᕆ 29, 2010-ᒥ, ᒥᓂᔅᑕ ᑐᓴᖅᑎᑎᓚᐅᖅᐳᑦ 

ᒪᓕᒐᓕᐅᕐᕕᖕᒥ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦᑕ 

ᑲᒪᒋᓯᒪᔭᖏᓐᓂᒃ ᐃᒡᓗᑖᕆᐊᖃᖅᑐᓂᒃ 

ᖃᐅᔨᓴᖅᑕᐅᒍᑕᐅᓚᐅᖅᑐᓂᒃ 

ᐱᐊᓂᒃᑕᐅᓯᒪᓕᓚᐅᖅᑐᓂᒃ. ᒥᓂᔅᑕ ᐅᖃᓚᐅᖅᐳᖅ 

ᑖᓐᓇ ᖃᐅᔨᓴᕈᑕᐅᓚᐅᖅᑐᖅ ᐃᒡᓗᑭᒃᓴᖅᑐᓂᒃ 

ᐊᑐᖅᑕᐅᒃᑲᓐᓂᕐᓂᐊᕐᓂᖓᓄᑦ 

ᓴᓐᖏᓕᖅᑎᒍᑕᐅᓂᐊᕐᓂᖓᓄᓪᓗ ᑯᐊᐳᕇᓴᒃᑯᑦ 

ᐊᒃᓱᕈᕈᑎᖃᖃᑦᑕᕐᓂᖏᓐᓄᑦ ᑮᓇᐅᔭᓂᒃ 

ᐱᒍᒪᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. 

 

ᒥᓂᔅᑕ ᑲᑎᒪᖃᑎᒋᓚᐅᖅᖢᑎᒍ ᑲᑎᒪᔨᕋᓛᖑᓪᓗᑕ, 

ᐅᖃᓚᐅᖅᐳᖅ ᑎᑎᕋᓚᐅᕐᓂᕋᖅᖢᑎᒃ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐅᓂᒃᑳᖅᖢᑎᒃ ᓄᓇᕗᑦ 

ᒐᕙᒪᒃᑯᖏᑦᑕ ᓯᕗᓪᓕᖅᐸᐅᖁᔭᖏᓐᓂᒃ, 

ᐃᒡᓗᓕᕆᓂᖅ ᓯᕗᓪᓕᖅᐸᐅᑎᑕᐅᓪᓗᓂ. 

ᑲᑎᒪᔨᕋᓛᑦ ᓂᕆᐅᒋᔭᖃᖅᐳᑦ 

ᐅᓂᒃᑳᕐᕕᐅᖃᑦᑕᕈᒪᓪᓗᑎᒃ ᒐᕙᒪᒃᑯᑦ 

ᑮᓇᐅᔭᒃᑲᓐᓂᕐᓂᒃ ᐃᒡᓗᓕᕆᓂᕐᒧᑦ 

ᐱᓇᓱᐊᕈᓐᓇᕋᔭᖅᑕᖏᓐᓂᒃ. 

 

ᐃᒃᓯᕙᐅᑖᖅ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᑲᒪᒋᔭᖃᖃᑦᑕᕐᒪᑕ ᐊᒥᓱᓂᒃ ᐱᓕᕆᐊᓂᒃ 

ᐃᑲᔪᕈᒪᓪᓗᑎᒃ ᓇᖕᒥᓂᖅᑖᕈᒪᔪᓂᒃ ᐃᒡᓗᓂᒃ 

ᓄᓇᕗᒥ. ᑲᑎᒪᔨᑦ ᐅᔾᔨᕈᓱᓚᐅᕆᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐊᑐᕈᒪᖕᒪᑕ  

$4.616 ᒥᓕᐊᓐ 2012-2013 -ᒥᓗ ᐊᔾᔨᒌᖏᑦᑐᓄᑦ 

ᓇᖕᒥᓂᖅᑖᕈᒪᔪᓄᑦ ᐃᒡᓗᓂᒃ ᐊᒻᒪᓗᒃᑲᓐᓂᖅ 

ᐊᑐᕈᒪᓯᒪᓪᓗᑎᒃ $4.116ᒥᓕᐊᓐ 2010-2011-ᒥ. 

ᑲᑎᒪᔨᑦ ᓂᕆᐅᒋᔭᖃᖅᐳᑦ ᑕᒪᒃᑯᐊ 

ᑐᓴᖅᑎᑕᐅᒍᑕᐅᖁᓪᓗᒋᑦ ᓇᖕᒥᓂᖅ 

ᐃᒡᓗᒃᓴᖃᕐᓂᕐᒧᑦ ᐃᓕᕆᐊᕆᔭᐅᓂᐊᖅᑐᑦ. 

 

ᒫᑦᓯ 22, 2010-ᒥ, ᒥᓂᔅᑕᐅᓚᐅᖅᓯᒪᔪᖅ 

ᑐᓴᖅᑎᑎᓚᐅᖅᐳᑦ ᒪᓕᒐᓕᐅᕐᕕᖕᒥ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᑦ ᓄᑖᓂᒃ ᐅᖁᖅᓴᐅᑎᓄᑦ 

ᐅᖅᓱᐊᓗᖃᐅᑎᖃᕐᕕᑦ ᐃᓇᖏᖅᑕᐅᓂᐊᕐᓂᖏᓐᓄᑦ. 

ᑯᐊᐳᕇᓴᒃᑯᑦ ᐋᖅᑭᒃᓯᓯᒪᕗᑦ ᐊᑐᕈᒪᓪᓗᑎᒃ  

$500,000-ᓂᒃ ᑕᒪᑐᒧᖓ ᐊᕐᕌᒍᓂ 2012-2013 

ᐊᑭᑐᔫᑎᓂᑦ. ᑲᑎᒪᔨᑦ ᐃᑲᔪᖅᑐᐃᕗᑦ ᑕᒪᑐᒥᖓ 

ᓄᑖᓂᒃ ᐅᖁᖅᓴᐅᑎᖏᑦ 

ᐃᓇᖏᖅᑕᐅᒍᑎᒃᓴᖏᓐᓂᒃ ᑎᓕᐅᕆᓪᓗᑎᒡᓗ 

ᒥᓂᔅᑕᒥᒃ ᑕᒪᒃᑯᐊ ᐊᒍᖅᑕᐅᓯᒪᓗᑎᒃ 

ᑎᑎᖅᑕᐅᖁᓪᓗᒋᑦ ᑯᐊᐳᕇᓴᒃᑯᑦ ᐊᑐᕐᓂᐊᖅᑕᖏᑦ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᕈᑎᖃᓕᖅᐸᑕ 

ᒪᓕᒐᓕᐅᖅᑎᓄᑦ. 

 

ᐃᒃᓯᕙᐅᑖᖅ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᖓᑦᑕ ᐊᑭᑐᔪᖅᑐᕈᑎᒃᓴᖏᑦ ᐊᕐᕌᒍᐊᓄᑦ  

2012-2013 ᐱᖃᓯᐅᔾᔨᓯᒪᕗᖅ $2.75 ᒥᓕᐊᓐ 

ᑮᓇᐅᔭᖅᑐᕈᑎᒃᓴᖏᑦ ᓄᑖᓄᑦ ᐃᖅᑲᓇᐃᔭᖅᑎᑦ 

ᐃᒡᓗᒃᓴᖏᓐᓄᑦ ᐊᑐᖅᑕᐅᓂᐊᖅᑐᑦ ᓄᓇᓕᖕᓂ 

ᐃᖃᓗᒃᑑᑦᑎᐊᕐᒥ, ᓴᓪᓕᕐᓂ ᐊᒻᒪ ᑕᓗᕐᔪᐊᓂ.  

ᑲᑎᒪᔨᑦ ᐃᑲᔪᖅᓯᕗᑦ ᓴᓇᔭᐅᓂᒃᓴᖏᓐᓂᒃ ᓄᑖᑦ 

ᐃᒡᓗᒃᓴᑦ ᓄᓇᓕᖕᓂ ᐃᒡᓗᑭᒃᓴᖅᑎᓪᓗᒋᑦ 

ᐃᖅᑲᓇᐃᔭᖅᑎᐅᔪᑦ ᐃᓕᓴᐃᔨᑦ ᐊᒻᒪ 

ᐋᓐᓂᐊᖅᓯᐅᖅᑎᑦ.  ᑲᑎᒪᔨᕋᓛᖑᔪᑦ ᐅᔾᔨᕈᓱᒃᐳᑦ 

ᐱᒻᒪᕆᐅᓂᖓᓂᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖃᑎᖃᑦᑎᐊᕆᐊᖃᕐᒪᑕ ᐱᓕᕆᕝᕕᐅᔪᓂᒃ 

ᑖᒃᑯᐊ ᐊᑐᕈᒫᖅᑕᖏᑦ ᑮᓇᐅᔭᑦ 

ᑎᑎᕋᖅᑕᐅᑦᑎᐊᖅᓯᒪᖁᓪᓗᒋᑦ ᓄᐊᑉᐸᓪᓕᐊᕙᒃᑐᓄᑦ 

ᐊᐅᓚᑦᑎᓂᕐᒧᑦ ᐊᑭᖏᓐᓂᒃ ᓄᑖᓄᑦ 

ᐃᒡᓗᖁᑎᒋᔭᐅᔪᓄᑦ. 

 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᓚᐃᑦ 4-ᖑᑎᓪᓗᒍ ᐊᕐᕌᒍᒋᔭᑦᑎᓐᓂ, ᑲᓇᑕᒥ 

ᐃᒡᓗᓕᕆᔨᕐᔪᐊᑦ ᑯᐊᐳᕆᓴᖓᑦ 

ᑐᓴᖅᑎᑦᑎᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ, 

ᐊᒡᒍᖅᑐᖅᓯᒪᓂᖓᓂ ᑲᓇᑕᐅᑉ ᒐᕙᒪᐅᔪᓂ ᐊᒻᒪ 

ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂ ᒥᓂᔅᑕᐅᔪᑦ 

ᐃᒡᓗᓕᕆᓂᕐᒧᑦ ᐊᖏᖃᑎᒌᓚᐅᖅᑐᑦ ᓄᑖᒥᒃ 

ᐊᑭᑐᓗᐊᖏᑦᑐᓂᒃ ᐃᒡᓗᖃᖅᑎᑦᑎᓂᕐᒧᑦ 

ᓴᓇᒪᓂᒃᓴᖓᓂᒃ ᐊᕐᕌᒍᐊᓄᑦ 2011-2014-ᒧᑦ.  

ᓄᑖᑦ ᐊᑭᑐᓗᐊᖏᑦᑐᓂᒃ ᐃᒡᓗᖃᖅᑎᑦᑎᓂᕐᒧᑦ 

ᐋᖅᑭᒡᓱᖅᑕᐅᓯᒪᔪᖅ “$1.4 ᐱᓕᐊᓐ ᑲᑎᓪᓗᒋᑦ 

ᐊᑐᖅᑕᐅᓂᐊᖅᑐᑦ ᒥᒡᖠᒋᐊᖅᑎᑕᐅᖁᓪᓗᒋᑦ ᑲᓇᑕᒥ 

ᐃᒡᓗᑭᒃᓴᕐᓂᐅᔪᖅ.” ᓇᓗᓇᐃᖅᓯᓯᒪᓚᐅᕐᒥᔪᑦ 

“ᐊᑐᓂ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ ᐊᒻᒪ 

ᐅᑭᐅᖅᑕᖅᑐᕐᒥᐅᑦ ᒐᕙᒪᖏᑦ 

ᐃᖅᑲᓇᐃᔭᖅᐸᓪᓕᐊᓕᕐᒪᑕ ᐊᖏᖃᑎᒌᒍᑎᒃᓴᓂᒃ 

ᑭᐅᖁᓪᓗᒋᑦ ᐱᓕᕆᐊᒃᓴᓄᑦ ᑭᓐᖒᒪᔭᐅᔪᓄᑦ ᐊᑐᓂ 

ᒐᕙᒪᖃᕐᕕᐅᔪᓂ; ᑖᒃᑯᐊ ᐋᖅᑭᒡᒧᖅᓯᒪᓂᕆᔭᖏᑦ, 

ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᐃᑦ ᑐᓂᔭᐅᔪᑦ 

ᐊᔾᔨᖏᓐᓂᒃ ᑐᓂᓯᓂᐊᖅᑐᑦ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᓐᓂ ᐊᒻᒪ ᐅᑭᐅᖅᑕᖅᑐᕐᒥᐅᑦ 

ᒐᕙᒪᖏᓐᓄᑦ ᐊᒻᒪ ᐊᓯᖏᓐᓂᒃ ᐃᑲᔪᕈᑎᓂᒃ 

ᑐᓂᓯᓗᑎᒃ ᐊᒻᒪ ᒐᕙᒪᒃᑯᑦ ᐅᓂᒃᑳᓕᐅᖃᑦᑕᕐᓗᑎᒃ 

ᐃᓄᖁᑎᖏᓐᓄᑦ ᓴᖅᑭᑉᐸᓪᓕᐊᔪᑦ ᐱᓪᓗᒋᑦ.” 

ᑕᐃᑦᓱᒪᓂ ᒥᓂᔅᑕ ᑲᑎᒪᔨᕋᓛᑦ ᓵᖓᓃᑎᓪᓗᒍ, 

ᑲᑎᒪᔨᐅᖃᑕᐅᔪᑦ ᐅᖃᐅᔾᔭᐅᓚᐅᖅᑐᑦ 

ᐱᓕᕆᔾᔪᑕᐅᔪᖅ ᐊᕕᒡᓗᐊᖅᑕᐅᓗᓂ ᐊᑭᖓ 

ᐊᑭᓕᖅᑕᐅᓂᐊᕐᒪᑦ ᐱᓕᕿᐊᒧᑦ ᐊᒻᒪ ᓄᓇᕗᑦ 

ᒐᕙᒪᒃᑯᖏᑦ ᐊᖑᒻᒪᑎᔪᓐᓇᖏᒻᒪᑕ ᐊᔾᔨᖏᓐᓂᒃ 

ᐊᑭᓕᖅᓯᔭᕆᐊᒃᓴᖅ ᑲᓇᑕᐅᑉ ᒐᕙᒪᒃᑯᖏᑕ 

ᑐᓂᔭᖏᑕ ᑮᓇᐅᔭᑭᒃᓴᒧᑦ.  ᑭᓯᐊᓂᓕ, ᒥᓂᔅᑕ 

ᐅᖃᓚᐅᖅᑐᖅ ᑯᐊᐳᕆᓴᒃᑯᑦ 

ᐃᖅᑲᓇᐃᔮᖃᓕᕐᓂᖏᓐᓂᒃ ᐊᖏᖃᑎᒌᒍᑎᒃᓴᓂᒃ 

ᑲᓇᑕᐅᑉ ᒐᕙᒪᒃᑯᖏᓐᓄᑦ.  ᑲᑎᒪᔨᐅᖃᑕᐅᔪᑦ 

ᓂᕆᐅᑦᑎᐊᖅᐳᑦ ᑐᓂᔭᐅᓂᐊᕐᓂᖏᓐᓂᒃ ᓄᑖᓂᒃ 

ᑐᓴᒐᒃᓴᓂᒃ ᑕᒪᑐᒧᖓ ᐱᒻᒪᕆᐅᔪᒧᑦ ᐱᔾᔪᑎᒧᑦ. 

 

ᐃᒃᓯᕙᐅᑖᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔫᑎᓄᑦ ᐊᑐᖅᑐᒃᓴᖏᑦ 2012-2013 

ᐱᖃᓯᐅᔾᔨᔪᑦ $6.342 ᒥᓕᐊᓂᒃ 

ᓄᑖᓐᖑᖅᑎᑦᑎᒋᐊᕐᓂᕐᒧᑦ ᐊᒻᒪ 

ᐱᐅᓯᑎᑦᑎᒋᐊᕐᓂᕐᒧᑦ ᑮᓇᐅᔭᓂᒃ. ᓯᑎᒻᐱᕆ 15 

ᐊᕐᕌᓂ, ᒥᓂᔅᑕᐅᔪᑦ ᑐᓴᒐᒃᓴᐅᔪᒥᒃ ᓴᖅᑮᓚᐅᖅᑐᖅ 

ᐃᖃᓗᓐᓂ ᑲᑎᒪᓂᖃᓚᐅᖅᑎᓪᓗᒋᑦ ᒥᓂᔅᑕᐅᔪᑦ. 

ᑕᒪᓐᓇ ᑐᓴᒐᒃᓴᐅᔪᖅ ᐱᖃᓯᐅᔾᔨᓚᐅᖅᑐᖅ 

ᒐᕙᒪᒃᑯᓐᓄᑦ ᓇᓗᓇᐃᖅᑕᐅᔪᒥᒃ 

ᐱᕚᓪᓕᕈᑕᐅᓂᖅᐸᐅᔪᒥᒃ ᐊᕐᕋᒎᓐᓂᒃ ᒪᕐᕉᓐᓂᒃ. 

ᐃᓚᖓᑦ ᐱᕚᓪᓕᕈᑕᐅᔪᖅ ᐱᖃᓯᐅᔾᔨᓚᐅᖅᑐᖅ 

ᑎᑎᕋᖅᓯᒪᔪᑦ “ ᐱᔭᕇᖅᑕᐅᓂᖓᓄᑦ 

ᖃᓄᐃᑦᑑᓕᕐᓂᖏᓐᓂᒃ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ.” 

ᒪᓕᒐᓕᐅᖅᑎᐅᔪᑦ ᑎᓕᐅᕆᓚᐅᖅᑐᑦ ᒥᓂᔅᑕᐅᔪᒥᒃ 

ᓴᖅᑮᖁᓪᓗᒍ ᑐᑭᓯᒋᐊᕈᑎᒃᓴᐅᔪᓂᒃ ᒪᓕᒐᓕᐅᕐᕕᒻᒧᑦ 

ᐱᔪᓐᓇᖅᓯᑐᐊᖅᐸᑕ, ᐊᒻᒪ ᖁᓚᕐᓇᖏᑦᑐᑦ 

ᐊᑑᑎᖃᕐᓂᐊᕐᒪᑦ ᖃᐅᔨᓇᓱᐊᕐᓗᑎᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᒃᑯᖏᑕ 

ᑭᓐᖑᒪᔭᖏᓐᓂᒃ ᓴᓂᕐᕙᐃᓂᕐᒧᑦ 

ᓄᑕᓐᖑᖅᑎᑦᑎᒋᐊᕐᓂᕐᒧᑦ ᐊᒻᒪ 

ᐱᐅᓯᑎᑦᑎᒋᐊᕈᑕᐅᓂᐊᖅᑐᓄᑦ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ 2012-13 

ᐊᑭᑐᔫᑎᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᑦ 

ᑯᐊᐳᕇᓴᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕿᓐᖑᔭᖅ ᑕᑯᓪᓗᒍ. ᓄᖅᑲᕈᒪᓕᖅᑐᖓ 

 

ᐃᒃᓯᕙᐅᑕᖅ: ᐱᖁᔨᕗᖔᕈᑎᖃᕐᒪᑦ. ᑖᒃᑯᐊ 

ᑲᑎᒪᔨᕋᓛᖑᓂᖅᐳᑦ ᑕᐃᒫᑲᓚᐅᖁᓪᓗᓂᐅᒃ 

ᐅᓂᒃᑳᕈᓐᓇᕐᓂᐊᕋᑦᑕ. ᑖᓐᓇᓗ ᐊᐃᕙᔭᐅᔪᓐᓇᕋᓂ. 

ᑕᐃᒃᑯᐊ ᓈᒻᒪᓴᖅᑐᑦ ᐃᓵᓚᐅᕐᓕᑦ. ᓈᒻᒪᓴᖏᑦᑐᑦ. 

ᑲᔪᓯᕗᖅ. ᒫᓐᓇ ᓇᖏᖅᓯᓂᐊᓕᖅᐳᖓ ᑖᓐᓇ 

ᐅᖃᖅᑎᑦᑎᓐᓄᑦ ᐅᓂᒃᑳᕈᓐᓇᖁᓪᓗᖓ 

ᑲᑎᒪᔨᕋᓛᖑᓚᐅᐱᓪᓚᑎᓐᓂᑦ 

ᖃᓄᐃᓕᖓᕋᑖᕐᒪᖔᑦᑎᓐᓂ ᐊᒻᒪᓗ ᖁᔭᓐᓇᒦᖔᓯᑦ 

ᕿᓄᐃᓵᕈᓐᓇᕋᔅᓯ ᑕᕝᕙᓂ ᐱᓕᕆᑎᓪᓗᑕ. ᒫᓐᓇ 

ᓇᖏᖅᓯᓂᐊᓕᕋᒪ ᐅᓂᒃᑳᕐᓂᐊᓕᕋᒪ 

ᐅᖃᖅᑎᑦᑎᔨᑦᑎᓐᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᓱᓕ ᑲᔪᓯᒃᑲᓐᓂᑲᐃᓐᓇᖅᑕ. 

ᑲᑎᒪᔾᔪᑎᒃᓴᐃᑦ 20. ᑲᑎᒪᔨᓛᖑᓯᒪᓚᐅᖅᑎᓪᓗᒋᑦ 

ᐅᓂᒃᑳᖏᑦ, ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔨᕋᓛᖁᑎᑎᑦ 

ᒫᓐᓇ ᕿᒥᕐᕈᓵᕆᕗᑦ ᑖᑦᓱᒥ ᒪᓕᒐᒃᓴᖅ 15. ᐊᒻᒪᓗ 

ᐊᑕᐅᓯᕐᒥᑦ ᑲᑎᒪᔨᕋᓛᖑᑎᓪᓗᒋᑦ 

ᐱᖁᔨᕗᖔᕈᑎᑕᖃᖅᑲᐅᒻᒪᑦ ᐊᒻᒪᓗ ᑖᓐᓇ 

ᑲᔪᓯᑎᑕᐅᖅᑲᐅᓪᓗᓂ. ᐊᒻᒪ ᐅᖃᖅᑎᑦᑎᔩ 

ᐱᒋᐊᖅᑎᑦᑎᕗᖓ ᑖᒃᑯᐊ ᐃᓕᓐᓄᑦ 

ᐅᓂᒃᑲᐅᓯᕆᔭᕗᑦ ᐃᓕᓐᓄᑦ ᐊᖏᖅᑕᐅᖁᓪᓗᒋᑦ 

ᐃᓪᓘᑉ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 



ᕿᑎᖅᖂᖅ, ᐅᑐᐱᕆ, 20, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᐃᑉᐲᔪᖃᖅᐹ? ᒥᔅᑕ ᕋᒻᐴᑦ. ᖁᔭᓐᓇᒦᒃ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᐃᑦ ᐅᑐᐱᕆ 21: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 16 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 19 

 ᒪᓕᒐᒃᓴᖅ 20 

 ᒪᓕᒐᒃᓴᖅ 21 

 ᒪᓕᒐᒃᓴᖅ 23 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 13 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐅᓪᓗᑐᐃᓐᓇᐅᓇᓱᓐᓂᖓᓂ ᐅᑐᐱᕆ 21, 9:00-

ᒧᐊᖅᐸᑦ ᐅᓪᓛᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᐳᖅ 17:51-ᒥ



 

 

 

 


